
		
			
				Алмута «Мектеп» 2020

			

		

		
			
				Умумий билим беридиған мәктәпләрниң 

				иҗтимаий-гуманитарлиқ йөнилишидики 

				11-синиплири үчүн дәрислик

			

		

		
			
				1-қисим

			

		

		
			[image: ]
		

		
			
				ҺОҚУҚ

			

		

		
			
				11

			

		

		
			
				АСАСЛИРИ

			

		

		
			
				Қазақстан Җумһурийити Билим вә пән министрлиги тәстиқлигән

			

		

	
		
			[image: ]
		

		
			[image: ]
		

		
			[image: ]
		

		
			[image: ]
		

		
			
				— бу қизиқ

				Киришмә

				Қиммәтлик оқуғучилар! 

				Силәр “Һоқуқ асаслири” пәнини үгинишниң тамамлиғучи басқучиға кири-шиватисиләр. Силәр 9-вә 10-синипта җәмийәт һадисилири сүпитидә дөләт билән һоқуқниң алаһидиликлирини үгәндиңлар; дөләт билән һоқуқниң асасий вәзиписи—җәмийәттә тәртипни тәминләш, Қазақстан Җумһурийитиниң территориясидә яшаватқан адәмләрни бирләштүрүш, инсан һоқуқлирини һимайә қилиш екәнлигини чүшәндиңлар. 

				11-синипта дөләт билән һоқуқни үгинишни әмәлий нуқтәий нәзәрдин давамлаштуримиз. Бу дәрисликниң мәхсити – дөләт билән һоқуққа муна-сивәтлик нәзәрийәвий билимни пухтилаш; һоқуқ нормилирини әмәлгә ашуруш үчүн әмәлий көнүкмиләрни ишләп чиқиш болуп һесаплиниду.

				Дәрислик төвәндики вәзипиләрни һәл қилишқа қаритилған:

				– һоқуқ системисиға вә дөләт системисиға нисбәтән мустәһкәм һоқуқ билимини шәкилләндүрүш;

				– оқуғучиларниң һоқуқий аң-сәвийә дәриҗисини вә һоқуқий мәдәнийитини көтириш;

				– аммивий вә айрим (хусусий) һоқуққа мунасивәтлик әң зөрүр мәсилиләрни ечип көрситиш;

				– һоқуқ нормилирини ениқ һаят вәзийәтлири асасида қоллиниш әмәлиятини баһалаш;

				– һоқуқ билимини һәрхил һаят вәзийәтлиридә қоллиниш тәҗрибисини шәкилләндүрүш.

				Дәрислик икки қисимдин ибарәт. Биринчи қисимда һоқуқ билән дөләтниң умумий мәсилилири ечип көрситилиду. Қазақстан Җумһурийитидә инсан һоқуқлирини һимайә қилиш механизмиға алаһидә диққәт бөлүниду. Дәрис-ликтә аммивий һоқуқниң әң муһим мәсилилири қарилиду. Силәр гражданлиқ чүшәнчилири, сайлам һоқуқи институтлири, мәмурий вә җинаий һоқуқ бузуш түрлири, Йәр һоқуқиниң асаслири билән тонушисиләр.

				Силәр дәрисликниң иккинчи қисмида айрим һоқуқ асаслирини үгинисиләр.

				Силәр мошу пәнни үгиниш нәтиҗисидә мәмликәт қанунлири һәққидә, шундақла һоқуқниң процессуаллиқ һоқуқ, йәр һоқуқи, гражданлиқ һоқуқ охшаш тармақлириниң әһмийити һәққидә, һоқуқий дөләтни шәкилләндүрүш нәзәрийәси билән әмәлияти һәққидә нурғун йеңи нәрсиләрни билисиләр.

				Силәр һоқуқ нормилириниң қандақ ишләйдиғанлиғини, һоқуқ саһасини немә үчүн аммивий вә айрим һоқуқ дәп бөлүш зөрүр екәнлигини, һоқуқ вә дөләтниң қандақ функцияләрни әмәлгә ашуридиғанлиғини чүшәндүрәләйдиған болусиләр.

				Силәр бу билимни һоқуққа бағлиқ ениқ вәзийәтләрни һәл қилиш үчүн, адәмниң һоқуқлирини вә әркинликлирини һимайә қилиш бойичә дөләт органлириниң иш-һәрикәтлирини баһалаш үчүн қоллиналайсиләр.

				Силәр мошу пәнни оқуп-билиш җәриянида коллективта ишләшни үгиниси-ләр, өзәңларда қобулланған қарар үчүн җавапкәрликни өз үстиңларға елишқа, шәхсий тәшәббускарлиқ көрситишкә қабилийәтни шәкилләндүрисиләр.

				Дәрислик йеңиланған мәзмун даирисидә, 10–11-синиплар үчүн “Һоқуқ асас-лири” оқуш пәни бойичә Типлиқ оқуш программисиға асаслинип тәйярланған. 

				Һөрмәт билән дәрислик муәллиплири

				1-бап. Қануннамә, һоқуқ мәдәнийити, җәмийәтниң сәясий системисидики дөләт

				§ 1. Қануннамә системиси. Һоқуқ актлириниң қурулмиси

				Қануннамә системиси. Қазақстан Җумһу-рийитиниң Қануннамиси — бәлгүләнгән тәртип-тә қобулланған нормативлиқ һоқуқ актлириниң бирикмисидур. Қазақстан Җумһурийитидә 2016-ж. 6-апрельда қобулланған “Һоқуқ актли-ри тоғрилиқ” Қанун күчкә егә. Мошу қанун һо-қуқ актлирини ишләп чиқиш тәртивигә бағли-нишлиқ җәмийәтлик мунасивәтләрни рәтләйду. 

				Дөлитимизниң қануннамә системисини Қазақстан Җумһурийитиниң Конституцияси, шундақла Конституциягә мувапиқ қануннамә акт-лири, башқа нормативлиқ һоқуқ актлири, шу җүмлидин Қазақстан Җумһурийити Конституциялик Кеңишиниң вә Қазақстан Җумһурийити Алий сотиниң нормативлиқ тохтамлири тәшкил қилиду.

				Қануннамә системисида Қазақстан Җумһурийитиниң Конституцияси асасий роль ойнайду. Конституция нормилири уттур қоллинилиду. Бу дөләт органлири, нормативлиқ һоқуқ актлири Конституциягә қариму-қарши болған һаләтләрдә Конституция нормилирини беваситә уттур қоллиналайду дегән сөз.

				Һоқуқ актлири төвәндики түрләргә бөлүниду (1-схема).

				1-схема

				
					
						Бу дәристә:

						қануннамә системисини қараштуримиз, һоқуқ актлири чүшәнчисини ениқлаймиз; нормативлиқ һоқуқ актлириниң иерархияси тоғрилиқ билимиз.

							Нормативлиқ һоқуқ актлири (НҺА)

						

					

					
						
							Барлиқ субъектларға бәлгүләнгән

						

					

					
						
							Йәккә (индивид) субъектқа бәлгүләнгән

						

					

					
						
							Һоқуқ актлириниң түрлири

						

					

					
						
							Нормативлиқ әмәс һоқуқ актлири

						

					

				

			

		

		
			
				І бөлүм. һоқуқ вә дөләт

						Тирәк сөзләр:

					

				

			

			
				
					•	иерархия

					•	қануннамә системиси

					•	һоқуқ актлири

					•	нормативлиқ-һоқуқ актлири

				Нормативлиқ әмәс һоқуқ акти – язмичә рәсмий һөҗҗәт болуп, униңда һоқуқ нормили-ри йоқ. Мундақ актларни вакаләтлик орган өз компетенцияси (салаһийити) даирисидә қобул қилип, мәлум бир шәхсләрниң һоқуқлири билән мәҗбурийәтлирини йәккә әмәлгә ашуриду. Улар: нормативлиқ һоқуқ актлирини рәсмий чүшәндүрүш актлири; йәккә қоллинилидиған һоқуқ актлири; дөләтлик планлаш системиси саһасидики һоқуқ актлиридур. Мәсилән, сотниң қарари вә һөкүми, рәһбәрләрниң буйруқлири, иҗраий органларниң чүшәндүрмилири, һаким-ларниң вә башқа лавазимлиқ шәхсләрниң қарарлири шундақ актлардин ибарәт.

				Нормативлиқ һоқуқ акти – рәсмий һөҗҗәт болуп, у һоқуқ нормилирини бәлгүләйду, улар-ниң қоллиниш тәртивини өзгәртиду, толуқту-риду, рәсмий тохтитиду яки вақитлиқ тохтитип қоюду. Мундақ актларниң һәрхил түрлири моҗут (2-схема).

				2-схема

				Әнди нормативлиқ әмәс һоқуқ акти билән нормативлиқ һоқуқ акти оттурисидики пәриқләргә тохтилимиз. Мәсилән, нормативлиқ әмәс һоқуқ акти йәккә субъектқа бәлгүләнгән (қаритилған) вә пәқәт ениқ бир һаләттә қоллинилиду. Нормативлиқ һоқуқ акти болса барлиқ субъектларға бәлгүләнгән вә нурғун қетим қоллинилиду. Мәсилән, сотниң қарари яки һөкүми пәқәт ениқ бир ишқила мунасивәтлик болса, кодекс яки қанун әксичә нурғун қетим қоллинилиду.

				Кодекс алаһидә әһмийәткә егә. Кодекс – бу бирпүтүн, бириккән, юри-дик вә мәнтиқий җәһәттин пүтүнсүрүк, ички җәһәттин келишилгән вә мувапиқлашқан қанундур. Бу қанун җәмийәтлик мунасивәтләрниң ениқ бир топини (саһасини) толуқ, умумлашқан вә системилиқ рәвиштә рәт-линишини тәминләйду. Мәсилән, Гражданлиқ кодекс, Йәр кодекси вә б.

							Асасий

						

					

					
						
							•	Конституция

							•	Кодекслар

							•	Қанунлар 

							•	Президентниң пәрманлири

							•	Һөкүмәтниң тохтамлири вә б.

						

					

					
						
							•	Изаһ

							•	Техникилиқ регламент

							•	Қаидиләр

							•	Көрсәтмиләр

						

					

					
						
							Нормативлиқ һоқуқ актлириниң түрлири

						

					

					
						
							Қошумчә

							Глоссарий

						

					

				

			

			
				
					•	Нормативлиқ һоқуқ актлириниң иерархия-си – төвәнки органлар актлириниң жуқарқи органлар актлириға беқиниш тәртиви.

					•	Қануннамә системиси – дөләттә күчкә егә һоқуқ актлириниң бирикмиси.

					•	Қанун — алий юридик күчкә егә нормативлиқ һоқуқ акти. У әң муһим җәмийәтлик мунасивәт-ләрни рәтләйду, асас-лиқ принципларни вә нормиларни бәгүләйду.

					•	Кодекс – бир хил җә-мийәтлик мунасивәт-ләрни рәтләйдиған һоқуқ нормилири бириктүрүлгән қанун.

				Һазирқи вақитта йеңи чүшәнчә – җипсилашқан қанун пайдилинил-мақта. Бу чоң қанун болуп, өз характери бойичә комплекслиқ җәмийәт-лик мунасивәтләрни қанунда көздә тутулған саһаларда рәтләйду. Мәсилән, 2001-ж. 16-июльдики «ҚҖдики мемарчилиқ, шәһәр қуру-луши паалийити тоғрилиқ» қанун, 2007-ж. 27-июльдики «Билим бериш тоғрилиқ» қанун.

				Нормативлиқ һоқуқ актлириниң иерархияси. Нормативлиқ һоқуқ актлириниң иерархиясигә алаһидә диққәт бөлүш зөрүр. Иерархия – бу төвәнки звеноларниң жуқуридикиләргә беқиниш тәртиви, шундақла актларниң жуқарқи вә төвәнки дәриҗиләргә бөлүнүши демәктур. Барлиқ нормативлиқ һоқуқ актлири Қазақстан Җумһурийитиниң Конституциясигә қариму-қарши болмаслиғи лазим.

				Төвәнки дәриҗилик идариниң нормативлиқ һоқуқ актлириниң һәрқайсиси жуқарқи органниң нормативлиқ һоқуқ актлириға қариму-қарши болмаслиғи лазим.

				Һоқуқ әмәлиятида “нормативлиқ һоқуқ актлириниң уттур қолли-нилиши” дегән чүшәнчә чоң әһмийәткә егә. Барлиқ нормативлиқ һоқуқ актлири уттур қоллинилиду (әгәр нормативлиқ һоқуқ актлириниң өзлиридә яки уларни қоллинишни җарий қилиш тоғрилиқ актларда башқа шәртләр ейтилмиған болса). Җарий қилинған нормативлиқ һоқуқ актлирини қоллиниш үчүн қандақту бир қошумчә көрсәтмиләр тәләп қилинмайду. Һәрхил дәриҗилик нормативлиқ һоқуқ актлириниң 

				
					
							Қошумчә әхбарат

						“Һоқуқ актлири тоғрилиқ” ҚҖ қануниниң 10-маддиси

						Нормативлиқ һоқуқ актлириниң иерархияси төвәндикичә:

						1) Қазақстан Җумһурийитиниң Конституцияси

						2) Конституциягә өзгиришләр билән толуқтурушларни киргүзидиған қанунлар

						3) Қазақстан Җумһурийитиниң Конституциялик қанунлири

						4) Қазақстан Җумһурийитиниң кодекслири 

						5) Җипсилашқан қанунлар, Қазақстан Җумһурийитиниң қанунлири

						6)	Қазақстан Җумһурийити Парламентиниң вә униң Палатилириниң нормативлиқ тохтамлири

						7)	Қазақстан Җумһурийити Президентиниң нормативлиқ һоқуқ пәрманлири

						8)	Қазақстан Җумһурийити Һөкүмитиниң нормативлиқ һоқуқ тохтамлири

						9)	Қазақстан Җумһурийити министрлириниң вә башқа мәркизий дөләт органли-ри рәһбәрлириниң нормативлиқ һоқуқ буйруқлири; Қазақстан Җумһурийити Мәркизий сайлам комиссиясиниң; Қазақстан Җумһурийитиниң җумһурийәтлик бюджетиниң орунлинишини назарәт қилиш бойичә Һесап комитетиниң вә Қазақстан Җумһурийити Миллий банкиниң, башқа мәркизий дөләт органлириниң нормативлиқ һоқуқ тохтамлири.

						10)	мәркизий дөләт органлири идарилири рәһбәрлириниң нормативлиқ һоқуқ буйруқлири 

						11)	мәслиһәтләриниң нормативлиқ һоқуқ қарарлири, һакимлиқларниң нормативлиқ һоқуқ тохтамлири, тәкшүрүш комиссиялириниң нормативлиқ һоқуқ тохтамлири.

				қаидилиридә қариму-қаршилиқлар моҗут болса, жуқури дәриҗилик актниң нормилири қоллинилиду. Дәриҗиси охшаш нормативлиқ һоқуқ актлириниң қаидилиридә қариму-қарши көрсәтмиләр моҗут болса, кейинирәк қоллинишқа киргүзүлгән актниң нормилири күчкә егә.

				Нормативлиқ һоқуқ актиниң қурулмиси. Нормативлиқ һоқуқ актиниң асасий қурулмилиқ элементлири абзац, қисим, қошумчә пункт вә һоқуқ нормилирини өз ичигә алған пункт билән мадда болуп һесаплиниду. Һәҗими хелә чоң нормативлиқ һоқуқ актлириниң мәзмуни бойичә бир-биригә йеқин маддилири (пунктлири) бапларға бириктүрүлүши мүмкин. Мәзмуни бойичә йеқин бир нәччә бап бөлүмләргә, бөлүмләр болса нормативлиқ һоқуқ актиниң қисимлириға бирләштүрүлүши мүмкин. Һәҗими чоң баплар билән бөлүмләрдин параграфлар вә қошумчә бөлүмләр айрим көрситилиши мүмкин. Кодексларда уларниң ички қурулмисиниң башқа бәлгүлири айрим қоллинилиши мүмкин.

				Мәркизий иҗраий вә башқа мәркизий дөләт органлириниң, улар-ниң идарилириниң, шундақла мәслиһәтләрниң, һакимлиқларниң вә һакимларниң барлиқ нормативлиқ һоқуқ актлири Қазақстан Җумһурийитиниң юстиция органлирида ройхәткә елиниши лазим. Мундақ ройхәткә елиш уларниң күчигә кириши үчүн зөрүр шәрт болуп һесаплиниду. Прокуратура органлири нормативлиқ һоқуқ актлириниң Қазақстан Җумһурийитиниң юстиция органлирида ройхәткә елиниши үстидин умумий назарәтни әмәлгә ашуриду. Әгәр нормативлиқ һоқуқ акти юстиция органлирида ройхәткә елинмайдиған болса, у әмәлиятта қолланмаслиғи лазим.

				Шундақ қилип, қануннамә системиси нормативлиқ һоқуқ актлириниң бирикмиси болуп һесаплиниду. Барлиқ мошу актлар дөләтниң күчи билән тәминлиниду вә уларни барлиқ субъектлар орунлиши шәрт.

					1. Һоқуқ актлириниң түрлирини санап чиқиңлар. Нормативлиқ һоқуқ акти билән норматилиқ әмәс һоқуқ акти арисидики пәриқни чүшәндүрүңлар. Бу актлар қандақ субъектлар үчүн бәлгүләнгән?

					2. Кодекслар билән җипсилаштурулған актларниң әһмийитини чүшәндүрүңлар. Силәр Қазақстан Җумһурийитиниң қандақ кодекслирини билисиләр?

					3. Нормативлиқ һоқуқ актлириниң иерархиясини тәтқиқ қилиңлар. Иерархияниң қандақ мәхсәт билән қоллинидиғанлиғини чүшәндүрүңлар. Әгәр әһмийити охшаш вә баравәр икки акт арисида қариму-қаршилиқлар моҗут болса, у чағда қайси актниң қоллинидиғанлиғини чүшәндүрүңлар. 

					1-дәриҗилик мурәккәп тапшуруқ. Топ билән ишләш.

				Дәристә нормативлиқ һоқуқ актлирини немә үчүн дөләтлик ройхәткә елиш зөрүр екәнлигини муһакимә қилиңлар. Һоқуқ актлири тоғрилиқ ҚҖ Қануниниң 44-маддисини оқуп чиқиңлар. Әгәр нормативлиқ һоқуқ акти ройхәткә елинмиса у қоллиниламду? Нормативлиқ һоқуқ актлириниң қанунийлиғи үстидин назарәтни қандақ орган әмәлгә ашуриду? 

				§ 2. Қанун түзүш, иҗат қилиш вә униң басқучлири. Нормативлиқ һоқуқ актлирини тәйярлаш үчүн юридик техника (услуб) вә униң әһмийити 

				Һоқуқни, қанунни иҗат қилиш, уларниң басқучлири. Һоқуқни иҗат қилиш дөләт паалийитиниң әң муһим йөнилишлириниң бири болуп һесаплиниду. Юридик пәндә һоқуқни иҗат қилиш икки аспектта чүшәндүрүлиду. Тар мәнада һоқуқни иҗат қилиш дәп, компе-тентлиқ органлар тәрипидин һоқуқ норми-лирини беваситә бәрпа қилиш җәрияниниң өзини чүшиниду. Кәң мәнадики һоқуқни иҗат қилиш — у һоқуқни түзүшни нийәт қилған пәйттин башлинип, һоқуқ нормисини әмәлгә ашурғичә арилиқтики җәрияндур (уни тәйяр-лаш, қобуллаш, елан қилиш). Һоқуқни иҗат қилиш мәсилисини чүшинишкә яндишишта (көзқарашларда) пәриқләрниң болушиға қари-май, бу нормативлиқ һоқуқ актлирини тәйяр-лаш, қайта ишләш вә нәшир қилиш бойичә вакаләтлик органларниң дайимлиқ паалийи-тидур. 

				Һоқуқни иҗат қилиш паалийити икки аса-сий қисимдин ибарәт. Биринчиси — һоқуқни иҗат қилишниң тәшкилий мәсилилири (норма-тивлиқ һоқуқ актиниң лайиһисини тәйярлаш тоғрилиқ қарар, уни муһакимә қилиш). Иккин-чиси нормативлиқ һоқуқ актиниң лайиһисини тәйярлаш.

				Һәр икки қисим бир-бири билән чәмбәрчас бағлинишқан вә умумий мәнада һоқуқ һөҗҗи-тини тәйярлаш, рәсмий муһакимә қилиш, қобуллаш вә елан қилиш бойичә бирпүтүн процедуридин ибарәт. Шуниңға мувапиқ һоқуқни иҗат қилиш җәриянида икки асасий басқучни бөлүп көрситиду. 

				Биринчи басқучта нормативлиқ актниң лайиһисини түзүш вақтида дөләтниң әрк-ирадисиниң алдин-ала шәкиллиниши көздә тутулиду. Бу басқучта барлиқ иш-һәрикәт тәйярлиқ характерға (сүпәткә) егә вә һоқуққа аит ақивәтләрни пәйда қилмайду.

				
					
						Бу дәристә: 

						қанун иҗат қилиш чүшәнчисини вә униң басқучлирини, нормативлиқ һоқуқ актлирини тәйярлаш үчүн юридик услубниң (техника) әһмийитини қарап чиқисиләр.

					•	Һоқуқни иҗат қи-лиш — нормативлиқ һоқуқ актлирини ишләп чиқиш вә қобул қилиш җәрияни

					• Юридик техника — һоқуқ актлирини шә-килләндүрүш усуллири, тәләплири вә қаиди-лириниң бирикмиси 

					• Кодекс — жирик қанун болуп, униңда әң муһим, бирхил җәмийәтлик мунасивәтләрни рәтләйдиған һоқуқ нор-милири бирләштүрүлүп, системилаштурулған.

					• Конституциялик қа-нун — ҚҖ Консититу-циясидә көздә тутулған мәсилиләр бойичә қобул қилинидиған қанун.

						Тирәк сөзләр:

					

				

			

			
				
					•	һоқуқни иҗат қилиш

					•	қанунни түзүш

					•	юридик техника

				Иккинчи басқуч һоқуқ нормилирида дөләт әркиниң рәсмий бәкити-лишидин ибарәт. Бу басқучта нормативлиқ акт лайиһиси қобуллинип, у һоқуқ актиға айлиниду. 

				Һоқуқ иҗат қилиш иши субъектларға бағлинишлиқ төвәндики түрләргә бөлүниду:

				• хәлиқниң һоқуқ иҗади. Буниңда қанунлар референдум, йәни пүткүл хәлиқниң аваз бериши арқилиқ қобуллиниду;

				• вакаләтлик дөләт органлириниң һоқуқ актлирини қабул қилиш бойичә паалийити; 

				• дөләт органлириниң урпи-адәтләрни яки дөләтлик әмәс тәшкилат-лар ишләп чиққан нормиларни рәсмийләштүрүши. Мәсилән, 1991-ж. 15-мартта ҚазақССР Президентиниң “Хәлиқниң баһар мәйрими Норуз тоғрилиқ” Пәрмани қобулланди. 

				Шу жилдин тартип Норузни тойлашқа бағлиқ қедимий урпи-адәт дөләтлик мәйрәмгә айланди.

				Әһмийитигә бағлинишлиқ һоқуқни иҗат қилиш паалийити төвән-дикиләргә бөлүниду:

				а) қанун түзүш — бу парламентниң һоқуқ иҗат қилиш паалийити. Бу җәриянда алий юридик күчкә егә актлар — қанунлар қобуллиниду. Буниңда алаһидә процедура қоллинилиду;

				ә) һоқуқ лайиһисини түзүш — иҗраий һакимийәт органлириниң, һәммидин авал һөкүмәтниң норма түзүш паалийити. Бу иш нормативлиқ һоқуқ актлириниң мәлум бир муаммилирини тез һәл қилиш мәхситидә парламентниң тапшуруғи бойичә әмәлгә ашурилиду.

				б) қанунға қошумчә актларни түзүш — йәни, һоқуқ нормили-рини иҗраий һакимийәт вә башқуруш органлири қобул қилиду. Бу Президент, һөкүмәт, министрликләр, идариләр, дөләт комитетлири, йәрлик дөләт башқуруш органлириниң һоқуқ түзүш паалийитидур. Қанунға қошумчә актларни түзүш иши уни әмәлгә ашуридиған ениқ субъектларниң чоң дәриҗидә салаһийәтлик болуши билән тәриплиниду.

				Қанун түзүш бу һоқуқ иҗат қилиш паалийитиниң тәркивий қисми-дур. Қанун түзүшниң маһийити — бу алий қанун чиқириш органиниң (парламент) алий юридик күчкә егә нормативлиқ һоқуқ актлирини қобул қилишидин ибарәт (1-сүрәт). У төрт асаий басқучтин ибарәт:

				1) қанун лайиһисини тәклип қилиш яки қанунни тәғдим қилиш тәшәббуси;

				
					
							Қошумчә әхбарат

						Қазақстанда референдум икки қетим өткүзүлди:

						1995-ж. 29-апрельда референдум арқилиқ Қазақстан Җумһурийити Президентиниң вакалити 2000-жилғичә узартилди;

						1995-ж. 30-августа референдум арқилиқ Қазақстан Җумһурийитиниң Конституцияси қобул қилинди.

						
							[image: ]
						

					

				

			

		

	
		
			
				11

			

		

		
			
				2) қанун лайиһисини муһакимә қилиш;

				3) қанунни қобул қилиш; 

				4) қанунни елан қилиш.

				Барлиқ мошу җәриянлар Қазақстан Җумһурийитиниң Консти-туциясидә өз әксини тапқан.

				Һәрбир басқучни қисқичә қарап чиқимиз.

				Қанунни тәғдим қилиш тәшәббуси — субъектларниң Қазақстан Җумһурийитиниң Парламенти алдиға қанунни қобуллаш һәққидә мәсилини қоюш һоқуқини билдүриду. Мундақ тәшәббусқа Қазақстан Җумһурийитиниң Президенти, Қазақстан Җумһурийити Парламентиниң депутатлири, Қазақстан Җумһурийитиниң Һөкүмити егә. Қанунни тәғдим қилиш тәшәббуси пәқәт Мәҗлистә әмәлгә ашиду. 

				Шундақла қанун лайиһиси дәсләп Мәҗлистә муһакимә қилиниду, андин кейин Сенатқа муһакимигә тапшурилиду.

				Мәҗлис көпчилик аваз билән қанунни қобул қилиду, андин кейин уни Сенат қобуллайду. Қанун парламентта қобулланғандин кейин Қазақстан Җумһурийити Президентиниң имзалишиға тапшуру-лиду. Қанун түзүшниң пүткүл җәрияни Қазақстан Җумһурийити Конституциясиниң 61- вә 62-маддилирида әкис әттүрүлгән.

				Қазақстан Җумһурийитиниң Президенти қанунни бир ай мабайнида имзалаш үчүн қарап чиқиду, андин кейин имзалайду, қанунни елан қилиду яки тәкрар муһакимә қилиш вә авазға селиш үчүн Парламентқа қайтуруп бериду. Җумһурийәт қанунлири, уларни ҚҖ Президенти  имзалиғандин кейин күчигә кириду.

				Нормативлиқ һоқуқ актлириниң системилаштурулиши. Һәрбир дөләттә һәрхил көплигән нормативлиқ һоқуқ актлири қоллинилиду. 

			

		

		
			
				1-сүрәт. Қазақстан Җумһурийитиниң Парламенти

				Шундақ нурғун актлар арисида адашмаслиқ үчүн уларни системилаш-туруш, йәни бир системиға кәлтүрүш, рәтләш зөрүр. Нормативлиқ һоқуқ актлирини системилаштуруш төвәндики нәтиҗиләргә йетишкә мүмкинчилик бериду (3-схема).

				3-схема

				Заманивий юридик әмәлиятта нормативлиқ һоқуқ актлирини систе-милаштурушниң төрт усули пайдилинилиду (4-схема).

				4-схема

				Һесап — нормативлиқ һоқуқ актлирини жиғиш, сақлаш, иш һали-тида тутуш дегәнлик. Системилаштурушниң мошу түриниң асасий вәзиписи керәк һоқуқ әхбаратини тез тепиш имканийитидин ибарәт.

				Инкорпорация — системилаштурушниң ташқи шәкли. Инкорпора-ция нәтиҗисидә субъектларниң кәң даириси үчүн нормативлиқ һоқуқ актлириниң топламлири, жиғиндилири нәшир қилиниду.

				Консолидация — көплигән нормативлиқ һоқуқ актлириниң чоңай-тилған бир актқа бирләштүрүлүши. Бу йеңи акт өзигә киргүзүлгән актларни алмаштуриду. Консолидация давамида илгири қобулланған барлиқ актлар йеңисидә өзгиришсиз бирләштүрилиду яки улар пәқәт редакциялик мукәммәләштүрүлиду. Мәсилән, қариму-қаршилиқлар, тәкрарлашлар, охшаш нормилар елип ташлиниду. Бирләштүрүлгән актлар күчини йоқитиду, уларниң орниға болса йеңи акт қоллинилиду. Мәсилән, консолидацияләшкән қанун билим вә пән саһасидики җәмийәтлик мунасивәтләрни, турушлуқ өй, транспорт, мемарчилиқ саһасидики мунасивәтләрни рәтләш үчүн қобул қилиниду.

				Кодификация — нормативлиқ һоқуқ актлирини системилаштурушниң алаһидә мәзмунлуқ шәкли. Буниңда бирнәччә актниң бирпүтүн коди-фикациялик актқа бирикиши йүз бериду.

				Юридик техника вә униң нормативлиқ һоқуқ актлирини тәйярлаш үчүн әһмийити. Юридик техника — бу нормативлиқ һоқуқ актлирини тәйярлашта қоллинилидиған усуллар, васитиләр вә услублар. Қанунда 

							Нормативлиқ һоқуқ актлирини системилаштуруш усуллири

							Системилаштуруш нәтиҗилири

				җәмийәткә чүшиниксиз сөзләр билән аталғулар пайдилинилмаслиғи лазим. Қанунниң һәрбир сөзи җәмийәт үчүн әһмийәтлик, шуңлашқа қанунни баян қилиш услуби муһимдур. Юридик аталғулар ениқ вә рошән, җәмийәтниң чүшиниши үчүн оңай болуши лазим. Қанунниң мәтини толуқ, ениқ вә баян қилишта ихчам болуши керәк. Қанун — у дөләтниң әрк-ирадиси; қанунни дөләт органи қобул қилиду. Һәммә қанун алдида баравәр вә һәрбир адәм қанун тәләплирини билиши, чүшиниши, һөрмәтлиши, орунлиши лазим.

				Шундақ қилип, нормативлиқ һоқуқ актлирини тәйярлаш вә қобул-лаш җәрияни һоқуқни иҗат қилиш дәп атилиду. Һоқуқни иҗат қилиш билән вакаләтлик органлар шуғуллиниду. Қанунларниң сүпәтлик бо-луши үчүн юридик техника пайдилинилиду. 

					1. Җәмийәткә әһмийәтликлиги нуқтәий нәзәридин һоқуқ түзүш җәрияниға баһа бериңлар. Һоқуқ түзүш басқучлирини тәрипләңлар. Һоқуқни иҗат қилғучи субъ-ектларни ениқлаңлар.

					2. Қанун түзүш алаһидиликлирини вә басқучлирини ениқлаңлар. Қандақ субъектлар қанун тәғдим қилиш тәшәббусиға егә?

					3. Җәмийәт тәрәққияти үчүн нормативлиқ һоқуқ актлирини системилаштуруш әһмийитини муһакимә қилиңлар. Системилаштуруш иши қандақ вәзипиләрни һәл қилиду? Нормативлиқ һоқуқ актлирини тәйярлаш үчүн юридик техникиниң әһмийитини ениқлаңлар. Қанунниң әркин шәкилдә баян қилиниши мүмкинму?

				§ 3. Һоқуқни изаһлаш

				Һоқуқни изаһлаш чүшәнчиси вә униң түр-лири. Һоқуқ нормативлиқ һоқуқ актлириниң маддилирида бәкитилгән, һәммә үчүн орунлаш мәҗбурий нормилардин тәркип тапқан.

				Һоқуқ нормилири қисқа баян қилиниду. Һоқуқ нормисиниң ениқ мәнасини чүшиниш үчүн уни чүшәндүрүш зөрүр. Бу җәриян һоқуқни изаһлаш дәп атилиду.

					ҚҖ Конституциясиниң 72-маддисиға бенаән, Конституциялик Кеңәш Консти-туция нормилирини рәсмий изаһлайду. Бу Асасий қанунни қоғдашқа, һоқуқни әмәлгә ашурушниң барлиқ шәкиллирини тәминләшкә, һоқуқни бузушниң барлиқ түрлириниң алдини елишқа қаритилған паалийәттур. Конституциялик Кеңәштә изаһлаш йүз беридиған җәриян процессуаллиқ паалийәтниң башқа түрлиридин хелә пәриқлиниду. Бу җәриянға һоқуқ саһасидики экспертлар, мутәхәссисләр җәлип қилиниду. Конституциялик изаһлаш — алий юридик дәриҗилик һоқуқ паалийитиниң бир түри. Конституцияни вә қанунларни изаһлаш актлири һоқуқ әмәлияти үчүн, һоқуқ қаидә-көрсәтмилирини орунлаш вә әмәлгә ашуруш, уларға әмәл қилиш үчүн муһим әһмийәткә егә. 

						Бу дәристә: 

						һоқуқни изаһлашни қараштуримиз вә һоқуқни изаһлашниң әмәлият үчүн әһмийитини чүшинип, ениқлаймиз.

					

				

			

		

		
			
				[image: ]
			

			
				
					[image: ]
				

				
					
						Тирәк сөзләр:

					

				

			

			
				
					•	Һоқуқни изаһлаш

					•	Һоқуқни чүшиниш

					•	Һоқуқни чүшәндүрүш

				

			

		

	
		
			
				14

			

		

		
			
				Һоқуқ нормилирини изаһлаш — бу мурәккәп әрк-ирадә җәрияни. Униң мәхсити һоқуқ нормисиниң дәл мәнасини ениқлаштин ибарәт. Қанунлар вә уларниң қошумчә актлири изаһлаш объекти болуп һесаплиниду. Изаһлаш җәрияни икки қисимдин — ениқлап чүшиништин вә чүшәндүрүштин ибарәт (5-схема).

				5-схема

				Нормини чүшәндүргәндә ахирқи нәтиҗә язмичә шәкилдә өз ипади-сини тапиду. Бу рәсмий акт, һөҗҗәт, һоқуқ акти яки еғизчә ипадиси: мәслиһәт, тәвсийә.

				Нормини чүшиниш һоқуқни униң барлиқ шәкиллиридә әмәлгә ашурушниң, йәни униңға әмәл қилиш, уни орунлаш, пайдилинишниң зөрүр шәрти болуп һесаплиниду. У һәрқачан чүшәндүрүштин авал әмәлгә ашиду.

				Барлиқ қанунлар елан қилиниду. Һәрбир адәм һоқуқ нормилири билән тонушалайду вә шу арқилиқ өзи үчүн мошу қанунниң мәхсити билән вәзипилирини чүшинәләйду. Һоқуқниң керәк нормилирини ениқ бир әһвалда әмәлгә ашуралайду. Қанунни билмәслик җавапкәрликтин бошатмайдиғанлиғини әскә алайли, йәни елимизниң һәр бир гражда-ни-пухраси мәмликәтниң қанунлирини билиши вә һөрмәтлиши лазим екәнлигини унтимайли.

							Изаһлап чүшиниш

						

					

					
						
							Бу өзи үчүн вә өзиниң ички дунияси үчүн чүшиништур. Униң шуңлашқа ташқи ипадиләш шәкиллири йоқ.

						

					

					
						
							Бу өзигә әмәс, бәлки җәмийәтлик мунасивәтләрниң башқа қатнашқучилириға бәлгүләнгән.

						

					

					
						
							Изаһлаш түрлири

						

					

					
						
							Изаһлап чүшәндүрүш

							Прокурор җинаий ишлар қанунини чүшәндүрүп, гражданларни һоқуққа қарши һәрикәтләрни қилиштин агаһландуралайду.

							Қазақстан Җумһурийитиниң Алий соти нормативлиқ тохтамларни қобуллап, уларда қанунларни қоллинишқа мунасивәтлик чүшиник бериду. Бу Қазақстан Җумһурийити сотлиринниң һоқуқ нормилирини бирхил қоллиниши үчүн зөрүр.

							Адвокат өзиниң клиентиға зиян яки зәрдап чәккүчи яки гуман астидики шәхс сүпитидә, униң һоқуқлири билән мәҗбурийәтлиригә бағлинишлиқ җинаий ишлар қануниниң вә җинаий иш-процессуаллиқ қанунниң лазимлиқ маддилирини чүшәндүриду. Тәкитләймизки, адвокатлар квалификациялик юридик ярдәм көрситидиған рәсмий шәхсләр болуп һесаплиниду.

							Нотариус мүлүкни сетивелиш-сетиш келишимини түзгәндә икки тәрәпкә сетивелиш-сетиш шәртнамисиниң маһийити билән мәзмунини чүшәндүриду.

							Херидар банкида кредит алғанда юрист кредит алғучиға қанунни, шундақла униң һоқуқлири билән мәҗбурийәтлирини чүшәндүрүши мүмкин.

							Келәчәк юристларни юридик алий оқуш орунлирида тәйярлайду, улардиму шундақла һоқуқ нормилири чүшәндүрүлиду. 

				Шундақ қилип, һоқуқни чүшәндүрүш нормативлиқ һоқуқ актлири-дики дөләтниң әрк-ирадисиниң мәна-маһийитини баянлап изаһлаштин ибарәт.

				Йәнә бир қетим тәкитләймизки, изаһлаш җәриянида норминиң мәна-мәзмуни бузулмаслиғи керәк. Һоқуқни чүшәндүрүш қанун чиқарғучиниң әрк-ирадисини ениқлаш үчүн зөрүр.

				Субъектлар бойичә һоқуқни изаһлаш түрлирини қараштуримиз (6-схема).

				6-схема

				Рәсмий изаһлаш — уни вакаләтлик субъ-ектлар: дөләт органлири, лавазимлиқ шәхсләр, җәмийәтлик тәшкилатлар бериду. Рәсмий изаһ юридик җәһәттин әһмийәтлик, у һоқуқий ақи-вәтләрни һасил қилиду. Рәсмий изаһ, уни орун-лаш үчүн берилиду.

								Субъектлар бойичә изаһлаш

									Нарәсмий изаһ — уни 

							Прокурорниң чүшәндүрүши барлиқ гражданларниң орунлиши үчүн мәҗбурийдур. Алий сотниң чүшәндүрүши сотларниң әмәл қилиши үчүн мәҗбурийдур. ҚҖ Консти-туциялик Кеңишиниң чүшәндүрүши барлиқ субъектлар — пухралар (җисманий шәхсләр) вә юридик шәхсләрниң — мәһкимә, кархана вә б. орунлиши үчүн мәҗбурийдур.

							Министрликләр қобуллиған көрсәтмә-қаидиләр җәмийәтлик мунасивәтләргә қатнашқучиларниң әмәл қилиши үчүн мәҗбурийдур.

							Қазақстан Җумһурийитиниң Парламенти һәр жили дөләт бюджети тоғрилиқ қанунни қобул қилиду. 

							Қанунниң ишләшни башлиши үчүн мәлум бир изаһлаш актлири зөрүр. Улар дөләт бюджетини қандақ сәрип қилиш һәққидә чүшәндүрүш берилидиған көрсәтмиләр, қаидиләрдур.

					•	Һоқуқ нормилирини изаһлаш мәхсити — һоқуқ нормисиниң дәл мәнасини ениқлаштин ибарәт, әрк-ирадигә бағлинишлиқ җәриян.

					•	Изаһлап-чүшиниш — Һоқуқ нормисини қол-линиватқан субъектниң аң-сезимида йүз беридиған ички ойлаш җәрияни.

					•	Изаһлаш-чүшәндү-рүш — қанунниң язмичә шәкилдә ипа-диләнгән чүшәндү-рүлиши. Униң рәсмий акт, һөҗҗәт түридә болуши мүмкин.

				Рәсмий изаһлаш нормативлиқ, казуаллиқ, аутенлиқ вә легаллиқ болиду.

				Нормативлиқ изаһлаш йеңи һоқуқ нормилирини бәрпа қилишқа елип кәлмәйду, у пәқәт қоллиништики нормиларниң мәнасинила чүшәндүриду. У умумий тәриплимигә егә вә һоқуқ нормилирини чүшинип қолланғанда бирхиллиқни тәминлиши ладим.

				Казуаллиқ изаһлаш (казус – вақиә дегән сөздин келип чиққан) умумий тәриплимигә егә әмәс, айрим вақиәгә һесапланған. Буниңда һоқуқ нормисини ениқ бир вақиә – әһвалға қоллинишни һесапқа елип, һоқуқ нормисини изаһлаш әмәлгә ашиду. Мәсилән, сотланған шәхскә мунасивәтлик җаза чариси асасландурулған сот һөкүми. Сот у яки башқа қарарниң чиқирилишиниң сәвәвини чүшәндүрүп бе-рәләйду.

				Аутентлиқ изаһлаш – қоллиништики нормиларниң мәнасини бу нормиларни қобуллиған орган чүшәндүриду дегәнликтур. Мәсилән, Қазақстан Җумһурийтиниң Парламенти қанунни қобуллап, андин кейин өзи қанунға нормативлиқ тохтамлар түридә изаһ бериду.

				Легаллиқ изаһлашни бу иш тапшурул-ған субъектлар әмәлгә ашуриду. Легаллиқ изаһлаш қанунға қошумчә тәриплимигә егә. Мәсилән, Қазақстан Җумһурийитиниң Конституцияси 1995-ж. 30-августта референ-думда қобулланған. Қазақстан Җумһурийи-тиниң Конституциялик Кеңиши ҚҖ Консти-туциясиниң қаидилиригә нормативлиқ тох-тамлар түридә рәсмий изаһ бәрди.

				Нарәсмий изаһлаш – бу вакаләтлик әмәс субъектлар тәрипидин һоқуқ нормили-рини чүшәндүрүштур. Бу изаһ һәммә үчүн мәҗбурий әмәс вә юридик җәһәттинму әһ-мийәтлик әмәс, шундақла юридик ақивәт-ләргә елип кәлмәйду. Нарәсмий изаһлаш адәттики, кәспий, илмий (доктринилиқ) 

							С. җинаий һоқуқ бузғанлиғи үчүн 5 жилға әркинлигидин айрилиш қәрәлигә сотланған еди. Бирақ у икки жилдин кейин җазадин қәрәлидин бурун бошитилди. Чүнки бу тоғрилиқ С. ниң илтимас әризисини сот қарап чиқип қанаәтләндүргән еди. ҚҖ ички ишлар министрлигиниң җинаий – иҗра қилиш системисиниң комитети С. ниң уни қәрәлидин бурун шәртлик азат қилиш тоғрилиқ әризисиниң қанаәтләндүрилишиниң сәвәвини чүшәндүрди. Чүнки С. өзиниң әйивини толуқ бойниға елип, җинайәт қилғанлиғи үчүн кәчүрүм сорап, сот бәлгүлигән чиқимни толуқ төләп, җазани өтәш мәзгилидә өзини иҗабий тәрәптин көрсәткән.

						

					

				

			

		

		
			
				
					2-сүрәт. ҚҖ Конституция-сигә илмий-әмәлий изаһ

				болуп бөлүниду. Кәспий изаһни адвокатлар, юрист-мәслиһәтчиләр, нотариуслар бериду. Илмий изаһни алим юристлар бериду. Мәсилән, Конституциягә, кодексларға, қанунларға илмий-әмәлий чүшиникләр бериду (2-сүрәт). Мундақ изаһ-чүшиникләр һоқуқ актлирини түзгәндә, һоқуқий һөҗҗәтләрни үгәнгәндә, қарарларни қобуллиғанда вә башқа һоқуққа аит һәрикәтләрни қилғанда пайдилинилиду. Гезит вә журналлардики һоқуқ мавзусидики илмий мақалиларму шуниң җүмлисидиндур. 

				Изаһлашниң усуллири бойичә төвәндики түрлири бар (7-схема).

				7-схема

				Шундақ қилип, һоқуқ нормисиниң мәнаси билән мәзмунини чүшиниш үчүн изаһлаш зәрүр. Һоқуқни изаһлаш узақ ой-тәпәккүрни тәләп қилғучи мурәккәп җәриян; шуниң нәтиҗисидә субъектлар қанунни яки айрим һоқуқ нормисини өзлири чүшиниду яки чүшәндүриду. Тәкитләймизки, һоқуқ нормиси ениқ вә қисқа болуши билән, алаһидә юридик тили билән пәриқлиниду. 

					1. Һоқуқни изаһлашниң мәнасини ечип көрситиңлар. Һоқуқни изаһлаш түрлирини атаңлар.

					2. Изаһлаш-чүшәндүрүшниң маһийити немидин ибарәт? Қандақ субъектлар рәсмий изаһ берәләйду? Рәсмий вә нарәсмий изаһлашниң пәриқлирини атаңлар.

					3.	“Қазақстан Җумурийитиниң Конституциялик Кеңиши ҚҖ Конституциясиниң нормилириға рәсмий изаһ бериду” дегән ибарини қандақ чүшинисиләр?

					1-дәриҗилик мурәккәп тапшуруқ. Йәккә иш. 

				Төвәндики җәдвәлни толтуруруңлар, шундақла җәдвәлдики юридик сөз бирикмилиригә изаһ бериңлар. ҚҖ Конституциясигә чүшиник-изаһларни пайдилиниңлар. Шундақла “Һәрқайсиси бир бирини үгитиду” усулини пайдилинишқа болиду. Адәмниң һоқуқлири билән мәҗбурийәтлири һәққидә еғизчә һекайә түзүңлар. Буниңда юридик сөз бирикмилирини пайдилиниңлар. 

										Изаһлашниң усуллири бойичә түрлири

									

								

							

						

					

					
						
							а) грамматикилиқ — нормативлиқ акт мәтининиң тәһлили, юридик аталғуларниң мәнасини ениқлаш;

							ә) логикилиқ — қанунниң айрим қаидилириниң логика қаидилири билән логикилиқ алақиси тәтқиқ қилиниду;

							б) системилиқ — һоқуқ нормилириниң мәзмунини уларниң өз ара бағлинишлиқ болуши билән, уларниң шу нормативлиқ акттики, һоқуқ институтидики, умумән һоқуқ саһасидики орни вә әһмийити билән биллә ениқлаш;

							в) мәхсус юридик — у юридик пәниниң вә қанун түзүш услубиниң кәспий билимигә асаслиниду;

							г) тарихий-сәясий — актни чиқириш вақтидики тарихий шараитқа, сәясий күчләрниң орунлишишиға бағлиқ қанун чиқириштики дөләтниң әрк-ирадиси ениқлиниду.

					№

				

				
					Юридик сөз бирикмилири

				

				
					Уларниң мәнаси

				

				
					1

				

				
					Адәм яки инсан һоқуқлири вә

					мәҗбурийәтлири

				

				
					2

				

				
					Һаят кәчүрүш һоқуқи

				

				
					3

				

				
					Өлүм җазаси

				

				
					4

				

				
					Қанунниң алийлиғи

				

					2-дәриҗилик мурәккәп тапшуруқ. Төвәндики соалларға ойлинип җавап бериңлар. 

				1. Келәчигиңларни қандақ тәсәввур қилисиләр? 2. Қандақ кәсип елишни халай-силәр? 3. Өлкәңләрдә қандақ мутәхәссисликләр зөрүр? Өлкәңләр тәрәққиятиға қандақ һәссә қошалайсиләр?

				Соалларға җавап бәргәндә Билим бериш тоғрилиқ қанунниң 1-маддисида көрситилгән төвәндики сөзләр билән сөз бирикмилирини пайдилиниңлар: педа-гог, университет, училище, оттура билим бериш, гимназия, дистанциялик билим бериш технологияси, курсант, колледж, кадет, һәрбийләр, мәхсус оқуш орунлири, бакалавр, Хәлиқара “Болашақ” стипендияси, билим, билим гранти, билим кредити, институт, кәспий билим, стипендия, студент. Мошу сөзләргә вә сөз бирикмилиригә изаһ бериңлар.

					3-дәриҗилик мурәккәп тапшуруқ. Йәккә иш. 

				Қәризни қайтуруш тоғрилиқ гражданлиқ ишни һәл қилиш үчүн С. юридик кон-сультацияга Қазақстан Җумһурийитиниң Гражданлиқ кодексиниң нормилирини изаһлап беришни сорап мураҗиәт қилди. Юристконсультант ҚҖ Гражданлиқ Кодекси нормилириниң мәнасини чүшәндүрүп бәрди. У шундақла иш материаллирини қарап чиқип тәғдим қилинған дәлилләрниң кам-толуқлиғини ениқлиди.

				Юрист қандақ изаһлаш түрини пайдиланди? Әгәр С. сот ишида утулуп қалса, юрист җавапкәр боламду?

				§ 4. Һоқуқ аң-сәвийәси 

				Һоқуқ аң-сәвийәсиниң қурулмиси. Һәрбир адәм аң-сезимгә егә, йәни җәмийәттики өз ор-нини һис қилалайду, өз иш-һәрикәтлириниң ақивәтлирини баһалалайду. Һоқуқ аң-сәвийәси — бу җәмийәтлик аң-сәвийәсиниң элементи, һоқуқ тоғрилиқ билим, қоллиништики һоқуққа баһа бериш, һоқуқни өзгәртишни халиған ойлар вә идеяләрдур. Һоқуқ аң-сәвийәсиниң қурулмиси һоқуқ идеологиясидин вә һоқуқ психоло-гиясидин ибарәт.

				Һоқуқ идеологияси — у җәмийәтниң, иҗтимаий топниң, дөләт-ниң һоқуққа аит көзқарашлириниң, тәләплириниң, идеялириниң 

				системилаштурулған вә илмий ипадисидур. Һоқуқ идеологиясини ишләп чиқишқа һоқуқ-шунас алимлар, юридик мәһкимиләрниң әмәлий хадимлири, сәясий әрбаплар қатнишиду. Йәни, һоқуқ идеологиясини кәспий хадимлар ишләп чиқип, тәрәққий әткүзиду.

				Һазирқи вақитта Қазақстан Җумһурийитиниң һоқуқ идеологиясиниң асасини һоқуқий дөләт тоғрилиқ идея тәшкил қилиду. Асасий идеяләр Қазақстан Җумһурийити Конститу-циясиниң 1-вә 2-маддилирида бәкитилгән. Һоқуқ идеологиясиниң идеялири дөләтлик «Рухани жаңғыру» — Мәнивий йеңилиниш программисида тәстиқләнгән. Бу һөҗҗәттә җәмийәтлик аң-сәвийәни қандақ өзгәртиш зөрүрлиги ейтилиду. Қазақстанлиқлар күчлүк вә җавапкәр адәмләрдин ибарәт җипсилашқан бирпүтүн хәлиқ болуши лазим. Қазақстан Җумһурийити — президентлиқ башқуруш шәклигә егә һоқуқий, иҗтимаий, демократик, унитарлиқ, зайирлиқ дөләт. Хәлиқ һакимийәт-ниң мәнбәси болуп һесаплиниду. Һәрбир дөләт өзиниң һоқуқ идеологиясини ишләп чиқиду. Тәкитләймизки, сәясий-һоқуқ идеологиясиз заманивий цивилизациялик җәмийәтниң болуши мүмкин әмәс. Шундақ қилип, һоқуқ идеологияси — у юридик идеяләр, нәзәрийәләр вә көзқарашларниң бирикмисидур. Улар концепциялик, системилаштурулған түрдә һоқуқ реаллиғини әкис әттүрүп, баһалайду. Һоқуқ аң-сәвийәси һоқуққа, қанунға, һоқуқ мәһкимилиригә һөрмәт билән қараш туйғусиға асаслиниши лазим.

				Җәмийәт вә дөләт гражданларниң қанунға бой сунидиған, сипайә, тәртиплик, һоқуқни һөрмәтләйдиған адәмләрдин болушиға мәнпийәтдар. Чүнки бу мустәһкәм һоқуқ-тәртипниң, турақлиқ қанунийлиқ түзүмниң асасидур. Гражданларда шундақла башқа адәмләрниң һоқуқлирини һөрмәтләш туйғусиниң шәкиллинишиму муһимдур. Адәмдә, хусусән униң психологиясидә, һоқуқ аң-сәвийәси күчлүк риваҗланған болса, әгәр бу адәм һоқуқни бузса, болупму җинайәт қилса, униң үчүн өзиниң әйиплик екәнлигини сезиш, ичидин көйүп-пишиш туйғуси хастур.

				Һоқуқ психологияси — бу һоқуққа аит һис-туйғуларға вә ички кәчүрмиләргә асасланған әмәлий һоқуқ аң-сәвийәсидур. У адәмниң умумән һоқуққа вә қоллиништики қанунға мунасивитини ипадиләйду. Буниңда адәм өзиниң һоқуқ тәҗрибисигә асаслиниду.

				У һоқуқ фактлирини, һадисилирини аддий билиш, уларни баһалаш билән бағлинишлиқтур. Улар һоқуққа аит туйғулардиму, һоқуққа 

						Глоссарий

					

				

			

			
				
					•	Идеология — иҗти-маий топниң, иҗтимаий бирләшминиң яки җәмийәтниң мәнпийәт-лирини ипадиләйдиған көзқарашлар, тәсәввур-лар, идеяләр системиси.

					•	Һоқуқ идеологияси — у һоқуққа мунасивәтлик һоқуқшунас алимлар ишләп чиқидиған илмий идеяләр, көзқарашлар.

					•	Һоқуқ аң-сәвийәси — һоқуққа аит көзқараш-лар, идеяләр, һиссият-лар, кәйпиятлар бир-лиги.

					•	Һоқуқ психология-си — һоқуққа аит һиссият, туйғу, кәчүр-миләр, кәйпиятлар жиғиндиси.

				даир тәҗрибә, адәтләрдиму ипадилиниду. Биз һоқуққа аит туйғулар, һоқуқ, қанун тоғрилиқ тәсәввурлар, һоқуқ тәҗрибиси, адәтләр һәққидә ейтқанда, һоқуқ психологиясини көздә тутимиз. Һоқуқ психологияси һоқуқ идеологиясидин пәриқләнгән һалда, хелә йәккә, хелә әмәлийдур.

				Һоқуқ аң-сәвийәсиниң функциялири. Һоқуқ аң-сәвийәси һоқуқ билән рәтләштә һәрхил функцияләрни атқуриду (8-схема):

				8-схема

				Һоқуқ аң-сәвийәсиниң тонуп-билиш функцияси. Һоқуққа аит һади-силәрни аң билән қобуллаш вә чүшинип-билиш арқилиқ әмәлиятта һаятни — иҗтимаий, тәбиий һаятни тонуп-билиш йүз бериду. Мундақ тонуп-билиш вәзипилири һоқуқий реаллиққа мунасивәтлик вақиәләрни, һәрикәтләрни, һаләтләрни, бәлгүләрни вә һаказиларни ениқлаштин ибарәт. Қанун чиқарғучиларму, гражданларму шундақ тонуп-билиш субъекти болуп һесаплиниду. Уларниң һәрбири өзлириниң һоқуқ билән рәтләштики вәзипилирини орунлаш үчүн күндилик һаят-турмуш вә лазимлиқ һоқуқ тоғрилиқ чүшәнчә тәсәввурларни пайдилиниду.

				Һоқуқ аң-сәвийәсиниң баһалаш функцияси. Һоқуқ аң-сәвийәси арқилиқ ениқ һаят вәзийәт-әһвалиға юридик җәһәттин әһмийәтлик әмәл сүпитидә баһа берилиду.

				Һоқуқ аң-сәвийәсиниң рәтләш функцияси. Һоқуққа даир әхбарат һоқуқ субъектлирида психологиялик реакцияләр: һис-туйғулар, се-зим эмоцияләр, ички кәчүрмиләр комплексини һасил қилиду. Бу һис-туйғулар вә сезимләр адәмниң һәрикити-тәртивигә мәлум һалда рәғбәтниң пәйда болуши үчүн асас болуп һесаплиниду. Йәни, буниңда һоқуқ аң-сезими һоқуқ психологияси шәклидә ениқ бир һәрикәт яки тәртип түриниң мотив-рәғбити сүпитидә намайән болиду.

				Һоқуқ аң-сәвийәсиниң рәтләш функциясиниң әмәлгә ашурулишида һоқуққа аит қаидә-көрсәтмә алаһида әһмийәткә егә. Бу — субъектниң қануний яки һоқуққа қарши һәрикәт-тәртипкә тәйяр туруши, майил болуши. Һоқуққа аит қаидә-көрсәтмә бир қатар иҗтимаий вә пси-хофизиологиялик факторларниң тәсиридин қелиплишиду. Дөләт вә җәмийәт гражданларда стандартлиқ, улар илгири дучар болған әһвал-вәзийәтләрдә турақлиқ һалда иҗабий һоқуққа аит қаидиниң яки һаләтниң шәкиллинишигә мәнпийәтдардур. Мәсилән, һәрбир автомо-биль һайдиғучи бехәтәрлик ременини тақайду, йолувчиму шундақ ре-меньни тақиши керәк. Пиядә маңғучи кочидин светофор йешил янғанда яки қәтъий бәлгүләнгән йәрдин өтүши лазим. Һәрбир граждан селиқ төлиши керәк. Мәктәп оқуғучилири мәктәпкә бериши вә мәктәпниң 

							Һоқуқ аң-сәвийәсиниң функциялири

				тәләплирини орунлиши лазим. Гражданлар барлиқ мошу һәрикәтләрни һоқуққа аит қаидә-көрсәтмә асасида орунлайду. 

				Һоқуқ аң-сәвийәсиниң түрлири. Һоқуқ аң-сәвийәси һәр түрлүк бо-лиду (9-схема).

				9-схема

				Адәттики һоқуқ аң-сәвийәси — бу адәмләрниң һоқуққа вә қануний-лиққа бағлиқ аммивий тәсәввурлири, уларниң эмоциялири, кәйпияти. Мошу һис-туйғулар адәмләрниң беваситә һаят турмуш шараитиниң, уларниң әмәлий тәҗрибисиниң тәсиридин пәйда болиду.

				Кәспий һоқуқ аң-сәвийәси – кәспий юристларда қелиплишидиған чүшәнчиләр, тәсәввурлар, идеяләр, етиқат, әнъәниләр, стереотиплар-дур. Бу полиция хадимлириниң, адвокатларниң, прокурорларниң, судьяларниң вә нотариусларниң һоқуқ аң-сәвийәсидур.

				Илмий аң-сәвийә – һоқуқни системилиқ, нәзәрийәвий өзләштүрүшни ипадиләйдиған идеяләр, концепцияләр, көзқарашлардур. Заманивий җәмийәтләрдә илмий аң-сәвийәгә һоқуқни, қануннамини, сәясий-конститутциялик мунасивәтләрни тәрәққий әткүзүш йоллирини көрситиштә әң асасий роль тәәллуқтур. Һоқуққа аит һадисиләрни әкис әттүрүшниң мошу түриниң егилири вә генераторлири һоқуқшунас алимлардур.

				Шундақ қилип, һоқуқ аң-сәвийәси шәхсниң һоқуқий һәрикәт-тәртивиниң асаси болуп һесаплиниду. Субъектларниң җәмийәттики мәлум бир қәдрийәтләр нишанлирини өзләштүрүши һоқуқ аң-сәвийәси арқилиқ йүз бериду, шуңлашқа дөләт җәмийәтниң вә һәрбир шәхсниң һоқуқ аң-сәвийәсини тәрәққий әткүзүшкә интилиду. Һоқуқни билиш вә уни һөрмәтләш, һоқуқни иҗтимаий қәдрийәт сүпитидә етирап қилиш һоқуқ аң-сәвийәсиниң асаси болуп һесаплиниду. Һоқуқ аң-сәвийәси әхлақ билән зич бағлинишқан. Адәмниң һаяттики мәзмут әхлақий мәвқәси тоғра һәрикәт-тәртипниң асасидур. Һоқуқ аң-сәвийәси—иҗтимаий рәтлигүчи вә әхлақ-тәртипни иҗтимаий-юридик назарәт қилишниң қудрәтлик васитисидур дәп ейтсақму болиду.

					1. Һоқуқ аң-сәвийәси чүшәнчисини ечип көрситиңлар.

					2. Һоқуқ идеологияси билән һоқуқ психологияси арисида пәриқләр барму?

					3. Һоқуқ аң-сәвийәсиниң түрлирини қараштуруңлар. Һоқуқ аң-сәвийәсиниң функ-циялирини ениқлаңлар.

							Һоқуқ аң-сәвийәсиниң түрлири

						

					

					
						
							Субъектларға бағлинишлиқ: йәккә, топлуқ, җәмийәтлик болиду.

						

					

					
						
							Һоқуққа аит реаллиқниң әһмийити бойичә: адәттики, кәспий, илмий болиду.

					1-дәриҗилик мурәккәп тапшуруқ. Җүп болуп ишләш. Төвәндики ибариләр-ниң мәнасини муһакимә қилип, ечип көрситиңлар. Мошу ибариләр муәллиплириниң һоқуқий аң-сезиминиң дәриҗисини баһалаңлар. Уларда қандақ идеяләр ипадиләнгән?

					• “Мени, хәлиққә хизмәт қилишим үчүн яратқан” (Төле бий).

					• “Мениң һаятим хәлиққә тәәллуқ, маңа болса пәқәт мениң әҗилим тәәллуқ” (Әйтеке бий).

					• “Һәқиқий бийниң бийлик ейтқанда уруқ-туққанлири болмайду, әгәр у өзигә һәқиқәт издәп кәлгәнләрни йеқинлирим вә ятлар дәп бөлидиған болса, у чағда у инсапсиз-дур” (“Жеті Жарғы” қаидиси).

					2-дәриҗилик мурәккәп тапшуруқ. Академик С.З. Зимановниң “Қазақ бийлириниң соти—надир сот системиси” намлиқ әсәридин төвәндики үзүндиләрни оқуп-муһакимә қилиңлар. Қазақ хәлқиниң бийлириниң һоқуқ аң-сәвийәсиниң шәкиллинишигә қандақ нормилар тәсир қилған? Бүйүк бийләрниң һоқуқ аң-сәвийәси қандақ идеяләргә асасланған?

				Атақлиқ Төле бий (1663—1756), “бийләрниң атиси” дәп аталған шәхс, кәспий вә мәнивий мукәммәллишиш йолини балилиқ чеғидинла бесип өткән. Төле 9 йе-шидин тартип бийлик ейтиш ишлириға қатнишишқа башлиған, 15 яшқа киргәндә болса атақлиқ бийгә айланған. У 90 яшлиқ данишмән мөтивәр Жетес бийниң, йүз яштики даңлиқ Әнет-бабаниң дуа-батасини алған. Мошу вақиә хәлиқ хатирисида төвәндикичә сақлинип тәсвирләнгән: “Әнет-баба бир боғум әвришим чивиқ алдуруп: “Балам, монуни сундуруп көр”, — дәйду. Төле боғум чивиқни қанчә әгсиму, сундуралмайду. “Әнди мошу боғум чивиқларни бир талдин сундуруп көр”, — дәйду Әнет-баба вә “буниңдин немини чүшәндиң, балам”, дәп сорайду. Төле: “Чүшәндим, баба. Иттипақи, бирлиги мәккәм әлни явму алалмайду. Саяқ (ялғуз) жүргән таяқ йәйду, дегәнни билдүриду” — дәпту. Шу чағда Әнет-баба: “Бәрикалла балам, дурус таптиң. Әлни башқуруш үчүн хәлиқни еғиз бирликкә, иттипаққа чақир. “Бәхит нәгә барисән?” — “Иттипақи бирлиги мәккәм әлгә баримән” дегәнниң мәнаси мошу” дәп дуасини берипту”.

				§ 5. Һоқуқ мәдәнийити. Һоқуққа әмәл қилиш тәртиви 

				Һоқуқ мәдәнийити. Шәхсниң, җәмийәтниң, умумән дөләт органлириниң һоқуқ аң-сезиминиң вә һоқуқ мәдәнийитиниң жуқури дәриҗидә болуши һоқуқий дөләтниң әң муһим бәлгүси, шундақ дөләтни қурушниң муқәррәр шәрти болуп һесаплиниду.

				
					
						Бу дәристә: 

						һоқуқ мәдәнийити чүшәнчисини қараштуримиз, һоқуққа әмәл қилиш тәртивиниң турлирини ениқлаймиз.

				Һоқуқ аң-сәвийәси билән һоқуқ мәдәнийити өз ара бағлинишқан һадисиләрдур. Умумән бу һадисиләр шәхсниң тәпәккүр тәризини, һәрикәт-тәртип нормилири билән стандартлирини әкис әттүриду. Җәмийәтниң һоқуқ мәдәнийити адәмләр һоқуқ саһасида бәрпа қилған қәдрийәтләрдин ибарәт. У варислиқ принципи асасида риваҗлинип бейитилиду. Заманавий һоқуқ мәдәнийитиниң жирик қәдрийәтлири техи Қедимий Римда атақлиқ юристлар тәрипидан вуҗутқа кәлгән еди. Қазақ хәлқиниң адәттики һоқуқ институтлири һоқуқ қәдрийәтлири бо-луп һесаплиниду. Улар “Жеті Жарғы” қанунлар топлимида бәкитилгән. Униңда һаят кәчүрүш һоқуқи, шәхсниң дәхилсизлиги вә униң қәдир-қиммити алий қәдрийәтләр дәп етирап қилинди. Тәкитләймизки, “Жеті Жарғы” нормилири қазақ хәлқиниң урпи-адәтлири, әнъәнилири вә диний етиқатлири билән зич бағлинишлиқ болди. Шуңлашқа бу қанунда бәкитилгән қәдрийәтләрни қоғдашни хәлиқ адәттә өзини хәлиқ сүпитидә, умумән пүтүнсүрүк этнос сүпитидә қоғдаш дәп чүшәнди. “Жеті Жарғы” нормилири инсаний болди. Униңда адәмгә зиян йәткүзүшкә қаритилған вә башқа әлләрниң җинаий ишлар қанунида қобулланған рәһимсиз җазалаш чарилири йоқ болди. Шундақла әркинлигидин ай-ришму йоқ болди. Асасий җазалаш чарилири (институтлири) хун вә әйип пул төләш болған.

					“Жеті Жарғы” төвәндики асасий бөлүмләрдин ибарәт: 

					– Йәр қануни. Йәрни пайдилинишни тәртипкә салди вә отлақлар билән су мәнбәлири тоғрилиқ талашларни һәл қилди.

					– Аилә-нека қануни. Некани түзүш вә бузуш тәртивини, әр-аялниң һоқуқлири билән вәзипилирини, аилә әзалириниң мүлкий һоқуқлирини рәткә салди.

					– Һәрбий қанун. Һәрбий хизмәттә болуш тәртивини рәтлиди.

					– Процессуаллиқ һоқуқ нормилири. Сот ишлирини қараш тәртивини рәтлиди.

					– Җинаий ишлар қануни. Қатиллиқтин башқа һәрхил җинайәтләр түрлири үчүн җаза бәлгүләшни рәтлиди.

					– Хун тоғрилиқ һоқуқ нормилири — қатиллиқ үчүн вә еғир зәхмә йәткүзгәнлиги үчүн хун төләш.

					– Тул аяллар (йесирләр) тоғрилиқ қанун — иҗтимаий һимайә һоқуқи тәхлит болуп, у тул аялларниң вә житимларниң мүлкий һәм шәхсий һоқуқлирини, шундақла уларға мунасивәтлик җамаәт (уруқ-ру) вә өлгән адәмниң туққанлириниң мәҗ-бурийәтлирини рәтлиди.

						“Жеті Жарғыда” мөтивәрләрни һөрмәтләшкә алаһидә диққәт бөлүнгән. Ата-анисиға җисманий яки мәнивий зиян йәткүзгән балилирини қаттиқ җазалиған. “Дадисини яки анисини һақарәтлигән яки урған оғлини қара сийирға тәтүр мингүзүп, бойниға кона кигизни орап бағлап авулни арилап маңғузуп қамча билән уратти. Әгәр қизи әйиплик болса, уни бағлап анисиға халиғиничә җазалиши үчүн тапшуратти”. (С.Г.Кляшторный, Т.К.Султанов. Казахстан. Летопись трех тысачелетий. Алматы. Рауан, 1992). Далада мундақ һоқуқ бузуш вақиәлири интайин аз болғанлиғини тәкитләймиз. Мундақ җаза түрлири тәрбийәвий вә агаһландуруш мәхситини көзлигән.

				Шәхсниң һоқуқ мәдәнийити — бу һоқуқ қаидилирини аңлиқ рәһиштә орунлашта намайән болидиған һоқуқни билиш, чүшиниш вә һөрмәтләштур. Шәхсниң һоқуқ мәдәнийити — униң юридик билим асаслирини егилишидин, қанун билән һоқуқни һөрмәтлишидин, һоқуқ нормилириға аңлиқ һалда әмәл қилишидин, иҗтимаий вә юридик җавапкәрликни чүшинишидин, һоқуқ бузушқа төзмәслигидин, униңға қарши күрәш жүргүзишидин ибарәт. Гражданларниң өз һоқуқлирини вә әркинликлирини, шундақла дөләт билән җәмийәт алдидики мәҗбурийәтлирини билиши һоқуқ мәдәнийитиниң тәркивий қисми болуп һесаплиниду.

				Һоқуқ аң-сәвийәси охшаш, һоқуқ мәдәнийити җәмийәтниң, топниң (коллективниң) һоқуқ мәдәнийити вә шәхсниң һоқуқ мәдәнийити болуп бөлүниду. Һоқуқ мәдәнийити башқа мәдәнийәт саһалири: сәясий, мәнивий (этикилиқ), эстетикилиқ, диний вә б. саһалири билән бағлинишқан. Һоқуқ вә мәнивий мәдәнийәт элементлириниң өз ара һәрикәт-тәсири алаһидә әһмийәтлик болуп һесаплиниду.

				Һоқуқ нигилизми. Һоқуқ мәдәнийитигә һоқуқ нигилизми тамамән қариму-қарши (антипод) һадисидин ибарәт. Бу сәлбий һадисә болуп, һоқуқни һөрмәтлимәслик, һоқуқ нормилириға хилаплиқ қилиш билән ипадилинду.

				Һоқуқ нигилизминиң һәрхил шәкиллири моҗут:

				•	Һоқуқниң роли билән әһмийитигә бепәрварлиқ, етиварсизлиқ билән қараш;

				•	Һоқуқниң иқтидар имканийәтлиригә ишәшсизлик билән қараш;

				•	Һоқуққа толуқ ишәнмәслик вә сәлбий көз қарашта болуш;

				•	Һоқуқ нормилирини ғәрәзлик билән бузуш.

				Әпсуски, һазир һоқуқ нигилизминиң өсүши байқалмақта. Униң сәһәплири һәр хил. Бу җәмийәт тәрәққиятиниң төвән ихтисадий дәриҗиси, қанунларниң мукәммәл әмәслиги вә қариму-қарши болу-ши, һоқуқни бузуш саниниң, хусусән коррупциялик һоқуқ бузушниң өсүшидур. Тәкитләймизки, коррупция — у лавазимлиқ шәхсләрниң өз һакимийитини (хизмитини) сүйистимал қилиши. Коррупция баравәрлик вә иҗтимаий адаләтлик принципини бузиду, әлниң их-

							Адәмниң һоқуқ аң-сезими өзиниң һоқуқлирини, қануний мәнпийәтлирини һимайә қилишта дөләтниң, униң органлириниң ярдимигә егә болидиғанлиғиға чоңқур ишинидиғанлиғи туйғусидиму намайән болиду. Иккинчи тәрәптин, адәмниң һоқуқ аң-сезимида дөләт униңдин жүкләнгән мәжбурийәтләрни орунлишини адаләтлик тәләп қилидиғанлиғи, шундақла у башқа гражданлар билән өз һоқуқлириниң тәң екәнлиги, һәммә билән биллә қанун вә сот алдида баравәр екәнлиги туйғуси вә етиқат-ишәнчә қелиплишиду.

				тисадий тәрәққиятини қийинлаштуриду. Кор-рупция аһалида һакимийәткә ишәнмәсликни пәйда қилиду.

				Һоқуқ нигилизмини йеңишниң асасий йоллири — бу гражданларниң умумий вә һоқуқ мәдәнийитини, уларниң һоқуқ вә әхлақ аң-сәвийәсини ашуруш; қанунларни мукәм-мәлләштүрүш; һоқуқ бузушниң вә һәммидин авал җинайәтләрниң алдини елиш; қануний-лиқни вә һоқуқ-тәртипни, дөләт интизами-ни мустәһкәмләш; шәхсниң һоқуқлирини һөрмәтләш вә һәртәрәплимә һимайә қилиш; аһалиға аммивий һоқуқ билимини бериш вә һоқуққа әмәл қилишни тәрбийиләш; жуқури квалификациялик юрист кадрларни тәйярлаш.

				Һоқуққа әмәл қилиш тәртиви. У адәмниң һоқуқ нормилири билән тәләплирини аңлиқ рәвиштә орунлашқа асасланған паалийитидур. Һоқуққа әмәл қилиш тәртивиниң төвәндики бәлгүлирини бөлүп көрситиш мүмкин:

				1) Қанунларда бәлгүләнгән даиридә болиду (шәклән аспект);

				2) Иҗтимаий җәһәттин пайдилиқ, чүнки җәмийәтниң мәнпийәтлири билән мәхсәтлиригә қарши, зит әмәс вә бу униң объектив тәрипини тәшкил қилиду (мәзмунлиқ аспекти);

				3) Аңлиқ һәрикәт-тәртип болуп һесаплиниду, бу униң субъектив тәрипини тәшкил қилиду.

				Һоқуққа әмәл қилиш тәртиви өзиниң иҗтимаий әһмийәт дәриҗиси бойичә төвәндикиләргә бөлүниду:

				•	зөрүр (армиядә хизмәт қилиш, селиқ төләш, қанунларни орунлаш вә б.);

				•	һәвәс-ихласлиқ (илмий вә бәдиий иҗадийәт, алий билим елиш вә б.);

				•	йол қоюлған (диний рәсим-қаидиләрни өтәш вә б.).

				Паалийәтчанлиқ дәриҗиси бойичә һоқуққа әмәл қилиш тәртивиниң төвәндики түрлири бар.

				Иҗтимаий паал һәрикәт-тәртип. У һоқуққа әмәл қилиш тәрти-виниң әң жуқури дәриҗиси болуп һесаплиниду. У дөләт билән җәмийәт һоқуқ саһасида мақуллайдиған җәмийәткә пайдилиқ паалийәттә намайән болиду. Тәшәббускарлиқ һәрикәт-тәртип билән ипадилиниду, йетүк һоқуқ аң-сәвийәси билән ениқлиниду.

				Һоқуққа иҗтимаий паал әмәл қилиш тәртиви — у һоқуқниң зөрүрлигигә, қәдрийәтликлигигә, һоқуқни һөрмәтләш керәклигигә чоңқур ишинишкә асасланған һәрикәт-тәртип. Һоқуққа әмәл қилиш 

					•	Һоқуқ мәдәнийити — җәмийәтниң һоқуқий һаятиниң сапалиқ һалити

					• Шәхсниң һоқуқ мәдә-нийити — һоқуқни билиш, чүшиниш вә һөрмәтләш; у шәхсниң қанун қаидилирини аңлиқ рәвиштә орунли-шида намайән болиду.

					• Һоқуқ нигилизми — у иҗтимаий институт сү-питидә һоқуқни һөрмәт-лимәслик, уни инкар қилиш. Униң әшәддий шәкли — һоқуқ норми-лирини ғәрәзлик нийәт билән бузуш.

				тәртивиниң шундақ түрини егилигән адәм зөрүр болған чағда һоқуқ идеялиригә қариму-қарши келидиған, мукәммәл әмәс қанунлар билән башқа нормативлиқ һоқуқ актлирини өзгәртишкә яки бекар қилишқа барлиқ күч-қувитини сәрип қилиду. Һоқуққа әмәл қилиш һәрикәт-тәртивиниң мундақ түри җавапкәрлик лавазимларни егиләватқан шәхсләргә, тәшкилатлар рәһбәрлиригә, алий лавазимлиқ шәхсләргә, парламент депутатлириға, җәмийәтлик һәрикәтләрниң вә сәясий партияләрниң йетәкчилиригә хас болуши лазим.

				Адәтләнгән һәрикәт-тәртип. Буниңда шәхс қелиплашқан адәтлиригә асаслинип, аңлиқ вә чоңқур ишәнгән һалда, һоқуққа әмәл қилип һәрикәт қилиду. Мәсилән, Қазақстан Җумһурийитиниң һәрбир ишләватқан граждани селиқ төләшни орунлаш зөрүр мәҗбурийәт екәнлигини билиду. Шундақла һәрбир граждан һоқуқ нормилириға хилаплиқ қилишқа болмайдиғанлиғини, униң үчүн юридик җавапкәрлик йүз беридиғанлиғини билиду. Һоқуқ билими һоқуқни бузушниң болмаслиғи үчүн зөрүрдур.

				Конформистлиқ һәрикәт-тәртип шәхсниң һоқуқ нормилириға пас-сив әмәл қилишидур. Шәхс буниңда әтрапидикиләрниң пикри билән иш-һәрикитигә нишан қилиду. Конформистлиқ һәрикәт-тәртипниң принципи төвәндикичә: “Һәммә қандақ болса, мәнму шундақ”.

				Маргиналлиқ һәрикәт-тәртипму һоқуққа әмәл қилиш түрлириниң биридур. Мундақ һәрикәт-тәртипниң сәвәп-рәғбити (мотиви) төвәндикичә: еһтимал җазалаштин ховуплиниш, һоқуққа әмәл қилиштин өзи үчүн пайда көрүш; коллектив, топ, әтрапидики иҗтимаий җамаә тәрипидин әйиплинип сөзгә қелиштин қорқуш вә б.

				Шундақ қилип, һоқуқ мәдәнийити йетүк һоқуқ аң-сәвийәсидә, һоқуққа әмәл қилиш һәрикитидә ипадилинип җәмләнгән қәдрийәтләрниң бирикмисидур. Һоқуққа әмәл қилиш тәртиви иҗабий һәрикәттә — һоқуқ нормилирини паал орунлашта, қоллиништа вә риайә қилишта; шундақла иҗабий һәрикәтсизликтә — адәм һоқуққа қарши иш-һәрикәт қилиштин өзини тутушта намайән болиду. Умумән пүткүл җәмийәткә һоқуқни аңлиқ һалда һөрмәтләшкә асасланған һоқуққа иҗабий әмәл қилиш һәрикәт-тәртиви хас болуши лазим. Заманивий демократик дөләтләрдә гражданларниң көпчилиги һоқуққа тоғра әмәл қилиду. Йәнә келип, мундақ һәрикәт-тәртип адәткә айланған. Йәни, субъект һоқуқ қаидилиригә хилаплиқ қилмайду, һоқуқ тәләплирини һоқуқниң адаләтлик вә тоғра екәнлигигә чоңқур ишәнгәнликтин, бу етиқати адәткә айланғанлиқтин, әһмийәт берип орунлайду.

					1. “Һоқуқ мәдәнийити” аталғусини қандақ чүшинисиләр? Һоқуқ мәдәнийитиниң һоқуқий дөләт билән алақиси қандақ? 

					2. Һоқуқ нигилизми түрлирини атап көрситиңлар. Һоқуқ нигилизминиң җәмийәт вә дөләт үчүн ховупи қандақ? Һоқуқ нигилизми дәриҗисини төвәнлитиш үчүн қандақ чарә-тәдбирләр лазим? Пикриңларни ейтиңлар.

					3. Һоқуққа әмәл қилиш һәрикәт-тәртивиниң түрлирини вә алаһидиликлирини ениқлаңлар. Һоқуққа әмәл қилиш тәртиви чоң дәриҗидә немигә бағлиқ?

					2-дәриҗилик мурәккәп тапшуруқ. Қазақ хәлқиниң адәттики һоқуқида қандақ җаза институтлири қоллинилған? Немишкә әркинлигидин айриш охшаш җаза түри қоллинилмиған? Қазақ хәлқиниң адәттики һоқуқиниң гуманизмини қандақ чүшинисиләр? Һазирқи вақитта қазақ хәлқиниң адәттики һоқуқиниң қандақ нормилири билән идеялири қоллинилиши мүмкин? Һазир хун төләш охшаш җаза түрини қоллиниш мүмкинму?

				Асасий җаза түрлири-сүргүн, әйип селиш, хун, қамча билән уруш (дүррә соқуш), өлүм җазаси. Мошу ахирқи җаза түри интайин аз қоллинилған.

				Әйип селиш — бу җинайити үчүн җәриман. Еғир җинайәт қилғанлар “тоққуз әйип” (мал билән) төлигән. “Төгә билән тоққуз мал” — бу 3 төгә, 3 сийир, 3 қой. Оғрилиқ қилип паш болғанлар 9 мални үч қетимдин төлигән.

				Хун адәмни өлтүргәнлиги яки мәйип қилғанлиғи үчүн төлиниду. Әр кишини өлтүргәнлиги үчүн 1000 қой яки 200 ат, йә 50 төгә төлигән. Аял кишини өлтүргәнлиги үчүн буниңдин икки һессә кам төлигән. Зорлуқ қатиллиқ болуп һесапланған. 

				Қилмиши үчүн адәмни қамча яки чивиқ билән уруп җазалиған (дүррә селиш). Қилмишиниң дәриҗисигә қарап әйипкарға 25, 50, 100 дүррә бәлгүлигән. Мәсилән, ялған, шум хәвәр тарқатқанларниму қамчилап җазалиған. 

				§ 6. Һоқуқ бузуш

				Һоқуқ бузуш вә униң бәлгүлири. Һоқуқ бузуш — бу һоқуқ тәләплирини бузуватқан яки уларға риайә қилмайдиған шәхсниң һәрикитидур. Адәмниң шундақ һәрқандақ һәрикити һоқуқ бузуш болуп тәриплиниду (җәмийәткә ховуплиғиға қарап). 

				Әгәр шәхсниң һәрикити яки һәрикәтсизлиги җәмийәткә ховуп туғдурмиса, у һоқуқ бузуш дәп һесапланмайду. Җәмийәткә ховуплуқ һәрикәт чүшәнчиси икки пәйттин: йәткүзүлгән зияндин вә униңға җәмийәтниң инкасидин ибарәт.

				10-схемида һоқуқ бузуш бәлгүлири әкис әттүрүлгән.

				10-схема

							Җәмийәткә ховуплиғи, зиянлиғи

						

					

					
						
							Әйиплик болуш

						

					

					
						
							Һоқуққа қарши болу-ши

						

					

					
						
							Һәрикәт яки һәрикәт-сизлик

						

					

					
						
							Җазалиниш

						

					

					
						
							Һоқуқ бузуш бәлгүлири

						

					

				

				
					
						Бу дәристә: 

						һоқуқ бузуш чүшәнчисини вә түрлирини қараштуримиз, һоқуқ бузуш тәркивини ениқлаймиз.

					

				

			

		

		
			
				[image: ]
			

			
				
					[image: ]
				

				
					
						Тирәк сөзләр:

					

				

			

			
				
					•	Һоқуқ бузуш

					•	Җинайәт

					•	Қилмиш

				Мошу бәлгүләрни хелә тәпсилий қараштуримиз.

				1. Җәмийәткә ховуплиғи, зиянлиғи — һоқуқ бузушниң асасий объектив бәлгүси, уни ениқлиғучи хусусийәт вә һоқуққа әмәл қилиш һәрикитини һоқуққа қарши қанунсиз һәрикәттин аҗритип туридиған асаслиқ объектив негизи. Һоқуқ бузушниң җәмийәтниң ховуплиғи яки зиянлиғи шуниңдин ибарәтки, у җәмийәтниң муһим қәдрийәтлиригә, җәмийәтниң моҗут болуш шәрт-шараитлириға қәст қилиду.

				2. Һоқуққа қарши (қанунсиз) һәрикәт — қилмишниң җәмийәткә ховуплиғиниң, зиянлиқлиғиниң юридик ипадиси. Һоқуққа қарши һәрикәт — һоқуқ мәнъий қилған нәрсиләрни уттур қилиш, жүкләнгән вәзипиләрни орунлимаслиқ, лавазимлиқ вакалитигә хилаплиқ қилиш-лардин ибарәт.

				Һоқуққа қарши һәрикәт чекини вә униң үчүн җавапкәрлик дәри-җисини дөләт бәлгүләйду. Һәр қандақ һоқуққа хилаплиқ қилиш қанунсиздур, бирақ барлиқ һоқуққа қарши һәрикәтләр һоқуқ бузуш болуп һесапланмайду. Мәсилән, кичик яштикиләрниң вә роһий ағриқ шәхсләрниң һоқуққа қарши һәрикәтлири һоқуқ бузуш болуп һесап-ланмайду.

				3. Әйиплик болуш, йәни һоқуқ бузуш — униңға хилаплиқ қилғучиниң уни өз ихтияри билән иқрар қилишиниң нәтиҗисидур. Бу униң әйиплик һәрикити болуп һесаплиниду. Әгәр шәхс өз һәрикитиниң һоқуққа қарши екәнлигини аңлиқ чүшинип һис қилишқа қабилийәтлик бол-миса, һәрикитиниң ақиветини баһалаш иқтидари йоқ болса, у чағда бу һоқуқ бузуш әмәс, бәлки объективлиқ һоқуққа қарши һәрикәттур. Демәк, шәхс юридик җавапкәрликкә тартилмайду.

				4. Һәрикәт яки һәрикәтсизлик шәклидики аддий қилмиш. Һәрикәт — адәм өзиниң әрк-ирадиси билән өзлүгидин һәрикәт қилиши-ниң паал шәкли (4-сүрәт). Һәрикәтсизлик, әгәр шәхс-юридик тәләпләрни орунлиши шәрт болған, лекин уларни орунлимиған һаләтләрдики һоқуқ бузуш болуп һесап-линиду. Һоқуқ бузушларниң көпчилиги пәқәт һәрикәт арқилиқ, йәни адәмниң паал болуши нәтиҗисидә әмәлгә ашиду. Һоқуқ бузушларниң бир қисми, һәрикәтсизлик нәтиҗисидә: шәхсниң қанун, шәртнамә яки башқа сәвәп түпәйли әмәлгә ашуруши шәрт болған вә ашуруш қолидин келидиған мәлум бир һәрикәтни орунлимаслиғи сәвәвидин йүз бериду. Айрим һоқуқ бузушлар һәрикәт арқилиқму, һәрикәтсизлик нәтиҗисидиму йүз бериши мүмкин.

			

		

		
			
				
					4-сүрәт. Қазақстан Җум-һурийитиниң Җинаий ишлар Кодекси

				5. Җазалиниш — дөләт тәрипидин мәҗбурлаш чарилирини қоллиниш мүмкинчилиги. Һоқуқ бузушларни җәмийәт әйипләйду вә җаза түридә дөләтниң тәсир қилиш чарилирини қоллинишиға елип келиду.

				Һоқуқ бузушлар иҗтимаий ховуплиғи, зиянлиғи дәриҗиси бойичә җинаий һоқуқ бузуш вә җинаий әмәс һоқуқ бузуш, йәни ушшақ қил-миш болуп бөлүниду (11-схема).

				11-схема

				Җинай һоқуқ бузушлар җәмийәткә чоң дәриҗидә ховуплуқ (зиянлиқ) болуши билән пәриқлиниду. Улар җинаий ишлар қануни қәстликләр-дин қоғдайдиған җәмийәтниң әң муһим, әһмийәтлик мәнпийәтлиригә қәст қилиду. Қанун җинаий һоқуқ бузушлар үчүн йетәрлик дәриҗидә қаттиқ җаза чарилирини бәлгүләйду (ҚҖ Җинаий ишлар Кодексиниң 10-маддиси).

				Җинаий һоқуқ бузушлар җәмийәткә ховуплуқ вә җазалаш дәриҗи-сигә бағлиқ җинайәтләр вә җинаий қилмишлар болуп бөлүниду.

				Җинайәт — җәмийәт үчүн ховуплуқ, әйипкә елип келидиған һәрикәт. Униң үчүн җәриман, түзитиш ишлири, җәмийәтлик ишларға җәлип қилиш, әркинлигини чәкләш, әркинлигидин айриш яки өлүм җазаси түридә җазалаш йүз бериду. Җинайити үчүн сотта әркинлигидин айрилған шәхс сотланған болуп һесаплиниду. Сотланғанлиқ бир қатар сәлбий ақивәтләргә елип келиду. Бу ақивәтләр һәтта шәхс җазасини өтәп болғандин кейинму, сақлиниду. 

				Җинаий ушшақ қилмиш — җәмийәткә чоң дәриҗидә ховуп туғдур-майдиған, аз зиян йәткүзидиған әйип һәрикәт. Мундақ ушшақ қилмиш қилғанлиқ үчүн җәриман, түзитиш ишлири, җәмийәтлик ишларға тартиш, вақитлиқ қамаққа елиш, чәт әлликни яки гражданлиғи йоқ шәхсни Қазақстан Җумһурийитиниң сиртиға чиқириветиш түридә җаза көздә тутулған. Ушшақ қилмиш қилған шәхс сотланған болуп һесапланмайду.

							Шәхс дөләт хизмити системисида ишләлмәйду. Әгәр сотланған шәхс җинайәтни тәк-рар қилса, у рецидивист дәп тонулиши мүмкин вә җаза техиму еғир болиду. Сотлиниш, шундақла сотланғанниң аилә әзалириниң, әң йеқин қериндашлириниң һоқуқ қоғдаш органлирида келәчәктә ишлишигә тосалғу болуши мүмкин.

									Һоқуқ бузуш түрлири

							Җинаий һоқуқ бузуш — җинайәтләр вә җинаий қилмишлар

						

					

					
						
							Җинаий әмәс һоқуқ бузушлар — ушшақ қилмишлар — мәмурий, интизамлиқ, гражданлиқ-һоқуқий

				Җәмийәт үчүн ховуп туғдурмайдиған, бирақ җинаий ишлар қанунида шәклән көздә тутулған қандақту-бир һәрикәт, қилмиш бәлгүлири бар шәхсниң һәрикити яки һәрикәтсизлиги (бепәрвалиғи) җинаий һоқуқ бузуш болуп һесапланмайду.

				Җәмийәткә ховуплуқлиғи дәриҗисини ениқлаш үчүн төвәндики критерийлар пайди-линилиду:

				а) қәст қилиш объекти болған җәмийәтлик мунасивәтләрниң әһмийәтликлиги;

				ә) йәткүзүлгән зиян мөлчәри;

				б) һоқуққа қарши қилинған һәрикәтниң усули, вақти вә орни;

				в) һоқуқ бузғучиниң шәхсийити (кимлиги).

				Төвәндә қилмишларниң классификациясини кәлтүримиз:

				1. Мәмурий һоқуқ бузушлар — қанунда бәлгүләнгән җәмийәтлик тәртипкә, дөләт органлириниң иҗраий-буйруш паалийити саһасидики мунасивәтләргә қәст қилиду.

				2. Интизамлиқ һоқуқ бузушлар — әмгәк мунасивәтлири саһасида қилиниду вә карханилар, мәһкимиләр, тәшкилатларниң паалийитиниң ички тәртивини бузиду.

				3. Гражданлиқ — һоқуқ бузуш (қилмиш). Бу мүлкий мунасивәтләр вә бәзи бир шәхсий мүлкий әмәс мунасивәтләр саһалирида һоқуқ нор-милирини бузуштур.

				Шәхсни юридик җавапкәрликкә тартиш үчүн һоқуқ бузушниң төвәндики элементлириниң болуши зөрүр, башқичә ейтқанда, һоқуқ бузуш тәркивиниң болуши лазим. Бу – объект, субъект; объектқа қарши һоқуқ бузуш вә субъектлиқ тәрипи. 

				• Һоқуқ бузуш объекти – бу һоқуқ қоғдайдиған җәмийәтлик муна-сивәтләрниң бирикмиси; йәни, бу һоқуқ бузуш нишани. Һоқуқ қоғдайдиған бирхил җәмийәтлик мунасивәтләрниң бирикмиси асасий объект болуп һесаплиниду. Әнди һоқуқ қоғдайдиған ениқ бир җәмийәтлик мунасивәт (адәмниң һаяти, шәни, саламәтлиги) болса, объект түри болуп һесаплиниду.

				• Һоқуқ бузуш субъекти – мәлум яшқа киргән, һоқуққа қарши қанунсиз, әйиплик һәрикәт қилған, деликтлиқ қабилийәткә (салаһийәткә) егә шәхс. Деликтлиқ қабилийәт – шәхсниң һоқуққа қарши һәрикити билән йәткүзгән зиян үчүн униң өзиниң мустәқил җавапкәр болуш қабилийити.

				• Объектқа қарши һоқуқ бузуш тәрипи — бу һоқуқ бузушни көрситидиған һоқуққа қарши һәрикәтниң сиртқи көрүнүши. Бу 

						Глоссарий

					

				

			

			
				
					•	Һоқуқ бузуш — шәхсниң җәмийәткә, дөләткә яки башқа шәхскә зиян йәткүзидиған һоқуққа қарши, җазалинидиған һәриқити.

					• Җинайәт — җәмийәткә әң чоң дәриҗидә ховуплуқ (зиянлиқ) болған һоқуқ бузуш һәрикити.

					• Қилмиш — җәмийәт-кә ховупи вә иҗти-маий зийини аз бо-луши билән пәриқ-линидиған һоқуқ бу-зуш.

						Тирәк сөзләр:

					

				

			

			
				
					• юридик җавапкәрлик 

					• дөләтниң мәҗбурлаш чарилириниң башқа түрлири

				

			

		

		
			
				қилмишниң өзи, йәткүзүлгән зиянниң нәтиҗиси; һоқуққа қарши һәрикәт вә йәткүзүлгән зиянниң нәтиҗиси оттурисидики сәвәп – ақивәт бағлинишидур. Объектқа қарши һоқуқ бузуш тәрипигә шундақла җинайәт әмәлгә ашқан орун вә униң вақти киргүзилиду.

				Һоқуққа қарши қилмиш-һәрикәт – адәмниң әрк-ирадиси вә әқил-идригиниң назаритидә болған һәм шәхсниң һәрикәт қилишидин яки һәрикәт қилмаслиғидин ибарәт болған қилмиштур. Адәм, әгәр өз әрки билән әмәс, бәлки башқисиниң җисманий мәҗбурлиши билән һоқуқ бузса, бу һаләт һоқуққа қарши һәрикәт болуп һесапланмайду. Шәхсниң ой-пикирлири, нийәтлири, көзқарашлири, әгәр әмәлгә ашурулмиса, тәргәв объекти болуп етирап қилинмайду.

				• Һоқуқ бузушниң субъеклиқ тәрипи — бу әйипкар шәхсниң өз һәрикитигә вә униң ақивәтлиригә мунасивити. Буниңда әйип, мо-тив, мәхсәт асасий категориядур. Әйип – шәхсниң өзиниң һоқуққа қарши һәрикитигә вә униң ақивәтлиригә психикилиқ мунасиви-ти. Әйипниң икки шәклини – ғәрәзлик нийәт вә еһтиятсизлиқ шәкиллирини аҗритиду. 

				Шундақ қилип, һоқуқ бузуш қанун җазалайдиған әйиплик, һоқуққа қарши һәрикәттур. Җәмийәткә ховуплуғи, зийини дәриҗисигә, җаза түригә бағлиқ җинаий вә җинаий әмәс һоқуқ бузуш дәп бөлиду.

					1. Һоқуқ бузуш чүшәнчисигә ениқлима бериңлар вә униң бәлгүлирини бөлүп көрситиңлар.

					2. Җинайәтниң җинаий қилмиш-һәрикәттин пәрқи қандақ? Сотланғанлиқ қандақ ақивәтләргә елип келиду?

					3. Һоқуқ бузуш тәркиви чүшәнчисини ечип көрситиңлар. Субъектлиқ һоқуқ бузуш әһмийитини ениқлаңлар. Әйип, мотив, мәхсәт аталғулирини қандақ чүшинисиләр? Ғәрәзлик нийәт вә еһтиясизлиқ чүшәнчилирини селиштуруңлар. 

				§ 7. Юридик җавапкәрлик

				Юридик җаваркәрлик вә униң түрлири. Җавапкәрлик чүшәнчиси көп мәналиқтур. Җавапкәрлик сәясий, мәнивий, юридик вә һаказә болуши мүмкин. Қанунийлиқ юридик җавапкәрликниң асасий алаһидилиги болуп һесаплиниду. Бу, җавапкәрлик пәқәт һоқуқ бузғанлиқ үчүн қоллинилиду дегәнликтур. Юридик җавапкәрлик — бу һоқуққа қарши қилған қилмиши үчүн һоқуқ бузғучиға дөләтлик мәҗбурлаш чарилирини қоллиништур. Юридик җавапкәрликниң бәлгүлири:

				♦ дөләт һоқуқ қаидә-көрсәтмилири түридә бәлгүләйду;

				
					
						Бу дәристә: 

						Юридик җавапкәрлик чүшәнчисини вә түрлирини қараштуримиз.

					5-сүрәт. Сот қарариниң қобуллиниши

				

			

		

		
			
				♦ һоқуқ нормисиниң санкциясини әмәлгә ашуруш болуп һесаплиниду;

				♦ дөләтниң мәҗбур қилишиға асаслиниду;

				♦ пәқәт һоқуқ бузуш нәтиҗисидила қоллинилиду;

				♦ һоқуқ бузған шәхс үчүн сәлбий ақивәтләрни пәйда қилиду;

				♦ мәҗбурийәтни жүкләш билән бағлинишлиқ;

				♦ процессуаллиқ шәкилдә әмәлгә ашурилиду;

				♦ компетентлиқ дөләт органлири тәрипидин қоллинилиду.

				Һоқуқ бузуш характериға бағлиқ интизамлиқ, мәмурий, маддий, гражданлиқ-һоқуқий вә җинаий җавапкәрлик болуп бөлүниду (пәриқ-линиду).

				Интизамлиқ җавапкәрлик — интизамни бузғанлиғи үчүн ишчи-хадимға тәсир қилишниң һоқуқий шәкли. Мәмурийәт ишчи-хадимға әмгәк тәртиви қандилирини бузғанлиғи үчүн интизамлиқ чарә-җаза қоллиниду.

				Мәмурий җавапкәрлик — гражданларниң вә лавазимлиқ шәхсләрниң мәмурий һоқуқни бузғанлиғи үчүн җавапкәрлиги. У иҗраий һакимийәт органлириниң әйипкар шәхсләргә мәмурий тәсир қилиш чарилирини қоллиништин ибарәт. Мәмурий һоқуқни бузуш пәйтидә 16 яшқа толған шәхсләрму мәмурий җавапкәрликкә тартилиши мүмкин.

				Гражданлиқ-һоқуқий җавапкәрлик — у гражданларниң вә тәшки-латларниң мүлкий вә шәхсий мүлкий әмәс һоқуқлириға хилаплиқ қилинғанда пәйда болиду. Униң нәтиҗиси гражданлиқ һоқуқ кодек-синиң санкциялиридә көздә тутулған шәкилләрдә кәлтүрүлгән зиянни төләшкә елип келиду.

				Җинаий җавапкәрлик — шәхсниң җинаий һоқуқни бузғанлиғи үчүн йүз бериду. У әйипкар шәхскә сот тәртивидә қоллинилиду (5-сүрәт).

					Һоқуқни бузуш юридик җавапкәрликниң пәйда болушиға асас болуп һесаплиниду. 

				Юридик җавапкәрликниң мәхсити вә функциялири. Униң мәхсити юридик җавапкәрликниң маһийитини техиму чоңқур билишкә мүмкинчилик бериду, мошу һоқуқ васитиси арқилиқ қолға кәлтүрили-диған нәтиҗиләрни көрситиду. Юри-дик җавапкәрликниң асасий мәх-сити субъектларниң һоқуқлири билән әркинликлирини тәминләш, җәмийәт-лик тәртипни сақлаш вә қоғдаш болуп һесаплиниду.

				Юридик җавапкәрлик функцияли-рини униң мәхсити ениқлайду вә улар шуниңдин келип чиқиду (12-схема.)

				12-схема

				Җәриман селиш функцияси — һоқуқ бузушқа дөләтниң җазалаш ре-акцияси (җавави). У әйипкар шәхсни, униң шәхсий мүлкигә ясақ селиш яки башқа тәшкилий тәдбирләрни қоллиниш арқилиқ яки мүлкидин айриш вә қолайсиз ақивәтләрни яритиш арқилиқ җазалаштин абарәт.

				Һоқуқни әслигә кәлтүрүш функцияси — мүлкий җавапкәрликкә хас тәдбир болуп, у һоқуқи бузулған субъектиң мәнпийәтлирини тәминләп, әйипкарға у йәткүзгән зиянни төлитишкә, чиқимни толтурушқа, униң орнини йепишқа имканийәт бериду.

				Тәрбийәвий (превентивлиқ — алдини елиш) функцияси — субъект-ларда һоқуққа әмәл қилишқа, башқа шәхсләрниң һоқуқлирини вә қануний мәнпийәтлирини һөрмәтләшкә мотивларни шәкилләндүрүш, һоқуқ бузушларниң алдини елиш болуп һесаплиниду.

				Дөләтниң башқа мәҗбурлаш чарә түрлири. Юридик җавапкәрлик билән бир қатарда дөләтниң башқа мәҗбурлаш чарә түрлириму қоллинилиду. Улар һоқуқ асасида вә даирисидә әмәлгә ашурилиду. Улар — һимайә чарилири, қилмишларни тохтитиш, йол қоймаслиқ, алдини елиш чарилири, мәҗбурий тәрбийәвий тәсир қилиш чарилири, медицинилиқ характердики мәҗбурлаш чарилири.

				Қилмишниң алдини елиш чарилири (һеч яққа кәтмәслиги тоғрилиқ тилхәт елиш, вақитлиқ қамаш вә б.), шундақла башқа процессуаллиқ чариләр — җинаий, мәмурий вә гражданлиқ ишларни бир қелипта жүргүзүшни тәминләшкә қаритилған тәдбирләрдур (шәхсий тинтип қараш, гувалиқларни топлаш-тәкшүрүш, мәҗбурий тинтиш вә б.). Бу чариләр пәқәт һоқуқ бузушниң алдини елиш мәхситидә қоллинилиду.

				Мәҗбурлаш-профилактикилиқ чариләр — карантин җарий қилинған әһвалларда вә б. һаләтләрдә әркин жүрүш, қатнаш һәрикитини чәкләш.

				Мәҗбурий тәрбийәвий тәсир қилиш чарилири — камаләт йешиға толмиған (һоқуқ салаһийити йоқ) шәхсләргә җәмийәткә ховуплуқ қилмиш қилғанлиғи үчүн қоллинилиду.

				Медицинилиқ характердики мәҗбурлаш чарилири — роһий ағриқ (психикиси бузулған) һоқуқ бузғучиларға қарши қоллинилиду.

				Юридик җавапкәрликкә елип кәлмәйдиған һаләтләр. Җәмийәткә, шәхскә яки дөләткә зиян кәлтүрүлгән, бирақ буни қилған шәхс юри-дик җавапкәрликкә тартилмайдиған һаләтләрму моҗут. Бу һаләтләр қилмиш һәрикәтниң һоқуққа қарши екәнлигини етирап қилмайду. Улар пәқәт җинаий ишлар һоқуқида қоллинилиду (13-схема).

									Юридик җавапкәрлик функциялири

								

							

							
								[image: ]
							

						

					

					
						
							Һоқуқни әслигә кәлтүрүш

						

					

					
						
							Тәрбийәвий

						

					

					
						
							Җәриман селиш

						

					

				

			

		

	
		
			
				34

			

		

		
			
				13-схема

				Әс-әқлини йоқитиш — бу шәхсниң дайимлиқ роһий ағриқниң, шундақла вақитлиқ әс-һошидин айрилиш, әқлидин адашқанлиқ ақиветидин, өзиниң һәрикитигә җавап берәлмәйдиған яки өзини башқуралмайдиған (өзигә егә болалмайдиған) чағдики һалити. Җинайәт қилған шәхсниң әс-әқлидин адашқанлиғини ениқлаш үчүн сот-медицина экспертизиси бәлгүлиниду. Униң қарарисиз шәхсниң әс-әқлини йоқатқанлиғи һалитини етирап қилиш, тәстиқләш мүмкин әмәс.

				Зөрүр қоғдиниш һалити шәхс өзини, шундақла өзлирини өзи қоғдаватқанларниң яки башқа шәхсләрниң һоқуқлирини һимайә қилғанда йүз бериду; шундақла җәмийәтниң яки дөләтниң қанун қоғдайдиған мәнпийәтлирини җәмийәт үчүн ховуплуқ қәст қилиштин һимайә қилиш яки қәст қилғучи шәхскә зиян йәткүзүш арқилиқ қоғдаш — зөрүр қоғдиниш һалитидур. Лекин буниңда зөрүр қоғдиниш чекидин чиқип кәтмәслик керәк, йәни һимайә чариси җәмийәт үчүн ховуплуқ қәст қилиш характериға вә дәриҗисигә мувапиқ болуши лазим.

				Җинаий һоқуқ бузған шәхсни тутуш. Буниңда шундақ шәхсни һакимийәт органлириға йәткүзүш зөрурлиги вә униң йеңи (башқа) җинайәт қилиши мүмкин екәнлигиниң алдини елиш һаҗәтлиги көздә тутулиду (буниңда җинайәтчини башқа васитиләр билән тутуш мүмкин болмиса вә уни тутқанда униң үчүн зөрүр чариләр чекидин чиқип кәтмисә, униңға күч вә башқа усулларни қоллиниш қанун билән рухсәт қилиниду).

				Интайин һаҗәт зөрүрийәт — шәхс өзигә вә униң һоқуқлириға, шундақла башқа шәхсләрниң һоқуқлириға, җәмийәтниң яки дөләтниң қанун қоғдайдиған мәнпийәтлиригә беваситә туғулуватқан ховупни йоқитиш керәк болғанда йол қоюлидиған чарә-һәрикәтләр. Чүнки мундақ ховупни башқа васитиләр билән йоқитиш мүмкин болмиған чағда, зиян кәлтүрүп ховупни йоқитиш җәмийәт үчүн пайдилиқ характерға егә вә җамийәткә ховуп туғдурмайду һәм һоқуққа қарши кәлмәйду. Мәсилән, әгәр яғачтин селинған өйгә от кәтсә, уни 

								Әс-әқлини йоқитиш (өзигә җавап берәл-мәслик)

								Җинаий һоқуқ бузған шәхсни вақитлиқ қамаш

								Зөрүр қоғди-ниш (мудапиә)

								Интайин һа-җәт зөрүрийәт

								Җисманий вә психикилиқ мәҗбурлаш

								Асаслиқ тәвәкәлчи-лик, буйруқни яки көрсәтмини орунлаш

							

						

					

					
						
							Юридик җавапкәрликкә елип кәлмәйдиған һаләтләр

						Глоссарий

					

				

			

			
				
					•	Юридик җавапкәр-лик — әйипкар шәхскә дөләтниң тәсир қилиш чарилириниң көрүлиши

					• Дөләтниң мәҗбурлаш чарилириниң башқа түрлири — һоқуқ бузушларниң профи-лактикиси мәхситидә яки йеңи һоқуқ бузушларниң алди-ни елип, уларға йол қоймаслиқ мәхситидә шәхскә қоллинили-диған чарә түрлири

				

			

		

		
			
				өчириш үчүн йенидики өйләрниң бузулуши мүмкин. Әгәр шундақ қилмиса, барлиқ яғачтин турғузулған өйләрму йенип, көйүп кетиши мүмкин.

				Җисманий вә психикилиқ мәҗбурлаш — шәхсниң башқа адәмниң мәҗбурлиши билән зиян йәткүзүши (шәхс өзини мәҗбурлаш ақиветидин өз һәрикитигә җавап берәлмәйдиған һаләт). Адәмни шундақ мәҗбурлаш җәмийәт үчүн ховуплуқ вә қанунсиз болуп һесаплиниду, шундақла у җинаий ишлар қануни қоғдайдиған мәнпийәтләргә зиян кәлтүрүшкә адәмни мәҗ-бурлап көндүрүш мәхситини көзләйду.

				Буйруқни яки көрсәтмини орунлаш җинаий қилмиш, һоқуқ бузуш болуп һесапланмайду. Йәни, буниңда зиян, зәхмә кәлтүрүш җинаий җавапкәрликкә елип кәлмәйду, чүнки шәхс өзи үчүн мәҗбурий буйруқни яки көрсәтмини орунлиди. Қанунсиз буйруқ яки көрсәтмә бәргән шәхс кәлтүрүлгән зиян үчүн җинаий җавапкәрликкә тартилиду.

				Шундақ қилип, һоқуқ бузулса дөләт билән һоқуқ бузғучи арисида алаһидә һоқуқ мунасивити түридә юридик җавапкәрлик пәйда боли-ду. Шуниң нәтиҗисидә һоқуқни бузғучиға мәлум бир мәҗбурлаш яки чәкләш чарилири көрүлиду.

					1. Юридик җавапкәрлик чүшәнчиси һәққидә сөзләп бериңлар вә униң түрлирини ениқлаңлар. Юридик җавапкәрликниң йүз бериши үчүн немә асас болуп һесаплиниду?

					2. Юридик җавапкәрликниң мәхситини вә функциялирини ениқлаңлар. Юридик җавапкәрликниң дөләтниң башқа мәҗбурлаш чарилиридин пәрқини атап көрситиңлар.

					3. Қандақ һаләтләр шәхсни һоқуққа қарши һәрикити үчүн җазадин бошитиду? Силәр гуманизмни юридик җавапкәрлик принципи сүпитидә қандақ чүшинисиләр? Еғир җинайәт қилғанлиғи үчүн шәхскә рәһимсиз җазалаш чарилирини қоллиниш мүмкинму?

					2-дәриҗилик мурәккәп тапшуруқ. Җүп болуп ишләш.

				Дәптәргә семантикилиқ хәритини көчирип, уни толтуруңлар.

				
					Юридик җавапкәрлик түрлири

				

				
					Инти-замлиқ

				

				
					Мәмурий

				

				
					Җинаий

				

				
					Граж-данлиқ-һоқуққий

				

				
					1. Дәрискә нурғун қетим кечикип келиш

					2. Җәмийәтлик орунда тамака чекиш

				

				
					3. Шәхс мүлкини оғрилаш (телефон, ахча вә б.)

				

				
					4. Ушшақ хулиганлиқ

				

				
					5. Йол қаидилирини бузуш

				

				
					6. Шәртнамә, кредит қаидилирини бузуш

				

				
					7. Вандализм

				

				
					8. Мәктәп мүлкини бузуш

				

				
					9. Җинайәт һәққидә хәвәрлимәслик

				

				§ 8. Қанунийлиқ вә һоқуқ-тәртип

				Қанунийлиқ вә униң принциплири. Қануний-лиқ аталғуси қанун сөзидин келип чиққан. Қанунийлиқ — бу комплекслиқ чүшәнчә, у һоқуқ саһасиниң барлиқ тәрәплирини — униң қанунни бәрпа қилиштики ролидин тартип униң нормилирини юридик әмәлиятта иш йүзигә ашурғичә барлиқ тәрәплирини өз ичигә алиду. Қанунийлиқ җәмийәтлик мунасивәтләрниң барлиқ қатнашқучилири тәрипидин һоқуқ нормилирини қәтъий, еғишмай орунлиши вә әмәл қилиши лазим тәләп, принцип, усул, режим сүпитидә чүшинилиду.

				Қанунийлиқ тоғрилиқ ейтилғанда, һәрқандақ паалийәтниң қанунға мувапиқ болуши көздә тутулиду. Қанунийлиқниң маһийити барлиқ субъектларниң һоқуқ нормилириға вижданән, җавапкәрлик билән әмәл қилишидин, уларни орунлишидин, пайдилинишидин вә қоллинишидин ибарәт. Қанунийлиқ, һәммидин авал дөләт вә җәмийәт ишлирини башқурушқа қанун асасида вә даирисидә паал қатнишишни көздә ту-тиду. Қанунийлиқ дөләт билән зич бағлинишлиқ. Бу гражданларму, дөләт органлириму тәң дәриҗидә қанун тәләплирини орунлиши лазим дегәнликтур.

				Қанунийлиқниң тәбиитини чүшиниш үчүн униң асасий принципли-рини ениқлаш керәк. Улар:

				1. Умумйүзлүк принципи. Һәммә қанун алдида баравәр вә һәммиси қанунға беқиниши лазим, әксичә әһвалда (ундақ болмиса) җавапкәр-ликниң муқәррәр йүз бериши көздә тутулған.

				
					
						Бу дәристә: 

						қанунийлиқ тоғрилиқ билимиз, қанунийлиқ вә һоқуқ-тәртип капаләтлирини ениқлаймиз.

					• қанунийлиқ 

					• һоқуқ-тәртип

					• юридик капаләтләр

				2. Бирлик принципи — қанунийлиқниң Қазақстан Җумһурийитиниң пүткүл терри-ториясидә бирдәк күчкә егә екәнлигини бил-дүриду. Буниңда йәрлик алаһидиликләрни һесапқа елишму керәк, бирақ қанун даирисидә вә асасида һесапқа елиш лазим.

				3. Қанунниң алийлиғи принципи — нор-мативлиқ һоқуқ актлириниң иерархиясини билдүриду вә у Қазақстан Җумһурийитиниң Конституциясидә бәкитилгән принцип. Конс-титуция алий юридик күчкә егә вә уттур қол-линилиду. У шундақла пүткүл Қазақстанниң территориясидә қоллинилиду. Дөләтниң пүт-күл иш-паалийити пәқәт қанун асасида, ла-вазимлиқ шәхсләрниң өз вәзипилирини вә иҗтимаий субъектларниң һоқуқлирини қәтъий, җиддий әмәлгә ашуруши билән жүргүзилиши лазим. Бу һаләт-хусусийәт дөләтниң паалийи-тиниң барлиқ һоқуқий шәкиллирини: қанун чиқириш, иҗраий-башқуруш вә һоқуқ қоғдаш системисини өз ичигә алиду. У лавазимлиқ шәхсләрниң башбаштақлиқ билән қарарларни қобуллишиға, у яки башқа сәвәпләр билән қанун тәләплирини орунлаш яки орунлимаслиқ хаһишлириға йол қоймайду.

				4. Қанунийлиқни әмәлгә ашуруш муқәррәрлиги принципи. Ким бол-мисун, қанунға хилаплиқ қилишиға йол қоймаслиқ вә шундақла һәрбир қанунни бузуш һәрикити җазалиниши лазим дегәнликтур. 

					ИИМниң сайтида, криминаллиқ мәлуматлар базисида телефонлар билән автомо-бильларни тәкшүрүш хизмити ишләйду. Бу, әгәр илгири пайдилинилған телефон-ни сетивалмақчи болсаңлар, телефонниң IМЕІ-кодини шу мәлуматлар базисиға киргүзүп, униң оғриланған яки оғриланмиған телефон екәнлигини тәкшүрүшиңлар мүмкин екәнлигини билдүриду. Херидарларму автосалондин әмәс, башқилардин сетивалидиған автомобильларниң VIN-кодлири арқилиқ уларни тәкшүрәләйду. Шу сайттин шундақла өзәңләрниң участкилиқ полиция пунктиниң макан-җайи билән алақә телефон номерини тапалайсиләр.

							Ички ишлар министрлиги (ИИМ) “Һоқуқ-тәртип” намлиқ оператив-профилактикилиқ чарә-тәдбирни жүргүзди. Униңға ички ишлар органлириниң бөлүмлири билән хизмәт-лириниң хадимлири җәлип қилинди. Җәмийәтлик орунлар билән кочиларда һоқуқ бузушларниң алдини елиш иши паал жүргүзүлди, гражданлар аммивий топлинип жүридиған һәм зиярәт қилидиған җайларда патрульлиқ қилиш вә көп пәтирлик турушлуқ өйләрниң һойлилирида һоқуқ тәртип тәминләнди (6-сүрәт).

							Ички ишлар органлири һәрхил функцияләрни әмәлгә ашуриду. Полиция хизмитиниң вәкиллири, дәл ейтқанда, участкилиқ полиция инспекторлири өзлириниң барлиқ иш-һәрикити һәққидә аһали алдида һесават бериду. ИИМниң ресурслири интайин нурғун әхбарат бериду.

					•	Қанунийлиқ — бу бар-лиқ субъектларға қанун көрсәтмилирини орунлашқа қоюлидиған тәләп 

					• Һоқуқ-тәртип — қанун тәләплириниң орунли-ниши әһвали

					• Қанунийлиқ прин-циплири — қануний-лиқниң мазмунини билдүридиған асасий идеяләр

					• Қанунийлиқ капаләт-лири — қанун тәләпли-риниң орунлинишини тәминләйдиған объек-тив шәрт-шараитлар 

				5. Қанунийлиқ вә мәдәнийәтлик чүшәнчилириниң аҗралмас бағли-ниши принципи. Мәдәнийәтсиз, қанунийлиқ һәққидә гәп болушиму мүмкин әмәс: җәмийәт вә гражданларниң, лавазимлиқ шәхсләрниң мәдәнийити дәриҗиси қанчә жуқури болса, қанунийлиқ дәриҗисиму шунчә жуқури болиду.

				Һоқуқ-тәртип. Қанунийлиқ билән башқа һоқуқ һадисиси — һоқуқ-тәртип бағлинишлиқтур. Һоқуқ-тәртип — бу җәмийәтлик мунасивәтләрниң һоқуққа вә қанунийлиққа асасланған һалити. Бу һоқуқ көрсәтмилирини әмәлгә ашурушниң ахирқи нәтиҗиси, һоқуқ нормилирини орунлашниң, уларға вә қанунийлиққа әмәл қилишниң нәтиҗисидур.

				Қанунийлиқ — бу идеаллиқ, һоқуқ-тәртип — маһийәт. Биринчи — бу тәләп, иккинчиси — шу тәләпни орунлаш әмәлияти. Һоқуқ билән рәтләшниң мәхсити — һоқуқ-тәртипни тәминләштур. Шуңлашқа нәқ шуни қолға кәлтүрүш үчүн қанунлар билән башқа нормативлиқ һоқуқ актлири чиқирилиду, қануннамә мукәммәлләштүрилиду, қанунийлиқни мустәһкәмләш чарилири қобуллиниду.

				Һоқуқ-тәртип җәмийәтлик тәртипниң бир қисми болуп һесаплиниду, лекин у барлиқ иҗтимаий нормиларниң әмәс, бәлки пәқәт һоқуқ нормилириниңла рәтлигүчи һәрикити нәтиҗисидә келиплишиду. Демәк, һоқуқ-тәртип — у һоқуқ нормилири рәтлигән җәмийәтлик мунасивәтләр системисиниң бир қисмидур.

				Һоқуқ-тәртип һоқуқ нормилириға риайә қилиш, уларни орунлаш, пайдилиниш, қоллиниш нәтиҗисидә қелиплишиду. Һоқуқ нормилири рәтләйдиған барлиқ җәмийәтлик мунасивәтләр һоқуқ-тәртип даирисидә болиду.

				Һоқуқ-тәртип билән қанунийлиқ оттурисида уттур бағлинишлиқ моҗут: қанунийлиқни мустәһкәмләш нәтиҗә сүпитидә һоқуқ-тәртипни 

			

		

		
			
				
					6-сүрәт. Патрульлиқ қилиш

				мустәһкәмләшкә елип келиду вә әксичә, әгәр қанунийлиқ бузулса, һоқуқ-тәртипму бузулиду. Һоқуқ қоғдаш органлириниң паалийити қанун билән изчил регламентланған. Һоқуқ-тәртипни пәқәт мәнавият принциплириға мувапиқ келидиған қануний васитиләр вә усуллар билән қоғдаш лазим.

				Қанунийлиқ вә һоқуқ-тәртипниң моҗут болуши үчүн капаләтләр вә уларни тәминләш шәрт-шараитлири системисиниң болуши зөрур. 

				Капаләтләр — бу һоқуқ нормилирини тосалғусиз әмәлгә ашурушқа, субъектлиқ һоқуқларни пайдилинишқа вә юридик мәҗбурийәтләрни орунлашқа мүмкинчилик беридиған усуллар билән шәрт-шараитларниң бирикмисидур. Капаләтләрни икки топқа: юридик вә юридик әмәс дәп бөлүш мүмкин (14-схема).

				14-схема

				Юридик әмәс капаләтләр:

				Ихтисадий капаләтләр — җәмийәтниң маддий шараити, йәни, иҗтимаий-ихтисадий түзүми; мүлүк шәкиллири — дөләтлик вә хусу-сий түрлири; җисманий вә юридик шәхсләрниң егилик мустәқиллиги.

				Иҗтимаий капаләтләр — һоқуқ бузушларға, қанунийлиқ идея-лиридин чекинишләргә қарши һәрикәт қилиш вә күришиш бойичә җәмийәтлик чариләр комплекси. Бу һоқуқ бузушларниң алдини елиш бойичә профилактикилиқ паалийәт, җәмийәтниң назарәт функцияси, җамаәтчилик пикрини һесапқа елиш имканийәтлирини пайдилиниш-тур. Мәсилән, җинаий иш процессидики тинтиш чарилиридә гувалиқ қилғучилар институти шуниң җүмлисидиндур.

				Сәясий капаләтләр — дөләт вә җәмийәт түзүминиң демократизми-дин ибарәт. Бу умумән сәясий системиниң ишлишидә, һәрхил сәясий партияләрниң, пикирләрниң моҗутлиғида, сөз әркинлигиниң болуши-да, һакимийәтниң тармақларға бөлүнишидә өз әксини тапқан.

				Идеологиялик капаләтләр — һоқуқ идеологиясиниң болушидур. Униң асасида җәмийәтниң мәнивий-роһий һаяти тәрәққий қилиду (һоқуқий, мәнивий тәрбийә, җәмийәтлик аң-сезиминиң барлиқ шәкиллири, иҗтимаий қәдрийәт сүпитидә һоқуқни һөрмәтләшни қелиплаштуруш).

							Қанунийлиқ капаләтлири

						

					

					
						
							Юридик — қануннамидә бәлгүләнгән, һоқуқ бузушларниң алдини елишқа, уларни йоқитишқа вә тохтитишқа, шәхсниң, башқа һоқуқ субъектлириниң һоқуқлирини, әркинликлирини қоғ-дашқа вә тәминләшкә қаритилған усул-лар билән васитиләрниң бирикмиси. 

						

					

					
						
							Юридик әмәс — җәмийәттә объ-ектив қелиплашқан, һоқуқниң шәкиллиниши, орнитилиши вә әмәлгә ашурулуши җәрияниға хелә чоң тәсир йәткүзидиған иҗтимаий, ихтисадий, сәясий, идеологиялик шәрт-шараитлар, мунасивәтләр вә амил-факторлар.

				Юридик капаләтләр қанунийлиқни вә һоқуқ-тәртипни мустәһкәм-ләшниң мәхсус васитилириниң системиси, һоқуқ бузушларниң ал-дини елиш вә уларға йол қоймаслиқ бойичә мәхсус һоқуқ қоғдаш органлириниң паалийити сүпитидә намайән болиду.

				Мәхсус юридик васитиләрни һәммидин авал, қанунийлиққа әмәл қилиш тәләплири моҗут барлиқ һоқуқ нормилири тәшкил қилиду. Җәмийәтлик мунасивәтләрниң һоқуқ җәһәттин регламентлиниши һоқуқ қоғдаш органлириға ениқ һоқуқ даирисини бәлгүләйду.

				Бу усуллар Қазақстан Җумһурийитиниң Конституциясидә бәки-тилгән. Улар саһалиқ қанунларда рошән ениқланған. Барлиқ мошу көрситилгән тәләпләр әмәлгә ашурулғандила җәмийәттә һәқиқий қанунийлиқ режими орнитилиду. Бу тәләпләр, һәммидин авал, һаки-мийәт қурулмилириға, дөләткә қаритилған, шуңлашқа қанунийлиқ дөләтниң паалийитиниң принципи болуп һесаплиниду.

				Шундақ қилип, қанунийлиқ — бу барлиқ субъектларға һоқуқ нор-милирини қәтъий, еғишмай орунлаш вә уларға әмәл қилиш бойичә қоюлған тәләптур. Һоқуқ-тәртип — у қанунийлиқни әмәлгә ашурушниң иҗтимаий нәтиҗиси. Һоқуқ қоғдаш органлири қанунийлиқниң бузулушиға йол қоймайду, һоқуқларни әслигә кәлтүриду, һоқуқ бузушларниң қолайсиз ақивәтлирини йоқитиду, һоқуқ-тәртипни тәминләйду. 

					1. Қанунийлиқ чүшәнчисини ениқлап, униң принциплирини тәрипләңлар.	

					2.	Һоқуқ-тәртип аталғусини қандақ чүшинисиләр? Һоқуқ-тәртип билән җәмийәтлик тәртипниң нисбәт-мунасивитини ечип көрситиңлар.

					3.	Қанунийлиқ вә һоқуқ-тәртип капаләтлирини ениқлап, мәзмунини ечип көрситинлар.

					2-дәриҗилик мурәккәп тапшуруқ. Топларға бөлүнүп ишләш.

				Синипта «Қанунийлиқ — бу идеаллиқ, һоқуқ-тәртип — маһийәт. Биринчиси — бу тәләп, иккинчиси — шу тәләпни орунлаш әмәлияти» дегән ибарини муһакимә қилиңлар. Заманивий җәмийәттә қанунларсиз һаят кәчүрүш мүмкинму? мавзусида муназирә жүргүзүңлар.

							Қошумчә әхбарат

						Қанунийлиқниң юридик тәләплири төвәндикиләрдин ибарәт:

						1) һоқуқ нормилирини орунлимиғанлиқ үчүн җазаниң адаләтлик болуши;

						2) қанунниң алийлиғини конституциялик бәкитиш вә уни қоғдаш усуллирини ениқлаш;

						3)	мәлум бир органларға қанунийлиқни қоғдаш, сақлаш вә униң бузулишиға йол қоймаслиқ, қанунларни орунлаш үстидин назарәтни әмәлгә ашуруш мәҗбурийитини жүкләш вә шу органларниң қанунийлиқни һәм һоқуқ-тәртипни қоғдаш функция-лирини, әмәлгә ашуруш вакаләтлирини ениқлаш;

						4)	гражданларға өз һоқуқлирини қоғдаш имканийитини қанун билән бәкитиш, бу һоқуқлирини башқа шәхсләргә зиян йәткүзүп пайдилинишини мәнъий қилиш, әйипсизлик презумпцияси идеясини конституциялик бәкитиш.

				§ 9. Сәясий система чүшәнчиси

				Сәясий система. Хәлиқ һакимийәтниң бирдин-бир мәнбәси болуп һесаплиниду. Сәясәтни чүшиниш үчүн: аһали, хәлиқ, җә-мийәт охшаш чүшәнчиләрни билиш зөрүр.

				Аһали — у яки башқа территориядә яшай-диған адәмләр бирләшмиси.

				Хәлиқ — адәмләрниң мәлум бир топи болуп, у бир қатар бәлгүлириниң — тилиниң, мәдәнийитиниң, территориясиниң, дининиң, тарихий өтмүшиниң умумийлиғи билән пәриқлиниду. 

				Җәмийәт — адәмләрниң оттурисидики мәлум бир нормиларға асасланған өз ара мунасивәтлириниң системиси.

				Хәлиқ болса, умумий мәнпийәт вә умумий муаммилири билән бириккән адәмләрниң бирләшмисидур. Демократик дөләтләрдә хәлиқ сәясий җәһәттин саватлиқ, әркинлик идеяси билән җипсилашқан, өз 

				
					
						Бу дәристә: 

						сәясий системини қараштуримиз, униң алаһидиликлирини ениқлаймиз, һакимийәт ресурслири, түрлири билән тонушимиз.

					

				

			

		

		
			
				7-сүрәт. Һакимийәтниң ресурс түрлири

					ихтисадий — бу маддий байлиқ, ахча, үнүмдарлиқ йәр, пайдилиқ қезилмилар вә б.

				

			

			
				
					демографиялик — адәмләр, башқа ресурсларни яратқучи универсал ре-сурсниң өзи; аһалиниң сүпити, сани 

				

			

			
				
					әхбаратлиқ — билим вә әхбарат; уларни елиш вә тарқитиш васити-лирини назарәт астиға елиш

				

			

			
				
					күч — дөләтниң мәҗбурлаш аппарати (полиция, армия, түрмиләр вә б.)

				

			

			
				
					иҗтимаий — җәмийәт иерархия-сидә топ, җамаә, айрим адәмләрниң иҗтимаий мәртивисини көтириш яки төвәнлитиш мүмкинчилиги

					Һакимийәт-ниң ресурс

					түрлири

						Тирәк сөзләр:

					

				

			

			
				
					• һакимийәт 

					• сәясәт

					• ихтисат

					• партия

				һоқуқлирини вә мәнпийәтлирини паал намайән қилип қоғдашни билиду. Хәлиқ өз йетәкчисигә баһа бериду, һакимийәтниң утуқлириға вә қамчилиқлириға диққәт бөлиду. Һакимийәт хәлиқниң мәһсулидур, шуңлашқа хәлиқ бирдин-бир һакимийәт мәнбәси болуп һесаплиниду.

				Хәлиқниң қанунларни түзүш, муһакимә қилиш вә қобуллаш ишиға паал қатнашқанлиғи зөрүр, чүнки шу чағда бу қанунларни һәммиси адаләтлик қанунлар дәп билиду. Хәлиқ қанун-ларниң орунлинишини назарәт қилиши, сәясий саватлиқ болуши лазим. Җәмийәт намидин назарәтни хәлиқ сайлиған депутатлар әмәлгә ашуриду.

				Сәясәтниң ениқлимилири нурғун. Уларниң бәзилирини мисалға кәлтүримиз.

				♦ Қедимий грек философи, сәясәт тоғрилиқ илимниң асасини салғучи Аристотель: сәясәт — у җамаәт-умумниң цивилизациялик шәкли, униң мәхсити “умумий бәхит-саадәткә” вә “бәхитлик һаятқа” йетиш.

				♦ Немис социолог алими М.Вебер: сәясәт “Һакимийәткә қатнишишқа яки һакимийәтни башқуруш тәхсиматиға тәсир қилишқа инти-лиштур”.

				♦ Кеңәш дөлитиниң асасини салғучи, сәясий мутәпәккүр вә марксизм нәзәрийәсиниң муәллипи В.И.Ленин: сәясәт — у синиплар арисидики күрәш, сәясәт — у “ихтисатниң җәмләнгән ипадиси”.

				Сәясәтниң немә екәнлигини чүшиниш үчүн униң бәлгүлирини атап көрситимиз:

				— у һакимийәт саһасидики мунасивәтләр;

				— сәясәт дөләт паалийитиниң уюштурулишини, һакимийәтниң тәхсиматини, паалийәтниң асасий йөнилишлирини рәтләйду;

				— сәясәт — у җәмийәт һаятини уюштуруш усули болуп, униң мәнаси синиплар, топлар, шәхс, элитиларниң хилму-хил мәнпийәтлирини келишип һәл қилиш;

				— сәясәт — у элита билән йетәкчиләрниң (лидерларниң) җәмийәтни башқурушқа бағлиқ паалийити. Буниңда дөләт һакимийити инсти-тутлири — парламент, президент, һөкүмәт вә башқа дөләт органлири пайдилинилиду.

				Шундақ қилип, сәясәт — у һакимийәт саһасидики паалийәттур. Сәясәтниң, мәхсити һакимийәт үчүн вә һакимийәткә тәсир қилиш 

						Глоссарий

					

				

			

			
				
					•	Һакимийәт — адәмләр оттурисидики муна-сивәтләр болуп, шуниң нәтиҗисидә бирлири башқилириниң аң-сезимиға, әркигә, һәри-китигә тәсир қилалайду. 

					• Сәясәт — бу тәшки-латларниң вә шәхс-ләрниң һакимийәт саһасидики паалийити.

					• Сәясий система — бир биригә өз ара һәрикәт- тәсир қилидиған нор-милар, идеяләрниң бирикмиси, шундақла уларға асасланған, сәясий һакимийәтни уюштуридиған сәясий институтларниң, мәһкимиләрниң вә һәрикәтләрниң бир-ләшмиси; граждан-ларниң вә дөләтниң өз ара бағлинишидур.

				әмәллири үчүн күрәштин ибарәт һәрикәт дәп ениқлаш мүмкин. Шуңлашқа мошу паалийәтниң цивилизациялик, һоқуқий, теч йол билән әмәлгә ешиши интайин муһим. Униң үчүн мәлум усуллар: сай-лам, референдум, аммивий әхбарат васитилири (АӘВ) арқилиқ пикирли-рини билдүрүш, жиғин, намайиш, пикет, иш ташлашлар моҗут. Мошу һәрикәтләрниң дөләт қанунлирини, башқа гражданларниң һоқуқлири билән әркинликлирини бузмаслиғини әстә тутуш муһимдур. Қанунлар адәмләрниң сәясәт саһасидики мунасивәтлирини рәтләйду.

				Мәсилән, дөлитимиздә, Қазақстан Җумһурийитиниң төвәндики Қанунлири моҗут: “Сәясий партияләр тоғрилиқ”, “Җәмийәтлик бир-ләшмиләр тоғрилиқ”, “Сайлам тоғрилиқ”, “Референдум тоғрилиқ”, “Теч жиғинлар, митинглар, пикетлар, намайишларни уюштуруш вә өткүзүш тәртиви тоғрилиқ” қанунлар бар.

				Һакимийәт. У алаһидә усуллар — ишәндүрүш вә мәҗбурлаш усул-лири билән әмәлгә ашурилиду. Һакимийәт — у башқурғучилар билән башқурулидиғанларниң өз ара мунасивәтлириниң мурәккәп системиси.

				Һакимийәтниң мону элементлирини бөлүп көрситиш мүмкин: улар — субъектлар, объектлар, ресурслар. Һакимийәткә беқиниш мотивлири һәрхил болуши мүмкин. Бу һакимийәтниң мәхсәтлиригә мәнпийәтдар болуш; Һакимийәтниң зөрүрлигигә ишиниш; һөкүмранлиқ қилғучиниң абройи; беқинмаслиқ ақивәтлиридин қорқуш; бойсунуш адити вә б.

				Сәясий һакимийәт — у умуммиллий яки умум дөләтлик вәзипиләргә асаслинип, гражданларниң вә җәмийәтниң һәрикәт-тәртивини назарәт қилишқа қабилийәтлик болуш.

				Сәясий һакимийәтниң асасий тәриплимилири (бәлгүлири): 

				1. Алийлиқ — сәясий һакимийәтниң қарарлирини барлиқ адәмләр вә барлиқ һакимийәт орунлири иҗра қилиши лазим.

							Қазақстанда теч жиғинлар, митинглар, пикетлар, намайишларни өткүзүш үчүн, һазир йеңи қанун бойичә (у 2020-ж. майда қобулланди) һакимийәт орунлиридин рәсмий рухсәт сораш тәләп қилинмайду. Пәқәт бу тоғрилиқ алдин-ала агаһландуруп, хәвәрләп қойса, йетәрликтур. Йеңи қанун чиққичә илгири шундақ тәдбирләрни өткүзүш үчүн йәрлик иҗраий орган — һакимлиқниң рухсити зөрүр еди. Әризә уларни өткүзүшкә бәлгүләнгән сәнәдин кам дегәндә 10 күн кечиктүрүлмәй язмичә түрдә берилип, йәрлик иҗраий ор-ган әризини қарап чиқип, тәдбирләрни уюштурғучиларға өз қарари тоғрилиқ әризидә көрситилгән сәнәдин 5 күн кечиктүрмәй хәвәр қилатти. Жиғин, митинглар, пикетлар, на-майишларни өткүзүш тәртивини бузғанлар қанунда бәлгүләнгән җавапкәрликкә тартилиду: әгәр җинаий җаза бәлгүләнгән һәрикәт бәлгүлири йоқ болса, тәдбиргә қатнашқучини 10 тәвликкә, тәдбирни уюштурғучини 15 тәвликкә мәмурий қамаққа елиш көздә тутулған. Әгәр тәдбирләр гражданларниң яки тәшкилатларниң һоқуқлири билән қануний мәнпийәтлиригә зиян йәткүзсә, у чағда ҚҖ Җинаий ишлар кодексиниң 400-маддиси бойичә җинаий җавапкәрлик йүз бериду.

							Диққәт бөлүңлар!

				2. Умумийлиқ — сәясий һакимийәт барлиқ адәмләр намидин һоқуққа асаслинип әмәлгә ашурилиду.

				3. Күч қоллиниш һоқуқи — қанунларда вә Конституциядә бәки-тилиду.

				4. Бир мәркәзлик — сәясий һакимийәтниң қарарларни қобуллайдиған пәқәт бирла мәркизиниң болуши. Қош һакимийәт вәзийитиниң болуши мүмкин, лекин у узақ вақитқа созулмайду.

				5. Һакимийәтниң пайдилиниши мүмкин васитилири интайин мол вә һәрхилдур.

				Сәясий һакимийәтни сәясий башқуруш субъектлири әмәлгә ашу-риду. Улар — дөләт һакимийити органлири, сәясий партияләр вә тәшкилатлар, йетәкчиләр, сәясий элита.

				Һакимийәт нәтиҗидарлиқ ишлиши үчүн ресурсларни, йәни җә-мийәткә тәсир қилиш вә қоюлған мәхсәтләргә йетиш васитилирини пайдилиниду. Ресурслар ихтисадий, демографиялик, иҗтимаий, мә-дәний-әхбаратлиқ, күч ресурслири болуп бөлүниду (7-сүрәт).

				ХХ әсирниң иккинчи йеримида илмий қоллинишқа киргән “җәмийәтниң сәясий системиси” чүшәнчиси сәясий җәриянларниң қандақ рәтлинидиғанлиғини, сәясий һакимийәтниң қандақ шәкиллинип ишләйдиғанлиғини көрсәтти. Бу сәясий паалийәтни уюштуруш вә әмәлгә ашуруш механизмдур. Сәясий системилар нәзәрийәсини америкилиқ алимлар Т. Парсонс, Д. Истон вә Г. Алмонд бәрпа қилди. 

				Иҗтимаий башқурушқа һәрхил субъектлар: дөләт (шу мәхсәт үчүн мәхсус бәлгүләнгән), партиялар, сәясий һәрикәтләр, җәмийәтлик бирләшмиләр қатнишиду. Уларниң һәммиси җәмийәтниң сәясий һаятиға паал тәсир йәткүзүп вә сәясий һакимийәтни әмәлгә ашуруп, сәясий системиға бирлишиду.

				Сәясий система — у өз ара бир-биригә тәсир йәткүзидиған нормиларниң вә идеяләрниң һәм уларға асасланған вә сәясий һакимийәтни, граж-данлар билән дөләтниң өз ара бағлинишини уюштуридиған сәясий институтларниң, мәһкимиләрниң, һәрикәтләрниң бирләшмисидур.

				Сәясий система төвәндики қошумчә системилардин ибарәт:

				1) институтлиқ — бу бирләшкән һалда җәмийәтниң сәясий тәшкилатини тәшкил қилидиған дөләт, сәясий партияләр, иҗтимаий-ихтисадий вә башқа тәшкилатлар.

				2) нормативлиқ-рәтлигүчи — бу нормилар вә қаидиләр (сәясий институтлар өз паалийитини шуларға асаслинип әмәлгә ашуриду); қанунлар, һоқуқ принциплири, сәясий нормилар, әнъәниләр, бәзибир әхлақ нормилири;

				3) функциялик — бу сәясий режимниң асасини тәшкил қилидиған сәясий паалийәт усуллири;

				4) мәдәний-идеологиялик — бу сәясий идеяләр, идеология, сәясий мәдәнийәт, сәясий психология;

				5) коммуникациялик — сәясий җәриянға қатнашқучиларниң отту-рисидики мунасивәтләр, алақилар вә өз ара һәрикәтлиниш шәкиллири; шундақла умумән сәясий система вә җәмийәт арисидики бағлиниш, алақиләр.

				Һазирқи заманда ташқи муһит билән өз ара тәсир қилишқа бағлиқ сәясий системиниң икки хил түрини — “очуқ җәмийәт” — либераллиқ-демократиялик вә “йепиқ җәмийәт” — тоталитарлиқ системиларни бөлүп аҗритиду (15-схема).

				15-схема

				Шундақ қилип, сәясий система — у нормилар, институтлар, тәшкилатлар, идеяларниң, шундақла уларниң оттурисидики мунаси-вәтләрниң вә өз ара тәсир-һәрикәтләрниң бирикмисидур. Мана шу җәриянда сәясий һакимийәт әмәлгә ашурилиду. Шундақла сәясий система — у сәясий функцияләрни, йәни дөләт һакимийитиниң ишлишигә бағлинишлиқ паалийәтни әмәлгә ашуридиған дөләтлик вә дөләтлик әмәс институтларниң комплексидур, дәп ейтсиму болиду.

					1. Сәясий системиға ениқлима бериңлар.

					2. Сәясий системиниң қурулмисини тәрипләңлар.

					3. Тоталитарлиқ вә либераллиқ-демократиялиқ сәясий системиларниң пәрқи қандақ?

					2-дәриҗилиқ мурәккәп тапшуруқ. Топқа бөлүнүп ишләш.

				Теч жиғин, митинг, пикет, намайишларни өткүзүшкә илгәрки рухсәт бериш усули-ни қандақ чүшинисиләр? Қандақ орунларда аммивий чарә-тәдбирләрни өткүзүшкә йол қоюлмайду?

							Сәясий системилар түрлири

						

					

					
						
							Тоталитарлиқ

							Бу һөкүмран бирла партия башқу-ридиған система. Мундақ сәясий системиниң барлиқ башқа қат-нашқучилири дөләт сәяситини жүргүзгүчиләр болуп һесаплиниду. Тоталитарлиқ системида идеяләр билән бөлүшүш, ташқи аләм билән алақә бағлаш тәс. Вәзийәт турақлиғи зорлуқ-зомбилиқ, бәзидә өз хәлқиғә геноцид қилиш билән сақлиниду.

							Тоталитарлиқ системилар — Адольф Гитлер вақтидики Германиядики на-цизм, Бенито Муссолини вақтидики Италиядики фашизм, Ким Ир Сенниң Шималий Кореядики ре-жими.

						

					

					
						
							Либераллиқ-демократиялик

							Базар ихтисадиға, әркин тиҗарәтчилик әмәлиятиға вә идеологиясигә асас-ланған. Дөләт мундақ системида базар ихтисадини тәрәққий әткүзүш үчүн шараитни уюштурғучи ролини атқуриду, гражданларниң һоқуқлири билән әркинликлирини тәминләйду. Либераллиқ-демократиялик систе-мида партияләр сайламға қатнишиш арқилиқ һакимийәтни йеңивелишқа интилиду. Һоқуқ шәкиллири сәясий мәхсәтләргә йетишниң асасий қуралиға айлиниду.

							Либераллиқ-демократиялик систе-милар — Германия, АҚШ, Франция, Япония.

						Тирәк сөзләр:

					

				

			

			
				
					• дөләт 

					• сәясий партияләр

					• сәясий мәдәнийәт

						Глоссарий

					

				

			

			
				
					•	Җәмийәтниң сәясий системиси — мәлум сәясий функцияләрни әмәлгә ашуридиған дөләтлик вә дөләтлик әмәс иҗтимаий институтларниң бирик-миси.

					• Сәясий партияләр — адәмләрниң ениқ сәясий идея асасида бирлишиши. Пар-тияниң баш мәхсити — дөләт һакимийити үчүн күришиш.

				

			

		

		
			
				§ 10. Сәясий системиниң асасий элементлири. Дөләтниң җәмийәтниң сәясий системисидики орни

				Сәясий системиниң элементлири. Сәясий система тәркивидә униң асасий компонентлири: сәясий вә һоқуқий нормилар, сәясий қурулма, сәясий паалийәт, сәясий аң-сәвийә, сәясий мәдәнийәт моҗут.

				1. Сәясий вә һоқуқий нормилар — һәрикәт-паалийәтниң қелиплашқан яки бәлгүләнгән қаидилири; сәясий мунасивәтләрни рәтләшниң конституция, кодекс, қанунлар, партияләрниң низамнамилири, программилири, сәясий әнъәниләр вә процедурилар түридә моҗут вә қоллиниватқан усуллири.

				2. Сәясий қурулма — сәясий, дөләтлик тәшкилатлар, институтлар, мәһкимиләрниң вә уларниң оттурисидики мунасивәтләрниң бирикмиси. 

				3. Сәясий паалийәт — адәмләрниң җә-мийәттә сәясий һакимийәтни әмәлгә ашуруш системисиниң ишлишини тәминләшкә, уни өзгәртишкә вә һимайә қилишқа қаритилған иш һәрикитиниң һәрхил түрлири.

				4. Сәясий аң-сәвийә — сәясий һакимийәт механизмлириниң паалийи-тини әкис әттүридиған вә адәмләрниң сәясий мунасивәтләр саһасидики һәрикитигә йөнилиш беридиған мәнивийлик көрүнүшлириниң хилму-хил болуши.

				5. Сәясий мәдәнийәт — сәясий бирләшмә әзалири қобуллиған вә уларниң паалийити билән мунасивәтлирини рәтләш үчүн пайдилини-диған қәдрийәтләр, сәясий идеяләр, рәмзләр, етиқатлар системисидур.

				Җәмийәтниң сәясий системиси — һакимийәт үчүн вә униңға тәсир қилиш үчүн күришидиған дөләтлик әмәс иҗтимаий институтларниң системисидур. 

				Сәясий система ички вә ташқи сәясәтни жүргүзүшни тәминләйду, иҗтимаий қатламларниң мәнпийәтлирини ипадиләп қоғдайду. Униң характери асасий җәһәттин сәясий системиниң өзи пәйда болуп ишләй-диған иҗтимаий муһит билән ениқлиниду.

				
					
						Бу дәристә: 

						сәясий системиниң элементлирини қараштуримиз, дөләтниң сәясий системидики роли билән орнини ениқлаймиз.

				Дөләт, сәясий партияләр, җәмийәтлик һәрикәтләр вә бесим қилиш топлири яки мәнпийәтдар топлар җәмийәтниң сәясий системисиниң асасий субъектлири болуп һесаплиниду.

				Сәясий системида дөләт һәл қилғучи орунни егиләйду, чүнки униң өзигә хас алаһидә бәлгүлири бар:

				— биринчидин, бу дөләтниң һәрқандақ топларниң өз мәнпийәтлири үчүн күриши пәйда қилидиған иҗтимаий пәриқләр моҗут болидиған җәмийәтни җипсилаштурушқа қабилийәтлик болуши;

				— иккинчидин, дөләт — у һоқуқ асасида мәҗбурлайдиған һакимийәт органи. У өзи бәлгүлигән нормиларға, җәмийәтлик мунасивәтләрни тәшкилләштүрүш қаидилиригә әмәл қилиши яки уларни бузғанлиғи үчүн рәғбәтләндүрүш вә җазалаш санкциялирини паал пайдилиниду;

				— үчинчидин, дөләт җәмийәттә һоқуқ иҗат қилиш функциясини атқуриду;

				— төртинчидин, дөләт һакимийитиниң хәлиқ билән муамилидә болуши, умумий ишларни башқурушта кәспийлик көрситиши, дөләт органлириға вә уларниң хизмәтчилиригә башқа адәмләрни башқурушқа вакаләтләрни ихтиярий яки мәҗбурий тапшуруп бериши;

				— бәшинчидин, сәясий кәңлик чегарисиниң алаһидә вә ениқ бо-луши. Дөләт географиялик даиригә: өзиниң һакимийити вә юридик улуғварлиғи намайән болидиған территориягә егә. Дөләт өзигә нисбәтән юридик бәкитилгән һоқуқлири билән мәҗбурийәтлири бар вә селиқ төләйдиған гражданларни, йәни дөләтниң әзалирини өз даирисигә алиду.

				Дөләтниң җәмийәтниң сәясий системисидики алаһидә роли төвән-дикиләр билән ениқлиниду:

				— шу системиниң барлиқ башқа элементлири нәқ дөләт арқилиқ һакимийәт ишиға қатнишиду;

				— дөләт барлиқ гражданларни бириктүридиған бирдин бир тәшкилат сүпитидә һәрикәтлиниду;

				— дөләт аммивий һакимийәткә егә вә зөрүр болған әһвалларда мәҗ-бурлаш чарисини қоллиниши мүмкин;

				— дөләт қанунларни чиқириш вә һәрикәт-тәртип қаидилирини бәл-гүләш бойичә монополиялик һоқуққа егә;

				— дөләт суверенитетқа егә.

				Сәясий партияләр. Улар сәясий системиниң асасий субъекти бо-луп һесаплиниду. Сәясий партияләр гражданларниң мәмликәтниң сәясий һаятиға паал қатнишиши үчүн қурулиду. Қазақстанда сәясий партияләрниң паалийити мәхсус қанун билән рәтлиниду. Һазир 2002-ж. 15-июльдики қанун йеңилинип, «Сәясий партияләр тоғрилиқ» йеңи қанун 2020-жили майда қобулланди. 

				Сәясий партия Қазақстан Җумһурийити гражданлириниң ихтия-рий бирләшмисидур вә гражданларниң, һәрхил иҗтимаий топларниң 

				сәясий әрк-ирадисини изһар қилиду. Партияниң мәхсити гражданлар мәнпийәтлиригә дөләт һакимийитиниң вакаләтлик вә иҗраий орган-лирида, йәрлик өзини-өзи башқуруш орунлирида вакаләтлик қилиш, уларни шәкилләндүрүшкә қатнишиш мәхсәтлиридә шуларниң сәясий әркини изһар қилиду. Сәясий партия хәлиқ намидин һәрикәт қилишқа һоқуқлуқ әмәс.

				Барлиқ сәясий партияләр ҚҖ Юстиция министрлигидә ройхәттин өтүши керәк. Сәясий партияләр қанун алдида баравәр. ҚҖ граждани пәқәт бирла сәясий партияниң әзаси болалайду. Сәясий партияләрниң паалийити гражданларниң ҚҖ Конституциясидә капаләтләндүрүлгән һоқуқлириға хилаплиқ қилмаслиғи лазим. 

				Қазақстан Җумһурийити Конституциясиниң 5-маддиси:

				“Мәхсәтлири яки иш-һәрикәтлири Җумһурийәтниң конституци-ялик түзүмини күч билән өзгәртишкә, бирпүтүнлигигә хилаплиқ қилишқа дөләтниң бехәтәрлигини бузушқа, иҗтимаий, ирқий, мил-лий, диний, тәбәқилиқ вә уруқ-қәбиләвий адавәтни пәйда қилишқа, шундақла қануннамидә көздә тутулмиған һәрбий тәшкилләрни қурушқа қаритилған җәмийәтлик бирләшмиләрни қуруш вә уларниң паалийити мәнъий қилиниду. 

				Җумһурийәттә башқа дөләтләрниң сәясий партиялириниң вә кәспий иттипақлириниң, диний асастики партияләрниң паалийитигә йол қоюлмайду, шундақла сәясий партияләрни вә кәспий иттипақларни чәт әлләрниң юридик шәхслириниң вә гражданлириниң, чәт дөләтләрниң вә хәлиқ ара тәшкилатларниң мәбләғ билән тәминлишигә йол қоюлмайду.”

				Сәясий системиға бағлиқ партияләр системилиқ вә системилиқ әмәс болуп бөлүниду (1-җәдвәл).

				Партияниң сәясий системидики роли униң абройи вә сайлиғучиларниң ишәнчиси билән ениқлиниду. Нәқ партияләр дөләт әмәлгә ашуридиған сәясәтни шәкилләндүриду (партия һөкүмран партиягә айланғанда). Де-мократиялик системиларда, қаидә териқисидә, партияниң ротацияси 

							ҚҖниң “Сәясий партияләр тоғрилиқ” Қануниниң 10-маддисида мундақ дейилгән: “Сәясий партияниң дөләтлик ройхәткә елиниши үчүн униң тәркивидә барлиқ вилайәтләрдә, җумһурийәтлик әһмийәткә егә шәһәрләрдә вә пайтәхттә партияниң қурулмилиқ бөлүмлири (шөбилири, вакаләтханилири) болуши лазим”

							Сәясий партия әлниң сәясий һаятиға паал қатнишиши үчүн қурулиду. Мәсилән, сәясий партия һәрхил иҗтимаий топларниң, җамаәләрниң мәнпийәтлирини қоғдайду, умумән җәмийәт билән паал өз ара һәрикәт қилиду. Партияниң барлиқ әзалири ройхәттин өтүши керәк. Сәясий партияниң өз программиси, мәхсәтләр системиси бар, партия уларни паал тәрғип қилип, қоғдайду; партияниң кәң тәшкилий қурулмиси моҗут. Шуңлашқа сәясий партияләр сәясий һаятниң уюшчанлиқ дәриҗисини ашуруш бойичә күчлүк амил хиз-митини атқуриду.

							Диққәт бөлүңлар!

				йүз бериду: у һөкүмран партиядин оппозициялик партиягә айлиниду, оппозициядин яңливаштин һөқүмран партиягә айлиниду. Сәясий си-стемилар партияләрниң сани бойичә төвәндикичә тәриплиниду: бир партиялик — авторитарлиқ яки тоталитарлиқ; қош партиялик; көп партиялик.

				Сәясий системиларда җәмийәтлик-сәясий һәрикәтләр чоң орунни еги-лимәйду. Улар өз мәхсәтлири бойичә сәясий партияләргә охшап келиду, бирақ уларниң низамнамилири вә рәсмийләштүрүлгән әзалири йоқ. 

				Мундақ һәрикәтләр, қаидә териқисидә, күчлүк мәркәзләштүрүлүп тәшкилләшмигән, һесапқа елинған рәсмий әзалири йоқ; программисини вә доктринисини мәхсәт яки сәясий мәхсәтләр системиси алмаштурған. Мәсилән, яшлар, студентлар, гражданлар һәрикәтлири, экологиялик һәрикәтләр.

				Мундақ һәрикәткә униң мәхситини қоллайдиған һәрқандақ адәм қатнишалайду. Бу һәрикәттә униңға шәхсән қатнишиш яки униң паалийитини қоллаш һәркимниң өз ихтияричә йүз бериду. Һазирқи заман шараитида сәясий активлиқниң тәрәққиятида көпчиликниң у җәмийәтлик һәрикәтләрни партияләрдин әвзәл көрүши тенден-цияси байқалмақта (чүнки партияләрдә әзаларни таллавелиш, мәҗ-бурийәтләрни жүкләш вә интизам системиси қоллинилиду). Көплигән муһим сәясий муаммилар нәқ шу һәрикәтләрниң паал күч чиқириши нәтиҗисидә һәл қилинмақта (экологиялик муаммилар, течлиқ үчүн күрәш, җәмийәтни демократияләштүрүш).

				Бесим қилиш топлири яки мәнпийәтләрни қоғдаш топлири — кәспий иттипақлар, санаәтчиләр тәшкилатлири, диний тәшкилатлар, аммивий әхбарат васитилири вә башқа институтлар — һакимийәткә келиш (егә болуш) мәхсити йоқ тәшкилатлардур. Уларниң мәхсити — өзлириниң 

				
					
						1989-ж. «Невада-Шәмәй» антиядролуқ һәрикәт қурулди. Уни Қазақстан Язғучилар иттипақиниң рәиси, шаир Олжас Сулейменов башқурди. 2 млн-дин көп қазақстанлиқ Шәмәй ядро полигонини йепишни тәләп қилди. 1991-ж. 29-августта полигон ҚҖ Пре-зиденти Н.Ә.Назарбаевниң пәрмани билән йепилди.

				1-җәдвәл

				
					Сәясий партияләр түрлири

				

				
					Системилиқ партияләр шу сәясий систе-миниң бир қисмини тәшкил қилиду вә шуниң қанунлириға әмәл қилип қаидә бойичә ишләйду. Системилиқ партия һакимийәт үчүн қануний усуллар, йәни шу системи-да риайә қилидиған усуллар билән сайлам арқилиқ күришиду.

				

				
					Системилиқ әмәс партияләр шу системини етирап қилмайду, уни өзгәртиш яки ағдуруш үчүн, адәттә, күч қоллиниш арқилиқ күришиду. Улар адәттә йошурун яки йерим ашкарә ишләйду. 

				ениқ бир мәнпийитиниң қанаәтләндүрүлиши үчүн һакимийәткә бесим көрситиш.

				Шундақ қилип, сәясий система — у җәмийәтниң һаятиға қатниши-диған сәясий институтларниң бирикмиси. Дөләт асасий субъект болуп һесаплиниду. Җәмийәтлик тәшкилатлар вә сәясий партияләр чоң роль ойнайду. Дөлитимиздә сәясий система ичидики өз ара мунасивәтләр Қазақстан Җумһурийитиниң Конституцияси вә қанунлар билән рәт-линиду. 

					1. Җәмийәтниң сәясий системисидики дөләтниң алаһидә роли немидин ибарәт? 

					2. Сәясий партияниң асасий бәлгүлири қандақ?

					3. Җәмийәтлик һәрикәтләрниң алаһидиликлири немидин ибарәт? Улар билән дөләтниң өз ара мунасивәтлири қандақ?

					1-дәриҗилик мурәккәп тапшуруқ.

				Партияниң җәмийәт тәрәққиятидики ролини ениқлаңлар. Мисаллар кәлтүрүңлар.

					2-дәриҗилик мурәккәп тапшуруқ. Топларға бөлүнүп ишләш.

				“Муһтаҗ аһалиниң иҗтимаий һоқуқлирини тәминләштики дөләтниң роли” мав-зусиға муназирә жүргүзүңлар. Дөлитимиз аһалиниң аз тәминләнгән қатламлириға, көп балилиқ аилиләргә, балиларға қандақ ярдәм көрситиватиду? 

				2-бап. Қазақстан Җумһурийитидә һоқуқий дөләтниң вә гражданлиқ җәмийәтниң тәрәққий қилиши

				§ 11. Қазақстан Җумһурийити Һоқуқий дөләт сүпитидә

				Дөләт чүшәнчиси. Дөләт аммивий-сәясий һакимийәтниң алаһидә аппарати сүпитидә чүшинилиду. Дөләтниң асасий вәзиписи җәмийәтни башқуруш, җәмийәттә тәртипни тәминләш, гражданларниң һоқуқлири билән әркинликлирини қоғдаш болуп һесаплиниду. Қазақстан Җумһурийити мустәқил суве-рен дөләт сүпитидә 1991-жили 16-декабрьда җакаланди. Шу күни “Қазақстан Җумһурийитиниң дөләт мустәқиллиги тоғрилиқ” ҚҖниң Конституциялик қануни қобулланди. Қазақстан Җумһурийити суверен дөләт сүпитидә мүлүкдарлиқниң хилму-хил болушиға вә униң барлиқ шәкиллириниң баравәр болушиға асасланған мустәқил ихтисадий системиға егә болуп, өзиниң мустәқиллигини вә миллий дөләтчилигини 

						Бу дәристә: 

						Һоқуқий дөләт сүпитидә Қазақстан Җумһурийитиниң алаһидиликлирини әлниң Кон-ституцияси асасида қараштуримиз, шундақла һоқуқий дөләтниң негизи сүпитидә ҚҖ Конституциясиниң қурулмисини вә мәзмунини ечип көрситимиз.

						Тирәк сөзләр:

					

				

			

			
				
					•	демократия

					•	һоқуқ

					•	һоқуқий дөләт

					•	һакимийәтниң бөлүниши

				қоғдайдиған Қураллиқ күчлирини қурди. Елимизниң Асасий қануни 1995-жили 30-августта пүткүл хәлиқ референдумида қобулланған Қазақстан Җумһурийитиниң Конституцияси болуп һесаплиниду. Конституцияниң 1-маддисида Қазақстан Җумһурийити өзини һоқуқий дөләт сүпитидә тәстиқләйду дәп бәкитилгән.

				Қазақстан Җумһурийити Конституциясиниң умумий тәриплимиси. Қазақстан Җумһурийитиниң Конституцияси асасий қанундур. У 9 бөлүм, 98 маддидин тәркип тапқан (2-җәдвәл).

				2-җәдвәл

				
					1

				

				
					2

				

				
					I бөлүм. “Умумий қаидиләр” 

					(1–9-маддилар)

				

				
					Униңда пүткүл дөләт вә җәмийәт асаслинидиған асасий идеяләр бәкитилгән. 1-мадда: “Қазақстан Җумһурийити өзини демократиялик, зайирлиқ, һоқуқий вә иҗтимаий дөләт сүпитидә тәстиқләйду, униң алий қәдрийәтлири адәм, униң һаяти, һоқуқлири вә әркинликлири болуп һесаплиниду”. 2-мадда. “Қазақстан Җумһурийити президентлиқ башқуруш шәклигә егә унитарлиқ дөләт болуп һесаплиниду”.

				

				
					II бөлүм. “Адәм вә граждан (пухра)” 

					(10–39-маддилар)

				

				
					Униңда адәмниң асасий һоқуқлири, әркинликлири вә мәҗбурийәтлири бәкитилгән. 12-мадда: “Адәмниң һоқуқлири билән әркинликлири һәркимгә туғулишидин тәәллуқ, мутлақ вә аҗралмас болуп етирап қилиниду, қанунларниң вә башқа нормативлиқ һоқуқ актлириниң мәзмунини вә қоллинилишини ениқлайду.” 15-мадда: “Һәрким һаят кәчүрүш һоқуқиға егә. Һечкимниң адәмни өз бетичә һаятидин айриш һоқуқи йоқ”. 16-мадда: “Һәркимниң шәхсий әркинлик һоқуқи бар”. 18-мадда: “Һәрким өзиниң шәхсий һаятиниң дәхилсиз болушиға, шәхсий вә аиләвий мәхпийитиниң сақлинишиға, өзиниң шәни вә қәдир-қиммитини қоғдашқа һоқуқи бар”. 20-мадда: “Сөз вә иҗадийәт әркинлиги капаләтләндүрилиду. Цензура мәнъий қилиниду”. 36-мадда: “Қазақстан Җумһурийитини қоғдаш униң һәрбир гражданиниң муқәддәс борчи вә мәҗбурийити болуп һесаплиниду.”

				

				
					III бөлүм. 

					“Президент” 

					(40–48-маддилар)

				

				
					40-мадда: “Қазақстан Җумһурийитиниң Президенти дөләт башлиғи, униң алий лавазимлиқ шәхси болуп һесаплиниду, у дөләтниң ички вә ташқи сәяситиниң асасий йәнилишлирини бәлгүләйду вә Қазақстанға әл ичидә һәм хәлиқара мунасивәтләрдә вакаләтлик қилиду.”

							Һоқуқий дөләтниң мәхсити — адәм вә гражданниң һоқуқлири билән әркинликлирини әң толуқ тәминләш үчүн шараит яритиштин, шундақла сүйистимал қилишларға йол қоймаслиқ мәхситидә һакимийәтниң иш-һәрикитини һоқуқ билән чәкләштин ибарәт.

							Диққәт бөлүңлар!

					IV бөлүм. 

					“Парламент” 

					(49–63-маддилар)

				

				
					49-мадда: “Қазақстан Җумһурийитиниң Парламенти қанун чиқириш һакимийитини әмәлгә ашуридиған Җумһурийәтниң алий вакаләтлик органи болуп һесаплиниду”.

				

				
					V бөлүм. “Һөкүмәт” 

					(64–70-маддилар)

				

				
					64-мадда: “Һөкүмәт Қазақстан Җумһурийитиниң иҗраий һакимийитини әмәлгә ашуриду, иҗраий органлар системи-сини башқуриду вә уларниң паалийитигә рәһбәрлик қилиду”.

				

				
					VI бөлүм. “Консти-туциялик Кеңәш”

					(71–74-маддилар)

				

				
					72-мадда: “Конституциялик Кеңәш Конституцияниң норми-лирини рәсмий изаһлайду”.

				

				
					VII бөлүм. “Сотлар вә адил сот”

					(75–84-маддилар)

				

				
					75-мадда: “Қазақстан Җумһурийитидә сот ишини пәқәт қанунлиқ сот әмәлгә ашуриду”.

				

				
					VIII бөлүм.

					“Йәрлик дөләт башқуруши вә өзини-өзи башқуруши”

					(85–89-маддилар)

				

				
					85-мадда: “Йәрлик дөләт башқурушини йәрлик вакаләтлик вә иҗраий органлар әмәлгә ашуриду, улар тегишлик терри-ториядики иш әһвалиға җавапкәрдур”.

				

				
					IХ бөлүм. “Хуласә вә көчмә қаидиләр”

					(90–98-маддилар) 

				

				
					91-маддиниң 2-пункти: “Конституциядә бәлгүләнгән дөләт мустәқиллиги, җумһурийәтниң унитарлиғи вә территория пүтүнлиги, уни башқуруш шәкли, шундақла мустәқил Қазақстанниң асасини салғучи, Қазақстан Җумһурийитиниң Тунҗа Президенти — Әлбеши бәрпа қилған Җумһурийәт паалийитиниң асас салғучи принциплири вә униң мәртивиси өзгәрмәс болуп һесаплиниду”.

				

				Қазақстан Җумһурийитиниң Конституцияси 1998, 2007, 2011, 2017 вә 2019-жиллирида өзгәртилди вә толуқтурулди. Җәмийәтлик мунасивәтләр тәрәққияти Конституция нормилириниң өзгирип толуқ-турулишиға елип келиду. Конституция нормилириға өзгиришләр билән толуқтурушларни киргүзүш җәрияни дуниявий әмәлият болуп һесаплиниду. Қазақстан Җумһурийитидә дөләт һакимийитиниң бирдин-бир мәнбәси хәлиқ болуп һесаплиниду. Хәлиқ беваситә җумһурийәтлик референдум вә әркин сайлам арқилиқ һакимийәтни әмәлгә ашуриду. Хәлиқ өз һакимийитиниң әмәлгә ашурулушини дөләт органлириға тапшуриду. Һечкимниң Қазақстан Җумһурийитидә һакимийәтни өзигә 

							Барлиқ конституциялик нормилар әмәлиятта иш йүзигә ашурулиду. Алий һакимийәт вә башқуруш органлириниң пүткүл паалийити ҚҖ Конституциясигә асаслиниши лазим. Адәмниң һоқуқлири билән әркинликлири Қазақстан Җумһурийитиниң Конституциясидә бәкитилгән вә уларни дөләт һимайә қилиду.

				еливелиш һоқуқи йоқ. Хәлиқ вә дөләт намидин сөзгә чиқиш һоқуқи Президентқа, шундақла өзиниң конституциялик вакаләтлири даирисидә ҚҖ Парламентиға тәәллуқ (ҚҖ Конституциясиниң 3-маддиси).

				Қазақстан Җумһурийитидә һакимийәтниң үч тармаққа — қанун чиқириш, сот вә иҗраий болуп бөлүнүш принципи қоллинилиду. Мошу үч һакимийәт тармиғи бир-биридин мустәқил вә өз алдиға ишләйду һәм тәңпуңлуқ системисиға асаслинип һәрикәт қилиду. Дөләт хизмәтчилири һакимийәтниң һәрхил тармақлирида бир мәзгилдә икки-үч лавазимни егиләшкә һоқуқи йоқ. Шундақла дөләт хизмәтчилиригә коммерция-лик паалийәт билән шуғуллиниш мәнъий қилинған. Һакимийәтниң бир тармиғиниң башқисиниң компетенциясигә арилишишиға йол қоюлмайду. Тәңпуңлуқ системиси — у Конституциядә ениқ бир һакимийәт тармиғиға мунасивәтлик бәлгүләнгән һоқуқий чәкли-нишләрниң бирикмисидур.

				Тәңпуңлуқ системисида Қазақстан Җумһурийитиниң Президенти чоң роль ойнайду. У, мәсилән, парламент алдирашлиқ қарарлар қобуллиса, уларни қоллинишни кейингә қалдуруш ветосини қоллинишқа һоқуқи бар. Президент һакимийитиниң қәрәли 5 жил билән чәкләнгән (ҚҖ Конституциясиниң 41-маддиси). ҚҖ Президенти дөләткә хаинлиқ қилса һакимийәттин чәтлитилиши вә юридик җавапкәрликкә тарти-лиши мүмкин (ҚҖ Конституциясиниң 47-маддиси). Сот һакимийити Конституциялик нормилар вә қанун нормилири билән чәкләнгән.

				Қазақстан Җумһурийитиниң Конституцияси адәмни, униң һаятини, һоқуқлири билән әркинликлирини алий қәдрийәтләр дәп етирап қилиду. Буниңда адәм билән дөләтниң мунасивәтлиридики өз ара җавапкәрлик әң муһим мәсилидур. Адәм вә гражданниң һоқуқлири билән әркинликлири пәқәт қанунлар биләнла чәклиниши мүмкин. ҚҖ Конституциясиниң 39-маддисида адәмниң һоқуқлири чәклинидиған төвәндики әһваллар көрситилгән:

				— конституциялик түзүмни һимайә қилғанда;

				— җәмийәтлик тәртипни қоғдиғанда;

				— адәмниң һоқуқлири билән әркинликлирини һимайә қилғанда;

				— аһалиниң саламәтлигини вә мәнавиятини һимайә қилғанда. 8-сүрәттә һәрбир адәмниң вә гражданниң һоқуқлири билән мәҗбурийәт-лири көрситилгән.

				
					
							Қошумчә әхбарат

						Вето — дөләт башлиғиниң қанун чиқириш органи қобуллиған қанунни қоллинишни тохтитип қоюш яки қоллинишқа йол қоймаслиқ мәнъий қилиш һоқуқи.

						Вотум — аваз бериш арқилиқ билдүрүлгән пикир. Парламент һөкүмәткә ишәнчә билдүрмәслик вотумини елан қилалайду. 

						Импичмент — дөләт башлиғи — Президентқа ишәнчә билдүрмәслик, уни лавазими-дин чәтлитиш, юридик җавапкәрликкә тартиш.

				Һоқуқий дөләттә адәмниң һоқуқлири қанун билән һимайә қилиниду. Һәрбир адәм өзиниң һоқуқи бузулса, уни һимайә қилип, сотқа мураҗиәт қилалайду. Судья сот ишини жүргүзгәндә мустәқил вә пәқәт Конституциягә һәм қанунға беқиниду. Сот җәриянида сотниң паалийитигә қандақту бир арилишишқа йол қоюлмайду вә мундақ һәрикәт үчүн қанун бойичә җавапкәрлик бәлгүләнгән.

				Қазақстан Җумһурийитиниң гражданлириниң дөләт органлириға вә йәрлик өзини-өзи башқуруш органлириға шәхсән мураҗиәт қилиш, шундақла йәккә вә коллективлиқ мураҗиәт қилиш һоқуқи бар.

				Улар шундақла өз һоқуқлириниң вә әркинликлириниң камси-тилишиға бағлиқ сотқа әризә вә шикайәтләр билән мураҗиәт қилалайду. Қазақстан Җумһурийитидә 2007-жили 12-январьда қобулланған “Җисманий вә юридик шәхсләрниң мураҗиәтлирини қараш тәртиви тоғрилиқ” қанун қоллинилиду.

				Һоқуқий дөләттә адәм вә гражданниң һоқуқ вә әркинликлириниң чәклимилири моҗут. Бу чәклимиләр ҚҖ Конституциясиниң 39-мадди-

						Тәбиәтни сақлашқа вә тәбиәт байлиқли-риға ғәмхорлуқ би-лән қарашқа вәзи-пилик

					

				

				
					
						Медицинилиқ ярдәмниң капа-ләтләндүрүлгән һәҗимини һәқ-сиз елиш һоқуқи бар

					

				

				
					
						Паалийәт вә кәсип түрлирини әркин таллавелиш һоқуқи бар

					

				

				
					
						ҚҖ Конституциясигә вә қанунлириға әмәл қилишқа, дөләт рәмзлирини һөрмәтләшкә вәзипилик

					

				

				
					
						Дөләтлик оқуш орунлирида оттура билимни һәқсиз елиш һоқуқи бар

					

				

			

			
				
					8-сүрәт. Адәм вә гражданниң һоқуқ һәм мәҗбурийәтлири

							Глоссарий

						

					

				

			

			
				
					•	Демократия — хәлиқ һакимийити.

					• Дөләт — аммивий сәясий һакимийәтниң алаһидә аппара-ти, униң асасий вәзиписи җәмийәтни башқуруштур.

					• Конституция — дө-ләтниң Асасий қануни, у дөләт билән җәмийәтниң һаят паалийитиниң асасий идеялирини вә прин-циплирини бәкитип, адәмниң һоқуқлири вә әркинликлирини тәстиқләйду.

					• Һоқуқий дөләт — у адәм, униң һаяти, һоқуқлири вә әркинликлири аса-сий қәдрийити болуп һесаплинидиған дөләт.

				

			

		

		
			
				сида көрситилгән. Мундақ чәклимиләр алаһидә бәлгүләнгән әһвалларда қоллинилиши мүмкин. Мәсилән, Қазақстан Җумһурийитидә 2020-жили 25-майда қобулланған “Теч жиғинларни, митингларни, пикетларни вә намайишларни өткүзүш тоғрилиқ” қанун қоллинилиду.

				Адәмниң һоқуқ вә әркинликлири аһалиниң мәнавияти һәм саламәтлиги мәнпийәтлиридә чәклиниду. Ирқий яки миллий өчмәнликни пәйда қилишқа қаритилған көзқарашларни тарқитиш, шундақла дөләтниң муддапиә мән-пийәтлиригә вә бехәтәрлигигә зиян йәткүзүши мүмкин мәлуматларни тарқитиш мәнъий қи-линиду. Қанунда дөләт мәхпийәтлири тоғрилиқ хәвәрдар адәмләрниң мәлум бир категорияси үчүн дөләтниң бехәтәрлигини нәзәрдә тутуп, уларниң чәт әлләргә чиқиш һоқуқини чәкләш көздә тутулған. Гражданларниң бәзибир һоқуқ-лириниң вә әркинлириниң шундақла әлдә пәвқуладдә һаләт җарий қилинғандиму чәкли-ниши мүмкин.

				Шундақ қилип, һоқуқий дөләт — у һаки-мийити һоқуқ билән чәкләнгән дөләттур. Униң-да адәм, униң һаяти, һоқуқ вә әркинликлири асасий қәдрийәт болуп һесаплиниду. Адәмниң һоқуқлирини дөләт һимайә қилиду.

					1. ҚҖ Конституциясиниң I вә II бөлүмлирини оқуп чиқиңлар. 12-вә 15-маддиларниң мәзмунинни ечип көрситиңлар.

					2. Һоқуқий дөләтниң алаһидиликлирини атаңлар. Һоқуқий дөләтниң мәхсити қандақ? Һоқуқий дөләтниң заманивий һакимийәтниң әң яхши модели екәнлигини дәлилләңлар.

					3. ҚҖниң Конституциясиниң 39-маддисини үгиниңлар. Қандақ аһвалларда адәмниң һоқуқлири чәклиниши мүмкин?

					1-дәриҗилик мурәккәп тапшуруқ. Йәккә иш.

				Җәдвәлни толтуруңлар. Һоқуқий дөләт үчүн төвәндики институтларниң әһмийи-тини ениқлаңлар.

					Тәңпуңлуқ системиси

				

				
					Әһмийити

				

				
					1

				

				
					Импичмент

				

				
					2

				

				
					Вето

					Ишәнчә билдүрмәслик вотуми

					Сотларниң мустәқиллиги

						Тирәк сөзләр:

					

				

			

			
				
					•	адәм һоқуқи

					•	һоқуқий сәясәт кон-цепцияси

					•	волонтерлиқ хизмәт

				

			

		

		
			
					2-дәриҗилик мурәккәп тапшуруқ. Топқа бөлүнүп ишләш

				“Һоқуқий дөләт — җәмийәткә һесават беридиған очуқ дөләт” дегән ибарини муһакимә қилиңлар. Уни қандақ чүшинисиләр? Қазақстанда “Гражданлар үчүн һөкүмәт” дөләтлик корпорацияси қурулған. Һәрбир граждан Аһалиға хизмәт көрситиш мәркизигә (ЦОН) мураҗиәт қилип, һәрхил хизмәтләрдин пайдилиналайду. Қазақстанда аһалиниң әхбарат елиш имканийәтлири кәңәйдиму?

					3-мурәккәп тапшуруқ.

				ҚҖ Конституциясиниң 39-маддисини изаһлаңлар. Адәмниң һоқуқлири мәҗ-бурийәт-вәзипиләрсиз мүмкин әмәслигини дәлилләңлар.

				§ 12. Һоқуқий дөләтниң принциплирини әмәлгә ашуруш (сәясий-һоқуқий һөҗҗәтләрни тәһлил қилиш)

				Принципларни әмәлгә ашуруш җәрияни. Һоқуқий дөләттә адәм, униң һаяти, һоқуқ-лири вә әркинликлири асасий қәдрийәт болуп һесаплиниду. Икки һөҗҗәт — Қазақстан Җумһурийитидики 2010—2020-жилларға бәлгүләнгән Һоқуқий сәясәт концепциясини вә 2015—2020-жилларға бәлгүләнгән Инсан һоқуқлири саһасидики миллий иш-һәрикәтләр плани концепциясини тәһлил қилиш асасида һоқуқий дөләт принциплирини әмәлгә ашуруш җәриянини қараштуримиз.

				Һоқуқий сәясәт концепцияси — бу миллий һоқуқни тәрәққий әткүзүшниң асасий йөнилишлири, шундақла дөләтни вә җәмийәтни тәрәққий әткүзүшниң йеқинқи вә жирақтики истиқбаллири бәлгүләнгән һөҗҗәттур. 2010—2020-жилларға бәлгүләнгән Һоқуқий сәясәт концеп-циясниң идеялирини қисқичә қараштуримиз.

				Қазақстан Җумһурийитидә теги-тәктидин, иҗтимаий, лавазимлиқ вә мүлкий әһвали-һалитидин, җинисидин, ирқидин, миллитидин, тилидин, динға мунасивитидин, көз-қарашлиридин, турушлуқ җайи-дин яки башқа һәрқандақ һаләтләрдин қәтъий нәзәр, һоқуқлар билән әркинликләр баравәрлигини капаләтләндүридиған шараитлар яритилған. 2009-жили “Әрләрниң вә аялларниң тәң һоқуқлириниң вә тәң имканийәтлириниң дөләтлик капаләтлири тоғрилиқ” ҚҖ қануни қобулланди.

				Қазақстан зайирлиқ дөләт, елимиздә диндарларниңму, шундақла атеистлиқ көзқараштики гражданларниңму һоқуқлирини һөрмәтләйду вә әмәл қилиду. Дөләт диний паалийәт саһасиға арилашмайду. Дөләт 

				
					
						Бу дәристә: 

						сәясий-һоқуқий һөҗҗәтләрни тәһлил қилиш асасида һоқуқий дөләтниң принципли-рини әмәлгә ашуруш җәриянини қараштуримиз.

				конфессияләр билән өз ара һәрикәт-паалийәтни тәминләйду вә граждан-ларниң диний етиқат әркинлиги һоқуқини һимайә қилиду. 2011-жили 11-октябрьда “Диний паалийәт вә диний тәшкилатлар тоғрилиқ” ҚҖ қануни қобулланди. 

					Һечқандақ дин дөләтлик яки һәммә үчүн мәҗбурий дин сүпитидә орнитилмайду. Қазақстан Җумһурийитидә билим вә тәрбийә бериш системиси (диний билим бе-риш тәшкилатлиридин башқиси) диндин вә диний бирләшмиләрдин бөлүнгән вә зайирлиқ характерға егә.

				Қазақстан Җумһурийитидә сөз әркинлиги җакаланған вә капаләт-ләндүрүлгән. Һәрким қанун мәнъий қилмиған һәр қандақ усул билән әхбаратни әркин алалайду вә тарқиталайду. Буниңда һәрбир адәм башқиларниң шәхсий һаятиниң, шәхсий аиләвий мәхпийитиниң, хәт-чәк мәхпийитиниң, телефон билән сөзлишиш вә башқа хәвәр-учур қилиш мәхпийлигиниң дәхилсиз екәнлиги җакаланған конституци-ялик һоқуқлириға хилаплиқ қилмаслиғи лазим. Хилаплиқлар үчүн ҚҖ Җинаий ишлар кодексида җинаий һоқуқ бузуш түрлири вә җаза чарилири көрситилгән. 

				Адәм һоқуқлири концепцияси адәм билән дөләтниң мунасивәтлирини өз даирисигә алиду. Бу концепция адәм билән дөләт оттурисидики мунасивәтләрниң һули сүпитидә адәмниң қәдир-қиммитини ети-рап қилишқа, адәмниң һоқуқлири билән әркинликлириниң униң туғулушидин берилидиғанлиғини, шуңлашқа уларниң һәртәрәплимилик, бөлүнмәс вә аҗралмас екәнлигини етирап қилишқа асасланған. Адәм һоқуқлири концепцияси үч аспектни өз ичигә алиду:

							ҚҖ Җинаий ишлар кодексиниң (ҚҖ ҖИК) 130-маддиси. Яла — башқа шәхсниң шәнигә вә қадир-қиммитигә дағ кәлтүридиған яки униң абройиға дәхил йәткүзидиған тамамән ялған мәлуматларни тарқитиш. Җәриман төлитиш яки түзитиш ишлири яки әркинлигини чәкләш яки әркинлигидин айриш җазаси бәлгүлиниду. Әгәр көпчилик алдида ялихорлуқ қилса яки аммивий әхбарат васитилирини яки телекоммуникация тармақлирини пайдилинип яла, төһмәт тарқатса, у чағда җаза хелә еғир болиду.

							ҚҖ ҖИК 147-маддиси. Адәмниң шәхсий һаят дәхилсизлигигә вә ҚҖниң шәхсий мәлуматлар вә уларниң һимайиси тоғрилиқ қануниға хилаплиқ қилиш җинаий җавапкәрликкә елип келиду.

							ҚҖ ҖИК 147-маддисиниң 2-пункти. Адәмниң шәхсий яки аиләвий мәхпийити болуп һесаплинидиған шәхсий һаяти һәққидә мәлуматларни униң келишимисиз, разилиғисиз қанунсиз жиғиш яки шәхсниң башқа шәхсий мәлуматлирини қанунсиз жиғиш яки пайдилиниш нәтиҗисидә униң һоқуқлириға вә қануний мәнпийәтлиригә хелә зиян кәлтүрүш җинаий җазалинидиған қилмиш болуп һесаплиниду.

							ҚҖ ҖИК 147-маддисиниң 4-пункти. Адәмниң шәхсий яки аиләвий мәхпийити болуп һесаплинидиған шәхсий һаяти һәққидә мәлуматларни униң келишимисиз, разилиғисиз тарқитиш яки шәхсниң башқа шәхсий мәлуматлирини қанунсиз жиғиш яки пайдилиниш нәтиҗисидә униң һоқуқлириға вә қануний мәнпийәтлиригә хелә зиян кәлтүрүш бәш жилиғичә қәрәлгә әркинлигидин айриш билән җазалиниду.

							Диққәт бөлүңлар!

				—	биринчидин, һәрбир һакимийәт тармиғи қанунда бәлгүләнгән чәкләш даирисигә қәтъий әмәл қилған һалда паалийәт жүргүзиши лазим;

				—	иккинчидин, һәрбир адәмниң өзиниң автоном даириси бар вә униңға һечкимниң, шу җүмлидин дөләтниң арилишишқа һоқуқи йоқ;

				—	үчинчидин, һәрбир адәм дөләткә дава қилип, өз һоқуқлири билән әркинликлирини тәминләшни вә һимайә қилишни тәләп қилалайду.

				Дөләтниң асасий вәзиписи адәмниң һоқуқлирини вә әркинликлирини тәминләш, һимайә қилиш, асасий мәсилә сүпитидә қараш вә әгәр уларға хилаплиқ қилинса, уларни әслигә кәлтүрүш, компенсацияләш болуп һесаплиниду. Адәмниң һоқуқлири саһасидики мәсилиләрни қанун-һоқуқ билән рәтләш мону асаслиқ принципларға тайиниду: 

				1-принцип. Адәмгә, мәнъий қилинмиған барлиқ нәрсә рухсәт қилинған. Дөләткә, дөләт органлириға өз иш-һәрикитидә пәқәт қанунда уттур көрситилгән нәрсиләргә рухсәт қилинған. Шәхс болса, қанунда мәлум бир иш-һәрикәт яки жүрүш-туруш мәнъий қилинған әһваллардин башқа һаләтләрдә, әркин һәрикәтлинәләйду. Дөләт һакимийити вәкиллиригә, қанунда уттур рухсәт қилинған иш-һәрикәтләрдин башқа паалийәтләр мәнъий қилинған.

				2-принцип. Қарарларни қобуллаш җәрияниниң ашкарилиқ принципи. Бу принцип, гражданларниң дөләт органлириниң паалийити һәққидә хәвәрдар болуши үчүн зөрүр. Бу хусусән гражданларниң һоқуқлири билән әркинликлириниң чәклинишигә муна-сивәтликтур. Мәсилән, хәтәрлик ағриқ-кесәл-ниң тарқилип кетиши ховупи туғулған әһвалда, дөләт органлири әлдин чиқиш яки киришни чәклиши мүмкин. 

				3-принцип. Өз һоқуқини чәкләш қарарлириға шикайәтләрни мәмурий яки сот тәртивидә тез вә өз мәзгилидә қараш принципи. Бу һәр-кимниң өзиниң у яки башқа һоқуқлири яки әркинликлириниң чәклинишигә дава қилип сотқа мураҗиәт қилиш имканийити бар дегән сөз.

				Шундақ қилип, һоқуқий дөләтниң принци-пилириниң әмәлгә ашурулуши һәрхил йөни-лишләрдә йүз бериду.

				Демократия тәрәққияти. Елимиздә Пар-ламент, Президент, мәслиһәтләр сайлими вақти-вақтида, қәрәллик өткүзүлүп туриду. 2019-жили 9-июньда Қазақстан Җумһурийити 

					•	Концепция — әтрап муһит һадисилиригә бағлиқ көзқараш, идея, мулаһизиләр системи-си.

					• Һакимийәтниң тар-мақларға бөлүнүши — дөләт һакимийитини чәкләш принципи. Дөләт һакимийити қа-нун чиқириш, иҗраий вә сот һакимийити болуп бөлүниду.

					• Волонтерлиқ паа-лийәт — адәмләрниң муһтаҗ болғанларға ярдәмлишиш бойичә ихтиярий һәқсиз паа-лийити.

				Президентиниң сайлими өткүзүлди. Тоқаев Қасым-Жомарт Кемелоғли Қазақстан Җумһурийитиниң Президенти болуп сайланди.

				Хәлиқниң көпчилигиниң пикри ән муһим, асасий болуп һесап-линиду. Дөләт органлириниң барлиқ иш-һәрикити ашкарә, очуқ жүргүзилиду. Елимизниң һәрбир гражданиниң дөләт органлириға мураҗиәт қилиш һоқуқи бар. Һоқуқлири бузулса, шәхс сотқа мураҗиәт қилалайду. Қазақстанда идеологиялик вә сәясий һәрхиллиқ етирап қилинған, җәмийәтлик вә дөләт институтлириниң қошулушиға, дөләт органлирида сәясий партияләрниң тәшкилатлирини қурушқа йол қоюлмайду. Дөләтниң җәмийәтлик бирләшмиләрниң ишлириға вә дөләт ишлириға җәмийәтлик бирләшмиләрниң қанунсиз арилишиши мәнъий қилинған. Қазақстанда қазақ тили дөләт тили болуп һесаплиниду, рус тили қазақ тили билән қатар рәсмий қоллинилиду. Қазақстан хәлиқара һоқуқ принциплири билән нормилирини һөрмәтләйду, дөләтләр ара һәмкарлиқ вә яхши хошнидарчилиқ мунасивәт бағлаш сәяситини жүргүзмәктә, биринчи болуп қураллиқ күч қоллиништин баш тартиду вә шу арқилиқ өзини течлиқпәрвәр дөләт сүпитидә намайән қилмақта.

				Ихтисат тәрәққияти. Қазақстанниң ихтисади җошқун сүръәт билән тәрәққий қилмақта. Вәтинимиз пайтәхти — Нур-Султан шәһири МДҺдики әң гөзәл шәһәр дәп тонулди (10-сүрәт). Қазақстан пайтәхтидә дуниявий динлар қурултайлири турақлиқ өтмәктә. Қазақстан 2010-жили ОБСЕда (Европа Бәхәтәрлик вә Һәмкарлиқ Тәшкилати — ЕБҺТ) рәислик қилди. Қазақстан 2017-жили БДТ Бехәтәрлик Кеңишиниң дайимий әмәс әзаси болди. Нур-Султанда 2017-жили Дуниявий ЭКСПО-2017 көргәзмиси өткүзүлди. Шуниң билән биллә ихтисат тәрәқ-қиятида мәлум бир муаммилар байқалди.

				9-сүрәт. Қазақстан Җумһурийитиниң Тунҗа Президенти — Әлбеши Н.Ә.Назарбаев вә Қазақстан Җумһурийитиниң Президенти Қ-Ж. К.Тоқаев

				Җәмийәтлик разимәнликниң вә сәясий турақлиқниң сақлиниши. Қазақстанда һазир 130дин ошуқ милләт билән хәлиқ вәкиллири яшай-ду. Барлиқ милләт вәкиллириниң өз пикрини изһар қилиши үчүн Қазақстан хәлқи Ассамблеяси қурулған. Қазақстан Җумһурийити Парламентиниң 9 депутатини Ассамблея сайлайду. 

				Бу милләтләр ара тоқунушларниң пәйда болмаслиғи үчүн көп милләтлик әлгә интайин муһимдур. Шундақла һәрхил җәмийәтлик тәшкилатлар, бирләшмиләр вә иттипақлар қурулуп ишләватиду.

				Иҗтимаий саһа тәрәққияти. Конституциядә Қазақстанда иҗтимаий дөләтни қуруш асаси селинған.

				Мәсилән, дөләт барлиқ саһаларда, болупму ишләпчиқириш вә тәхсим қилиш саһалирида, иҗтимаий адаләтликниң орнитилишиға ғәмхорлуқ қилиш мәҗбурийитини өз үстигә алған. Дөләтниң ярдимигә муһтаҗ болуватқан аһали категориялири ениқланған. Уларға иҗтимаий ярдәм, қошумчә пул вә б. бөлүп бериливатиду.

				Елимиздә волонтерлар (пидаийлар) һәрикити паал тәрәққий қилмақта. Һазирқи вақитта 200 волонтерлуқ тәшкилат ишләватиду, уларға 50 миң граждан қатнишиватиду. 2016-жили “Волонтерлиқ паалийәт тоғрилиқ” ҚҖ қануни қобуллинип, униңда валонтерлар мәртивиси, уларниң һоқуқлири, вәзипилири вә уларни дөләтниң қоллап-қувәтләш чарилири бәкитилди. 2017-жили Хәлиқара ихтисаслашқан ЭКСПО көргәзмиси яшларниң волонтерлиқ һәрикәткә аммивий җәлип қилинишиға йол ачти. 2020-жил Волонтерлар жили дәп елан қилинди. ҚҖ Президенти Қ-Ж. Тоқаев, вәтәнни сөйүш — у җараңлиқ сөз вә қуруқ деклара-ция әмәс, бәлки хәлқимизниң паравәнлиги үчүн күндилик әмгәк, алийҗанап ишлардур дәп тәкитлиди.

					10-сүрәт. Қазақстан пайтәхти — Нур-Султан шәһири

						“Таза әлем” (таза аләм) лайиһиси — қоршиған муһитни қоғдаш.

					

				

				
					
						“Саулық” (саламәтлик лайиһиси) — бемаларниң күтүмигә ярдәмлишиш).

					

				

				
					
						“Сабақтастық” (варислиқ) лайиһиси — волонтерлар балилар өйлиридики балиларға ғәмхорлуқ қилиду.

					

				

				
					
						“Үмүт лайиһиси” — қазақстанлиқ-ларниң Иккинчи дуниявий уруштики җасарити тоғрилиқ баян қилидиған һөҗҗәтләрни издәп тепиш.

					

				

				
					
						“Асыл мұра” (Есил мирас) лайиһиси — маддий вә мәнивий, мәдәний-тарихий мирасни сақлаш.

					

				

				
					
						“Қамқор” (ғәмхорлуқ) лайиһиси — яшанғанлар өйлиридикиләргә ғәмхорлуқ қилиш.

					

				

				
					
						“Билим” лайиһиси — йеза мәктәп-лириниң жуқарқи синип оқуғучи-лириға Бирпүтүн миллий тестқа тәйярлинишқа, инглиз тилини үги-нишкә вә компьютерлиқ саватлиқ болушқа ярдәмлишиш;

					

				

				
					
						2020 жил — волонтерлар Жили

					11-сүрәт. Волонтерлиқ паалийәт

				

			

		

		
			
				Волонтерлуқ — у яшларниң җавапкәрлигиниң көрсәткүчи, аләмни яхши тәрипигә өзгәр-тишкә тәйяр турушидур (11-сү-рәт, 61-б. қара).

				Дөләт башлиғи Қ-Ж.Тоқаев волонтерлиқ һәрикәтниң йөни-лишлирини атап көрсәтти.

				Шундақ қилип, Қазақстан Җумһурийити өзини һоқуқий дөләт сүпитидә тәстиқләйду. Һоқуқий дөләт — барлиқ граж-данлар, тәшкилатлар, дөләт ор-ганлири, лавазимлиқ шәхсләр қанун алдида баравәр вә қанунни тәң дәриҗидә орунлиши лазим дегәнликтур. Һоқуқий дөләттә һәрбир адәм башқа адәмләргә пайда кәлтүрәләйду.

					1. Һоқуқий сәясәт концепцияси-ниң җәмийәт вә дөләт тәрәқ-қияти үчүн әһмийитини ечип көрситиңлар.

					2. Һоқуқий дөләт принциплирини әмәлгә ашуруш тоғрилиқ сөзләп бериңлар.

					3. Һазирқи Қазақстан ихтисадиға баһа бариңлар.

					1-дәриҗилик мурәккәп тапшуруқ. Йәккә иш

				Өзәңлар туридиған җайниң иҗтимаий саһасиниң, ихтисат вә мәдәнийитиниң тәрәққияти тоғрилиқ презентация тәйярлаңлар. Қандақ иҗтимаий муаммиларниң бар екәнлигини ениқлап қарап чиқиңлар. Қандақ адәмләр категориялири алаһидә ярдәмгә муһтаҗ екәнлигини билиңлар. Уларға ярдәм уюштуруңлар. 

					2-дәриҗилик мурәккәп тапшуруқ. Топқа бөлүнүп ишләш 

				“Һоқуқий дөләт — идеал вә униңға йетиш интайин тәс” мавзусида муназирә жүргүзүңлар. АҚШ, Франция охшаш заманивий дөләтләрниң тарихидин фактларни пайдилиниңлар. Демократиялик, һоқуқий дөләт сүпитидә Қазақстанниң тәрәққий етишини қандақ муаммилар тохтитип туриду? Бу муаммиларни һәл қилиш йоллириға бағлиқ өз пикирлириңларни ейтиңлар. 

				3-дәриҗилик мурәккәп тапшуруқ. “Волонтерлар: миллий вә хәлиқара тәҗрибә” мавзусида презентация тәйярлаңлар. Мәктивиңларда волонтерлиқ тәшкилат қуруңлар.

				§ 13. Қазақстан Җумһурийитидә гражданлиқ җәмийәтниң асасий функциялик мәхсәт-нишани

				Гражданлиқ җәмийәт чүшәнчиси. Граж-данлиқ җәмийәт — у дөләттин мустәқил дөләтлик әмәс җәмийәтлик бирләшмиләр билән институтлар системиси. Гражданлиқ җәмийәттә адәм өзиниң гражданлиқ һоқуқлирини мус-тәқил әмәлгә ашуриду, өз еһтияҗлирини вә мәнпийәтлирини изһар қилиду, дөләт һакимийитигә мустәқил мураҗиәт қилиду. Гражданлиқ җәмийәттә адәмләрниң һәрхил бирләшмилири моҗут.

				Гражданлиқ җәмийәтниң шәкиллиниши дөләтлик әмәс җәмийәт-лик қурулмиларни қуруштин башлиниду. Бу институтлар ихтиярий қурулиду.

				Гражданлиқ җәмийәттә барлиқ җәмийәтлик тәшкилатларни граж-данларниң өзлири қуриду вә улар дөләттин мустәқил ишләйду. Бирақ барлиқ тәшкилатлар қанун даирисидә ишлиши лазим.

				Заманивий гражданлиқ җәмийәт товәндикиләрни өз ичигә алиду: 

				•	адәмләрниң башланғуч өзини-өзи башқуридиған бирләшмиси: аилә, мәктәп, җәмийәтлик, диний, этнослуқ, иҗадий вә башқа 

				
					
						Гражданлиқ җәмийәтни чүшиниш үчүн бүйүк алим, философ Әбу Насир ибн Муһәммәд әл-Фарабийниң (870–950) әмгәклири чоң әһмийәткә егә. У яшларни әқлий, мәнивий, эстетикилиқ, җисманий тәрбийиләшниң зөрүрлиги һәққидә ейтқан. Мутәпәккур тәрбийиниң асасий мәхсити — у изгү ишларни қилиштин ибарәт дәп һесаплиған. Лекин униң үчүн мәнавиятни шәкилләндүрүшкә ярдәмлишидиған билим зөрүр. Гражданлиқ җәмийәтниң асасий мәхсәт-муддиаси адәмләрни бирләштүрүштин, муаммиларни бир-лишип һәл қилиштин, бир-биригә ярдәмлишиштин ибарәт.

						Бу дәристә: 

						гражданлиқ җәмийәтниң әһмийитини вә функциялирини қараштуримиз, униң қандақ функцияләрни орунлайдиғанлиғини ениқлаймиз.

							ҚҖ Конституциясиниң 5-маддиси:

							Қазақстан Җумһурийитидә идеологиялик вә сәясий һәрхиллиқ етирап қилиниду. Дөләт органлирида сәясий партияләрниң тәшкилатлирини қурушқа йол қоюлмайду. Җәмийәтлик бирләшмиләр қанун алдида баравәр. Дөләтниң җәмийәтлик бирләш-миләрниң ишлириға вә җәмийәтлик бирләшмиләрниң дөләт ишлириға қанунсиз ари-лишишиға, җәмийәтлик бирләшмиләргә дөләт органлириниң функциялирини жүк-ләшкә йол қоюлмайду.

							Диққәт бөлүңлар!

						Тирәк сөзләр:

					

				

			

			
				
					• гражданлиқ җәмийәт 

					• җәмийәтлик бирләшмиләр

				тәшкилатлири, саламәтликни сақлаш мәһ-кимилири, мүлүк, фондлар вә б.;

				•	әркин әмгәк, шәхсий һаят, тиҗарәтчилик саһаси вә мошу асаста қелиплишидиған сәясий, ихтисадий, мәнивий, һоқуқий вә башқа бағлинишлар билән мунасивәтләр;

				•	иҗтимаий нормилар: әхлақ, мәнавият, урпи-адәтләр, әнъәниләр, дин;

				•	йәрлик өзини-өзи башқуруш системиси: йеза, авуллар турғунлириниң жиғилишли-ри; өйләр турғунлириниң жиғинлири вә б.

				Гражданлиқ җәмийәтниң функциялири. Гражданлиқ җәмийәттә адәмләрниң әркин, мустәқил болуши, һәрбир адәмниң әлниң қанун-лирини билиши, қанун тәләплирини һөрмәтләп орунлиши, дөләтниң униң еһтияҗлирини толуқ тәминләп берәлмәйдиғанлиғини чүшиниши лазим.

				Дөләт гражданлиқ җәмийәттә адәм һоқуқлирини һимайә қилиши, җәмийәтни ички вә ташқи ховуплардин қоғдиши, җәмийәткә чәт әлләрдә вакаләтлик қилиши, җәмийәтлик мунасивәтләрни рәтлиши лазим. Дөләт шундақла җәмийәтниң муһтаҗ қатламлириға алаһидә ғәмхорлуқ қилиши лазим.

				Гражданлиқ җәмийәтниң институтлири болса, һәрхил мәсили-ләрни — ихтисадий, мәдәний, иҗтимаий, экологиялик вә б. мәсилиләрни һәл қилиш үчүн адәмләрни бирләштүриши лазим.

				Гражданлиқ җәмийәт бир қатар функцияләрни әмәлгә ашуриду (3-җәдвәл).

				Хәйрихаһлиқ фондлири. Гражданлиқ җәмийәттә хәйрихаһлиқ инсти-тути алаһидә орунни егиләйду. Қазақстанда хәйрихаһлиқ тәшкилатлар нурғун. Бу тәшкилатлар муһтаҗ аилиләрни қоллап-қувәтләп, житим балиларға ярдәм қилиш паалийити билән шуғуллиниду.

							“Дара” фонди. У балиларниң медицинилиқ мәһкимилиригә, балилар өйлиригә, шундақла мүмкинчилиги чәкләнгән балилар үчүн мәктәп-интернатларға ярдәм қилиду. Фондниң лайиһилириниң көпчилиги балиларни оқутушқа, уларниң иҗадий қабилийитини тәрәққий әткүзүшкә, сағламлаштурушқа вә кәсип егилишигә ярдәм қилишқа қаритилған.

							Хусусий хәйрихаһлиқ “Сәби” фонди. Житим балиларға вә ата-анисиниң ғәмхорлуғисиз қалған балиларға, иҗтимаий һимайә қилинмиған аилиләрниң истедатлиқ балилириға, саламәтлиги начар балиларға, шундақла җисманий имканий әтлири чәкләнгән адәмләргә ярдәм қилиду.

							Ихтиярий “Рәһимдиллик” җәмийити. Бу фонд үч йөнилиштә ишләйду. Биринчи йөнилиш — сақаймас ағриқларға дучар болған балиларни давалашқа мәбләғ жиғиш. Иккинчи йөнилиш — аутизмға ағриқ балилири бар аилиләргә ярдәм қилиш. Үчинчи йөнилиш — Қазақстандики житим балиларға ярдәм қилиш. 

						Глоссарий

					

				

			

			
				
					•	Җәмийәтлик бирләш-миләр – мәлум бир вәзипиләрни һәл қилиш үчүн қурулған коммерциялик әмәс тәшкилатлар.

					•	Гражданлиқ җә-мийәт – дөләтлик әмәс бирләшмиләр вә институтлар системиси.

				Спорт тәрәққияти. Гражданлиқ җәмийәттә спорт тәрәққиятиға алаһидә көңүл бөлүнгән. Мәсилән, Қазақстанда спортниң олимпиади-лиқ вә олимпиадилиқ әмәс түрлири бойичә федерацияләр паал ишләйду. Улар: бокс, грек-рим, әркин вә аяллар күриши, таеквондо, дзюдо, федерациялири; қазақчә күрәш, су спорти түрлири, йеник вә еғир атлетика, футбол, волейбол вә б. спорт федерациялири. Мәшһур спортчилиримизниң исимлири пүткүл аләмгә мәлум. Мәсилән, музда фигурилиқ тейилиш бойичә олимпиада оюнлириниң бронза медали-ниң саһиби Денис Тен, бокс бойичә Олимпиада чемпиони Серик Са-пиев, суда үзүш бойичә Олимпиада чемпиони Дмитрий Баландин (12-сүрәт).

				Шундақ қилип, гражданлиқ җәмийәт — у өз алдиға тәшкиллишип тәрәққий қилидиған система болуп, у дөләтниң қоллап-қувәтлиши билән һәрикәт қилиду яки қанун асасида ишләйдиған дөләтлик әмәс сәясий қурулмилар арқилиқ өз паалийитини әмәлгә ашуриду. 

			

		

		
			
				3-җәдвәл

				
					Гражданлиқ җәмийәтниң функциялири

				

				
					Дөләт билән мунасивәтлири

				

				
					Тәшкилатчилиқ 

					функциялири

				

				
					Тәрбийәвий

					функциялири

				

				
					Адәм (инсан) һоқуқ-лирини қоғдаш

				

				
					— һакимийәт, биз-нес, җәмийәтлик институтлар муна-сивәтлириниң уй-ғун болушиға яр-дәмлишиш;

					— җәмийәтлик ра-зимәнлик вә иҗти-маий тоқунушлар-ни кемәйтиш үчүн шараит яритиш;

					— конструктивлиқ диалог арқилиқ иҗ-тимаий вә башқа тоқунушларни һәл қилиш;

					— дөләтлик қарар-ларни қобуллаш җәриянида улар-ниң очуқ вә ашкарә болушиға ярдәмли-шиш

				

				
					— гражданлар тә-шәббуслирини қол-лап-қувәтләш, рәғ-бәтләндүрүш вә риваҗландуруш;

					— умумий мән-пийәтләр асасида вә мәлум бир мәхсәт-ләргә йетиш үчүн иттипақларни, бир-ләшмиләрни қу-рушқа қатнишиш;

					— умумдөләтлик вә йәрлик муаммилар-ни һәл қилиш ишиға гражданларниң қатнишишини тәминләш.

				

				
					— җәмийәттә умуминсаний нормиларни, қәдрийәтләрни вә мәнивий асас-ларни бәкитиш;

					— иҗтимаий хизмәтләрни көрситиш;

					— волонтерлиқ паалийәт;

					— хәйрихаһ-лиқни риваҗ-ландуруш;

					— муһтаҗ-ларға ярдәм қилиш;

					— қанунға хи-лаплиқ қилиш-ларниң алдини 

					елиш бойичә чүшәндүрүш ишини жүр-гүзүш.

				

				
					— гражданларниң һо-қуқлирини қоғдашқа вә аһалиниң һәрхил топлириниң мәнпәйәт-лириниң әмәлгә ашуру-лишиға ярдәмлишиш;

					— адәмниң мустәқил тирикчилик қилишини тәминләйдиған мәһсул-дарлиқ әмгәк қилишиға шараит яритишқа қат-нишиш;

					— кәспий иттипақ тәш-килатлириниң паалийи-тини қоллап-қувәтләш;

					— сөз әркинлигини қол-лап-қувәтләш, АӘВниң мустәқил болушини кү-чәйтиш вә очуқ әхбарат кәңлигини тәминләш. 

					Серик Сәпиев

				

			

			
				
					Дмитрий Баландин

				

			

			
				
					12-сүрәт. Олимпиада чемпионлири вә бронза медалисти

					Денис Тен

				

			

		

		
			
					1. Җәмийәт билән гражданлиқ җәмийәт чүшәнчилириниң пәрқи қандақ? Қандақ җәмийәт гражданлиқ болуп һесаплиниду?

					2. Гражданлиқ җәмийәтниң қурулуши үчүн қандақ шараит керәк? Һоқуқий дөләт билән гражданлиқ җәмийәт өз ара қандақ һәрикәт-тәсир қилиду?

					3. Гражданлиқ җәмийәт дөләткә қандақ усуллар билән тәсир қилиши мүмкин? Дөләт гражданлиқ җәмийәтниң ишлириға арилишиши мүмкинму?

					1-дәриҗилик мурәккәп тапшуруқ. Топ болуп ишләш

				Гражданлиқ җәмийәт қандақ функцияләрни атқуриду? Хәйрихаһлиқ институтли-ри һәққидә сөзләп бериңлар. Улар Қазақстанда барму? “Хәйрихаһлиқ — у бепәрва болмаслиқ” мавзусиға доклад тәйярлаңлар. Өз наһийәңларда хәйрихаһлиқ акция өткүзүп, бу һәққидә АӘВидә йезиңлар.

				§ 14. Қазақстан Җумһурийитиниң гражданлиқ җәмийитиниң институтлири

				Һазирқи вақитта дөләтлик башқуруш сис-темисиға җәмийәтни җәлип қилмай җәмийәтниң көплигән муаммилирини муваппәқийәтлик һәл қилиш мүмкин әмәс. Гражданлиқ җәмийәтниң вәзиписи гражданлар билән дөләт оттурисида васитичи болуштин, һәрбир шәхс-индивидниң мәнпийәтлирини қоғдаштин, һакимийәт вә җәмийәт алдида униң мәнпийәтлиригә вака-ләтлик қилиштин, һакимийәтниң паалийити 

						Бу дәристә: 

						Қазақстан Җумһурийитиниң гражданлиқ җәмийитиниң институтлирини қараштуримиз вә уларниң нәтиҗидарлиғини ениқлаймиз.

						Тирәк сөзләр:

					

				

			

			
				
					• һөкүмәтлик әмәс тәшкилатлар 

					• аммивий әхбарат васи-тилири

					• сәясий партияләр 

				үстидин вә шу җәмийәтниң ички һәм ташқи сәяситиниң шәкиллиниши үстидин җәмийәтлик назарәтни әмәлгә ашуруштин ибарәт.

				Гражданлиқ җәмийәтниң асасий институтлириниң паалийитини қисқичә қараштуримиз.

				Сәясий партияләр — мәлум бир сәясий идея асасида адәмләрниң ихтиярий бирикиши. Партияниң мәхсити — дөләтни башқурушқа қатнишиш вә һакимийәт үчүн күришиш. Һәрбир сәясий партия өзиниң сәясий программисиға егә вә өз программисини паал тәрғип қилиду. Қазақстанда 2002-жили 15-июльда қобулланған “Сәясий партияләр тоғрилиқ” ҚҖ қануни қоллинилип кәлди. 2020-жили “Сәясий партияләр тоғрилиқ” йеңи қанун қобулланди. Сәясий партия Қазақстан Җумһурийити гражданлириниң сани миң кишидин кам әмәс топиниң тәшәббуси билән қурулиду. Униң үчүн тәсис қурултийи (конференция) чақирилиду. Мошу конференциягә вилайәтләрдин, җумһурийәтлик әһмийәткә егә шәһәрләрдин вә пайтәхттин вәкилләр қатнишиши лазим. ҚҖ Әдлийә министрлиги партияни райхәткә алиду. Һәрбий хизмәтчиләр, миллий бехәтәрлик, һоқуқ қоғдаш органлириниң хадимлири вә судьялар сәясий партиягә әза болмаслиғи, қандақту-бир сәясий партияни қоллап-қувәтләп һәри-кәт қилмаслиғи лазим. Сәясий партия әл гражданлириниң, һәрхил иҗтимаий топларниң сәясий әркини изһар қилиду, дөләт һакимийити, йәрлик өзини-өзи башқуруш органлирида уларниң мәнпийәтларигә вакаләтлик қилиду, уларни шәкилләндүрүшкә қатнишиду.

				Һазир Қазақстанда рәсмий алтә сәясий партия: Нур Отан, Қазақстанниң демократиялик “Ақ жол” партияси, Хәлиқ-демократиялик вәтәнпәрвәр “Авул” партияси, Қазақстанниң Коммунистик хәлиқ партияси, “Бир-лик” партияси, Қазақстанниң Умуммилий социал-демократиялик партияси ишләватиду (13-сүрәт).

				Һөкүмәтлик әмәс тәшкилатлар. Қазақстанда 2001-жили 16-январьда “Коммерциялик әмәс тәшкилатлар тоғрилиқ” ҚҖ қануни қобулланған. Мошу қанун асасида һөкүмәтлик әмәс тәшкилатлар (ҺӘТ) ишләйду. Улар: җәмийәтлик бирләшмиләр, дөләтлик әмәс фондлар, коммерци-ялик әмәс мәһкимиләр, юридик шәхсләрниң иттипақлири (ассоциа-циялири), башқа тәшкилатлар. Улар һәрхил паалийәт түрлирини әмәлгә ашуриду, җәмийәткә хизмәтләрни көрситиду. ҺӘТларни гражданларниң өзлири ихтиярий асаста қуриду вә улар өзини-өзи башқурушқа асас-линип ишләйду. Дөләт уларниң паалийитигә қатнашмайду, лекин 

			

		

		
			
				
					13-сүрәт. Қазақстандики сәясий партияләр

				грант, иҗтимаий буйрутма, мукапатлар түридә қоллап-қувәтләйду. Сәясий партияләр ҺӘТлар болуп һесапланмайду.

				Һөкүмәтлик әмәс тәшкилатлар истимал-чиларниң һоқуқлирини қоғдайду, нака-бе-мар адәмләргә ярдәм бериду. Улар әмәлиятта қазақстанлиқларниң барлиқ һаят паалийити саһалирида дегидәк ишләйду.

				ҺӘТларға умумий бәлгүләр: 

				1) пайда-тапавәт тепиш асасий паалийәт мәхсити болуп һесапланмайду;

				2) дөләт органлири тәсис қилғучи яки қат-нашқучи болуп һесапланмайду;

				3) ихтиярий асаста қурулиду;

				4) улар өзини-өзи башқуриду;

				5) сәясәткә арилашмайду;

				6) рәсмий әмәс һалда, йәни юридик ройхәтсиз ишләләйду;

				7) тәркиви яки паалийәт миқияси бойичә һәм миллий, һәм хәлиқара болуши мүмкин.

				Һазирқи вақитта Қазақстанда һәрхил йәнилишләр бойичә ҺӘТлар бар: экологиялик, балилар билән яшлар, аяллар, медицинилиқ тәш-килатлар; мәдәнийәт, сәнъәт, пән, билим бериш саһасида; һоқуқ қоғдаш; иҗтимаий һимайә бойичә; җамаәтчилик тәшәббуслирини қоллаш бойичә; көпрофильлиқ тәшкилатлар; накалар җәмийәтлири; алаһидә еһтияҗлири бар балиларни сағламлаштуруш бирләшмилири бар. Мәсилән, “Гражданлиқ җәмийәтни тәрәққий әткүзүш ассоциа-цияси” (ОЮЛ); “Яшлар тәшәббуслири мәркизи” җәмийәтлик бир-ләшмиси (АРГО); “Ярдәм вә Қалқан” җәмийәтлик бирләшмиси; “Истималчиларниң һоқуқлирини һимайә қилиш” бирләшмиси вә б.

				Мәсилән, “Йешил әл” яшлар тәшкилати мәктәп оқуғучиларини, студентлар вә ишсиз яшларни мәвсүмлүк ишқа орунлаштуруш билән шуғуллиниду. Улар мәлум бир һәқ елип җәмийәткә пайдилиқ иш атқуриду, территорияни ават-лаштуруп көчәт тикиш, әхләттин тазилаш вә б. ишларни орунлайду (14-сүрәт).

				Қазақстанда шундақла хәли-қара һокүмәтлик әмәс тәшкилат-

					•	Һөкүмәтлик әмәс тәшкилатлар — граж-данлар яки башқа җә-мийәтлик тәшкилатлар дөләт институтлири-ниниң қатнишисиз, ихтиярий асаста тәсис қилған тәшкилатлардур.

					• Сәясий партияләр  — адәмләрни ихтиярий асаста бирләштүриди-ған сәясий тәшкилатлар

					• Аимивий әхбарат ва-ситилири — әхбаратни жиғиш, ишләш, тәһлил қилиш вә аммивий миқияста тарқитиш билән шуғуллинидиған иҗтимаий институтлар

				

			

		

		
			
				
					14-сүрәт. “Йешил әл” яшлар тәшкилати

				лар ишләйду. Улар: Европидики бехәтәрлик, һәмкарлиқ тәшкилати, (ЕБҺТ — ОБСЕ); Хәлиқара тәрәққият бойичә АҚШ агентлиғи (USAID), БДТниң Хәлиқара балиларниң пәвқуладдә фонди (UNICEF), Арал-ни қутулдуруш бойичә хәлиқара фонд; миграция бойичә Хәлиқ ара тәшкилат (МХТ — МОМ); Қазақстанниң Қизил йерим ай тәшкилати вә б. 

				Аммивий әхбарат васитилири (АӘВ). Қазақстанда 1999-жили 23-июльда “Аммивий әхбарат васитилири тоғрилиқ” қанун қобулланған. АӘВниң паалийитини ҚҖниң Әхбарат вә җәмийәт тәрәққияти министр-лигиниң йенидики Әхбарат комитети рәтләйду. Аммивий әхбарат ва-ситилири әхбаратни жиғиш, ишләш вә сақлаш, шундақла әхбаратни зөрүр аудиториягә бериш билән шуғуллиниду (16-схема)

				16-схема 

							Җәмийәт һаятиға чоң тәсир йәткүзиши сәвәвидин АӘВни “төртинчи һакимийәт” дәп атайду. Аммивий әхбарат васитилири заманивий җәмийәтниң барлиқ һаят саһалирида — сәясий, ихтисадий, мәнивий вә б. саһалирида чоң роль ойнайду. АӘВгә этика нормилириға, шәхсий һаят һоқуқиға әмәл қилишқа, дөләт мәхпийитини тәшкил қилидиған мәлуматларға мунасивәтлик мәлум бир чәклимиләр җарий қилинған. 

							Диққәт бөлүңлар!

						

					

				

				Аммивий әхбарат васитилири һәрхил функцияләрни орунлайду. Шуларни қараштуримиз:

				♦	Әхбаратлиқ функцияси. АӘВ адәмләрни әхбарат билән тез тәминләйду. Гражданлар йеңилиқлар һәққидә Интернеттин, теле-видение вә радио, мәтбуат арқилиқ билиду. 

				♦	Идеологиялик функцияси. АӘВ адәмниң тәпәккүригә, алаһидә аң-сәвийәниң вә қәдрийәтләрниң шәкиллинишигә чоң тәсир йәткүзиду.

				♦	Тәрбийәвий функцияси. АӘВ адәмләрниң һәрикәт-тәртивиниң мәлум бир стереотиплирини қелиплаштуриду. Адәм АӘВ арқилиқ өз һәрикәт-тәртивиниң нормилирини, үлгилирини, қәдрийәтләрни өзләштүриду, дунияға мәлум бир көзқарашни шәкилләндүриду. 

				♦	Билим бериш функцияси. АӘВ арқилиқ билим бериш вә билим дәриҗисини ашуруш йүз бериду.

				Аммивий әхбарат васитилири – қәрәллик мәтбуат нәширлири, теле-радио каналлири, кинодокументалистика, аудио-визуаллиқ материал-лар, интернет-ресурслар вә башқа аммивий тарқитилидиған қәрәллик 

							АӘВниң түрлири

							Заманивий АӘВ: 

							Интернет, телевидение, радио

						

					

					
						
							Классикилиқ АӘВ:

							гезит, журнал, китаплар

				нәширләр. АӘВниң паалийити униң егисиниң яки сотниң қарари билән вақитлиқ яки тамамән тохтитилиши мүмкин. Аммивий әхбарат васи-тилирини мәмурий һоқуқ бузуш яки җинаий җазалинидиған һәрикәт-ләрни қилиш мәхсәтлиридә пайдилинишқа йол қоюлмайду.

				Иҗтимаий торларни АӘВ дәп һесаплашқа боламду? дегән соал туғулуши мүмкин. Иҗтимаий торлар — Интернетта адәмләр яки тәшкилатлар оттурисида өзара бағлинишларни тәминләш үчүн бәлгү-ләнгән ресурс. Иҗтимаий тордики пүткүл әхбаратни уни пайдилан-ғучиларниң өзлири бериду. Һазирқи вақитта Facebook, YouTube, Instagram дуниядики әң аммибап иҗтимаий торлар болуп һесаплиниду.

				Иҗтимаий торлар АӘВи әмәс. Бирақ иҗтимаий торларда елан қилинидиған материаллар ҚҖ қанунлириға хилаплиқ қилмаслиғи лазим. Һоқуққа қарши әхбаратларни иҗтимаий торда таратқучилар җинаий җавапкәрликкә тартилиши мүмкин.

				Һәрбир адәмниң АӘВ арқилиқ ялған, сахта әхбаратни, шундақла адәмниң һоқуқлирини бузидиған, шәхсниң аң-сезимиға сәлбий тәсир қилидиған әхбаратни тарқитиш мәнъий қилинғанлиғини билиши ла-зим. Шундақ әхбарат үчүн җинаий җавапкәрлик йүз бериду.

				Шундақ қилип, гражданлиқ җәмийәттә һәр хил институтлар ишлә-ватиду. Һөкүмәтлик әмәс тәшкилатлар алаһидә роль ойнайду. Улар гражданларниң ихтиярий коммерциялик әмәс иттипақлиридур вә уларниң мәхсити җәмийәттики һәрхил мәсилиләрни һәл қилишқа ярдәм бериштин ибарәт. Гражданлиқ җәмийәтниң һәрхил институтлири арқилиқ гражданлар өз һоқуқлирини әмәлгә ашуралайду вә дөләтлик қарарларни қобуллаш җәрияниға қатнишалайду.

					1. Сәясий партияниң мәхсити қандақ? ҚҖ Парламентиға қандақ партияләр вәкиллири сайланған?

					2. Һөкүмәтлик әмәс тәшкилатлар (ҺӘТ) дегәнни қандақ чүшинисиләр? ҺӘТниң қандақ түрлирини билисиләр?

					3. ҺӘТлар қандақ мәхсәттә қурулиду? Дөләт уларниң паалийитини назарәт қилиши керәкму? ҺӘТ дөләт қанунлириға әмәл қилмаслиғи мүмкинму?

					3-дәриҗилик мурәккәп тапшуруқ

				“АӘВниң шәхсниң тәрбийисидики роли” мавзусида тәтқиқат жүргүзүңлар. АӘВниң адәмниң аң-сезимиға сәлбий тәсир қилиши мүмкин екәнлигигә диққәт ағдуруңлар. Әхбаратлиқ уруш, тәрғибат, сахта әхбарат, һәқиқәтни бурмилаш аталғулирини пайдилиниңлар.

				3-бап. Қазақстан Җумһурийитидә адәмниң һоқуқлирини һимайә қилиш 

				§15. Қазақстан Җумһурийитидә адәм вә гражданниң һоқуқлири билән әркинликлирини һимайә қилиш механизми

				Һоқуқий дөләт — у гражданларниң еһтияҗ-лирини, муһтаҗлиқлирини вә мәнпийәтлирини қанаәтләндүрүшкә нишан қилинған дөләт. Һоқуқий дөләт адәмләр үчүн ишләйду, униңда адәмниң һоқуқлирини һимайә қилдиған мәхсус институтлар моҗут. Адәмниң һоқуқлирини һимайә қилиш механизми икки қисимдин ибарәт. Адәмниң һоқуқлирини дөләтниң һимайә қилиши ишини һакимийәт вакаләтлиригә егә дөләт органлири әмәлгә ашуриду. Буниңда сот вә һоқуқ қоғдаш органлири алаһидә орунни егиләйду. 

				Дөләтлик әмәс һимайини, мәхсити җамаәтчилик асаста адәмгә өз һоқуқлирини қоғдашқа ярдәм қилиштин ибарәт болған җәмийәтлик яки һөкүмәтлик әмәс тәшкилатлар әмәлгә ашуриду. Шундақла өзини-өзи һимайә қилишму муһимдур. Һәрбир адәм қанунға қарши кәлмәйдиған барлиқ усуллар билән, шу җүмлидин өзини қоғдаш зөрүр чарилири билән өз һоқуқлирини вә әркинликлирини һимайә қилишқа һоқуқи бар (ҚҖ Конституциясиниң 13-маддиси) (17-схема). 

				17-схема

				Қазақстанда адәм һоқуқлирини қоғдаш механизми

				
					
						Бу дәристә: 

						Қазақстан Җумһурийитидә шәхсниң өз һоқуқлирини қандақ һимайә қилиши мүмкин екәнлигини билимиз.

					

				

				
					
						
							
								Қазақстан Җумһурийитиниң 

								Президенти

							

						

						
							
								Қазақстан Җумһурийитиниң Пар-ламенти

							

						

						
							
								Һөкүмәт вә башқа иҗраий органлар

							

						

						
							
								Һоқуқ қоғдаш 

								органлири 

								Сот органлири

							

						

						
							
								Йәрлик дөләтлик башқуруш вә өзини өзи башқуруш органлири

							

						

						
							
								Омбудсмен

								Дөләтниң һимайиси

							

						

					

					
						
							
								Өзини өзи һимайә қилиш

							

						

						
							
								Һөкүмәтлик әмәс тәшкилатлар

								Дөләтлик әмәс һимайә

						Тирәк сөзләр:

					

				

			

			
				
					•	адәм һоқуқлирини қоғдаш механизми

					•	омбудсмен

					15-сүрәт. Аһалиға хизмәт көрситиш мәркизи

				Бәзибир әһвалларда адәмниң һоқуқлирини әмәлгә ашуруш үчүн җавапкәр шәхсләрниң ярдими вә қоллап-қувәтлиши керәк болиду. Бу һаләттә шәхс һәрқандақ компетентлиқ дөләт органиға мураҗиәт қилалайду.

				Гражданларға қолайлиқ болуши үчүн:

				Аһалиға хизмәт көрситиш мәркәзлири (АХКМ — ЦОН) қурулди.

				1. АХКМлири шәһәрниң һәрбир наһийәсидә вә башқа аһалилиқ җайларда ечилған. Уларда гражданларға көплигән дөләтлик хизмәтләр көрситилиду. Жирақ йезиларда яшайдиған турғунларға қолайлиқ бо-луши үчүн “Һәрикәтчан АХКМлири” қурулған (15-сүрәт).

				2. Электронлуқ һөкүмәтниң веб-портали (egov.kz) ишләйду.

				Униңдин һәрбир граждан өйидин чиқмайла электронлуқ түрдә дөләтлик хизмәт түрини пайдилиналайду. Мәсилән, дохтурни өйгә чақиртиш, униң қобулханисиға йезилиш, мәлумат-ениқлима елиш, вә б. Портал арқилиқ көрситилидиған хизмәтләр һәққидә толуқ мәлу-матларни бирпүтүн алақә мәркизи — 1414 арқилиқ билиш мүмкин (телефон — һәқсиз).

				Әгәр гражданниң һоқуқлири бузулса, төвәндикиләргә мураҗиәт қилишқа болиду:

				•	жуқури турған органға яки лавазимлиқ шәхскә. Мәсилән, мәктәптә муәллим үчүн жуқури турған лавазимлиқ шәхс — у мәктәп мудири яки униң орунбасари;

				•	вакаләтлик дөләт органиға;

				•	һоқуқ коғдаш органлириға (өз һоқуқлирини һимайә қилиш үчүн). Гражданлар шундақла һоқуқ актилириниң бузулуши, лавазимлиқ шәхсләрниң ишидики камчилиқлар тоғрилиқ яки уларниң паа-лийитини тәнқит қилип мураҗиәт қилалайду.

				Мураҗиәт йәккә-шәхсий яки коллективлиқ, язмичә яки еғизчә, электронлуқ һөҗҗәт, видеоконференц-алақә, видео мураҗиәт, тәклип, 

				әризә, шикайәт, сорақ яки инкас шәклидә болуши мүмкин. Лавазимлиқ шәхс гражданниң мураҗиитини қарап чиқип, мураҗиәт келип чүшкән күндин башлап 15 календарлиқ күн мабайнида язмичә ениқ җавап бериши керәк (әгәр қошумчә тәкшүрүш жүргүзүш тәләп қилинса, уни қарап чиқиш қәрәли 30 календарлиқ күндин ашурмай созулиду). Зөрүр болған әһвалда шәхсниң бузулған һоқуқлирини әслигә кәлтүрүш үчүн чариләр көрүлиши лазим.

				Дөләт органиниң рәһбиригә (мәсилән, министрға) онлайн-қобуллаш режимида: видеомураҗиәт яки видеоконференц-алақә шәклидә мураҗиәт қилишқа болиду. Униң үчүн электронлуқ һөкүмәтниң веб-портали арқилиқ тәләпнамә әвәтиш керәк (16-сүрәт):

				•	Һоқуқ қоғдаш органлириға, әгәр әризә ейтқучи җинаий яки мәмурий һоқуқ бузулди, дәп һесаплиса;

				
					
							Қошумчә әхбарат

						Шәхсниң язмичә мураҗиитигә, видеомураҗиитигә вә видео-конференц-алақисиға қоюлидиған тәләпләр (2007-жили 12-январьдики “Җисманий вә юридик шәхсләрниң мураҗиәтлирини қараш тәртиви тоғрилиқ” ҚҖ қануниниң 6-маддиси). 

						1. Мураҗиәт униңда қоюлған мәсилиләрни һәл қилиш өзиниң компетенциясигә ятидиған субъект яки лавазимлиқ шәхс намиға әвәтилиши лазим.

						2. Җисманий шәхсниң мураҗиитидә униң фамилияси, исми, шундақла ихтияри бойичә дадисиниң исми, шәхсий идентификациялик номери, почта адреси; юридик шәхсниң — униң нами, почта адреси, бизнес-идентификациялик номери көрситилиду. Мураҗиәттә җисманий шәхсниң яки юридик шәхс вәкилиниң имзаси болуши лазим.

						Шикайәт берилсә, униңда иш-һәрикитигә шикайәт қилиниватқан субъектниң нами яки лавазимлиқ шәхсниң лавазими, исим-фамилияси, мураҗиәт сәвәплири вә тәләплири көрситилиду.

					Глоссарий

				

			

			
				
					•	Адәм һоқуқлирини қоғдаш механиз-ми — адәмгә униң һоқуқлирини әмәлгә ашурушқа вә улар бузулған әһвалда һимайә қилишқа ярдәм беридиған орган-лар, тәшкилатлар вә мәһкимиләр системиси.

					• Омбудсмен  — у адәм һоқуқлирини қоғдайдиған вә ениқ бир адәмниң муамми-лирини һәл қилишқа әмәлдарлар ишини қаритидиған мустәқил лавазимлиқ шәхс.

				

			

		

		
			
				•	өз һоқуқлирини һимайә қилип сотқа мура-җиәт қилиш. Һәрбир адәмниң товәндики әһвалларда сотқа мураҗиәт қилиш һоқуқи бар:

				— әгәр сиз билән башқа шәхс иккиңлар от-турисида талаш мәсилә пәйда болуп, сизниң һоқуқиңиз бузулди дәп һесаплисиңиз (мәсилән, әгәр сиз қәризгә ахча бәрсиңиз, қәриздар болса, сизгә қәризни товар билән қайтурдум дәп һесаплап, қәриз ахчини қайтурмайватқан болса);

				— әгәр сизниң һоқуқиңиз дөләт органиниң һәрикәт қилмаслиғи яки һәрикити яки қарари билән бузулса;

				— әгәр һоқуқлириңизни әмәлгә ашурушқа сизгә сотниң ярдими зөрүр болса (мәсилән, бала беқивалғанда);

				♦	омбудсменға гражданниң һоқуқлирини бузған дөләт органлириниң, уларниң лавазимлиқ шәхслириниң һәрикәтлиригә яки һәрикәт қилмаслиғиға яки қарарлириға шикайәт қилип мураҗиәт қилиду;

				Қазақстанда омбудсмен институтиниң бир нәччә түри қурулған (18-схема). 

				♦	Қазақстан Җумһурийитиниң Президентиға адәм һоқуқлириниң вә әркинликлириниң капалити сүпитидә мураҗиәт қилиду. Қазақстан Җумһурийитиниң Президенти йенида адәм һоқуқлири бойичә комиссия, шундақла кәчүрүм қилиш бойичә комиссия ишләйду;

									Адәм һоқуқлири бойичә вәкил адәмниң асасий һоқуқлирини һимайә қилиду

								

							

							
								
									Ғәмсизләндүрүш омбуд-смени ғәмсизлән-дүрүш ширкәтли-риниң хизмәтлирини пайдиланғучиларниң һоқуқлирини қоғдайду

									Тиҗарәтчиләрниң һо-қуқлири бойичә вәкил — тиҗарәтчиләрниң һоқуқлирини қоғдайду

									Банк омбудсмени бан-клар хизмәтлирини пайдиланғучиларниң һоқуқлирини қоғдайду

									Қазақстандики омбудсмен түрлири

								

							

							
								
									Инвестиция омбуд-смени – инвесторларниң һоқуқлирини қоғдайду

							Бала һоқуқлири бойичә вәкил — бала һоқуқлирини қоғдайду

				♦	өкүмәтлик әмәс тәшкилатларға (ҺӘТ) мураҗиәт қилиду. ҺӘТ — у гражданларниң өз мәнпийәтлири билән һоқуқлирини әмәлгә ашуруш үчүн қурулған бирләшмилири. Гражданлиқ җәмийәт ҺӘТ арқилиқ дөләт һакимийитини назарәт қилиду.

				Һоқуқлири бузулса, шәхс мәлум бир топниң һоқуқлирини һимайә қилишқа ихтисаслашқан һәр қандақ һөкүмәтлик әмәс тәшкилатқа мураҗиәт қилалайду. Мәсилән, әгәр истималчиниң һоқуқи бузулса, истималчилар һоқуқлирини қоғдаш җәмийитигә, әгәр накаларниң һоқуқлири бузулса — Накалар жәмийитигә, адәмниң асасий һоқуқлири бузулса — Қазақстанниң адәм һоқуқлири вә қанунийлиққа әмәл қилиш бойичә хәлиқара бюросиға мураҗиәт қилишқа болиду.

				Шундақ қилип, адәм һоқуқлирини қоғдаш дөләт органлириниң, җәмийәтлик тәшкилатларниң, айрим шәхсләрниң паалийитидур. Уларниң мәхсити адәмниң һоқуқлири билән әркинликлирини қоғдаш-тин, уларға әмәл қилишни тәминләштин ибарәт. Сот, прокуратура, башқа һоқуқ қоғдаш органлири һәрикәт-тәсири күчлүк институтлар болуп һесаплиниду. Шундақла һәрбир адәм өз һоқуқлирини барлиқ қануний усуллар билән һимайә қилалайду.

					1. Қазақстанда адәм һоқуқлирини әмәлгә ашурушқа ярдәм қилиш вә уларни қоғдаш механизми қандақ?

					2.	Һоқуқлиримиз бузулса, қандақ органларға қандақ әһвалларда мураҗиәт қила-лаймиз?

					3. Адәм һоқуқлири бойичә вәкил институтиниң роли билән әһмийити немидин ибарәт?

					1-дәриҗилик мурәккәп тапшуруқ. Җүп болуп ишләш 

				Башқа адәмләрниң һоқуқлириниң бузулғанлиғи әһваллирини билсәңлар, бу һәққидә бир-бириңларға сөзләп бериңлар. Улар өз һоқуқлирини һимайә қилип, қандақ орунларға мураҗиәт қилиду? Әгәр өзәңларниң һоқуқлириңлар бузулған әһвалда, уларни һимайә қилиш үчүн кимләргә мураҗиәт қилар едиңлар? 

					2-дәриҗилик мурәккәп тапшуруқ. Йәккә иш 

				Қазақстанда балилар омбудсмениниң қандақ иш елип баридиғанлиғи тоғрилиқ тәтқиқ қилип, дәристә сөзләп бериңлар. Балилар омбудсмени балилар һоқуқлирини қоғдаш бойичә қандақ чариләрни тәклип қилди? Мошу, мавзуда пре-зентация тәйярлаңлар. Немишкә кейинки вақитта балилар һоқуқлириниң пат-пат бузуливатқанлиғи һәққидә өз пикирлириңларни ейтиңлар. Уларниң һоқуқлириниң бузулмаслиға үчүн қандақ чариләрни көрүш керәк?

					3-дәриҗилик мурәккәп тапшуруқ. Мону вәзийәтләрни үгинип соалларға җавап бериңлар

				1. С. мусабиқида җараһәтлинип қалди. У ярдәм сорап қәйәргә мураҗиәт қилалайду? Әгәр униңға ярдәм көрситилмисә, у мошу әһвалда башқа нәгә мураҗиәт қилиду? 

				2. И.ниң өйигә оғри чүшүп, ахча вә башқа нәрсиләрни оғрилап кәтти. И. қандақ органға мураҗиәт қилалайду?

				3. А. банктин 5 жилға кредит алди. У бир жилдин кейин ишидин айрилип келип һәр айда банкқа төләм төләлмай қалди. Банк хадимлири униңға телефон арқилиқ 

				турақлиқ хәвәрлишип, униң қолайсиз ақивәтләргә дучар болуши мүмкин екәнлиги билән попуза қилип қопал түрдә қәризни қайтурушни тәләп қилди. А. буни көтирәлмәй ағрип қалди. У өз һоқуқлирини һимайә қилиш үчүн қандақ орунларға мураҗиәт қилалайду?

				§16. Қазақстан Җумһурийитидики ювеналлиқ юстиция

				Камаләт йешиға йәтмигәнләрниң һоқуқ-лирини қоғдаш механизми. Балилар, яшлар — һәрқандақ җәмийәтниң қиммәт, бебаһа капи-тали. Һәрқандақ әлниң келәчиги өсүватқан әвлатниң тәрәққият дәриҗисигә бағлиниш-лиқтур.

				Камаләт йешиға йәтмигәнләр өзлириниң яш мөлчәригә бағлиқ җәмийәтниң йеши чоң әзалири билән селиштурғанда өзлирини қорған-сиз, һалсиз қилидиған психологиялик, физиологиялик өзгичиликләргә егә. Балилар мәхсус һимайигә муһтаҗ, шуңлашқа дөләттә униң үчүн ювеналлиқ юстиция шәкилләндүрүлди.

				Қазақстанда ювеналлиқ юстиция өз даирисигә монуларни алиду:

				1) камаләт йешиға йәтмигәнләрниң һоқуқлирини қоғдаш бойичә һоқуқ нормилириниң системиси. У һәммидин авал хәлиқара актлар (уларға Қазақстан қошулған) вә шундақла бир қатар қанунлар — 2004-жили 9-июльдики “Камаләт йешиға йәтмигәнләр арисидики һоқуқ бузушлар профилактикиси вә балиларниң назарәтсиз вә па-насиз қелишиниң алдини елиш тоғрилиқ”, 2002-жили 8 августтики “Қазақстан Җумһурийитидики бала һоқуқлири тоғрилиқ” қанунлар. ҚҖниң Җинаий ишлар-процессуаллиқ кодексида камаләт йешиға йәтмигәнләрниң җинаий иш процессида һоқуқлирини капаләтләндү-ридиған көплигән нормилар көздә тутулған;

				2) камаләт йешиға йәмигәнләрниң һоқуқлирини қоғдаш бойичә дөләтлик вә башқа органлар билән тәшкилатлар системиси (19-схема).

				Камаләт йешиға йәтмигәнләр өзлириниң һоқуқлири бузулған әһ-валда, умумән адәм һоқуқлирини қоғдаш үчүн көздә тутулған меха-низмларға қошумчә имканийәтләрни пайдилинип, көплигән қурул-миларға мураҗиәт қилалайду. Улар:

				1. Ата-анилар, балини беқивалғучилар, ғәмхорлар, һамийлар, патронатлиқ тәрбийилигүчиләр, шундақла уларниң орнидики башқа шәхсләр — балиға ғәмхорлуқ қиливатқан, билим бериватқан, тәрбийи-ләватқан, балиниң һоқуқлирини вә мәнпийәтлирини һимайә қили-ватқан шәхсләр.

				
					
						Бу дәристә: 

						Қазақстанда камаләт йешиға йәмигәнләрниң һоқуқлирини қоғдаш механизми билән тонушимиз.

				2. Мәктәп мудири, униң орунбасари, муәллим, мәшиқләндүргүчи, өмәк рәһбири. Әгәр камаләт йешиға йәтмигәнниң (буниңдин кейин өсмүр) һоқуқлири мәктәптә (синипта) яки секция, өмәктә бузулса, жуқурида көрситилгәнләргә мураҗиәт қилалайду.

				3. Өсмүрләр ишлири бойичә комиссия (өсмүрләр ишлири бойичә инспектор). Комиссия өсмүрләрниң һоқуқлирини қоғдаш вә улар-ниң назарәтсиз қелиши профилактикиси һәм уларниң арисиди-ки һоқуқ бузушларниң алдини елиш үчүн қурулған. Әгәр өсмүргә мунасивәтлик ата-аниси, қануний вәкиллири, мәктәп муәллимлири өз мәҗбурийәтлирини орунлимайватса, униң һоқуқлириға хилаплиқ қилса, униңға берәһим муамилә қилса, өсмүр комиссиягә мураҗиәт қилалайду (17-сүрәт);

				4. Өсмүрләр ишлири бойичә ихтисаслашқан сотлар (ювеналлиқ сот). Әгәр балиға мунасивәтлик җинаий яки мәмурий һоқуқ бузулса 

				
					
						
							19-схема

								бойичә вәкил

							

						

						
							
								Ғәмхорлуқ вә һамийлиқ ор-ганлири

							

						

						
							
								Камаләт йешиға йәтмигәнләрниң ишлири бойичә ихтисаслашқан сотлар

							

						

						
							
								Камаләт йешиға йәт-мигәнләрниң ишлири вә уларни һимайә қилиш бойичә комиссияләр

							

						

						
							
								Миллий превентивлиқ механизм

							

						

						
							
								Бала һоқуқлирини қоғдаш бойичә функцияләрни әмәлгә ашуридиған тәшкилатлар

								Қазақстан Җумһурийитидә камаләт йешиға йәтмигәнләрниң һоқуқлирини қоғдаш бойичә дөләт органлириниң вә мәһкимилириниң системиси

				яки гражданлиқ сот ишида балиниң мән-пийәтлиригә бағлиқ сөз болса, өсмүр ювенал-лиқ сотқа мураҗиәт қилалайду.

				Мәсилән, ата-аниси яки уларниң бири балиға берәһим, һарақкәш болса, өзлириниң ата-анилиқ борчини ада қилмиса, у чағда ата-ана бириниң яки балиниң башқа қануний вәкиллириниң әризиси бойичә сот ата-ана би-рини атилиқ яки анилиқ һоқуқидин айриши мүмкин.

				5. Бала һоқуқлирини қоғдаш функция-лирини әмәлгә ашуридиған тәшкилатлар. ҚҖда вәзиписи өсмүрләрни иҗтимаий қол-лап-қувәтләштин, уларға иҗтимаий-мәиший, иҗтимаий-медицинилиқ, иҗтимаий-педа-гогикилиқ, психологиялик-педагогикилиқ, һоқуқий хизмәтләрни көрситиштин вә маддий ярдәм бериштин ибарәт көплигән тәшкилатлар ишләйду. Бу еғир турмуш шараитида болуват-қан балиларға алаһидә муһимдур. Мәсилән, бала житим болса, у саламәтликни сақлаш саһасиниң житим балилар, ата-анисиниң ғәм-хорлуғисиз қалған балиларға бәлгүләнгән тәшкилатиға, Аиләвий түрдики Балилар йезилириға, Яшлар өйлиригә мураҗиәт қилалайду. Әгәр өсмүр “қийин” бала болса, у чағда тәртип-һәрикити девиантлиқ балиларға бәлгүләнгән мәхсус билим бериш тәшкилатиға мураҗиәт қилишқа болиду.

				6. Ғәмхорлуқ вә һамийлиқ органлири. Уларға, ата-аниси вапат болған яки уларни атилиқ-анилиқ һоқуқлиридин айриған яки һоқуқлирини чәклигән, ата-анисини һоқуққа салаһийәтсиз дәп етирап қилған, ата-аниси ағриқ яки узақ вақит өйидә болмиған, ата-аниси балилирини тәрбийиләштин баш тартқан әһвалларда, өсмүрләрни орунлаштуруш, һоқуқлирини вә мәнпийәтлирини қоғдаш үчүн мураҗиәт қилишқа болиду.

				7. Бала һоқуқлири бойичә вәкил. Әгәр җавапкәр лавазимлиқ шәхс-ләр өсмүрләрниң һоқуқлирини қоғдаш бойичә өз вәзиплирини орунли-майватқан әһвал йүз бәрсә, у чағда җавапкәр шәхсләрниң иш-һәрикитигә (һәрикәт қилмаслиғиға), бала һоқуқлириға хилаплиқ қилидиған қарарлириға мунасивәтлик бала һоқуқлири бойичә вәкилгә шикайәт қилишқа болиду. Вәкил балиниң хилаплиқ қилинған һоқуқлирини тосалғусиз әмәлгә ашурушқа вә әслигә кәлтүрүшкә ярдәмлишиши шәрт.

				8. Миллий превентивлиқ механизм иштрақчилири. Бу механизм даирисидә җәмийәтлик тәшкилатларниң вәкиллири чоңлар вә бали-лар үчүн бәлгүләнгән йепиқ мәһкимиләрни зиярәт қилиду (түрмиләр, 

					•	Ювеналлиқ юсти-ция — камаләт йешиға йәтмигәнләрниң һоқуқ-лири билән қануний мәнпийәтлирини қоғ-дашқа қаритилған һоқуқ чарилириниң системиси. 

					• Һамийлиқ  — 14 яштин 18 яшқичә балилар-ниң һоқуқлирини вә қануний мәнпийәт-лирини қоғдашниң һоқуқий шәкли.

					• Ғәмхорлуқ — 14 яшқи-чә балиларниң һоқуқ-лирини вә қануний мәнпийәтлирини қоғ-дашниң һоқуқий шәкли

				колонияләр, мәҗбурий давалаш тәшкилатлири, өсмүрләрниң адаптация-лик мәркәзлири, мәхсус билим тәшкилатлири, алаһидә тутуш-күтүш режими бар билим тәшкилатлири). Зиярәт мәхсити шу мәһкимиләрдики адәмләргә, җүмлидин балиларға берәһим муамилә-мунасивәтләрниң ал-дини елиштин, йол қоймаслиқтин ибарәт. Бу паалийәт адәм һоқуқлири бойичә вәкил билән уйғунлаштурулиду.

				Шундақ қилип, ювеналлиқ юстиция — у һоқуқ нормилиридин, дөләтлик әмәс органлардин, тәшкилатлардин, мәһкимиләрдин тәркип тапқан пүтүнсүрүк механизмдур. Ювеналлиқ юстицияниң мәхсити өсмүрләрниң һоқуқлири билән мәнпийәтлирини һимайә қилиштин, өсмүрләргә нисбәтән адаләтлик сот жүргүзүштин, өсмүрләрниң һоқуқ бузушиға риайә қилиштин ибарәт.

					1. Өсмүрләрниң һоқуқлири тоғрилиқ қандақ хәлиқара вә миллий һоқуқ актлирини билисиләр?

					2. ҚҖда өсмүрләрниң қандақ һоқуқлири билән мәҗбурийәтлири бар?

					3. ҚҖда қандақ органлар вә институтлар өсмүрләрниң һоқуқлирини қоғдайду?

					3-дәриҗилик мурәккәп тапшуруқ. Төвәндики вәзийәтләрни үгинип, соалларға җавап берилар.

				1. 8 яшлиқ өсмүр М.мәктәптә дайим хорлуқ вә бозәк қилиш объектиға айланған. Униң ата-аниси муәллимгә вә мәктәп рәһбәрлиригә мураҗиәт қилиду. Лекин улар бу вәзийәтни һәл қилиш үчүн һечқандақ чариләрни көрмигән. М.ниң қандақ һоқуқлири бузулған? М. вә униң ата-аниси қәйәргә мураҗиәт қилалайду?

				2. 11 яшлиқ өсмүр М.ниң ата-аниси автоһалакитидә вапат болиду. Өсмүр М.да қандақ һоқуқлар пәйда болиду? Униң һоқуқлирини қандақ органлар һимайә қилишқа вәзипилик?

					3. 15 яшлиқ өсмүр С. мәктәпкә бармайду, чүнки у өзини вә һарақкәш ата-анисини тәминләшкә мәҗбурдур. Һәр қетим һарақ ичкәндин кейин ата-аниси җанҗаллишип, балисини һақарәтләп, тиллап, камситип уруп-соққан. Өсмүр ахири чидимай өйдин қечип кетиду. С.ниң қандақ һоқуқлири бузулған? Униң һоқуқлирини қандақ органлар һимайә қилишқа вәзипилик? 

				§ 17. Қазақстан Җумһурийитидә мүмкинчилиги чәклик шәхсләрниң һоқуқлирини һимайә қилиш механизми

				Һоқуқларни қоғдаш механизми. Граж-данлар өз саламәтлигини сақлаш һоқуқиға егә (ҚҖ Конституциясиниң 29-маддиси). Бу һоқуқ мүмкинчилиги чәклик шәхслар про-филактикисиниму өз даирисигә алиду. Униң үчүн медицина мәһкимилири балдурқи диа-

						Бу дәристә: 

						мүмкинчилиги чәклик шәхсләрниң, еһтияҗлири өзгичә балиларниң һоқуқлирини қоғдаш механизми билән тонушисиләр.

						Тирәк сөзләр:

					

				

			

			
				
					• мүмкинчилиги чәклик шәхсләр 

					• еһтияҗлири өзгичә балилар

				

			

		

	
		
			
				79

			

		

		
			
				гностика тәкшүришини жүргүзиду, шәхсниң саламәтлиги нуқсанлириниң пәйда болуши-ни вә накалиғини ениқлайду. Дөләт орган-лири вә тәшкилатлири адәмниң саламәтли-гини сақлашқа, экологиялик шараитиниң яхшилинишиға ғәмхорлуқ қилиду, сағлам һаят тәрзини тәрғип қилиду. Иш бәргүчиләр бехәтәрлик әмгәк шараитини тәминләшкә, ишләпчиқиришта мәйип болушниң алдини елишқа, кәспий ағриқлар ховупини азайтишқа вәзипиликтур.

				Әгәр адәмниң саламәтлиги начарлап, ор-ганизмниң функциялири бузулса, у накалиғини бәлгүләш үчүн вакаләтлик органниң территориялик бөлүмигә мураҗиәт қилиду. Накалиқни медицинилиқ-иҗтимаий экспертиза йәкүнлири бойичә бәлгүләйду. Экспертиза шәхсниң әмгәк қилиш қабилийитидин айрилиш дәриҗисини ениқлап, уни сағламлаштуруш бойичә йәккә про-граммини бәлгүләйду. Шундақ қилип бу шәхстә бир қатар һоқуқлар пәйда болиду.

				Иҗтимаий һимайә һоқуқи төвәндикиләрни өз ичигә алиду: иҗти-маий, хәйрихаһлиқ ярдәм, медицинилиқ, иҗтимаий вә кәспий сағлам-лаштуруш (реабилитация) вә шундақла билим елишиға шараит яри-тиш һәм нака шәхсләргә башқа гражданлар билән тәң һалда җәмийәт һаятиға қатнишиш имканийәтлирини яритишқа қаритилған башқа чариләрдур. 

				Медицинилиқ сағламлаштуруш үчүн саламәтликни сақлаш вә башқа ихтисаслашқан тәшкилатларға мураҗиәт қилиш лазим.

				Иҗтимаий инфрақурулма объектлиридин пайдилиниш һоқуқи. Имарәтләрдә нака адәмләрниң кирип-чиқиши үчүн пандуслар, кө-тәргүч лифтларниң болуши лазим. Умум пайдилинидиған транс-порт васитилиридә, җәмийәтлик вә ишләпчиқириш беналирида, турушлуқ өйләрдә вә башқа иншаәтләрдә, шундақла аэропортларда, төмүрйол вә автовокзалларда, автостанцияләрдә, деңиз вә дәрия порт-лирида мүмкинчилиги чәклик шәхсләрниң әркин, бемалал жүрүши, уларниң хизмәтлиридин пайдилиниши үчүн барлиқ шараитларниң яритилиши лазим. Мүмкинчилиги чәклик шәхсләргә хизмәт көрситидиған мәһкимиләр орунлашқан җайларда, шундақла адәмләр көп жүридиған йәрдә мәхсус йол бәлгүлири, көрсәткүчләр, пиядә адамләр өтидиған җайлар, синхронлуқ авазлиқ вә йоруқ сиг-наллири бар светофорлар болуши лазим. Накаларға автомобильлири үчүн гаражлар-ни селишқа йәр новәтсиз вә автотурақлар һәқсиз берилиду (19-сүрәт).

			

		

		
			
				[image: ]
			

			
				
					18-сүрәт. Мүмкинчилиги чәклик балилар БДТ конвен-цияси билән қоғдилиду

					•	Мүмкинчилиги чәклик шәхс — организминиң функциялири бузу-луп, саламәтлигидә нуқсанлар бар шәхс.

					•	Еһтияҗлири өзгичә бала — организмниң функциялири бузулуп, саламәтлиги начар, иҗтимаий һимаийигә муһтаҗ өсмүр.

				

			

		

	
		
			
				80

			

		

		
			
				Әхбаратни егиләш һоқуқи. Дөләт мүм-кинчилиги чәклик шәхсләр үчүн қәрәл-лик, илмий, оқуш-методикилиқ, ениқ-лимилиқ-әхбаратлиқ вә бәдиий нәшир-ләрни, әдәбиятни чиқириватиду, шу җүмлидин Брайльниң рельефлиқ-чекит шрифтлиқ аудикассетиларда, дискларда вә сурдотәрҗимиси бар видеокассетиларда чиқириватиду. Бирнәччә телепрограммида йеңилиқлар сурдотәрҗимә яки субтитрлар түридә тәрҗимә қилинип берилмәктә.

				Билим елиш, паалийәт, шу җүмлидин әмгәк қилиш түрини әркин таллавелиш һоқуқи. Җумһурийитимиздә еһтияҗлири өзгичә балилар үчүн инклюзивлиқ билим бериш паал тәрәққий қилмақта. 2015-ж. Қазақстан БДТниң Накалар һоқуқлири бойичә конвенциясини ратифи-кациялиди (18-сүрәт). Қазақстанда 2007-ж. 27-июльдики “Билим бериш тоғрилиқ” ҚҖ қануни қоллинилмақта. Еһтияҗлири өзгичә шәхсләр (ба-лилар) мәхсус, умуий билим бериш, оқуш программилириға вә қошумчә билим бериш программилириға муһтаҗ болмақта. Инклюзивлиқ би-лим бериш — еһтияҗлири өзгичә вә йәккә мүмкинчиликлири алаһидә барлиқ билим алғучилар үчүн тәң имканийәтләрни тәминләйдиған билим бериш җәрияни.

				Дунияда мүмкинчилиги чәклик вә еһтияҗлири өзгичә балиларниң сани жилдин-жилға көпәймәктә. Қазақстандики инклюзивлиқ билим бериш җәрияни — шундақ балиларни җәмийәт паалийити мунасивәт-лиригә қошушниң реал имканийитидур. Қазақстан билим бериш системисиға инклюзивлиқ җәриянни қоллиниш җәһәттин Мәркизий Азия әллириниң алдида кәлмәктә. Елимиздә мошу җәриянға қатниши-ватқан билим бериш мәһкимилиригә, педагогларға вә ата-аниларға методикилиқ вә психологиялик-педагогикилиқ ярдәм бериватқан йәттә мәркәз ишләватиду.

				Дуниявий тәҗрибә шуни көрсәтмәктики, еһтияҗлири өзгичә бали-ларниң иҗтимаий имканийәтлирини чәкләш җәмийәтниң өзи үчүн сәлбий ақивәтләргә елип келиду. Қандақту-бир өзгичә еһтияҗлири бар шәхсләрни җәмийәттин бөләкләш, чәтнитиш – бу камситиш һади-сисидур. Мундақ һадисиләр мәнавиятсиз, прагматикилиқ, шәхсни қәдирлимәйдиған җәмийәткә хастур. ҚҖдики инклюзивлиқ билим бериш системиси иҗабий нәтиҗиләрни бәрмәктә.

				Кәспий тәйярлиқ вә қайта тәйярлиқтин өтүш, әмгәк қилиш қабилийитини әслигә кәлтүрүш вә ишқа орунлишиш һоқуқи. Мүм-кинчилиги чәклик шәхсләрниң кәспий реабилитацияси — кәспий йөнилиш бериш; кәсипкә оқутуш; ишқа орунлаштуруштин ибарәт. Уларни ишқа орунлаштуруш иш орунлири квотисини бәлгүләш; шәхсий, кичик вә оттура тиҗарәтчиликни риваҗландуруш арқилиқ 

					19-сүрәт. Пандус 

				қошумчә иш орунлирини қуруш, иҗтимаий иш орунлирини һасил қилиш арқилиқ тәминлиниду.

				Мүмкинчилиги чәклик шәхсләрниң әмгәк һоқуқлири. Шәхсләрниң бу категорияси үчүн һәптидә 36 сааттин ашмайдиған қисқартилған иш вақти бәлгүлиниду, һәр жили узақлиғи алтә календарлиқ күндин кам әмәс, һәқ төлинидиған қощумчә әмгәк дәм елиши берилиду. Түн мәзгилидә ишләшкә мүмкинчилиги чәклик шәхсниң разилиғи биләнла рухсәт қилиниду. Шундақла мундақ иш, нака шәхсниң саламәтлигигә бағлиқ мәнъий қилинмайдиған болса, рухсәт қилиниду.

				Мүмкинчилиги чәклик шәхсләрниң турушлуқ өй елиш һоқуқи; уларға яки тәркивидә накалар бар аилиләргә берилидиған турушлуқ өйләрниң мәхсус васитә вә қошумчә жабдуқлар билән тәминлинишкә һоқуқи. Мүмкинчилиги чәклик шәхсләргә бенаниң қәвитини, типини, аватлаштурулушини вә қолайчилиқларни һәм яшаш үчүн башқа зөрүр шараитларни һесапқа елип турушлуқ өйни таллавелиш һоқуқи бери-лиду. Униң үчүн йәрлик иҗраий органларға мураҗиәт қилиш лазим.

				Тән-тәрбийә вә спорт билән шуғуллиниш үчүн спорт иншаәтлиридин, мәхсус спорт җабдуқлиридин пайдилиниш, мәдәний-оюн-тамашә җайлириға берип көңүл көтириш һоқуқи бар.

							1. “Ардос-Жүрек” бирләшмиси Петропавловск шәһиридики интернатлар бириниң түләклири тәрипидин мүмкинчилиги чәклик шәхсләрни қоллап-қувәтләш мәркизи сүпитидә қурулған. Мәркәз семинарларни өткүзүш үчүн вилайәттики йезилар билән шәһәргиләргиму бариду. Бу семинар-лар нака шәхсләрниң юридик мәсилилирини һәл қилиш, психологиялик сағламлаштуруш вә қоллап-қувәтләш мәхситини көзләйду.

							2. “Үмүт-Надежда” җәмийәтлик бирләшмиси (Қостанай шәһири). Бирләшминиң асасий паалийәт йөнилишиниң бири — мәрипәт паалийи-тидур. Бу чарә-тәдбир даирисидә билим бериш курслири, юридик вә психологиялик консультацияләр уюштурулиду. Мошуларниң һәммиси һәқсиз вә улардин һәрким пайдилиналайду.

							3. “Қазақстан қарғулар җәмийити” җәмийәтлик бирләшмиси. У көрүш мүмкинчилиги бойичә I вә II топтики накаларниң җумһурийәтлик бирләшмиси. У накаларниң һоқуқлирини вә мәнпийәтлирини һимайә қилиш, иҗтимаий қоллап-қувәтләш, сағламлаштуруш вә иҗтимаий уйғунлаштуруш үчүн қурулған. Пүткүл Қазақстан территориясидә иш елип бариду. Униң тунҗа қурултийи 1937-ж. өткүзүлгән.

							Мүмкинчилиги чәклик шәхсләрниң һоқуқлирини қоғдаш үчүн җәмийәтлик бирләш-миләр қурулған. Нака шәхсләрниң һоқуқлирини: дөләт органлириға тәклипләрни бе-риш; иҗтимаий хизмәтләрниң тегишлик түрлирини бериш нәтиҗилирини баһалашқа қатнишиш; вакаләтлик территориялик органлар билән биллә спорт, мәрипәт вә мәдәний-аммивий чарә-тәдбирләрни уюштуруш арқилиқ һимайә қилиду.

							Диққәт бөлүңлар!

				Шундақ қилип, Қазақстан Җумһурийитидә мүмкинчилиги чәклик шәхсләрниң һаятлиқ паалийити чәклимилириниң профилактикиси, чәклимиләрни йоқитиш яки компенсацияләш үчүн чариләр комплекси, шундақла уларға җәмийәт һаятиға қатнишиш үчүн башқа граждан-лар билән тәң имканийәтләрни һасил қилишқа қаритилған шараитни яритиш көздә тутулған.

					1. ҚҖ қануннамиси бойичә нака шәхсләрниң қандақ һоқуқлири бар?

					2. Еһтияҗлири өзгичә балиниң ҚҖ қануннамиси бойичә һоқуқлирини атаңлар.

					3. Нака шәхсләрниң һоқуқлирини қоғдаш үчүн қандақ органларға яки тәшкилатларға мураҗиәт қилиш зөрүр?

					1-дәриҗилик мурәккәп тапшуруқ. Топларға бөлүнүп ишләш. 

					Өзәңлар туридиған җайда нака шәхсләр үчүн қандақ қолайлиқ шараитлар яритилғанлиғини (йол, транспорт, имарәтләр, аэропорт вә вокзалларда вә б.да) тәһлил қилип муһакимидин өткүзүңлар. Мәктивиңларда еһтияҗлири өзгичә балиларға қолайлиқлар барму?  

					2-дәриҗилик мурәккәп тапшуруқ. Йәккә ишләш. 

					1. “ҚҖда вә чәт әлләрдә мүмкинчилиги чәклик шәхсләрниң һоқуқлирини қоғдаш механизми” мавзусиға презентация тәйярлаңлар вә уни дәристә муһакимә қилиңлар. ҚҖдики мүмкинчилиги чәклик шәхсләрниң һоқуқлирини қоғдаш үчүн тәрәққий әткән әлләр тәҗрибисидин қандақ йеңи усул-васитиләрни тәклип қилған болар едиңлар? 

					2. “Параолимпиада оюнлири вә уларниң җәмийәт үчүн әһмийити” мавзуси-да муназирә өткүзүңлар. Қандақ параолимпиада иштиракчилирини билисиләр? Турушулуқ җайиңларда шундақ спротчилар барму? Бар болса, улар билән учришип сөһбәтлишиңлар. 

				§ 18. Квалификациялик юридик ярдәм елиш һоқуқи

				Юридик ярдәм елиш һоқуқи. Квалифика-циялик юридик ярдәм елиш һоқуқиниң пәйда болуши җәмийәттә һоқуқ ролиниң күчийишигә, һоқуқ нормилири саниниң көпийишигә бағ-лиқтур. Һазир биз әмәлиятта барлиқ йәрдә һоқуқ нормилири билән бағлиништа болувати-миз. Мәсилән, йолдин өткәндә яки автомобиль һайдиғанда; мәктәптә яки алий оқуш орнида, оқуш вақтида яки оқушни пүтәргәндә; сүпәтсиз товар сетивалған чағда, һәтта аилә қурғанда, бала тәрбийилигәндә вә б. һаләтләрдә.

				Мана шундақ һаләтләрдә аһали юридик билимгә интайин муһтаҗ болиду. Униң үчүн җәмийәттә аһалиға һоқуқий әхбарат бериш вә 

						Бу дәристә: 

						һәркимниң квалификациялик юридик ярдәм елиш һоқуқи билән тонушимиз.

							Тирәк сөзләр:

						

					

				

			

			
				
					• адвокат 

					• нотариус

					• юрист-консультант

					• сот орунлиғучиси 

				һоқуқий сават ечиш иши жүргүзүлиду. Мәктәпләрдә вә алий оқуш орунлирида һоқуқ билиминиң асаслири бойичә дәрис-мәшғулатлар өткүзүлиду. Шундақтиму гражданларға көпинчә һоқуқ билими йетиш-мәйду. Малийә пирамидилири, алданған үлүшкәрләр (өй елишқа пул салғанлар) вә банкқа ахча салғанлар; аилидики мүлүкни бөлүшкә бағлиқ җаңҗал-тоқунушлар, шәртнамә мәҗбурийәтлирини бузуш — мана шундақ сәлбий һадисиләрниң чоңқур умумий сәвәви аһалиниң юридик җәһәттин тәйярлиғиниң йоқ болушидин ибарәт. Мундақ вәзийәтләрни тоғра һәл қилиш үчүн бәзибир әһвалларда мутәхәссисләргә — мәхсус һоқуқ билими бар шәхсләргә квалификациялик юридик ярдәм сорап мураҗиәт қилиш зөрүр (20-схема).

				20-схема

				ҚҖ Конститутциясигә бенаән, “Һәр кимниң квалификациялик юридик ярдәм елиш һоқуқи бар” (13-мадда, 3-пункт). Бу һоқуқ граж-данлиғидин қәтъий нәзәр, һәрқандақ адәмгә тәәллуқ. Бу һоқуқ һеч-қандақ шараитта чәкләнмәйду (39-мадда, 3-пункт).

				Хәлиқара һөҗҗәтләрдә шәхсниң квалификациялик юридик ярдәм елиш һоқуқи сот ишиниң адаләтлик жүргүзүлүшигә вә қанунийлиқниң сақлинишиға һоқуқиниң бар екәнлигиниң әң муһим капалити дәп қарилиду. Шәхсниң мошу һоқуқини әмәлгә ашуруш үчүн дөләт мурәккәп әһвалға учриған һәрбир адәмгә юридик ярдәмниң һәқсиз көрситилишини капаләтләндүриду. Қазақстан Җумһурийити БДТниң әзаси сүпитидә шу хәлиқара стандартларни әмәлгә ашурушқа интили-ватиду.

				Юридик ярдәм елишқа төвәндикиләргә мураҗиәт қилишқа болиду:

				1) Һәрқандақ әхбаратни елиш үчүн, шундақ әхбаратқа егә дөләт органиға мураҗиәт қилишқа болиду. Пәқәт пайдилинишқа чәклимә 

				
					
						
							Сот, җинаий иш қозғаш органли-рида, башқа дө-ләтлик орган-ларда вә дөләт-лик әмәс тәшки-латларда шәхс-ниң мәнпийәт-лирини һимайә қилиш вә вака-ләтлик қилиш

						

					

					
						[image: ]
					

					
						[image: ]
					

					
						[image: ]
					

					
						[image: ]
					

					
						
							Юридик ярдәм түрлири

							(2018-жилқи 5-июльдики «Адвокатлиқ паалийәт вә юридик ярдәм тоғрилиқ» ҚҖ Қануниға бенаән)

						

					

					
						
							Һоқуққа бағлиқ әхбарат бериш — ҚҖ қанунини еғизчә, язмичә шәкилдә, элект-ронлуқ һөҗҗәт шәклидә чүшән-дүрүш

						

					

					
						
							Һоқуққа бағлиқ консультация бе-риш — бу еғизчә вә язмичә кон-сультация бериш. Мәсилән, әризә, шикайәт, илти-маснамә вә башқа һоқуқ характери-дики һөҗҗәтләрни түзүш

						

					

					
						
							Клиентниң һәр-қандақ адәм-ләр билән муна-сивитидики қануний мән-пийәтлирини қоғдаш үчүн башқиму һоқуқий һәрикәтләрни әмәлгә ашуриду.

				қоюлған әхбаратлар берилмәйду. Тәләп қилинған әхбарат һәқсиз бе-рилиду. Тәләпнамә (илтимаснамә) еғизчә яки язмичә шәкилдә, шу җүмлидин электронлуқ һөҗҗәт түридә берилиду.

				2) нотариаллиқ һәрикәт-әмәлләр мәсилилири бойичә нотариусқа. Нотариус гражданларға вә юридик шәхсләргә уларниң һоқуқлирини вә мәҗбурийәтлирини чүшәндүрүши, юридик җәһәттин бехәвәр болушниң өзлиригә зиян елип кәлмәслиги үчүн әмәлгә ешиватқан нотариаллиқ әмәлләрниң ақивәтлири һәққидә агаһландуруши шәрт;

				3) әгәр қәриздар сот қарарини ихтиярий орунлимайватқан болса вә сот қарарини орунлаш иш җәрияниға бағлинишлиқ болса, сот орун-лиғучисиға;

				4) һәрқандақ юридик ярдәм түрини көрситиши мүмкин адвокатқа. Җинаий иш процессида пәқәт адвокат һимайичи болалайду. У өзигә юри-дик ярдәм көрситишини сорап мураҗиәт қилған шәхс билән өз намидин язмичә шәртнамә түзиду. Адвокат юридик ярдәм көрситишкә бағлиқ өзигә мәлум болған мәлуматларни мәхпий сақлашқа вәзипиликтур. Уларни ярдәм сорап мураҗиәт қилған шәхсниң разилиғисиз ашкарә қилиш мәнъий қилинған. Адвокат, сотта өзиниң вәкил яки һимайичи вәзипилирини орунлишиға бағлиқ, өзигә мәлум болған тәпсилатлар тоғрилиқ сорақ қилинишқа тегишлик әмәс. Адвокат адвокатларниң кәспий этикисиға әмәл қилиши шәрт (20-сүрәт);

				5) юрист консультантқа. У һәрқандақ юридик ярдәм көрситәләйду. Лекин у җинаий иш процессида һимайичи болалмайду (21-схема).

				21-схема

				
					
						Адвокатура қедимий заманлардин тартип моҗут. Лекин қедимий заманларда ад-вокатлар башқичә, натиқлар дәп атилатти. Мәсилән, Афинида адвокатлар тәбәқиси болмиған. Дәсләп натиқлар пәйда болған. Кейин һимайичи адвокатлар Афининиң әркин гражданлириға сотта сөзләш үчүн язмичә мәтинләрни (логография) түзүп ярдәм қилған, шундақла сот процессида еғизчә сөзгә чиқишқа (натиқлиқ) ярдәмләшкән. Қедимий Грекияниң Демосфен, Лисий, Эсхин охшаш сөзгә чечән натиқлириниң исимлири мәлум. Римда адвокатларни аһали байларға қарши кәмбәғәлләрни һимайә қилиш үчүн сайлиған. Адвокатлиқ паалийәт наһайити абройлуқ болди. Көплигән мәшһур римлиқлар: Цезарь, Гортензий, Красс, Помпей өз сәясий йолини адвокатуридин башлиған. Цицерон Рим адвокатурисиниң падишаси һесапланған.

							Квалификациялик юридик ярдәм беридиған субъектлар

					Хәлиқара стандартларға бенаән, ква-лификациялик юридик ярдәм елиш һоқуқи дөләт капаләтләндүргән юри-дик ярдәмни өз даирисигә алиду. Бу, әгәр шәхсниң адвокат, нотариусни яки һоқуқ җәһәттин һимайә қилидиған башқа субъектни яллаш мүмкинчилиги йоқ болса, униңға дөләт мәблиғи һесавиға дөләт капаләтләндүргән юри-дик ярдәм көрситилиду, демәктур.

				Дөләт капаләтләндүргән юридик ярдәм түрлири:

				— һоқуққа бағлиқ әхбарат бериш — аһалиға һоқуқни чүшәндүрүш иши, һоқуқ тематикиси бойичә әхбаратлиқ материалларни бериш;

				— һоқуққа бағлиқ консультация бериш;

				— сотларда, җинаий иш қозғаш органлирида, башқа дөләт орган-лирида җисманий шәхсләрниң мәнпийәтлирини һимайә қилиш вә уларға вакаләтлик қилиш. Мундақ ярдәм: мәмурий җавапкәрликкә тартиливатқан шәхскә; Гражданлиқ процесста дава қилғучиға; Җинайәт қилди дәп гуманлиниватқан, әйиплиниватқан, сотлиниватқан, сотланған вә ақланған, зиян тартқан шәхскә; алимент төлитиш, пенсия вә ярдәм пул бәлгүләш, реабилитация, қачақ яки қандаш мәртивисини елиш мәсилилири бойичә җисманий шәхсләргә; ата-ана ғәмғорлуғисиз қалған камаләт йешиға толмиғанларға берилиду.

				Адвокатлар зөрүр болған һаләтләрдә һоқуққа бағлинишлиқ һөҗҗәтләрни язмичә тәйярлап бериду.

				Дөләт капаләтләндүргән юридик ярдәмни адвокатлар, юрист-консультантлар, нотариус-лар, хусусий сот орунлиғучилири һәқсиз асаста көрситиду.

				Гражданларниң айрим категориялиригә комплекслиқ иҗтимаий юридик ярдәм бери-лиду:

				1) еғир һаят вәзийитигә дучар болған шәхс-ләргә;

				2) адреслиқ иҗтимаий ярдәм елиш һоқуқиға егә шәхсләргә;

				3) Улуқ Вәтән урушиниң қатнашқучилириға;

				4) I вә II топ накалириға;

				5) йеши бойичә пенсионерларға;

				6) Яшанғанлар вә накалар үчүн умумий тип-лиқ медицинилиқ-иҗтимаий мәһкимиләрдә туруватқан яшанғанлар билән накаларға;

					20-сүрәт. Адвокат

						Глоссарий

					

				

			

			
				
					•	Юридик ярдәм — һоқуқ субъектириниң һоқуқлириниң әмәлгә ашурулушиға һоқуқ җәһәттин ярдәм қилиш.

					• Дөләт капаләтлән-дүргән юридик ярдәм — қанун аса-сида һәқсиз негиздә ярдәм елиш һоқуқи бар субъектларға көрситилидиған юри-дик ярдәм.

					• Нотариат — нотариал-лиқ иш-һәрикәт ар-қилиқ квалификация-лик юридик ярдәм көрситидиған һоқуқ институти. 

				7) қийин иҗтимаий вә малийә әһвалиға дучар болған башқа шәхсләргә.

				Комплекслиқ иҗтимаий юридик ярдәм — у шәхс (клиент) юридик ярдәм сорап мураҗиәт қилған пәйттин башлап, иш бойичә йәкүнлүк һоқуқий қарар қобул қилинғичә (һоқуққа бағлиқ вәзийәт һәл қилинғичә) арилиқта шу шәхскә һоқуқий ярдәм көрситиштур.

				Шундақ қилип, һәр бир адәмниң квалификациялик юридик ярдәм елишқа һоқуқи бар. Квалификациялик юридик ярдәм елиш һоқуқи чәкләнмәйду. ҚҖда квалификациялик юридик ярдәм елиш һоқуқини әмәлгә ашуруш чарилириниң системиси қурулған.

					1. Квалификациялик юридик ярдәм һоқуқиниң әһмийити немидин ибарәт?

					2. ҚҖ қануннамисидә квалификациялик юридик ярдәм елишниң қандақ түрлири вә шәкиллири көздә тутулған?

					3. ҚҖда қандақ субъектлар квалификациялик юридик ярдәм көрситиду? Адвокат дегән ким? Мундақ ярдәмни қандақ әһвалларда һәқсиз елиш мүмкин? 

					1-дәриҗилик мурәккәп тапшуруқ. Төвәндики вәзийәтләрни муһакимә қилиңлар.

				1. М.мевә чипслирини тәйярлайдиған өз бизнесини ечишни қарар қилди.

				2. А.оғрилиқ қилди дегән гуман билән қамаққа елинди.

				3. С. автомобили билән адәмни уруп кәтти. У йеник җараһәтләнди.

				4. Т. пенсия йешиға йетип, пенсияни бәлгүләш тәртивини билгүси кәлди. 

				Мошу вәзийәтләрдә квалификациялик юридик ярдәм тәләп қилинамду? Җававиңларни асасландуруңлар. Әгәр ярдәм керәк десәңлар: адәм нәгә мураҗиәт қилиши лазим; у юридик ярдәмниң қандақ түригә муһтаҗ; униңға дөләтниң капаләтләндүрүлгән квалификациялик юридик ярдими һәқсиз көрситиләмду? — мошу соалларға җавап бериңлар.

				§ 19. Адәмниң һоқуқлири вә җәмийәттики тоқунушлар

				Тоқунушларниң роли вә уларниң түрлири. Өз һоқуқлирини әмәлгә ашурғанда, бир шәхсниң һоқуқлири башқисиниң һоқуқлириға қариму-қарши келидиған вәзийәтләр пат-пат болуп туриду. Буниңда тоқунуш-маҗра пәйда боли-ду. Мундақ тоқунушларниң һоқуқни бузушқа елип кәлмәслиги үчүн тоқунушни һәл қилишни билиш керәк.

				Тоқунуш адәм җәмийитиниң һәрхиллиғиниң тәбиий мәһсулати вә у һәр қандақ җәмийәттә муқәррәр болуп туриду. 

						Бу дәристә: 

						җәмийәттики тоқунушларниң ролини қараштуримиз, мәктәптики тоқунушларниң алаһидилигини ениқлаймиз.

				Әгәр тоқунуш тоғра һәл болса, у чағда тоқунуш униң барлиқ қатнаш-қучилириға иҗабий тәсир қилиду. Тоқунуш — у васитә, рәғбәт, риваҗландурғуч күч вә җәмийәт тәрәққияти һәм һәрбир адәм үчүн иқтидардур.

				Қанун қоғдайдиған һоқуқларға вә мәнпийәтләргә (юридик җәһәттин әһмийәтлик мәнпийәтләр) бағлиқ пәйда болидиған вә һоқуқий васитиләр арқилиқ һәл қилинидиған тоқунушлар һоқуққа аит тоқунушлар дәп атилиду. 

				22-схемида һоқуққа аит тоқунушларниң түрлири көрситилгән.

				Мәктәптики тоқунушларниң алаһидиликлири. Тоқунушлар — иҗтимаий һаятниң аҗралмас бир бәлгүси, шуңлашқа мәктәпму мурәккәп иҗтимаий организм сүпитидә һәм балиларниң (оқуғучиларниң), һәм чоңларниң (муәллим, ата-ана, мәктәп мәмурийити) һәр хил мәнпийәтлири билән еһтияҗлири тоқунуш мәйданиға айлиниду. Мәктәптә тоқунушлар, умумән җәмийәттикигә охшаш, пат-пат болуп туриду. Мәктәп оқуғучилири өз вақтиниң көп бөлигини мәктәптә өткүзиду. Балиниң әтрапидикиләр билән мунасивәт муамилиси асасән мәктәптә шәкиллиниду. Әгәр оқуғучилар мәктәптә оқуватқан вақитта әтрапидикиләр билән өз ара һәрикәт-тәсир қилишниң нәтиҗилик усул-лирини өзләштүрмисә, у чағда кәлгүсидә уларда аилидә, ишта кәсип-дашлири вә б. билән өз ара мунасивәтлиридә муаммиларниң пәйда болуши мүмкин.

				Мәктәптә коммуникация тәҗрибилирини йетилдүрүшкә җиддий көңүл бөлүш, өз еһтияҗлири һәққидә очуқ, давасиз ейтишни, баш-қисини тиңшап сөзигә етивар беришни үгиниш керәк.

				
					
						
							1. Қедимдила адәмләр җәмийәттики иҗти-маий қариму-қаршилиқларни, тоқунушларни нәтиҗилик һәл қилиш мәсилилири үстидә ойлинип, идеаллиқ, тоқунушлар йоқ, меһриван вә адаләтлик җәмийәтни арман қилған. Вавилонниң Хаммурапи падишасиниң қедимий қанунлирида тоқунушлуқ вәзийәтләрни һәл қилишниң онлиған усуллири баян қилинған. Ривайәт бойичә, Сулайман (Соломон) па-диша тоқунушларниң алдини елиш вә һәл қилишни билиш даналиғи билән даңқи чиққан (21-сүрәт). 

							2. Қазақ җәмийитидә қедимий замандинла тоқунушларни теч йол билән һәл қилишқа тиришқан. Бийләр соти моҗут болған. Бийләр соти, бир тәрәптин, һәрқандақ ениқ бир давалиқ ишта һәқиқәтни издәш чүшәнчиси билән бағлинишлиқ еди. Иккинчи тәрәптин, сот қарариниң негизи болуп һесаплинидиған адаләтлик чүшәнчисини билдүрәтти. Бийләр җәмийәттики тоқунушларни течлиқ йоли билән һәл қилишқа интилди.

								21-сүрәт. Соломон (Сулайман) өз шагиртлири билән

				Мәктәптики тоқунушларниң түрлирини қараштуримиз. 

				1. Оқуғучилар арисидики тоқунуш. Буниңда бәзибир оқуғучиларниң башқилирини турақлиқ қобуллимаслиқ яки яқтурмаслиқ һалитиниң қелиплашқанлиғини байқаш тәс әмәс. Мундақ тоқунушлар пат-пат узақ вақитлиқ көрүнмәс, йошурун болиду. Бу тоқунушниң беши немигә бағлиқлиғини адәттә чоңлардин йошуриду. Дәсләп әрзимәс нәрсигә бола (сөз, орунсиз һәзил вә б.) балилар мунасивәтлиридә кәскинлик пәйда болуши мүмкин. Мундақ кәскинлик мәктәп оқуғучилириниң әркидин сирт пат-пат пәйда болиду. Оқуғучилар бириниң өзини туталмай җаңҗал чиқиришиға әрзимәс бир вақиә сәвәп болуши мүмкин. Мана шундақ вақиәни адәттә тоқунушниң беши вә сәвәви дәп һесаплайду. Әмәлиятта тоқунуш илгири-дин пишип йетилгән, лекин у шу вақитқичә 

								Сәясий тоқунуш — у бир-бири билән һакимийәт ресурслирини вә вакаләт-ләрни тәхсим қилиш һәм қолида тутуш үчүн тали-шиватқан сәясәт субъ-ектлири (йәккә шәхсләр, уларниң топлири, җама-әләр, дөләтләр, уларниң бирләшмилири) оттуриси-дики тоқунуш.

							

						

						
							
								Әмгәк тоқунуши — у иш бәргүчи билән ишчи (хадим) оттурисиди-ки әмгәк мунасивәт-лириниң шәрт-шараит-лириға (әмгәккә һәқ 

								төләш, иш вақти, әмгәк шараити, әмгәк-ниң бехәтәрлиги дәри-җиси вә б.) бағли-нишлиқ ихтилап

							

						

						
							
								Милләтләр ара тоқу-нуш — у қандақту-бир дөләттә адәттә бир-биригә беваситә йеқин яшайдиған һәрхил миллий, этнослуқ бирләшмиләр вәкил-лириниң оттурисиди-ки тоқунуш

							

						

						
							
								Аиләвий тоқу-нуш — у аилә әза-лириниң оттури-сидики қариму-қарши йәнилиш-тики мотивлири-ниң вә (яки) көзқа-рашлириниң ке-лишмәслиги асаси-дики тоқунуш.

							

						

						
							
								Хәлиқара тоқу-нуш — у хәлиқара мунасивәт субъектлириниң оттурисидики хәлиқара әһмийәтлик мәнпийәтләргә бағлиқ тоқу-нуши.

							

						

						
							
								Экологиялик то-қунуш — у һәрхил субъектларниң оттурисиди-ки қоршиған муһитни қоғдаш, сақлаш саһаси-дики тоқунуши.

							

						

						
							
								Шәхсләр ара тоқунуш — у айрим адәмләр оттурисидики һәрхил шәхсий мәнпийәтлиригә бағлиқ тоқунуш

									Һоқуққа аит тоқунушлар түрлири (субъектлар вә көрүнүш даирилири бойичә)

					•	Тоқунуш — адәмләр-ниң мәнпийәтлириниң, мәхсәтлириниң, мәвқәсиниң қариму-қарши келиши.

					• Һоқуққа бағлиқ тоқу-нуш — у қанун қоғдай-диған мәнпийәтләрниң тоқунуши болуп, һо-қуққа аит ақивәтләргә елип келип, һоқуқий васитиләр билән һәл қилиниду.

				очуқ көрүнмигән еди. Шуңлашқа тоқунушниң башлинишиға шәклән сәвәп болған вақиәни пәқәт аддий ениқлашла нәтиҗилик болмай-ду. Тоқунушқа қатнашқучилар билән тоқунушниң башлинишиға бағлинишлиқ башқа муһим мәсилиләрниму, оқуғучиларниң илгәрки вә кәлгүси мунасивәтлиригә бағлиқ мәсилиләрниму муһакимә қилиш керәк. Оқуғучилар арисидики тоқунушларниң әң кәскин шәкиллириниң бири — буллингтур (синипта бир балини қорқутуп күн көрсәтмәслик).

				Муәллим билән оқуғучи арисидики тоқунуш. Униңға муәллим билән оқуғучиниң бир-бирини чүшәнмәслиги сәвәп болиду вә у узаққа со-зулуши мүмкин. Оқуғучи көпинчә қандақту-бир муәллим әттәй начар баһа қойду, “тегишиду, камситиду” дәп һесаплайду. Оқуғучиму пат-пат чоңлар билән ишәшлик сөзлишәлмәйду, әйминиду. У шундақ қилип унчуқмай турувалиду, тәтүр җавап қайтурушқа яки чоңлар “күткән” җавап беришкә адәтлиниду, бирақ у ичидин чоңларниң пикригә келишмәйду. Бу мәктәптә узаққа созулидиған, ашқарә әмәс тоқунушқа, кәскин вәзийәтниң пәйда болушиға елип келиши мүмкин. Муәллим үчүн балида психологиялик қолайсизлиқниң пәйда болушиниң вә мүҗәзиниң өзгиришиниң дәсләпки бәлгүлири пәйда болғанда, шуни көрүп билиши муһимдур. Униң үстигә мундақ тоқунуш үчүн бәзидә пәқәт оқуғучи әйиплик әмәс. Муәллимму бәзидә вақтиниң йетишмәслигидин, өз муаммилири (кәйпиятиниң болмаслиғи, сақлиғиниң йоқлуғи вә б.) түпәйли оқуғучиларға дегәндәк көңүл болмәйду, оқуғучиға, у хаталаш-са, тәңситмәй қарап, хаталиғини түзитишкә мүмкинчилик бәрмәйдиған әһвалларму йүз бериду. Лекин немила болмисун, муәллим һәр қандақ оғуғучидин чоң вә әқли толған, шуңлашқа у тоқунушни йоқитишқа яки әң болмиғанда униң алдини елишқа тиришиши лазим.

				Муәллим билән оқуғучиниң ата-аниси оттурисидики тоқунуш. Көпинчә тоқунуш муәллим вә оқуғучилар бириниң ата-аниси арисида йүз бериду. Бу әһвалда адәттә ата-ана педагогни балисиға нисбәтән пикри натоғра қелиплашқан дәп әйипләйду. Мундақ вәзийәттә һәм-миси вә биринчи новәттә бала қийнилиду. Бәзидә муәллимдә бир оқуғучи һәққидә сәлбий ой-пикир вә көзқараш қелиплишип, у дәристә шу оқуғучиға тамамән көңүл бөлмәйду. Балиму шундақ муамилигә, өзини задила махтимайдиғанлиғиға үги-нип кетиду вә тиришип оқуғуси кәлмәйду. Ата-аниларниң болса, шу мәктәптики билим-тәрбийә системи-сидин тамамән көңли қалиду.

					22-сүрәт. Оқуғучилар арисидики җаңҗал

				Тоқунушларни қандақ һәл қилиш керәк? Ким ярдәм қилалайду? Әң муһими, тоқунушниң бар екәнлигини йошурмаслиқ керәк. Тоқунуш қанчә узаққа созулса, сәлбий ақивәтлири шунчә көп болуши мүмкин. Тоқунуш қатнашқучилири уни өзлири һәл қилишқа интилиши лазим. Әгәр бу мүмкин болмиса, у чағда мәктәп муәллимигә, психологқа, ата-аниларға мураҗиәт қилиш керәк. Һазир мәктәпләрдә медиация хизмити қурулди. Әнди оқуғучилар тоқунушни һәл қилиш үчүн мәктәп медиаториға мураҗиәт қилалайду. Мәктәп медиатори — у бетәрәп, халис васитичи вә конструктив диалог уюшту-рушқа, тоқунушқа қатнашқучиларға лазимлиқ һәл қилиш йолини тепишқа ярдәмлишиду. 

				Шундақ қилип, мәктәптә тоқунушларни һәл қилишниң әң нәтиҗилик йоли — мәктәп оқуғучилирида, муәллимләрдә вә ата-аниларда комму-никация тәҗрибисини қелиплаштуруш; әтраптики адәмләр билән өз ара һәрикәт қилиш җәриянида һәмқарлишиш һәм өз ара чүшиниш, башқиларниң көзқарашлирини, адәтлирини, қандақ болушидин қәтъий нәзәр, қобуллашқа тәйяр туруш асасида өз ара мунасивәтләрни тоғра йолға қоюшни билиш тәҗрибисини шәкилләндүрүш болуп һесаплиниду. 

					1.	Җәмийәттики тоқунушларни һәл қилиш әһмийити һәққидә сөзләп бериңлар. Һоқуққа аит тоқунушларни қандақ чүшинисиләр? Уларниң түрлири қандақ?

					2. Мәктәптики тоқунушларни һәл қилиш йоллирини ениқлаңлар.

					3. Мәктәптики тоқунушларниң алаһидиликлирини атаңлар.

					1-дәриҗилик мурәккәп тапшуруқ. Мону соалларға җавап бериңлар.

				1. Қандақ тоқунушлар җәмийәт тәрәққиятиға, айрим шәхсләргә чоң тәсир йәт-күзди? 

				2. Тарихий шәхсләрниң һаятидин шундақ ениқ мисалларни кәлтүрүңлар. Тоқунуш-ларниң иҗабий вә сәлбий әһмийитини ениқлаңлар.

							Қошумчә әхбарат

						"Педагог мәртивиси тоғрилиқ" Қазақстан Җумһурийитиниң 2019-ж. 27-декабрь-дики Қануниға бенаән педагог:

						– еғир турмуш әһвалиға учрап қийнилип жүргән бала ениқланса, бу факт тоғрилиқ билим бериш тәшкилатиниң рәһбәрлигини дәрру хәвәрдар қилиши лазим;

						– камаләткә толмиғанлар қилған яки уларға мунасивәтлик ясалған җинаий яки мәмурий һоқуқ бузуш бәлгүлири бар һәрикәтләр (һәрикәтсизлик) фактлири тоғрилиқ, шундақла билим бәргүчи тәшкилатлардин ташқири кәспий паалийтитигә бағлиқ өзигә бәлгүлүк болған фактлар тоғрилиқ һоқуқ қоғдаш органлириға дәрру хәвәрләшкә вәзипилик; 

						– билим алғучилар вә тәрбийиләнгүчиләрни оқутуш вә тәрбийиләш мәсилилири бойичә ата-аниларға, қануний вәкилләргә консультация бериш вәзипилик.

					•	Тоқунуш — адәмләр-ниң мәнпийәтлириниң, мәхсәтлириниң, мәвқәсиниң қариму-қарши келиши.

					• Һоқуққа бағлиқ тоқу-нуш — у қанун қоғдай-диған мәнпийәтләрниң тоқунуши болуп, һо-қуққа аит ақивәтләргә елип келип, һоқуқий васитиләр билән һәл қилиниду.

					3-дәриҗилик мурәккәп тапшуруқ. Топларға бөлүнүп ишләш. Төвәндә кәлтүрүлгән тоқунушлуқ вәзийәтләрни муһакимә қилиңлар. Мону соалларға җавап бериңлар: бу вәзийәтләрдики тоқунушларниң роли немидин ибарәт? Бу мисал тоқунушниң қандақ түригә ятиду? Тоқунушниң пәйда болушида униңға қатнашқучиларниң һәрбириниң роли қандақ? Буниңда өз ара пайдилиқ қандақ һәл қилиш йолини тепиш мүмкин?

				1. Синипта җисманий җәһәттин аҗиз бала бар вә һәммиси уни заңлиқ қилип бозәк қилиду. Уни дайим чишиға тегип иғва қилип, җаңҗал пәйда қилишиду. Тоқунуш узаққа созулуп, кәскинләшкән, лекин задила һәл қилинмиған. Чүнки бу бала синипдашлириниң “һуҗумиға” рәһимсизлик билән җавап қайтурғуси кәлмәйду. Уни яқлиған балиларму синиптики бәңвашларниң йетәкчисиниң вә униң топиниң қисимиға дучар болған.

				2. Иккинчи синип оқуғучисиниң ата-аниси һәрқандақ мәсилә бойичә муәллимгә арам бәрмәй, балисиниң баһаси немишкә бәш әмәс, төрт болуп қалди дәп чатақ чиқиришиду. Тоқунуш күчийип, әнди бала өзиниңму оқушқа ихласи йоқайду. Чүнки униң алдида ата-аниси дайим муәллим билән җаңҗаллишиду. Муәллим болса, әнди мәктәп мудири билән униң орунбасариға ярдәм сорап мураҗиәт қилди.

				3. В.билән А. синипдаш қизлар — бир һойлида туриду. Лекин иккиси зади-ла чиқишалмайду. Иккисиниң иҗтимаий тордики хәт-чеки уларниң бириниң ата-анисини тәшвишкә салди. Уларниң байқиғини, қизлар башқилар билән йезишиватқанлиғиға хелә вақит болған. Униң үстигә хәт-чәктә әдәпсиз сөзләр йези-лип, тоқунушлуқ вәзийәткә башқа бир топ қизларни тартиш үчүн попуза, қорқутуш усуллири пайдилинилған. Қизларниң ата-анилири синип рәһбиригә мураҗиәт қилишқа мәҗбур болди.

				§ 20. Һоқуққа аит тоқунушларни һәл қилиш усуллири

				 

				Һоқуққа аит тоқунушларниң адәм һоқуқ-лирини бузушқа елип кәлмәслиги үчүн уларни һәл қилишниң нәтиҗилик усуллири зөрүр. 23-схемида һоқуққа аит тоқунушларни һәл қилиш усуллири көрситилгән.

				Һазирқи вақитта тоқунушлуқ (талаш) вә-зийәтни һәл қилиш үчүн төвәндики усулларни пайдилиниш мүмкин.

				1. Тоқунушқа қатнашқучиларниң оттурисидики музакириләр (ва-ситичисиз). Буниңда биринчи новәттә иккинчи тәрәпкә мураҗиәт қилип, өз ара талаш мәсилини һәл қилишқа тиришиш керәк. Бу усул гражданлиқ-һоқуқий талаш мәсилиләрни, шу җүмлидин коммерция-лик талаш-даваларни (тиҗарәтчиләр оттурисидики) һәл қилишта пайдилинилиду. 

				2. Васитичилиқ — музакириләрни мустәқил бетәрәп васитичиниң ярдими билән жүргүзүш. Васитичини тәрәпләр өз ара келишип, талла-

				
					
						Бу дәристә: 

						Һоқуққа аит тоқунушларни һәл қилиш усуллири һәққидә билимиз.

					• һоқуққа аит тоқунуш 

					• медиация

					• партисипативлиқ про-цедурилар

					• бийләр соти 

				валиду вә у разилиқ келишимгә келишкә ярдәмлишиду. Музакириләрдә васитичи болалайду:

				а) медиатор — халис мустәқил шәхс. Кәспий вә кәспий әмәс асаста ишләйдиған медиаторлар бар. Кәспий медиаторлар медиаторларниң реестриға киргүзүлгән. Медиация гражданлиқ, әмгәк, аиләвий вә башқа талаш-дава мәсилиләрни һәл қилишта, шундақла анчә еғир әмәс вә от-тура дәриҗилик җинайәтләр, җинаий қилмишлар тоғрилиқ ишларда қоллинилиду (23-сүрәт).

				ә) адвокат — у талаш мәсилиләрни өз ара теч рәтләшкә ярдәмлишиду. Бу адвокатуриниң вәзиплириниң биридур. Униң үчүн адвокатларға давагәр тәрәпләр оттурисида музакириләрни жүргүзүш һоқуқи 

			

		

		
			
				23-сүрәт. Медиатор

			

		

		
			
				23-схема

				Қазақстан Җумһурийитидә һоқуққа аит тоқунушларни һәл қилиш усуллири

				
					
						
							
								Тәрәпләр оттурисидики муза-кириләр (васитичиларсиз)

							

						

						
							
								Тәрәпләр оттурисидики васитичиларниң қатнишиши билән музакириләр — медиация; адвокатларниң қатнишиши билән музакириләр (партисипативлиқ процедурилар)

								Юрисдикциялик әмәс (тәңдаш) усуллар

							

						

					

					
						
							
								Дөләт органлири вә институтлири

								• Дөләтлик вакаләтлик орган

								• Дөләт нотариуслири

							

						

						
							
								Дөләтлик әмәс органлар вә институтлар

							

						

						
							
								• Арбитраж

								• Әмгәк давалири бойичә комиссия 

								• Омбудсмен

								• Хусусий нотариуслар

							

						

						
							[image: ]
						

						
							
								Юрисдикциялик усуллар

				берилгән. Адвокатниң васитичилиғидики муза-кириләр партисипативлиқ процедура дәп атилиду. 

				3. Арбитраж — талаш-давани мустәқил, бетәрәп шәхс — арбитрниң ярдими билән һәл қилиш. Уни тәрәпләр таллавалиду вә у тәрәпләрниң орунлиши шәрт қарар чиқириду. Тәрәпләрниң арбитражға мураҗиәт қилиши үчүн арбитражлиқ келишим түзүши зөрүр. Улар униңда ениқ бир арбитражни атап көр-ситиду. У мәлум бир талаш-давани қараш үчүн мәхсус қурулған арбитраж яки турақлиқ иш-ләйдиған арбитраж болуши мүмкин. Турақлиқ ишләйдиған һәр бир арбитражниң өз арбитр-лириниң реестри бар. Арбитражларниң паа-лийитини қоллаш үчүн Қазақстан Арбитраж палатиси қурулған. Ар-битражлар асасән тиҗарәтчиләр оттурисидики коммерция саһасидики талаш-даваларни һәл қилиду.

				4. Дөләтлик вакаләтлик орган. Көплигән дөләт органлирида граждан-ларниң мураҗиәтлири бойичә ишләйдиған бөлүмләр, лавазимлиқ шәхсләр бар. Һәрбир шәхс мошу қурулмиларға шикайәт, әризә билән мураҗиәт қилалайду. Җавапкәр шәхс вәзийәт яки мәсилини қарап, бәлгүләнгән қәрәлдә җавап бериши шәрт. 

				5. Омбудсмен. У аһалиниң ишәнчисигә егә, адәм һоқуқлириға әмәл қилинишиға җәмийәт назаритини әмәлгә ашурушқа вәзипилик лава-зимлиқ шәхс. Қазақстанда умумий омбудсмен вә балилар ишлири бойичә омбудсмен қурулмиси қурулуп ишләйду. Бу орган ҚҖ Пре-зиденти йенида қурулған.

				6. Нотариат. Униң миссия-вәзиписи адәмләр оттурисидики талаш-даваларниң алдини елиштин ибарәт. Нотариус келишимни, һөҗҗәт-ләрни (вәсийәтнамә, ишәнчә хәт, һөҗҗәтниң көчүрмиси вә б.) гува-ландуриду, бу мошу һөҗҗәтләргә юридик күч бериду. Нотариуслар бу һөҗҗәтләрни дурус түзүшкә адәмләргә ярдәм қилиши вә шәхсниң у яки башқа һөҗҗәтни имзалиғанда, түзүлүватқан келишимниң маһийитини чүшинип билидиғанлиғиға көзини йәткүзүши лазим. Бу кәлгүсидә келишим түзгүчиләрниң арисида талаш-дава пәйда болмаслиғи үчүн зөрүр. Нотариусниң яраштурғучи процедурини жүргүзүшкә һоқуқи бар вә у талашсиз, тоғра тәләпләр бойичә орунлаш зөрүр иш-қәғизини йезишқа һоқуқлуқ.

				7. Сот. Униң вәзиписи қанун асасида җәмийәттики һоқуққа аит талаш-давани һәл қилиштин ибарәт. Сотниң қарарлири мәҗбурән орунлишиши лазим.

					•	Медиация — медиа-торниң васитичили-ғидики музакириләр.

					• Партисипативлиқ процедура — тоқунуш-ни сотқа мураҗиәт қилмай һәл қилиш (у һәр икки тәрәпниң адвокатлириниң та-лаш-давани рәтләшкә ярдәм қилиши билән тәрәпләр оттурисида музакирә жүргүзүш арқилиқ әмәлгә ашиду). 

				Тоқунушлуқ (талаш) вәзийәттә бирдинла сотқа мураҗиәт қилиш тоғра әмәс. Дәсләп яраштуруш-келишишиш процедурисини пайдили-ниш тәвсийә қилиниду.

				Әгәр давагәр тәрәпләр сотқа мураҗиәт қилип қойған болса, сот процессиниң һәрқандақ басқучида талаш мәсилини музакириләр арқилиқ, яраштуруш йоли билән һәл қилиш мүмкин. Сот тәрәпләргә талаш мәсилини келишип һәл қилишқа ярдәмлишиши шәрт. Әгәр тәрәпләр өз ара келишәлисә, у чағда разилиқ-келишими (яки медиа-ция яки партисипативлиқ процедура тәртивидә талаш-давани рәтләш тоғрилиқ келишим) түзүлүп, уни сот тәстиқләйду вә уни тәрәпләрниң бири ихтиярий орунлимиса, сот мәҗбурий орунлатқузиду.

					Жаңжал пәйда болған әһвалда дәррула сотқа тайиниш тоғра әмәс. Дәсләп яхши-хоп болуш рәсмийитини пайдилиниш әқилгә мувапиқ.

				Қазақстан Җумқурийитидә 2011 ж. 28-январьда «Медиация тоғри-лиқ» Қанун қобул қилинған. Бу қанун айрим вә қануний шәхсләр қатнишидиған гражданлиқ, әмгәк, аиләвий вә башқиму һоқуқий бағлинишлардин пәйда болидиған мунасивәтләрни рәтләйду. Шуниң билән биллә бу қанун җинаий қилмишлар, анчә еғир әмәс вә еғирлиғи оттура җинайәтләрдә, шундақла, Қазақстан Җумһурийити Җинаий ишлар кодексида көрситилгән башқиму җинайәтләрдә пайдилинилиду. 

				Шундақ қилип, һоқуққа аит тоқунушларниң адәм һоқуқиниң бузу-лушиға вә җәмийәтниң парчилинишиға елип кәлмәслиги үчүн улар-ни һәл қилишниң нәтиҗилик усуллири зөрүр. ҚҖда һоқуққа аит тоқунушларни һәл қилиш усуллири системиси қурулуп ишләватиду. Уларниң арисида һоқуққа аит талаш-даваларни һәл қилишниң тәңдаш (альтернативлиқ) усуллири: музакириләр, медиация, партисипативлиқ процедура, арбитраж җәмийәттә тоқунушларниң азийишиға ярдәмли-шидиған әң нәтиҗидарлиқ усуллар болуп һесаплиниду.

					1. Һоқуққа аит талаш-дава дегән немә? Һоқуққа аит талаш-давани қандақ һәл қилиш усуллирини билисиләр? Уларниң қайсиси әң нәтиҗидарлиқ? Җававиңларни асасландуруңлар.

					2. Талаш-давани һәл қилишниң альтернатив усулиниң әвзәллиги немидин ибарәт?

					3. Һазирқи җәмийәттә бийләр соти керәкму? Униң әвзәллиги немидин ибарәт?

					2-дәриҗилик мурәккәп тапшуруқ. Топқа бөлүнүп ишләш. Төвәндики вәзийәт-ләрни оқуп үгиниңлар. Бу әһвалда һоқуққа аит талаш-дава моҗутму? Уни һәл қилишниң қандақ усулини қоллиниш мүмкин? Сотқа мураҗиәт қилиш мувапиқму?

							ҚҖда медиация процедуриси коррупциялик җинайәтләр тоғрилиқ җинаий ишлар бойичә, шундақла дөләт хизмитигә вә дөләтлик башқуруш мәнпийәтлиригә қарши башқа җинайәтләр бойичә қоллинилмайду.

						

					

					
						[image: ]
					

					
						
							Диққәт бөлүңлар!

					1. П.ниң пәтирини И. 6 ай қәрәлгә иҗаригә алди. Бир айдин кейин П. өзигә дәрру ахча керәк болуватиду, шуңлашқа у пәтирини сатмақчи екәнлигини ейтип, И.ниң пәтирни бошитип беришини тәләп қилди. И.болса, шәртнамиға асаслинип, униң тәливини рәт қилди. Бу һаләт һоқуққа аит талаш мәсилә болуп һесаплинамду? П. вә И. мошу мәсилини қандақ усул билән һәл қилиши мүмкин?

					2. Тиҗарәтчи С. билән “Сәлкин” җавапкәрлиги чәклик шерикдашлиғи станокниң қошумчә қисимлирини 2019-ж. 1-мартқичә йәткүзүп бериш һәққидә өз ара шәртнамә түзди. Лекин товар келишилгән қәрәлдә йәткүзүлмиди (шерикдашлиққа С. алдин-ала һәқ төләп қойған болсиму). С.пулини қайтуруп беришни, чиқимини төләшни тәләп қилди. Шерикдашлиқ пәқәт пулнила қайтурушқа келишти. 

					3-дәриҗилик мурәккәп тапшуруқ

					Җәдвәлни толтуруп, һоқуққа аит тоқунушларниң һәрбирини һәл қилиш усулиниң чүшәнчисини ечип көрситиңлар. «Бир бирини үгитиду» усулини пайдилиниңлар.

				
					№

				

				
					Һоқуққа аит тоқунушни һәл қилиш усули

				

				
					Усулниң маһийити 

				

				
					1

				

				
					Сот

				

				
					2

				

				
					Дөләт органи

				

				
					3

				

				
					Нотариат

				

				
					4

				

				
					Арбитраж

				

				
					5

				

				
					Музакириләр

				

				4-бап. Қазақстан Җумһурийитиниң сот системиси

				§ 21. Һоқуқий дөләттики сот вә адил сот иши. Сот системисиниң элементлири 

				Сот системиси. ҚҖ Конституциясиниң 1-мад-дисиға бенаән, Қазақстан Җумһурийити өзини демократик һоқуқий дөләт сүпидә тәстиқләйду. Шу мәхсәткә йетиш үчүн адәм һоқуқлирини һимайә қилишниң ишәшлик системиси лазим. Буниңда сот һакимийитигә асасий роль тәәл-луқ. Һәрқандақ қанунни, һәтта әң мукәммәл қанунни қобул қилиш техи гражданларниң һоқуқлири билән қануний мәнпийәтлиригә әмәл қилиш капалити болуп һесапланмайду. Қанунни әмәлгә ашу-рушниң вә һоқуқларни һимайә қилишниң әң мукәммәл механизми зөрүр. Адәмниң һоқуқлири билән әркинликлирини, уларға һәрқандақ қәст қилишлардин, шу җүмлидин һоқуққа қарши һәрикәтләрдин һимайә қилишни тәминләш миссияси нәқ сотқа жүкләнгән. Мошу мәхсәттә пәқәт сотқа дөләт намидин сот қарарлирини қобуллашниң алаһидә һоқуқи берилгән.

				
					
						Бу дәристә: 

						Қазақстан Җумһурийитиниң сот системиси билән тонушимиз.

						Тирәк сөзләр:

					

				

			

			
				
					•	сот

					•	сот һакимийити

					•	адил сот (әдлийә) иши

				

			

		

	
		
			
				96

			

		

		
			
				Адил сот иши — дөләтлик паалийәтниң бир түри болуп, уни дөләт намидин мәхсус дәләт органлири — сотлар әмәлгә ашуриду. Бу паалийәт һоқуқ нормилириға асаслинип, гражданлиқ, җинаий вә башқа ишларниң қанунда бәлгүләнгән процессуаллиқ шәклигә риайә қилип, һоқуққа аит тоқунушларни һәл қилишқа қаритилған.

				Суверен Қазақстанниң сот системисиниң тәрәққиятида шәртлик түрдә үч басқучни бөлуп көрситиш мүмкин. Биринчи басқуч 1991-ж. 16-декабрьда “Қазақстан Җумһурийитиниң дөләт мустәқиллиги тоғрилиқ” Конституциялик қанунни қобуллаштин башлиниду. Бу қанунда дәсләпки қетим дөләт һакимийитини қанун чиқириш, иҗраий вә сот һакимийитигә бөлүш принципи бәкитилгән. Иккинчи басқуч 1993-ж. 28-январьда ҚҖ Конституциясини қобуллаштин башлинду. Униңға бенаән, ҚҖ ниң жуқарқи үч соти: Алий сот, Алий арбитраж соти вә Конституциялик соти көздә тутулди. Үчинчи басқуч 1995-ж. 

				
					
						
							Қазақ көчмән җәмийитидә бийләр мәртивисигә, тәсир даирисигә вә җамаәтчиликниң уларни етирап қилиши дәриҗисигә қарап пәриқләнгән. Төбе бий (Баш қази) — сот пәләмпийиниң әң жуқурисида турған. Қаидә териқисидә бу атақ әзәлдин қәдрийәтләрни баһалап, уларға садиқ болған көчмән қазақларниң чүшәнчисидә шу дәвирдә даңлиқ болушниң, кәспий маһарәтниң өлчими болуп һесапланди. Жүз, айрим тәвәләр вә қәбилә-уруқлар даирисидә етирап қилинип тонулған, тәсири күчлүк бийләр Төбе бий дәп аталди. Уларниң атиғиға келип чиққан тәвәсиниң нами вә жүзиниң нами қошулуп ейтилған. Мәсилән, XVII әсирниң иккинчи йерими — XVIII әсирниң биринчи йеримида яшиған Төле бийни Чоң жүзниң Төбе бийи, Қазыбек бийни Оттура жүзниң Төбе бийи, Әйтеке бийни Кичик жүзниң Төбе бийи дәп тонуған. Давагәр тәрәпләрниң таллавелиши билән көпинчә чоң вә мурәккәп тоқунушлуқ ишларни қарашқа, йәни төрилигини ейтишқа сайланған бийләрниң Төбе бий мәртивиси сақлинип турған.Төбе бийләргә һәрқандақ тәвәдин, уруқлардин, жүзләрдин келип мураҗиәт қилатти. Мурәккәп, муһим вә қийин давалиқ ишлар қаралғанда кәлгүси Төбе бийниң намзити бийләр сотиға мураҗиәт қилиштин авал, давагәрләр тәрипидин өз ара пухта муһакимә қилинатти. Буниңда шуни көздә тутуш керәкки, чоң уруқ-қәбилиниң мәнпийәтлирини қоғдиған тәрәп, адәттә өзиниң баш адвокати кәби өзлириниң Төбе бийини алдин-ала ениқлап қоятти... Уруқларға бөлүнгән һәрбир чоң яки кичик малчи-көчмән бирләшминиң өз бийи, йәнә келип бир нәччә бийи болған. Аһали кимгә мураҗиәт қилишини биләтти. Авулларға йеқин туридиған вә парихор әмәслиги билән, билими вә даналиғи билән атақлиқ болған бийләр, йәни бийлик қилишниң әнъәнивий өлчәмлиригә җавап беридиған шәхсләр таллавелинатти.

							(С.З. Зимановниң “Қазақниң бийләр соти — надир сот системиси” китавидин)

								24-сүрәт. Қазақ хәлқиниң үч даңлиқ бийи — Төле бий, Қазыбек бий, Әйтеке бий

							Глоссарий

						

					

				

			

			
				
					•	Сот — у адил сот иши-ни жүргүзүш бойичә алаһидә вакаләтләргә егә дөләт органи.

					•	Сот һакимийити — дөләт һакимийитиниң гражданларниң вә тәшкилатларниң һоқуқ-лирини, әркинлик-лирини вә қануний мәнпийәтлирини адил сот ишини жүргүзүш арқилиқ һимайә қилишқа вәзипилик мустәқил тармиғи.

				

			

		

		
			
				30-августта ҚҖ Конституциясини қобуллаштин башлиниду. Униңда бирла Алий сот — Қазақстан Җумһурийитиниң Алий соти көздә ту-тулди вә Конституциялик кеңәш тәсис қилинди. Һазирқи басқучта елимизниң тәвәндики сот системиси қелиплашти (4-җәдвәл).

				4-җәдвәл 

				Қазақстан Җумһурийитиниң сот системиси

				
					Қазақстан Җумһурийитиниң Алий соти

				

				
					Вилайәтлик вә уларға тәңләштүрүлгән сотлар (Нур-Султан, Алмута, Чимкәнтниң шәһәрлик сотлири)

				

				
					Вилайәтлик сот мәртивисигә егә ихтисаслашқан сотлар

				

				
					Наһийәлик вә уларға тәңләштүрүлгән сот-лар (шәһәрлик сот, наһийәләр ара сот)

				

				
					Наһийәлик сот мәртивиси-гә егә ихтисаслашқан сотлар

				

				Алий сот гражданлиқ, җинаий вә башқа ишлар бойичә алий сот органи болуп һесаплиниду вә башқа сотларниң юридик күчигә киргән сот актлирини тәкшүрәйду (кассация тәртивидә сот ишлирини қайта қарайду). У өзиниң вакалитигә бағлиқ сот ишлирини қарайду; сот әмәлиятини үгинип хуласә чиқириду; нормативлиқ тохтамларни қобуллаш арқилиқ сот әмәлияти мәсилилири бойичә башқа сотларға изаһ-чүшәндүрүшләрни тәғдим қилиду.

				Алий сотниң органлири:

				1) пленарлиқ мәҗлис; 2) пленарлиқ мәҗлис президиуми; 3) граж-данлиқ ишлар бойичә сот коллегияси; 4) җинаий ишлар бойичә сот коллегияси; 5) ихтисаслашқан сот коллегияси.

				Сот коллегиясини сот системиси тоғрилиқ Конституциялик қанунда бәлгүләнгән тәртиптә лавазимиға тайинланған рәис башқуриду.

				Вилайәтлик вә уларға тәңләштүрүлгән сотлар өзлириниң вакалитигә ятқузулған ишларни қарайду, төвәнки сотларниң сот акт-лирини апелляциялик тәртиптә қайта қарайду, вилайәттики сотларниң сот әмәлиятини үги-ниду; вилайәттики сотларниң, сот ишлири-ни қариғанда, уларниң қанунийлиққа әмәл қилиш мәсилилирини қарайду. Вилайәтлик сот рәистин вә судьялардин тәркип тапқан. Вилайәтлик сотта сот коллегиялири қурулиду вә ихтисаслашқан сот тәркивиниң қурулуши мүмкин. Уларни Алий Сот Кеңиши билән ке-лишип Алий сот рәисиниң тәвсийәси бойичә Қазақстан Җумһурийитиниң Президенти тәш-кил қилиду.

				Наһийәлик вә уларға тәңләштүрүлгән сотлар — дәсләпки инстанция соти сүпитидә сот ишлириниң көпчилигини қарайду. Наһийәлик сотларни Алий Сот Кеңиши билән келишип Алий сот рәисиниң тәвсийәси бойичә Қазақстан Җумһурийитиниң Президенти тәшкил қилиду. Наһийәлик сот рәистин вә судьялардин ибарәт.

				Ихтисаслашқан сотлар мәлум бир катего-риядики ишларни қарайду. Мәсилән, камаләт йешиға йәтмигәнләр ишлири бойичә сотлар өсмүрләргә қарши җинаий яки мәмурий һоқуқ бузуш бойичә ишларни яки өсмүрләрниң мәнпийәтлиригә бағлинишлиқ гражданлиқ ишларни қарайду. Бу сотларни Қазақстан Җумһурийитиниң Президенти вилайәтлик яки наһийәлик сот мәртивиси билән тәшкил қилиду.

				Дуниявий тәҗрибә сотларниң вә судьялар-ниң ихтисаслишиниң нәтиҗидарлиқ екәнли-гини көрсәтти. Бу адил сот ишини жүргүзүш сүпитини вә шәхс һоқуқлирини һимайә қилиш дәриҗисини ашуриду.

				Қазақстанда ихтисаслашқан сотлар пәйдин-пәй қурулди. Мәсилән, дәсләп наһийәләр ара ихтисаслашқан ихтисадий сотлар тәшкил қилинди. Мәмурий юстицияниң тәрәққий қилиши наһийәләр ара ихтисаслашқан мәмурий сотларни қуруш зөрүрлигини пәйда қилди. Кейинирәк наһийәләр ара камаләт йешиға йәтмигәнләр ишлири бойичә ихтисаслашқан сотлар, алаһидә еғир җинайәтләр бойичә ишларни қарайдиған наһийәләр ара җинаий ишлар бойичә ихтисаслашқан сотлар пәйда болди. Улар, җүмлидин җамаәтчилик сайлиған вәкил-заседательларниң қатнишиши билән ишләйду. Кәлгүсидә сотларниң техиму ихтисаслаштурлуши мүмкин.

				Хәлиқара малийә мәркизи “Астана” (ХММА) соти алаһидә әһмийәткә егә. ХММА соти талаш-дава мәсилиләрни сот тәртиви бойичә қарайду вә тәрәпләрниң һоқуқлирини, әркинликлирини вә қануний мәнпийәтлирини қоғдаш, Мәркәзниң күчкә егә һоқуқини әмәлгә ашуруш мәхситини көзләйду. ХММА соти өз паалийитини мустәқил жүргүзиду вә ҚҖниң сот системисиға кирмәйду. Мәркәз соти Мәркәзниң иштракчилири, Мәркәзниң органлири вә (яки) уларниң чәт әллик хадимлири оттурисида пәйда болидиған мәлум бир категорияди-ки талаш-даваларни; Мәркәздә әмәлгә ашурулған вә Мәркәзниң һоқуқ даирисигә киридиған һәрқандақ операциягә мунасивәтлик даваларни; 

					25-сүрәт. Адил сот рәмзи

				Мәркәз сотиға тәрәпләрниң келишими бойичә берилгән талаш-давалар-ни һәл қилиду. ХММА сотиниң инглиз умумий һоқуқиниң нормилири вә принциплириниң асасида, шундақла әң илғар хәлиқара әмәлият асасида түзүлгән өзиниң процедурилиқ қаидилири бар.

				Қазақстан Җумһурийитиниң Конституциясидә елимизниң сот си-стемисини ениқлайдиған сот қурулуши принциплири бәкитилгән. Җумһурийитимизниң сот системисини ҚҖ Конституцияси бәлгүләйду. Конституциядә көрситилгәнләрдин башқа, қандақту-бир нам билән мәхсус вә пәвқуладдә сотларни тәсис қилиш мәнъий қилинған. Сот һакимийити, Конституция вә қанунлар асасида, пәйда болидиған барлиқ ишларни вә талаш-даваларни өз даирисигә алиду. Елимиздә сотларниң көп болушиға қаримай, Қазақстанниң сот системиси пүткүл мәмликәт үчүн бирпүтүн болуп һесаплиниду.

				Шундақ қилип, Қазақстанда адил сотниң асасий вәзиписини —адәмниң һоқуқлири билән әркинликлирини һәрқандақ қәстликләрдин, шу җүмлидин һоқуққа қарши һәрикәтләрдин вә қарарлардин қоғдашни әмәлгә ашуридиған нәтиҗидарлиқ сот системиси қурулған. Шуниң билән биллә Қазақстанниң сот системиси йәниму мукәммәлләштүрүлмәктә. Уни тәрәққий әткүзүшниң әң муһим йөнилиши сотларни вә судьяларни ихтисаслаштуруш болуп һесаплиниду.

					1. ҚҖниң сот системиси қандақ риваҗланди?

					2. ҚҖниң һазирқи басқучтики сот системиси қандақ?

					3. ҚҖ ниң сот қурулуши принциплирини атаңлар.

					2-дәриҗилик мурәккәп тапшуруқ. Топқа бөлүнүп ишләш

					“Өзини һимайә қилиш васитилири бар йәрдә, һоқуқму бар” дегән ибарини муһакимә қилиңлар. Қандақ ойлайсиләр, немә үчүн мустәқил сотсиз һоқуқий дөләт йоқ? Адил сот худаси Фемида һәйкилидә униң көзидики теңиқ, қоллиридики шәмшәр билән тараза немини билдүриду? (25-сүрәт). 

							Қошумчә әхбарат

						Хәлиқара малийә мәркизи “Астана” 2015-ж. шундақ намлиқ Конституциялик қанун асасида тәсис қилинди вә Нур-Султан шәһириниң даирисидики террито-риядин ибарәт. Униңдики малийә системисида алаһидә һоқуқ режими моҗут. Мәркәзниң мәхсити вә вәзипилири малийә хизмәтлирини көрситиш бойичә йетәкчи хәлиқара мәркәзни қелиплаштуруш, Қазақстан Җумһурийитиниң ихтисадиға инвестицияләрни җәлип қилишқа ярдәмлишиш (малийә хизмәтлири саһаси инвестицияләш үчүн қолайлиқ муһитни яритиш арқилиқ), ҚҖ да қиммәт баһалиқ қәғәзләр (акция вә б.) базирини тәрәқий әткүзүш болуп һесаплиниду. ХММА территориясидә Англия вә Уэльс һоқуқиниң принциплири, нормилири вә прецедент-лири вә (яки) йетәкчи дуниявий малийә мәркәзлириниң стандартлири қоллинилиду.

				§ 22. Судьяниң һоқуқ мәртивиси вә униң паалийитиниң капаләтлири

				Судья – адил сот ишини әмәлгә ашуруш бойичә өзигә вакаләтләр берилгән дөләтниң лавазимлиқ шәхси. Судья өзиниң вәзипилирини турақлиқ асаста орунлайду. Судья, өзиниң паалийитигә башқиларниң арилишишидин вә сиртқи бесим қилиштин қоғдайдиған жуқури мәртивә билән тәминләнгән. Судьяниң һоқуқ мәртивиси, униң һоқуқлири билән мәҗбурийәтлириниң пүтүнлигини, шундақла дөләт тәрипидин сот паалийитигә берилгән капаләтләрни өз ичигә алиду. Қазақстан Җумһурийитиниң барлиқ сотлириниң судьялириниң мәртивиси бирдәк вә улар өз ара пәқәт вакаләтлири билән пәриқлиниду. Судьяға әң жуқури тәләпләр қоюлиду. 

				Судьяниң һоқуқлири вә мәҗбурийәтлири. Судья өзиниң мустәқиллик капаләтлириниң болушиға, өзигә сот һакимийитиниң функциялирини әмәлгә ашуруш үчүн шараитниң яритилишиға һоқуқи бар.

				Судья:

				1. Қазақстан Җумһурийитиниң Конституцияси билән қанунлириға еғишмай әмәл қилиши, судья қәсәм-ядиға садиқ болуши шәрт.

				2. Судья сот ишини жүргүзүш бойичә өзиниң конституциялик мәҗбурийәтлирини орунлиғанда, шундақла хизмитидин сирт мунаси-вәтлиридә судья этикиси тәләплиригә әмәл қилиши; абройиға, қәдир-қиммитигә нуқсан кәлтүридиған яки өзиниң вижданлиғиға, адилли-ғиға, объективлиғиға, халислиғиға шүбһә туғдуридиған барлиқ һәри-кәтләрдин нери болуши шәрт.

				3. Һәрқандақ коррупция көрүнүшлиригә вә сот ишини жүргүзүш паалийитигә қанунсиз арилишиш урунушлириға қарши турушқа вәзипилик.

				4. Судьялар кеңишиниң мәхпийитини сақлашқа вәзипилик.

				5. Судьяниң депутат болушқа; оқутқучилиқ, илмий яки башқа иҗадий паалийәттин бөләк, һәқ төлинидиған лавазимларни егиләшкә, тиҗарәтчилик паалийәт жүргүзүшкә, коммерциялик тәшкилатниң рәһбирий органиниң яки Байқиғучилар кеңишиниң тәркивигә киришкә вакалити йоқ. Судья партияләргә, кәспий иттипақларға әза болалмайду, қандақту-бир сәясий партияни қоллап-қувәтләшкә яки қарши болушқа һоқуқлуқ әмәс.

				Судьяниң һоқуқ мәртивисиниң капаләтлири. Дөләтниң әң муһим конституциялик вәзиписи судьяниң һоқуқлириниң капаләтлирини, униң мустәқиллигини тәминләштин ибарәт.

				
					
						Бу дәристә: 

						судьяниң һоқуқ мәртивисини вә униң мустәқиллигиниң капаләтлирини қараштуримиз.

							Тирәк сөзләр:

						

					

				

			

			
				
					•	судьяниң һоқуқ мәртивиси

				Қазақстан Җумһурийитидә судья һоқуқлириниң тәвәндики капа-ләтлири ишлинип чиққан:

				1. Судьялиқ хизмәтниң турақлиғи. Судьялар Қазақстан Җумһу-рийитиниң Конституциясигә вә башқа қанунлириға мувапиқ лавазимиға сайлиниду яки тайинлиниду вә уларға турақлиқ асаста вакаләтләр берилгән. Судьяниң вакаләтлири пәқәт қанунда бәлгүләнгән асаста вә тәртиптила бекар қилиниши яки тохтитип турулуши мүмкин.

				Хәлиқара һоқуқта судьялиққа намзатларни таллавелиш вә тайин-лаш ишини уюштуруш принциплири ишлинип чиққан: судьялиққа намзатларни таллавелиш көпчиликниң муһакимә қилиниши билән конкурслиқ асаста жүргүзилиду.

				Қазақстан Җумһурийитидә судьялиққа намзатларни таллавелиш униң үчүн мәхсус қурулған орган — Алий Сот Кеңишигә жүкләнгән. Бу орган Қазақстан Җумһурийити Президентиниң сотларни қуруш бойичә конституциялик вакаләтлирини, сотларниң мустәқиллиги вә дәхилсизлиги капаләтлирини тәминләш мәхситидә қурулған. У Алий сот рәиси лавазимиға, вилайәтлик сотлар рәислири, Алий сотниң сот коллегиялириниң рәислири лавазимлириға намзатларни қарайду; ҚҖ Президентиға ҚҖ Алий сотиниң рәиси лавазимиға намзатни, вилайәтлик сотларниң рәислири лавазимиға, Алий сотниң сот колле-гиялириниң рәислири лавазимиға намзатларни хизмитигә тайинлаш үчүн тәвсийә қилиду.

				2. Судьяниң мустәқиллиги. Адил сот ишини әмәлгә ашурғанда судья мустәқилдур вә пәқәт Қазақстан Җумһурийитиниң Конституциясигә һәм қанунға беқиниду. Һечкимниң сот ишиға арилишишқа вә судья билән җамаәтчилик сай-лиған заседательларға қандақту тәсир қилишқа һоқуқи йоқ. Қанунда судьяниң сот ишини жүргүзүш паалийитигә арилашқанлиқ үчүн, шундақла сотқа вә судьяға һөрмәтсизлик көрсәт-кәнлик үчүн җавапкәрлик бәлгүләнгән. Судья қариливатқан сот ишлири бойичә қандақту бир чүшәнчиләрни беришкә вәзипилик әмәс. Кеңишидиған бөлминиң мәхпийити истиснасиз барлиқ әһвалларда тәминлиниши лазим.

				3. Судьяниң дәхилсизлиги судьяниң җавап-кәрлигиниң алаһидә тәртивидур. Судьяға сот тәртивидә тайинлинидиған мәмурий җаза чари-лири қоллинилмайду, у қамаққа елинмайду, бу тоғрилиқ қарар қилған органға мәҗбурий елип келинмәйду, җинаий җавапкәрликкә тартил-майду (судьяға нисбәтән бу чариләр пәқәт ҚҖ 

							Глоссарий

						

					

				

			

			
				
					•	Судьяниң һоқуқ мәр-тивиси — у судьяниң қанунда бәлгүләнгән һоқуқлири билән мәҗбурийәтлириниң пүтүнлиги (компетен-цияси), шундақла сот ишини әмәлгә ашур-ғанда өзиниң мустәқил болуш капаләтлириниң бирлиги.

					•	Судьяниң мустәқил-лигиниң капаләтлири — у судьяниң мустә-қиллигини тәминләшкә қаритилған васитиләр, чариләр вә яритилған шараитлар.

					•	Судьяниң иммуни-тети — судьяниң дәхилсизлигиниң капа-лити

				Алий Соти Кеңишиниң хуласисигә асасланған Қазақстан Җумһурийити Президентиниң яки ҚҖ парламенти сенатиниң разилиғи биләнла әмәлгә ашиду).

				Судья пәқәт җинайәт қилған йеридә тутулуп қалса яки еғир җи-найәт қилған әһвалдила қамаққа елиниду.

				4. Дөләтниң судьяларни, аилә әзалирини һимайә қилиши.

				Судьялар, уларниң аилә әзалири вә мүлки дәләтниң һимайисидә болиду. Ички ишлар органлири судьяниң вә униң аилә әзалириниң бехәтәрлигини, уларға тәәллуқ мүлүкниң сақлинишини тәминләш бойичә өз вақтида һәртәрәплимилик чариләрни көрүши лазим (әгәр судья тегишлик әризә билән мураҗиәт қилса). Кәспий паалийитигә бағлиқ судьяға, униң мүлкигә йәткүзүлгән зиян җумһурийәтлик бюд-жет мәблиғи һесавиға өтилиду.

				5. Судьяларниң вә сотларниң маддий тәминлиниши. Судьяларға, уларниң мәртивисигә мувапиқ дөләт һесавиға маддий вә иҗтимаий тәминат берилиду вә уни азайтиш мәнъий қилинған. Сотларни мәбләғ билән, судьяларни болса турушлуқ өй билән тәминләш дөләт бюджети-ниң мәблиғи һесавиға әмәлгә ашурилиду. Бу сот ишини толуқ вә мустәқил жүргүзүш мүмкинчилигини тәминлиши лазим.

				24-схема

				Барлиқ дөләт органлири, уларниң лавазимлиқ шәхслири, граждан-лар вә юридик шәхсләр, өз вакаләтлирини әмәлгә ашурғанда, судьяниң тәләплирини орунлиши шәрт. Сотқа вә судьяға һөрмәтсизлик көрсәткән әйипкар шәхсләр мәмурий җавапкәрликкә тартилиду.

				
					
						
							Судья болалайдиған шәхс:

							1) 30 яшқа толған;

							2) алий юридик билими бар, жуқури әхлақий-мәнивий сүпәтләргә егә, абройи пак, юрист кәспи бойичә кам дегәндә бәш жил иш стажи бар;

							3) квалификациялик емтиһан тапшур-ған;

							4) медицинилиқ тәкшүрүштин өткән;

							5) сотта стажировкидин өткән;

							6) полиграф тәкшүришидин өткән.

						

					

					
						
							Судья болалмайдиған шәхс:

							1) сот, иш-һәрикитигә җавап берәл-мәйдиған дәп тонуған;

							2) дөләт хизмитиниң абройиға нуқсан кәлтүридиған интизамлиқ әйип һәрикити үчүн интизамлиқ җавап-кәрликкә тартилған;

							3) коррупциялик һоқуқ бузғанлиғи үчүн сот тәртивидә мәмурий җаза тайинланған;

							4) илгири сотланған;

							5) сәлбий сәвәпләр бойичә иштин чиқи-рилған.

							Қазақстанда судьялиққа намзатларға қоюлидиған тәләпләр

						

					

				

			

		

		
			
				
					26-сүрәт. Судьяниң һөкүм чиқириши

				Шундақ қилип, судьяниң һоқуқ мәртивиси судьяниң һоқуқлири, мәҗбурийәтлири, шундақла һоқуқий капаләтлири системисини өз ичигә алиду. Қазақстан Җумһурийитидә судьяниң һоқуқ мәртивиси хәлиқара стандартларға мувапиқ келиду вә адил сотниң вәзиписини — адәм һоқуқлирини қоғдашни капаләтләндүрүш вәзиписини әмәлгә ашуруш үчүн ишәшлик һоқуқий асас болуп хизмәт қилиду.

					1. Судьяниң һоқуқ мәртивиси дегәнни қандақ чүшинисиләр?

					2. Судьяниң асасий һоқуқлири, вәзипилирини атаңлар.

					3. Судьяниң һоқуқ мәртивисиниң капаләтлирини атаңлар. 

					1-дәриҗилик мурәккәп тапшуруқ. Вәзийәтни үгиниңлар. Судьяниң мәрти-висиниң қандақ капалити бузулған?

				П. ни гражданлиқ иш бойичә җавап бәргүчи (әйипкар) сүпитидә сотқа чақиртти. Лекин сот мәҗлисиниң вақти вә орни тоғрилиқ нәччә қетим соттин чақириш қәғизини алған болсиму, у сот мәҗлисигә үч қетим кәлмигән. Шундақла һөзүрлүк сәвәвиму болмиған. Төртинчи қетим аран кәлгинидә, у сот мәҗлисидә сотқа һөрмәтсизлик билән қарап, судьяниң соаллириға қопал җавап қайтуруп, һақарәтлик сөзләрни ейтқан.

					2-дәриҗилиқ мурәккәп тапшуруқ. Җүп болуп ишләш. Қазақ җәмийитидә бийләр вә бийләр соти һәққидә хәлиқниң һекмәтлик сөзлири нурғун болған. Җүпләргә бөлүнүңлар. Һәр бир җүп қазақ көчмән җәмийитидики бийләр вә бийләр соти тоғрилиқ төвәндә кәлтүрүлгән ибариләрниң бирини таллаве-лип, өз ара муһакимә қилиңлар (силәр уни қандақ чүшинисиләр, у немини билдүриду, уни һазирқи җәмийәттә қандақ қолланса болиду?)

				•	Атаңниң балисила әмәс, адәмниң балиси бол.

				•	Бий уруқ-туққиниға тартса, буниңдин артуқ, худаниң җазаси йоқ.

				•	Ташниң томури йоқ, бийниңму туққини йоқ.

				•	Чечән сөздә ипадилик муһим, бирақ һәқиқәт қиммәт.

				•	Бий төрт нәрсиниң қули: адил әмгәк, ой-пикир алийҗанаплиғи, чоңқур тәпәккүр вә адаләтлик.

				•	Адил бийниң туққини йоқ.

				•	Ханда қириқ адәмниң әқли болса, бийдә қириқ адәмниң виждани бар.

				ІІ бөлүм. Аммивий һоқуқ

			

		

		
			
				5-бап. Қазақстан Җумһурийитидики гражданлиқ вә сайлам

				§ 23. Гражданлиқ (пухралиқ) чүшәнчиси. Қош гражданлиқ. Гражданлиқни елиш вә тохтитиш

				Гражданлиқ чүшәнчиси. Силәр кичик чеғиң-лардин тартип ата-анаңлардин Қазақстан Җумһурийитиниң гражданлири екәнлигиң-ларни аңлап үгәндиңлар. Гражданлиқ дегән немә, уни силәр қандақ алдиңлар вә у немишкә шундақ муһим?

				Биринчидин, гражданлиқ — у адәмниң өз дөлити билән турақлиқ сәясий-һоқуқий алақиси болуп, у гражданлар билән дөләтниң өз ара һоқуқлирини һәм мәҗбурийәтлирини көрситиду вә адәмниң қәдир-қиммитини, аса-сий һоқуқлири билән әркинликлирини етирап қилип һөрмәтләшкә асасланған. Иккинчидин, гражданлиқ Қазақстан Җумһурийитиниң конституциялик һоқуқиниң асасий институт-лириниң бири болуп һесаплиниду.

				Гражданлиқ, адәмниң дәләттики һоқуқий һалитиниң асаси болғанлиқтин, бир мәзгилдә адәмниң әң муһим һоқуқлири бириниң объ-екти болуп һесаплиниду. Гражданлиққа егә болушниң өзи адәмгә һәрхил һоқуқлирини вә әркинликлирини, җүмлидин башқуруш ишиға вә сәясий һаятқа қатнишиш һоқуқини толуқ дәриҗидә әмәлгә ашуруш имканийитини бериду һәм дөләткә мунасивәтлик өз мәҗбурийәтлирини толуқ дәриҗидә орунлишини, җүмлидин дөләтни һимайә қилиш мәҗбурийитини көздә тутиду. Гражданлиқ адәмниң һалитидә рошәнлик вә ениқлиқни һасил қилиду.

				
					
						Бу дәристә: 

						Гражданлиқ чүшәнчиси билән тонушимиз, Қазақстан Җумһурийитидә гражданлиқни елиш вә тохтитиш асаслирини үгинимиз.

						Тирәк сөзләр:

					

				

			

			
				
					•	гражданлиқ

					•	бипатридлар

					•	апатридлар 

					•	натураллишиш

					•	филиация

					•	Бипатридлар — икки дәләтниң гражданли-ғини алған шәхсләр.

					•	Гражданлиқ — адәм-ниң ениқ бир дөләт билән сәясий-һоқуқий бағлиниши.

					•	Натураллишиш — әризә бойичә граж-данлиққа қобуллаш.

					•	Филиация — граждан-лиқни туғулушидин елиш.

					•	Апатридлар — граж-данлиғи йоқ шәхсләр.

				Қазақстан Җумһурийитиниң гражданлиқ институтиниң асасий мәнбәлири:

				1) Қазақстан Җумһурийити ратификациялигән тегишлик хәлиқара шәртнамиләр;

				2) ҚҖ Конституцияси; конституциялик қанунлар;

				3) 1991-ж. 20-декабрьдики “Қазақстан Җумһурийитиниң граж-данлиғи тоғрилиқ” ҚҖ Қануни;

				4) 2011-ж. 22-июльдики “Аһалиниң миграцияси тоғрилиқ” ҚҖ Қануни.

				Мәсилән, Қазақстан Җумһурийити Конституциясиниң 10-маддисиға бенаән: “Қазақстан Җумһурийитиниң гражданлиғи қанунға мувапиқ елиниду вә тохтитилиду, уни елиш асаслиридин қәтъий нәзәр, бир-пүтүн вә баравәр болуп һесаплиниду”. Бу һәрбир адәм қанунда бәлгү-ләнгән тәртиптә Қазақстан Җумһурийитиниң гражданлиғини елиш һоқуқиға егә дегән сөздур. Қазақстан Җумһурийитиниң граждани гражданлиқтин, өз гражданлиғини өзгәртиш һоқуқидин айрилмайду вә шундақла Қазақстанниң ташқирисиға қоғлап чиқирилмайду.

				Қазақстан Җумһурийитиниң гражданлири болуп һесаплиниду:

				•	1991-ж. 20-декабрьдики “Қазақстан Җумһурийитиниң граж-данлиғи тоғрилиқ” ҚҖ қануни күчигә киргән күни Қазақстан Җумһурийитидә дайим яшаватқан шәхсләр. Бу, Қазақстан территориясидә яшаватқан барлиқ адәмләр, елимиз мустәқиллик алғандин кейин ихтиярий һалда (ваз кечишкә болатти) Қазақстан Җумһурийитиниң гражданлири болди, дегәнни билдүриду;

				•	Қазақстан Җумһурийитиниң территориясидә туғулған вә чәт дәләтниң гражданлиғи йоқ шәхсләр;

				•	қанунға мувапиқ Қазақстан Җумһурийитиниң гражданлиғини алған шәхсләр.

				Қазақстан Җумһурийитиниң гражданлиғини алиду:

				1) туғулупла. Гражданлиқни туғулушидин елиш филиация дәп атилиду. Гражданлиқ “қан һоқуқи” яки “йәр һоқуқи” принциплириға асаслинип елиниду. Биринчи һаләттә бала ата-анисиниң гражданлиғини туғулған йеридин қәтъий нәзәр алиду. Иккинчи һаләттә болса, бала ата-анисиниң гражданлиғидин қәтъий нәзәр, қайси дөләтниң терри-ториясидә туғулса, шу дөләтниң граждани болиду. “Йәр һоқуқи” Латин Америкиси әллиридә вә АҚШта пат-пат қоллинилиду. Лекин көпинчә һәр икки принцип у яки бу дәриҗидә маслишип келиду. Уларниң бирини таллавелиш яки бириниң иккинчисидин бесим болуши, асасий җәһәттин, дөләтниң демография саһасидики сәяситигә бағлиқтур. Әгәр дөләт өз аһалиси саниниң тез өсүшигә мәнпийәтдар болса, у һәр икки қаидини толуқ дәриҗидә қоллиниши мүмкин. 

				Чәт әлликни униң әризиси бойичә гражданлиққа қобуллаш на-тураллишиш дәп атилиду. Адәттә натураллишиш чәт әлликниң шу дөләт территориясидә хелә узақ вақит турушидин кейин йүз бериши мүмкин. Дөләт көпинчә натураллишишниң шәрти сүпитидә әлдә мәлум бир муддәттә турушни, униң тилини билишни, яшаш үчүн мәблиғиниң болушини тәләп қилиду;

				2) Қазақстан Җумһурийитиниң гражданлиғиға қобуллаш нәти-җисидә. Гражданлиққа қобул қилиниши мүмкин: Қазақстан Җум-һурийитиниң территориясидә қануний асаста кам дегәндә бәш жил турақлиқ туруватқан яки Қазақстан Җумһурийитиниң гражданлири билән кам дегәндә үч жил некада туруватқан шәхсләр; Қазақстан Җумһурийитигә турақлиқ яшаш мәхсити билән кәлгән, Қазақстан Җумһурийити гражданлиридин — йеқин уруқ-туққанлириниң бири: балиси (шу җүмлидин, беқивалған), ери яки аяли, һәдә/сиңлиси, ака/укиси, бова/момиси (уларниң ҚҖ да яшаватқан муддитидин қәтъий нәзәр) бар илгәрки иттипақдаш җумһурийәтләрниң гражданлири;

				3) Қазақстан Җумһурийитиниң дөләтләр ара шәртнамилирида көздә тутулған асаста яки тәртиптә ҚҖ гражданлиғиға қобул қилиниши мүмкин.

				4) ҚҖниң Гражданлиқ тоғрилиқ қанунида көздә тутулған башқа асаслар бойичә ҚҖ гражданлиғиға қобул қилиниду. 

				ҚҖ гражданлиғиға қобул қилиш тоғрилиқ өтүнүш-илтимаснамиләр бойичә қарарни Қазақстан Җумһурийитиниң Президенти қобул қилиду. ҚҖ Президенти мәхсус пәрман чиқириду.

				Гражданлиққа қобул қилишниң умумий тәртивиниң қәрәли — алтә ай.

				Гражданлиққа қобул қилишниң аддийлаштурулған тәртиви моҗут. Қазақстан Җумһурийитиниң гражданлиғиға аддийлаштурулған (рой-хәткә елиш) тәртивидә төвәндики шәхсләр қобул қилиниду:

				1) Қазақстан Җумһурийити территориясидә қануний асасларда турақлиқ туруватқан (турушлуқ қәрәлидин қәтъий нәзәр) қандашлар (2020-жилғичә оралманлар дәп атилип кәлди);

				2) аммивий сәясий репрессияләрниң ақланған қурбанлири, шундақла уларниң әвлатлири (улар – зорлуқ билән гражданлиқтин айрилған, ҚҖ территориясидә қануний асаста турақлиқ туруватқан шәхсләр);

				3) ҚҖниң алий оқуш орунлирида оқуватқан этникилиқ қазақлар. 

				Аддийлаштурулған тәртиптә гражданлиқни елиш тоғрилиқ матери-алларни қараш қәрәли үч айдин ашмаслиғи лазим.

				Қазақстан Жумһурийитиниң гражданлиғини аддийлаштурулған тәртиптә елиш үчүн Вилайәтлик ички ишлар департаменти башлиғиниң намиға вә шундақла бир мәзгилдә гражданлиқ мәсилилири бойичә қарар қобул қилидиған дөләтниң лавазимлиқ шәхсиниң намиға әризә (илтимаснамә) билән мураҗиәт қилиш лазим. Шундақла чәт әллик гражданлиқтин баш тартиш тоғрилиқ нотариус гуваландурған язмичә әризә зөрүр. 

				Шуни билиш керәкки, Қазақстан Җумһурийитиниң гражданлиғиға қобул қилиштин вә гражданлиқни әслигә кәлтүрүштин баш тартиш асас-лири моҗут; бу асаслар – сәвәпләр “Қазақстан Җумһурийитиниң граж-данлиғи тоғрилиқ” ҚҖ қанунида йе-зилған. Бу қаидә ҚҖ гражданлирини уларниң бехәтәрлигигә ховуп туғдуриши мүмкин болған шәхсләрдин һимайә қилишқа ярдәмлишиду.

				Қазақстан Җумһурийитиниң гражданлиғини тәстиқләйдиған һөҗ-җәт — Қазақстан Җумһурийити гражданиниң шәхсий гуванамиси яки паспорти. 16 яшқичә балиниң гражданлиғини униң туғулғанлиғи тоғрилиқ гуванамиси яки ата-аниси бириниң паспорти тәстиқләйду (27-сүрәт).

				Һәрбир адәм, қайси дөләтниң граждани болушни таллавелишқа һоқуқлуқ. У шундақла мәлум бир әһваллар йүз бәрсә, гражданлиғини йоқитиши яки мәлум бир җинайәт қилса, санкция түридә гражданлиғидин мәһрум қилиниши мүмкин.

				Қазақстан Җумһурийитиниң гражданлиғи тохтитилидиған сәвәпләр:

				1) Шәхс Қазақстан Җумһурийитиниң гражданлиғидин чиққан әһвалда. Бу, қанунда бәлгүләнгән тәртиптә, шәхсниң илтимаснамиси асасида әмәлгә ашиду;

				2) Шәхс Қазақстан Җумһурийитиниң гражданлиғидин айрилған әһвалда. Гражданлиқтин айрилиш үчүн асаслар қанун өзидә йезилған;

				3) Қазақстан Җумһурийитиниң гражданлиғидин мәһрум қилинған әһвалда. Шәхсни Қазақстан Җумһурийитиниң гражданлиғидин мәһрум 

				
					
							Қошумчә әхбарат

						Қазақстан Җумһурийитиниң гражданлиғидин айрилиш сәвәплири:

						•	шәхс, әгәр башқа дөләтниң һәрбий хизмитигә, бехәтәрлик хизмитигә, полиция, юстиция органлириға яки дөләт һакимийити вә башқуруш органлириға хизмәткә турса (ҚҖниң дөләтләр ара шәртнамилиридә көздә тутулған һаләтләрдин башқа);

						•	әгәр шәхс Қазақстан Җумһурийитиниң гражданлиғини ялған мәлуматларни яки сахта һөҗҗәтләрни бериш нәтиҗисидә алған болса;

						•	Қазақстан Җумһурийитиниң хәлиқара шәртнамилирида көздә тутулған асаслар бойичә;

						•	әгәр шәхс башқа дөләтниң гражданлиғини алған болса;

						•	әгәр шәхс үчүн Қазақстан Җумһурийитиниң гражданлиғини елишқа асас болған ҚҖ граждани билән түзүлгән некани сот күчкә егә әмәс дәп тонуса;

						•	ҚҖ граждани болуп һесаплинидиған, чәт әллик шәхскә беқивелишқа берилгән бала камаләт йешиға толғанда, униң ихтияри бойичә;

						•	әгәр шәхс чәт дөләтниң территориясидә чәт әлләрниң қураллиқ тоқунушлириға, экстремистик вә (яки) террористик паалийәткә қатнашқан болса.

					27-сүрәт. ҚҖ гражданлиғини тәстиқләйдиған һөҗҗәтләр

				қилишқа, террорлуқ җинайәтләрни, шундақла ҚҖ Җинаий ишлар кодексиниң Алаһидә қисмида көздә тутулған җинайәтләрни қилғанлиғи үчүн (бу җинайәтләр нәтиҗисидә Қазақстан Җумһурийитиниң әң муһим мәнпийәтлиригә чоң зиян йәткүзүлгән һаләттә), пәқәт сот қарари бойичә йол қоюлиду.

				Қазақстан Җумһурийити Конституциясиниң 10-маддисиниң 3-пунктиға вә 1991-ж. 20-декабрьдики “Қазақстан Җумһурийитиниң гражданлиғи тоғрилиқ” ҚҖ қануниниң 3-маддисиға мувапиқ җум-һурийәт граждани йәнә башқа бир дөләтниң гражданлиғини алса, у етирап қилинмайду. Қазақстан Җумһурийитидә қош гражданлиқ мәнъий қилинған. Лекин шундақ әһвалларму пат-пат учришип ту-ридуки, ҚҖ гражданлири, Қазақстанниң гражданлиғида турсиму, чәт дөләтниң гражданлиғини алиду вә шу арқилиқ қанунсиз қош гражданлиққа егә болған. Иккинчи гражданлиқни елишиниң аса-сий мотиви — аддийла әркин берип-келиш хаһишила әмәс, бәлки мәлум бир маддий пайда елиштин (мәсилән, пенсия, иккинчи бала туғулғанда берилидиған ярдәмпул елиш вә б.) ибарәт. Башқа дөләтниң гражданлиғини елиштин авал Қазақстан Җумһурийитиниң граждани қазақстанлиқ гражданлиқтин чиқиши лазим.

				Шундақ қилип, гражданлиққа егә болуш — у Қазақстан Җум-һурийитиниң Конституцияси вә қанунлири етирап қилип капаләт-ләндүридигән барлиқ һоқуқлар билән әркинликләрниң адәмгә толуқ берилишиниң; шәхсни дөләтниң пәқәт әл ичидила әмәс, бәлки униң ташқирисидиму һимайә қилидиғанлиғиниң капалитидур.

					1.	Гражданлиқ (пухралиқ) дегән немә? Натураллишиш, филиация аталғулирини қандақ чүшинисиләр?

					2. ҚҖ гражданлиғини елиш вә униң тохтитилиши асаслирини атаңлар. “Қан һоқуқи”, — “йәр һоқуқи” принципилирини селиштуруңлар. Уларниң пәрқи қандақ?

					3. ҚҖда қош гражданлиқ етирап қилинамду?

					1-дәриҗилик мурәккәп тапшуруқ. Йәккә ишләш 

				“Қазақстан Җумһурийитиниң гражданлиғи тоғрилиқ” ҚЖ қанунини пайдилинип, ҚҖда гражданлиққа қобул қилиштин вә гражданлиғини әслигә кәлтүрүштин баш тартиш үчүн бәлгүләнгән асасларни атаңлар.

					1-дәриҗилик мурәккәп тапшуруқ. Җүп болуп ишләш.

				ҚҖ граждани С. Германиядә қисқа вақит болуши мәзгилидә шу әлниң бир граж-данини еғир җараһәтләп Германия территориясидин кетип қалиду. Германияниң һоқуқ қоғдаш органлири кимниң әйиплик екәнлигини ениқлап, Қазақстандин сотлаш вә җазасини өтәш үчүн С. ни Германиягә беришини тәләп қилди. 

				Қазақстан Җумһурийити Германия һакимийәт орунлириниң тәливини қанаәт-ләндүриши лазимму? С. җинаий җавапкәрликтин қутулуши мүмкинму?

					2-дәриҗилик мурәккәп тапшуруқ.

				1991-ж. 20-декабрьдики “Қазақстан Җумһурийитиниң гражданлиғи тоғрилиқ” ҚҖ қанунини пайдилинип, төвәндики мәсилиләрни йешиңлар.

					1. А. Моңғолия граждани болуп туруп, Алмута шәһиригә турақлиқ яшашқа кәлди. У Қазақстан Җумһурийитидә гражданлиққа қобул қилиш тоғрилиқ әризә бәрди. А. қош гражданлиқ алаламду? Қазақстан Җумһурийитиниң гражданлиғи тоғрилиқ Қанунниң 16-маддисини қараштуруңлар.

					2. Қазақстан Җумһурийитиниң граждани В. Польшида ишләп жүрүп, шу тәрәпниң граждани билән некаға турди. Кейин аяли билән биллә Қазақстанға қайтти. В.ниң аяли Қазақстан Җумһурийитиниң гражданлиғини елишни нийәт қилди. Униң үчүн қандақ дөләтлик органға бериши керәк? Униң аяли қайси вақиттин башлап Қазақстан Җумһурийитиниң граждани болалайду? Қазақстан Җумһурийитиниң пухралиғи тоғрилиқ» Қанунниң 15 вә 16-маддилирини қараштуруңлар.

					3. Қазақстан Җумһурийитиниң граждани В. Германиядә турақлиқ туруш үчүн көчидиған болуп йәшти. У 2018-ж., 8-январьда Қазақстан Җумһурийитиниң гражданлиғидин чиқишқа әризә бәрди. Бирақ граждан бир чағларда өзи биллә ишләйдиған шеригидин 10000 тәңгә қәризгә алған вә техичә қәризини қайтуруп бәрмигән. Граждан В.ниң Қазақстан Җумһурийити гражданлиғидин чиқишини рухсәт қилмаслиқ үчүн асас барму? 

					4. ҚҖ граждани Г. Қазақстан Җумһурийитиниң гражданлиғидин чиқиш тоғрилиқ әризә бәрди. Лекин адәм өлүмигә бағлинишлиқ җинаий иш бойичә у гувачи болғанлиқтин униң әризиси қанаәтләндүрүлмиди. ҚҖниң гражданлиқ тоғрилиқ қануниниң 20-маддисиға қараңлар. 

					5. Д. Қазақстан Җумһурийитиниң граждани, лекин 10 жил давамида Өзбәкстанда яшиди. 2015 ж. Өзбәкстанниң Қураллиқ Күчлириниң қатариға чақирилди. Бу вә-зийәттә Д. Қазақстан Җумһурийитиниң гражданлиғини йоқитамду? «Қазақстан Җумһурийитиниң гражданлиғи тоғрилиқ» Қанунниң 21-маддисини қараштуруңлар.

					6. Чәт әллик әр-аял ҚҖниң ғәмхорлуқ вә һамийлиқ қилиш органлириға бали-лар өйидин бала беқивелиш илтимаси билән мураҗиәт қилди. Уларниң илтимаси қанәтләндүрүлди. ҚҖниң гражданлиқ тоғрилиқ қануниниң 27-маддисиға қараңлар.

					3-дәриҗилик мурәккәп тапшуруқ

				“Бипатридлар, уларниң заманивий дөләтләр вә җәмийәтләр тәрәққиятидики роли” мавзусида SWOT- тәһлил жүргүзүңлар.

				
					Strengths (күчлүк тәрәплири)

				

				
					Weaknesses (аҗиз тәрәплири)

				

				
					Opportunities (имканийәтлири)

				

				
					Threats (ховуплар)

				

				
					Хуласә

				

				§ 24. Сайлам. Сайлаш һоқуқиниң принциплири. Һоқуқий дөләттики сайлам чүшәнчиси вә сайламниң әһмийити

				Сайлам. Һәрбир заманивий, һоқуқий, де-мократиялик дөләттә сайлам хәлиқниң өз әркини изһар қилишиниң асасий қурали болуп һесаплиниду. Қазақстан Җумһурийитиниң Конституциясигә бенаән хәлиқ һакимийәтниң бирдин-бир мәнбәси болуп һесаплиниду, бу бол-

				
					
						Бу дәристә: 

						сайлам чүшәнчиси, ҚҖниң сайлаш һоқуқиниң асасий принциплири билән тонушимиз.

						Тирәк сөзләр:

					

				

			

			
				
					•	сайлам

					•	сайлаш һоқуқи

					•	актив вә пассив сайли-ниш һоқуқи

				са хәлиқ дәләт органлирини қурушқа қатнишиду дегәнни билдүриду. Дөләт һакимийити органлири икки усул: сайлам арқилиқ вә тайинлаш арқилиқ қурулиду. Лекин иҗраий вә сот һакимийити органлиридики алий лавазимларға тайинлашларниму сайланған органлар әмәлгә ашу-риду. Шундақ қилип, сайлам дөләт органлириниң пүткүл қурулмисиға алий дәриҗилик легитимилиқ бериду.

					Сайлам — у очуқ яки йошурун аваз бериш арқилиқ дөләтлик вә йәрлик органларни қурушниң демократиялик процедуриси.

				Заманивий цивилизациялик җәмийәтни сайламсиз тәсәввур қилиш мүмкин әмәс. Сайлам җәриянини сайлаш һоқуқиниң нормилири рәт-ләйду. Юридик чүшәнчидә сайлаш һоқуқи у сайлам вақтида қелипли-шидиған җәмийәтлик мунасивәтләрни рәтләйдиған конституциялик – һоқуқий нормиларниң бирикмисидур (28-сүрәт).

				Қазақстан Җумһурийитиниң сайлаш һоқуқиниң асасий мәнбәлири:

				1) Қазақстан Җумһурийитиниң Конституцияси;

				2) 1995-ж. 28-сентябрьдики “Қазақстан Җумһурийитидики сайлам тоғрилиқ” ҚҖниң Конституциялик қануни;

				3) 2001-ж. 23-январьдики “Қазақстан Җумһурийитидики йәрлик дөләт башқуруши вә өзини-өзи башқуруши тоғрилиқ” ҚҖ қануни;

				4) Қазақстан Җумһурийитиниң Мәркизий сайлам комиссиясиниң нормативлиқ һоқуқ актлири болуп һесаплиниду.

				Қазақстан Җумһурийитиниң һәрбир граждани пассив сайлиниш вә актив сайлаш һоқуқиға егә, Актив сайлаш һоқуқи — у сайлаш һоқуқи, сайламға қатнишиш һоқуқи; пассив сайлиниш һоқуқи — у көрситилгән дөләт органлириға сайлинишқа қатнишиш вә уларға сайлиниш һоқуқи.

				
					
						
								

						

					

					
						
							Қазақстан Җумһурийитиниң гражданлири сайламға йошурун аваз бериш арқилиқ уму-мий, тәң вә уттур сайлаш һоқуқи принциплири асасида қатнишиду.

							Диққәт бөлүңлар!

					28-сүрәт. Сайлам җәрияни

				1995-ж. 28-сентябрьдики “Қазақстан Җум-һурийитидики сайлам тоғрилиқ” ҚҖ Конститу-циялик қануниға бенаән, ҚҖда сайлаш һоқуқи умумий, тәң, уттур сайлаш һоқуқи, йошурун аваз бериш вә сайламға ихтиярий қатнишиш принциплирида қурулған. Мәсилән:

				1) Президент, парламент Мәҗлисиниң вә мәс-лиһәтләр депутатлириниң, җумһурийәтниң башқа йәрлик өзини-өзи башқуруш органлири әзалириниң сайлими умумий, тәң вә уттур сайлаш асасида, йошурун аваз бериш арқилиқ өткүзилиду;

				2) Җумһурийәт Парламенти Сенати депутатлириниң сайлими йошу-рун аваз бериш арқилиқ қисмән сайлаш һоқуқи асасида өткүзилиду;

				3) Җумһурийәт гражданлири сайламға ихтиярий қатнишиду. Һеч-кимниң гражданларни сайламға қатнишишқа яки қатнашмаслиққа мәҗбурлашқа, шундақла униң өз әркини билдүрүшини чәкләшкә һоқуқи йоқ.

				Умумий сайлаш һоқуқини қараштуримиз (25-схема).

				25-схема

				Сот өз һәрикитигә җавап берәлмәйдиған дәп тонуған, шундақла сот һөкүми бойичә әркинлигидин айриш җайлирида болуватқан граждан-лар сайламға қатнашмайду.

				Тәң сайлаш һоқуқи. Сайлиғучилар сайламға тәң асаста қатнишиду вә уларниң һәрбири тегишлик һалда бир сайлам бюллетени бойичә бирла аваз берәләйду.

				ҚҖ Президентини, Парламент вә мәслиһәтләр депутатлирини, йәрлик өзини-өзи башқурушниң башқа органлириниң әзалирини сайлиғанда, аваз бериш йошурун түрдә болуп, у сайлиғучиларниң өз әркини изһар қилишиға қандақту-бир назарәт қилиш мүмкинчилигигә йол қоймайду.

							Умумий сайлаш һоқуқи

						

					

					
						
							2. Пассив сайлиниш һоқуқи — Қазақстан Җумһурийити граж-данлириниң ҚҖ Президенти, ҚҖ Парламентиниң, мәслиһәтниң депутати яки йәрлик башқа өзини-өзи башқуруш органиниң әзаси болуп сайлиниш һоқуқи.

						

					

					
						
							1. Актив сайлаш һоқуқи — Қазақстан Җумһурийити гражданлириниң 18 яшқа толғанда, теги-тәктидин, иҗтимаий, лава-зимлиқ, мүлкий һалитидин, җинисидин, ирқидин, тилидин, миллитидин, динға муна-сивитидин, етиқатидин, турушлуқ җайидин яки һәрқандақ башқа һаләтләрдин қәтъий нәзәр, сайламда аваз беришкә қатнишиш һоқуқи 

					•	Сайлам — алий вә йәрлик һакимийәт орги-нини қуруш усули.

					•	Сайлаш һоқуқи — сайлам җәриянини рәтләйдиған умуммәҗ-бурий нормилар систе-миси.

				Уттур сайлаш һоқуқи. Җумһурийәт Президентини, Парламент Мәҗлисиниң вә мәслиһәтләр депутатлирини, йәрлик өзини-өзи баш-қурушниң башқа органлириниң әзалирини гражданлар беваситә сай-лайду.

				Қисмән сайлаш һоқуқи. Парламент Сенати депутатлирини сайлашқа сайлиғучилар — мәслиһәтләр депутатлири болуп һесаплинидиған җумһурийәт гражданлири қатнишиду.

				Қазақстанниң ташқирисида яшайдиған яки сайлам вақтида чәт әлләрдә болуватқан Қазақстан Җумһурийтиниң гражданлири толуқ сайлаш һоқуқиға егә. Улар өз һоқуқини Қазақстан Җумһурийитиниң чәт дөләтләрдики вакаләтханилирида, Қазақстанға тәәллуқ вә сайлам күни үзүп жүргән кемиләрдә әмәлгә ашуралайду.

				Шундақ қилип, сайлам — у һоқуқий дөләтниң әң муһим бәлгүси вә хәлиқниң өз әркини демократиялик изһар қилишиниң қуралидур. Сайлам һоқуқий вә демократиялик дөләтни қурушта зор әһмийәткә егә.

					1. Һоқуқий дөләттики сайлам системиси дегән немә? Қандақ ойлайсиләр, сайлам заманивий дөләттә қандақ роль ойнайду? Улар немишкә муһим?

					2. ҚҖниң сайлаш һоқуқи қандақ принципларда қурулған?

					3. Пассив сайлиниш һоқуқи актив сайлаш һоқуқидин қандақ пәриқлиниду?

					1-дәриҗилик мурәккәп тапшуруқ. Топларға бөлүнүп ишләш 

				“Сайламсиз җәмийәт қандақ болар еди?” мавзусида муназирә өткүзүңләр. Хәлиқниң өз әркини изһар қилишиниң ақивәтлирини вә тәңдаш вариантлирини муһакимә қилиңлар.

					2-дәриҗилик мурәккәп тапшуруқ. Йәккә ишләш

				Һәрхил мәнбәләрни пайдилинип, сайламниң пәйда болуши тарихини үгиниш зөрүр. Сайлам қачан, қәйәрдә пәйда болди? Бу соалға җавапни кластер (постер) шәклидә көрситип беришкә болиду.

						Умумий сайлаш һоқуқи бирдинла пәйда болмиған. Униңға йол узақ, қийин болған. Һоқуқсиз әсирләр — қулдарлиқ, крепостнойлуқ, һәрхил сайлам цензлири (яш, ирқий, мүлкий вә б.) моҗут болди. Мошуларниң һәммиси шәхсни аваз бериш һоқуқидин мәһрум қилди. Мәсилән, АҚШда қаратәнликләр пәқәт ХІХ әсирдә сайлам һоқуқиға егә болди. АҚШда аяллар 1920-ж. шу һоқуқни алди. 

						Тирәк сөзләр:

					

				

			

			
				
					•	сайлам системиси

					•	сайлам һоқуқиниң субъектлири

					•	сайлиғучи

				

			

		

		
			
				§ 25. Сайлам системиси вә сайлам һоқуқи чүшәнчиси. Сайлиғучиларниң вә сайлам һоқуқиниң башқа субъектлириниң һоқуқлири билән вәзипилири

				Илгири сайламниң немә екәнлигини, униң қандақ принципларда түзүлидиғанлиғини вә сайлам җәрияниниң сайлам һоқуқиниң норми-лири билән рәтлинидиғанлиғини ениқлидуқ.

				Сайлам системиси чүшәнчиси. Сайлам һоқуқи вә сайлам системиси өз ара бағлинишқан. Қазақстан Җумһурийитидә сайлам системиси дәп ҚҖ Конституциясидә вә конституциялик қанунлирида көздә тутулған сайлам тәртивини — ҚҖ Президенти, Парламент вә мәслиһәтләр депутатлирини, йәрлик өзини-өзи башқуруш органлирини сайлаш тәртивини чүшиниду.

				Сайлам системисиниң үч асасий түрини: мажоритарлиқ, пропорционалиқ вә арилаш, йәни мажоритарлиқ-пропорционаллиқ түрини әнъәнивий бөлүп көрситиду.

				Мажоритарлиқ сайлам системиси — у көп-чилик авази системиси. Бу, сайлиғучилар көп-чилигиниң авазини алған намзат сайланған болуп һесаплиниду дегән сөз. Мажоритарлиқ системиниң икки хил түри моҗут:

				•	мутлақ көпчиликниң мажоритарлиқ системиси. Бу системида сайлиғучиларниң мутлақ көпчилик авазни алған намзат (50%тин көп, йәни, әң аз дегәндә 50%+1 аваз) сайланди дәп һесаплиниду. 

				•	нисбий яки аддий көпчиликниң мажоритарлиқ системиси. Бу систе-мида, өзиниң риқабәтчилириниң һәрбириниң айрим алған авазиға қариғанда ошуқ аваз алған намзат сайланди дәп һесаплиниду.

				Пропорционаллиқ сайлам системиси чоң, көп мандатлиқ сай-лам округлири бойичә сайлам вақтида, партиялик тизимлар бойичә қоллинилиду.

				Арилаш сайлам системиси шуниңдин ибарәтки, депутатлиқ мандат-ларниң бир бөлиги мажоритарлиқ системиниң принциплириға мувапиқ тәхсим қилиниду вә бу турақлиқ һөкүмәтни қурушқа ярдәмлишиду. Мандатларниң башқа бөлиги болса, пропорционаллиқ системиниң принциплириға мувапиқ тәхсим қилинип, бу сайлиғучиларниң аваз-лирини техиму толуқ һесаплашқа ярдәм қилиду вә әлдики сәясий вәзийәтниң реал көрүнишини техиму ениқ әкис әттүриду.

				
					
						Бу дәристә: 

						ҚҖниң сайлам системисини вә сайлам һоқуқини үгинимиз, сайлам һоқуқи субъект-лириниң асасий һоқуқлири билән вәзипилирини қараштуримиз.

						Глоссарий

					

				

			

			
				
					•	Сайлам һоқуқи — сай-ламда қелиплишидиған җәмийәтлик мунаси-вәтләрни рәтләйдиған конституциялик-һоқу-қий нормиларниң би-рикмиси.

					•	Сайлам системиси — дөләт органлириға сай-лаш тәртиви.

				ҚҖда сайлам системисиниң икки түри: пропорционаллиқ сайлам системиси вә мажоритарлиқ нисбий вә мутлақ көпчилик сайлам си-стемиси қоллинилиду. ҚҖ Президентиниң вә депутатларниң қандақ сайлинидиғанлиғини қараштуримиз (26-схема).

				26-схема

				Сайлам һоқуқиниң асасий субъектлири: сайлиғучилар, намзатлар вә сайлам органлири (барлиқ дәриҗидики сайлам комиссиялири).

				ҚҖниң актив сайлаш һоқуқиға егә гражданлири сайлиғучилар болуп һесаплиниду.

				ҚҖниң Конституцияси вә қануни тәләплиригә мувапиқ келидиған ҚҖ граждани Президент; Сенат, Мәҗлис вә мәслиһәт депутати болуп сайлинишқа намзат болалайду.

				Сайлам органлири. Сайлам комиссиялири җумһурийәттә сайламға тәйярлиқни вә униң өткүзүлишини уюштуридиған дөләтлик сайлам органлири болуп һесаплиниду. Сайлам комиссиялириниң бирпүтүн системисини төвәндикиләр тәшкил қилиду:

				1) Җумһурийәтлик Мәркизий сайлам комиссияси. У җумһурийәтниң сайлам комиссиялириниң бирпүтүн системисини башқуриду вә турақлиқ ишләйдиған орган болуп һесаплиниду. У җумһурийәт терри-ториясидә сайлам тоғрилиқ қанунниң орунлинишини назарәт қилиду; униң бирхил қоллинилишини тәминләйду; өзиниң компетенцияси даирисидә җумһурийәтниң пүткүл территориясидә сөзсиз орунлини-ши лазим қарарларни қобул қилиду; ҚҖ Президенти вә Парламент 

								Мәслиһәтләрниң депутатлири сәясий партияләр бәргән партиялик ти-зимлар бойичә, территориялик сайлам округи бойичә сайлиниду.

							

						

						
							
								Сәясий партияләрдин Парламент Мәҗлисиниң депутатлири бирпүтүн умуммиллий сайлам округи бойичә, партиялик тизимлар бойичә сай-линиду.

							

						

						
							
								Йәрлик өзини-өзи башқурушниң башқа органлириниң әзалирини сайлиғанда, аваз беришқа қатнашқан сайлиғучиларниң аваз санини, башқа намзатларға қариғанда ошуқ алған намзатлар сайланди дәп һесаплиниду.

							

						

						
							
								ҚҖ Президентиниң, Парламент Сенати депутатлириниң, шундақла Парламент Мәҗлиси депутатлириниң сайлимида:

								•	аваз беришқа қатнашқан сайлиғучиларниң (вәкил-сайлиғучиларниң) 50% тин көп авазини алған намзат сайланди дәп һесаплиниду; 

								•	тәкрар аваз бериш җәриянида башқа намзат билән селиштурғанда аваз беришқа қатнашқан сайлиғучиларниң (вәкил-сайлиғучиларниң) көп авазини алған намзат сайланди дәп һесаплиниду. 

							

						

						
							
								Қазақстан Җумһурийитиниң сайлам системиси

					29-сүрәт. ҚҖ Мәркизий сайлам комиссиясиниң мәҗлиси

				

			

		

		
			
				Мәҗлиси депутатлириниң сайлимға тәйярлиқни вә сайламниң өткү-зүлишини уюштуриду; Парламент Сенати депутатлириниң сайлимини уюштурушқа вә өткүзүшкә рәһбәрлик қилиду. 

				2) Территориялик сайлам комиссиялири. Улар — вилайәтлик (җум-һурийәтлик әһмийәткә егә шәһәрләрниң вә җумһурийәт пайтәхтиниң), наһийәлик, шәһәрлик, шәһәрләрдики наһийәлик сайлам комиссия-лири. Территориялик сайлам комиссиялири ҚҖ Президенти, Парла-мент вә мәслиһәтләр депутатлири, йәрлик өзини-өзи башқурушниң башқа органлириниң әзалири сайлиминиң уюштурулуп өткүзүлишини тәминләйду (29-сүрәт);

				3) Учаскилиқ сайлам комиссиялири ҚҖ Президенти, Парламент Мәҗлиси вә мәслиһәтләр депутатлири, йәрлик өзини-өзи башқурушниң башқа органлириниң әзалири сайлиминиң тегишлик сайлам участки-лирида уюштурулуп өткүзүлишини тәминләйду.

				Шундақла сайлам һоқуқи субъектлириға байқиғучиларни, намзат-ларниң ишәшлик вәкиллирини ятқузуш мүмкин.

				Шундақ қилип, сайлам һоқуқи сайламда қелиплишидиған җәмийәт-лик мунасивәтләрни рәтләйду. Сайлам һоқуқи сайлам системиси билән өз ара бағлинишлиқ. ҚҖда сайлам системисиниң икки түри: пропор-ционаллиқ сайлам системиси билән мажоритарлиқ нисбий вә мутлақ көпчилик системиси моҗут. Сайлам һоқуқиниң асасий субъектлири: сайлиғучилар, намзатлар, сайлам органлири, намзатларниң ишәшлик вәкиллири, байқиғучилар болуп һесаплиниду.

					1. Сайлам системиси дегән немә?

					2. Сайлам системисиниң қандақ түрлирини билисиләр?

					3. Сайлам һоқуқиниң асасий субъектлирини атаңлар. Уларниң вакаләтлирини ениқ-лаңлар.

					1-дәриҗилик мурәккәп тапшуруқ. Йәккә ишләш.

				“Қазақстан Җумһурийитидики сайлам тоғрилиқ” ҚҖ қануниниң маддилирини пайдилинип, җәдвәлни толтуруңлар. 

				
					№

				

				
					Сайлам органи

				

				
					Вакаләтлири

				

				
					1

				

				
					ҚҖниң Мәркизий сайлам комиссияси

				

				
					2

				

				
					Территориялик сайлам комиссиялири

				

				
					3

				

				
					Участкилиқ сайлам комиссиялири

				

					2-дәриҗилик мурәккәп тапшуруқ. Җүп болуп ишләш 

					1995-ж. 28-сентябрьдики “Қазақстан Җумһурийитидики сайлам тоғрилиқ” ҚҖниң Конституциялик кануниниң 20-1 вә 20-2 маддилирини пайдилинип, ҚҖдики сәясий партияләр, җәмийәтлик бирләшмиләр, коммерциялик әмәс тәшкилатлар вә чәт дөләтләр, хәлиқара тәшкилатлар байқиғучилириниң, чәт әлләрниң аммивий әхбарат васитилири вәкиллириниң һоқуқлири билән мәҗбурийәтлирини селиштурма түрдә тәһлил қилиңлар. 

					3-дәриҗилик мурәккәп тапшуруқ. 

					1. А. ҚҖ Президентлиғиға намзат В.ниң сайлам штабиниң вәкилимән дәп өзини тонуштуруп, университет территориясидә намзатни қоллаш үчүн имза жиққан. Имза қоюш қәғизидә пәқәт намзатниң фамилияси билән имзасини қоюватқанларниң мәлуматлирини йезиш үчүн графилар сизилған екән. Сайлиғучиларниң қоллиши, яқлиши дегән немә? Имза жиғишни ким жүргүзиду? Имза қоюш қәғизиниң шәкли қандақ? Униңда немиләр көрситилиши керәк? А. имза жиғишни тоғра жүргүздиму? (“Қазақстан Җумһурийитидики сайлам тоғрилиқ” ҚҖ Конституциялик қануниниң 56-маддисиға қараңлар).

				2. ҚҖ Президентлиғиға намзат Е. өзиниң 100 ишәшлик вәкилини ройхәткә елиш үчүн сайлам комиссиясигә уларниң тизимини тапшурди. Президентлиққа намзатниң қанчә ишәшлик вәкили болуши керәк? Ишәшлик вәкил дегән ким? Ишәшлик вәкилләргә қандақ тәләпләр қоюлиду? Уларниң һоқуқлири билән вакаләтлири қандақ? Улар өз мәртивисигә қачан егә болиду вә қачан уни йоқитиду? (“Қазақстан Җумһурийитидики сайлам тоғрилиқ” ҚҖ Конституциялик қануниниң 31-маддисиға қараңлар).

				6-бап. Мәмурий һоқуқ бузуш түрлири

				§ 26. Мәмурий һоқуқ бузушлар. Мәмурий мәҗбурлаш. Мәмурий җавапкәрлик

				Мәмурий һоқуқ бузуш — у җисманий яки юридик шәхсниң җәмийәтлик тәртипкә, дөләтлик яки шәхсий мүлүккә, гражданларниң һоқуқлири билән әркинликлиригә вә дөләт мәнпийәтлиригә қәст 

						Бу дәристә: 

						мәмурий мәҗбурлаш чүшәнчисини вә әһмийитини, мәмурий һоқуқ бузуш түрлирини, мәмурий һоқуқ бузуш үчүн җавапкәрликни үгинисиләр.

							Тирәк сөзләр:

						

					

				

			

			
				
					•	мәмурий һоқуқ бузуш

					•	мәмурий мәҗбурлаш 

					•	мәмурий җавапкәрлик

				

			

		

		
			
				қилидиған һоқуққа қарши әйиплик һәрикити яки һәрикәт қилмаслиғидур. Мошу һоқуққа қарши һәрикәтләр үчүн қанунда мәмурий җавапкәрлик көздә тутулған. Мәмурий һоқуқ бузуш җинаий һоқуқ бузушқа қариғанда җә-мийәт билән шәхскә көп зиян кәлтүрмәйду. Барлиқ мәмурий һоқуқ бузуш түрлири ҚҖ Мәмурий һоқуқ бузушлар тоғрилиқ кодексида (МҺБтК) көрситилгән. Бу Кодекс 2014-ж. 5-июльда қобулланған. Мисал сүпитидә ушшақ хулиганлиқ (бузақилиқ) түридики мәмурий һоқуқ бузушни көрситимиз (434-мадда). 

				Ушшақ хулиганлиқ — бу җәмийәтлик тәртипни вә җисманий шәхсләрниң хатирҗәмлигини бузидиған һәрикәт.

				Ушшақ хулиганлиқниң бир түри – умумий пайдилинидиған йәрләрни булғаш болуп һесаплиниду. 

				Шундақла төвәндики мисалларниму кәлтүрүш мүмкин. Транс-порт һайдиғучиларниң ташқи йоруқ бериш әсваплирини вә (яки) тавуш сигналлирини пайдилиниш, авариялик сигнализацияни қол-линиш қаидилирини бузуши. Җаза: агаһлан-дуруш берилиду яки 3 айлиқ һесап көрсәт-күчи миқдарида җәриман селиниду (ҚҖниң МҺБтКниң 602-маддиси).

				Умумий пайдилиништики транспортта билетсиз жүрүш. Җаза: җәриман — 2 айлиқ һесап көрсәткүч миқдарида (ҚҖ МҺБтКиниң 622-маддиси).

				Камаләт йешиға йәтмигән балилириға ата-анилиқ мәҗбурийәт-вәзипилирини атқурми-ғанлиғи үчүн. Җаза: җәриман (ҚҖ МҺБтКниң 127-маддиси).

				Наркотикларни, психотроплуқ маддиларни вә прекурсорларни тәрғип қилиш вә қанунсиз реклама қилиш.

							Мисал

						

					

					
						[image: ]
					

					
						
							ҚҖ МҺБтКниң 434-маддиси. Умумий пайдилиништики йәрләрни булғаш.

							Умумий пайдилиништики йәрләрни, паркларни, скверларни булғиғанлиқ үчүн, шу җүмлидин мәхсус бәлгүләнмигән җайларға коммуналлиқ әхләтләрни төккәнлиги үчүн бәш айлиқ һесап көрсәткүчи миқдарида җәриман төләйду (участкилиқ полиция инспек-ториниң салаһийитидики чарә (434-мадда, 1-қисим, 2-пункт).

							2020-ж. мартта Алмута турғуни коронавирус жуқтурған адәмгә охшап метро йолув-чилирини қорқутқини үчүн 10 күнгә қамаққа елинди. Бу һәрикәтләр ушшақ хулиганлиқ дәп баһаланди.

						Глоссарий

					

				

			

			
				
					•	Мәмурий һоқуқ бузуш — мәмурий қануннамидә мәнъий қилинған һоқуққа қарши һәрикәт.

					•	Мәмурий мәҗбурлаш — җисманий вә юри-дик шәхсләргә соттин авалқи вә сот вақтидики тәртиптә тәсир қилиш усули.

					•	Мәмурий җавапкәр-лик — мәмурий һоқуқ бузғанлиқ үчүн җаза.

				Җаза: Җәриман (ҚҖ МҺБтКниң 423-маддиси).

				Мәмурий мәҗбурлаш — у һоқуқ бузушларниң алдини елиш, уларға йол қоймаслиқ вә җазаниң муқәррәр болушини тәминләш мәхситидә махсус дөләт органлири қоллинидиған чариләр.

				Мәмурий мәҗбурлаш чарилирини қоллиниш үчүн асаслар:

				— Мәмурий һоқуқни бузса;

				— Алаһидә әһваллар йүз бәрсә (мәсилән, эпидемия, эпизоотия, тәбиий апәтләр, башқа пәвқуладдә вәзийәтләр). Буниңда мәмурий мәҗбурлаш чарилири у яки башқа ховуплуқ ақивәтләрниң пәйда болушиниң ал-дини елиш мәхситидә қоллинилиду.

				Мәмурий мәҗбурлаш чарилириниң классификациясини қараштуримиз (27-схема):

				27-схема

				2020-жили 16-марттин башлап Қазақстанда коронавирус пандемия-сигә бағлиқ пәвқуладдә һаләт җарий қилинди. Бу вируслиқ инфек-цияниң тарқилишиниң алдини елиш үчүн көплигән шәһәрләрдә ка-рантин җарий қилинди. 

				Мәмурий җавапкәрлик — у юридик җавапкәрликниң бир түри. Буниңда мәмурий һоқуқ бузғучиға мәмурий җаза қоллиниду. Мәмурий җавапкәрликкә тартишниң мәхсити — йеңи һоқуқ бузушларниң алдини елиш вә қилмиш қилғанлиқ үчүн җазалаштин ибарәт.

				Мәмурий җавапкәрлик вәзипилири 28-схемида көрситилгән.

				28-схема

				Мәмурий җавапкәрлик 16 яштин тартип башлиниду.

									Шәхсниң, җәмийәтниң, дөләтниң һоқуқ-лирини, қануний мәнпийәтлирини қоғдаш

								

							

							
								
									Җәмийәтлик тәртипни вә бехәтәрликни қоғдаш

								

							

							
								
									Аһалиниң саләматлигини, санитарлиқ, эпиде-миологиялик аман-есәнлигини сақлаш

								

							

							
								
									Мәмурий һоқуқ бузушниң алдини елиш

								

							

						

					

					
						
							Мәмурий җавапкәрлик вәзипилири

							Мәмурий мәҗбурлаш чарилириниң классификацияси

				Мәмурий җавапкәрликкә тартилиду:

				•	җисманий вә юридик шәхсләр;

				•	камаләт йешиға йәтмигәнләр;

				•	лавазимлиқ шәхсләр вә башқуруш функциялирини атқуридиған башқа шәхсләр вә йәккә тиҗарәтчиләр;

				•	һәрбий хизмәтчиләр, прокурорлар вә башқа шәхсләр;

				•	хусусий нотариуслар, йәккә тиҗарәтчиләрниң яки юридик шәхс-ләрниң адвокатлири;

				•	чәт әлликләр, чәт әллик юридик шәхсләр, гражданлиғи йоқ шәхсләр;

				•	имтиязларға егә шәхсләр (Парламент депутатлири, судьялар).

				ҚҖниң МҺБтКқа бенаән, тәвәндики мәмурий җазалар қоллинилиши мүмкин:

				– агаһландуруш;

				– мәмурий җәриман;

				–	мәмурий һоқуқ бузушниң қурали яки әсвави болған нәрсини, шундақла мәмурий һоқуқ бузуш ақиветидә алған мүлүкни мусадирә қилиш;

				–	мәхсус һоқуқидин айриш;

				–	рухсәтнамә һөҗҗитини еливелиш яки униң қоллинилишини тох-титиш, шундақла реестрдин чиқириш;

				– паалийитини тохтитип қоюш яки мәнъий қилиш;

				– қанунсиз селиниватқан яки селинған қурулушни мәҗбурий сун-дуруш, бузуш;

				– мәмурий қамаққа елиш;

				–	чәт әлликни яки гражданлиғи йоқ шәхсни Қазақстан Җумһурийи-тиниң ташқирисиға мәмурий чиқириветиш.

					ҚҖ МҺБтКта көздә тутулған һоқуққа қарши һәрикәтни қилиш вақтида әқлидин адашқан һаләттә болған җисманий шәхс мәмурий җавапкәрликкә тартилмайду (йәни, у өз һәрикитиниң (һәрикәт қилмаслиғиниң) әмәлияттики характерини вә хәтәрлигини сезип билмигән яки өзиниң дайимлиқ психикилиқ ағриғи, вақитлиқ психикилиқ ке-сили, әқлиниң камлиғи яки психикисиниң башқа ағриқ һалити ақиветидин өзиниң һәрикитини башқуралмиған) ҚҖ МҺБтКниң 29-маддиси.

							15 яшлиқ И. вә 14 яшлиқ А. мәркизий базар территориясидә һарақ ичкән. Уларниң бу һәрикити үчүн ким җавап бериду? Уларни мәмурий җавапкәрликкә тартишқа боламду? Җававиңларни муһакимә қилиңлар.

							И. билән А. камаләткә йәтмигән өсмүрләр. Уларниң тәртиви үчүн ата-анилири җавапкәр. ҚҖ МҺБтКниң 440-маддисиға мураҗиәт қилайли. “Алкоголь ичимликликлирини ичиш вә җәмийәтлик орунларда мәс һаләттә болуш”. 18 яшқа толмиған шәхсләрниң җәмийәтлик орунларда мәс һаләттә болғанлиғи, шундақла алкоголь ичимликлирини ичкәнлиги үчүн уларниң ата-анилири яки ғәмхорчилири йәттә айлиқ һесап көрсәткүчи миқдарида җәриман төләйду.

							Өсмүрләр үчүн транспорт васитилири 50 кубқичә мопедлар, квадрацикллар, шун-дақла электрсамокатлар.

							Диққәт бөлүңлар!

						

					

				

				Шундақ қилип, мәмурий һоқуқ бузушлар — җәмийәтлик тәртипни бузидиған, адәм һоқуқлириға хилаплиқ қилидиған вә җәмийәтни башқуруш тәртивигә дәхил йәткүзидиған һоқуққа қарши иш-һәри-кәтләрдур. Бу һоқуқ бузушлар үчүн әйиплик шәхсләр мәмурий җавапкәрликкә тартилиду. Вакаләтлик дөләт органлири җәмийәтлик тәртипни тәминләш мәхситидә мәҗбурлаш чарилирини қоллиниши мүмкин. Ахирқи һесапта мәмурий җавапкәрлик һоқуқ субъектлирини қанунға әмәл қилип, уни һөрмәтләшкә дәвәт қилиду. 

					1. Мәмурий һоқуқ бузуш дегән немә вә җинаий һоқуқ бузуштин қандақ пәриқлиниду?

					2. Мәмурий мәҗбурлаш чарилирини вә уларни қоллиниш үчүн асасларни муһакимә қилиңлар.

					1-дәриҗилик мурәккәп тапшуруқ. Топларға бөлүнүп муназирә жүргүзүңлар.

				Адәмләрниң аилидики вә җәмийәттики тәртип қаидилирини муһакимә қилиңлар. Мону соалларға җавап бериңлар:

				1. Аилидә әдәп қаидилирини бузуш, әхләт ташлаш, өйни паскинилаштуруш, һақарәтлик сөзләрни ейтиш, ата-ана, уруқ-туққанларни һөрмәтлимәслик тоғриму?

				2. Аилә җәмийәт билән бағлинишлиқму? Аилидә әмәл қилидиған қаидиләргә җәмийәттә риайә қилиш лазимму? 

				3. Немишкә нурғун кишиләр җәмийәтлик тәртип нормилирини бузиду?

				4. Қандақ усул-услублар арқилиқ ҚҖ МҺБтКниң 434, 440-маддиларида көрситилгән мәмурий һоқуқ бузушларниң алдини елиш мүмкин? 

				5. Әхлақ, мәнавият, әдәп, әнъәнә нормилириға диққәт бөлүңлар. Көплигән әһвалларда шәхсниң мошу нормиларға тайиниши лазимлиғини дәлилләңлар. “Адәмгә, биринчидин, билим әмәс, бәлки тәрбийә керәк, чүнки тәрбийисиз алған билим — адәмниң дүшмини” (Әл-Фарабий) дегән ибарини пайдилиниңлар.

					2-дәриҗилик мурәккәп тапшуруқ. Топқа бөлүнүп ишләш

				ҚҖ МҺБтКниң 43—51-маддилириға асаслинип, мәмурий җаза түрлирини муһакимә қилиңлар.

							Лекин И. билән А.му өз һәрикити үчүн җавап бериду. ҚҖ МҺБтКниң 69-маддисиға бенаән, камаләт йешиға йәтмигән өсмүргә төвәндики тәрбийәвий тәсир қилиш чарилири бәлгүлиниду: қанунни чүшәндүрүш; йәткүзүлгән зиянни төлитиш; бош вақтини чәкләш вә тәртивигә алаһидә тәләпләрни бәлгүләш. Полиция хадимлири шундақ өсмүрләрни алаһидә һесапқа қоюши мүмкин.

							Тирәк сөзләр:

						

					

				

			

			
				
					•	ушшақ бузақилиқ 

					•	җәмийәтлик орун

					•	мәмурий протокол

					•	җәриман

				

			

		

		
			
				§ 27. Җәмийәтлик тәртипкә вә мәнивийликкә қәст қилидиған мәмурий һоқуқ бузушлар

				Мәмурий һоқуқ бузушниң асасий түрлири. Һоқуқ бузуш заманивий җәмийәт һаятиниң аҗралмас бир қисми болуп һесаплиниду. Адәм өз мәхситигә йетиш яки зөрүр нәрсини елиш үчүн бәзидә қанунни бузушқичә бариду. “Адәмниң қанунсиз һәрикәт” қилишиниң сәвәплири дәп һәрхил сәясий, иҗтимаий, диний вә б. қариму-қаршилиқларни, зиддийәтләрни, турмуш дәриҗисиниң төвән болу-шини яки еһтияҗлириниң қанаәтләндүрүлишигә имканийәтләрниң йоқлуғини ейтсиму болиду. Қанунға қарши һәрикәтләрни пәқәт чарисиз еғир әһвалда қалған адәмләрла әмәс, бәлки һәрхил маниакал әшәддий идеяләрни ойлап жүридиған, психикиси бузулған шәхсләрму қилиду.

				Җәмийәтлик тәртип билән мәнивийликкә қәст қилидиған мәмурий һоқуқ бузушларни қарап чиқимиз.

				Мәнивийлик яки мәнавият — адәмниң у яки башқа вәзийәтләрдики һәрикитини, өзини қандақ тутушини көрситидиған қәдрийәтләр, ички нормилар вә қаидиләр системисидур. Мошуниң һәммиси адаләтлик, виждан, қәдир-қиммәт, меһриванлиқ, дилкәшлик, течлиқ сөйгүч идея-лириға асасланған. Барлиқ мошу хусусийәт-сүпәтләрни адәм кичик, балилиқ чеғидинла өзигә сиңдүриду. Мәнивийлик – у адәмгә тәрбийә арқилиқ берилидиған қәдрийәттур.

				 Әгәр җәмийәткә пайдилиқ мәхсәткә йетиш үчүн мәмурий һоқуқни бузса, у қилмиш болуп һесапланмайду. Мәсилән, тез медицинилиқ ярдәмгә интайин муһтаҗ адәмни ағриқханиға йәткүзүш үчүн, транспорт васитисини тегишлик һөҗҗәтсиз һайдап меңиш.

				Мәмурий җәриманлар һәққидә ейтқанда, көпинчә Йол қатнаш қаи-дилирини бузидиған автоһайдиғу-чиларни көздә тутиду. Лекин авто-мобили йоқ болса, бу техи мәмурий җәриманниң өзигә тамамән мунаси-вити йоқ дәп һесаплиғанлар хатали-шиду.

						Бу дәристә: 

						җәмийәтлик тәртип билән мәнивийликкә қәст қилидиған мәмурий һоқуқ бузушниң асасий түрлирини қараштуримиз.

					

				

			

		

		
			
				
					30-сүрәт. Йолдин рухсәт қилин-миған йәрдин өтүш

				Йолдин рухсәт қилинмиған җайда өтүш. МҺБтКниң 615-маддисиниң 1-қисимида мундақ дейилгән: пиядә маңғучилар вә йол қатнаш һәрикитиниң башқа қатнашқучилири, йол қатнаш бехәтәрлигини тәминләш үчүн бәлгүләнгән қаидиләр тәләплирини орунлимиса, уларға икки айлиқ һесап көрсәткүчи (АҺК) миқдарида җәриман селиниду, Бу, әгәр шәхс, йолдин светофорға қарап әмәс яки бәлгүләнгән җайдин әмәс, бәлки йолдин көрүнгән, халиған җайдин өтмәкчи болса, җәриман селиниду демәктур.

				Җәмийәтлик транспортта билетсиз жүрсә 2 АҺК миқдарида җәриман селиниду (ҚҖ МҺБтКниң 622-маддисиниң 2-қисими).

					Алмутида шәһәрлик маршрутлардики җәмийәтлик транспортта электронлуқ “ОҢАЙ” билет системисиға толуқ көчти. 2016-ж. 11-январьдин башлап һәқни пәқәт электронлуқ карта арқилиқла төләш керәк. Лекин айрим йолувчилар йә һайдиғучиға йошурун төләп, йә тамамән һәқ төлимәйду. Дәсләпки әһвалда йолувчилар шундақ қилип йол һәққини төлидуқ дәп ойлайду. Ле-кин әмәлиятта улар ахча орниға тәстиқләнгән үлгидики һөҗҗәтни (билетни) алмайду вә йол һәққи төләнмигән пети қалиду. Йолувчилар “ОҢАЙ” картисини пайдиланса, йол һәққи толуқ төлиниду. Әгәр йолувчи карта яки “ОҢАЙ” би-лети арқилиқ йол һәққини төлимигән болса, тәкшүргүчиләр полиция хадимлирини чақиртиши мүмкин вә улар мәмурий җәриман қәғизини тол-туриду (31-сүрәт).

				Җәмийәтлик орунларда тамака чекиш. Мәмурий кодекста җәмийәт-лик орунларда тамака вә электронлуқ сигаретиларни чекиш мәнъий қилинған. Мәсилән, МҺБтКниң 441-маддисида шундақ һәрикәтләр үчүн 3 АҺК миқдарида җәриман селиниду дәп көрситилгән.

				Қандақ йәрләрдә тамака чекишкә болмайду? Билим бериш, саламәт-ликни сақлаш мәһкимилиридә, музейларда, умумтамақлиниш орунли-рида, театр, кинотеатр, цирк, көргәзмә, спорт заллирида, паркларда вә б. җайларда тамака чекиш рухсәт қилинмиған.

							Җәмийәтлик орунда спиртлиқ ичимликләрни ичкәнлиги яки мәс һалда жүргәнлиги үчүнму 5 АҺК миқдарида мәмурий җәриман селиниду (ҚҖ МҺБтКниң 440-маддиси).

							Диққәт бөлүңлар!

							А. турушлуқ көп қәвәтлик өйләрниң һойлисида сигарета калдуғини йәргә ташлап, көпчилик пайдилинидиған орунни паскинилаштурди. Униң бу һәрикитини полиция хадими байқап қалди вә у мәмурий һоқуқ бузғучиға мунасивәтлик ҚҖ МҺБтКниң 434-маддисиниң 1-қисими бойичә мәмурий һоқуқни бузди дәп протокол толтарди. Шәһәрниң ихтисаслашқан мәмурий сотиниң тохтами билән А. һоқуқ бузғанлиғи үчүн әйиплик дәп тепилип, үч айлиқ һесап көрсәткүчи миқдарида мәмурий җәриман төлиди.

					31-сүрәт. “ОҢАЙ” терминали

				ҚҖ Ички ишлар министрлигиниң Транс-порттики полиция департаментиниң хадим-лири Алмута — Саратов арисида қатнайдиған йолувчилар поезидин төрт адәмни җәмийәтлик тәртипни бузғанлиғи үчүн станциядә чүшәрди. Улар — поезда җәмийәтлик тәртипни бузған Ақмола вә Ғәрбий Қазақстан вилайәтлириниң турғунлири болуп чиқти. Тәкшүрүш вақтида һоқуқ бузғучиларниң мәс һалда һәммисигә тегишип, һақарәтлик сөзләрни ейтип, башқа йолувчиларниң сөзлиригә қулақ салмай, улар-ниң хатирҗәмлигини бузғанлиғи ениқланди. Медицинилиқ тәкшүрүш уларниң “оттура дәриҗидә” мәс екәнлигини көрсәткән. Һоқуқ бузғучиларға мунасивәтлик икки мәмурий материал: ушшақ бузақилиқ вә җәмийәтлик орунда һарақ ичип мәс һалда жүргәнлиги тоғрилиқ протокол толтурулди. ҚҖ МҺБтКниң 440-маддисиға бенаән, уларниң һәр қайсисиға 5 АҺК миқдарида җәриман селинди. Түркстан шәһәрлик ихтисаслашқан сотиниң қарари билән улар мәмурий қамаққа елинди.

				Ушшақ бузақилиқ (хулиганлиқ) қилғанда, җәмийәтлик тәртип бу-зулиду, гражданларниң хатирҗәмлигигә, шәни вә қәдир-қиммитигә дәхил йәткүзилиду (ҚҖ МҺБтКниң 434-маддиси). Ушшақ бузақилиқ қилип, әйипкар җәмийәткә һөрмәтсизлик билдүриду.

				Ушшақ бузақилиқниң көп тарқалған түри — һақарәтлик, әдәпсиз сөзләрни ейтиш, көпчилик пайдилинидиған йәрни паскинилашту-руш, мәсилән, тамака қалдуғини, мәиший әхләтни вә б. ташлаштур. Әдәпсиз сөзләрни ейтқан, бирәвни һақарәтлигән шәхс җәмийәтлик мәнивийликкә дәхил кәлтүрүп, уюлуш туйғусини йоқитиду, рәзил, җәмийәткә зит көрүнүш пәйда қилиду. 

				Җәмийәтлик орун-җайларда адәмләрни беарам қилиш (ҚҖ МҺБтКниң 449-маддиси). Бу мәмурий һоқуқ бузуш төвәндикиләрдин ибарәт. Мәсилән, җәмийәтлик орунда адәмгә башқа шәхс бир нәрсини сетивелиш, сетиш, алмаштуруш, шундақла пал ечиш, тиләмчилик қилиш яки башқа хизмәтләрни көрситишни тәклип қилиш мәхситидә, адәмни зериктүрүп, беарам қилиду. Шундақ һәрикәтлири үчүн шәхс яки субъект мәмурий җавапкәрликкә тартилиши мүмкин.

				Камаләткә йәтмигәнләрниң мәмурий җавапкәрлиги (ҚҖ МҺБтКниң 9-маддиси). Мәмурий һоқуқ бузған өсмүргә тәрбийәвий тәсир қилиш чарилирини қоллиниш арқилиқ мәмурий җаза тайинлиниши мүмкин.

				Өсмүргә селинидиған мәмурий җәриманниң миқдари он айлиқ һесап көрсәткүчидин ашмаслиғи лазим. Әгәр өсмүрниң җәриманни төләшкә йетәрлик мәблиғи йоқ болса, җәриман ата-анисиға яки ғәмхорчилириға 

							Глоссарий

						

					

				

			

			
				
					•	АҺК – жилниң 1-янва-рида тәстиқлинидиған айлиқ һесап көрсәткүчи.

					•	Җәмийәтлик орунлар — адәмләр көп болиди-ған территория — парк, театр, сквер, кафе, дәм елиш зонилири.

					•	Мәмурий протокол — мәмурий һоқуқни бузуш тәпсилати йезилидиған һөҗҗәт.

				селиниду. Өсмүрләр шундақла мәхсус һоқуқлиридин айрилиши мүмкин. Мәсилән, коляскисиз мотокциклни һайдаш һоқуқидин айрилиду.

				Өсмүргә мәмурий җаза тайинланғанда, униң турмуш вә тәрбийә ша-раитлири, психикилик йетилиш дәриҗиси, башқиму өзгичиликлири, шундақла униңға өзидин чоңларниң тәсири һесапқа елиниду.

				Мәмурий һоқуқни дәсләпки қетим бузған өсмүр қанунда көздә тутул-ған тәрбийәвий тәсир қилиш чарилирини қоллиниш арқилиқ, сот яки мәмурий һоқуқ бузуш ишлирини қарашқа вакаләтлик орган (лавазимлиқ шәхс) тәрипидин мәмурий җавапкәрликтин азат қилиниши мүмкин.

				Өсмүргә тәрбийәвий тәсир қилиш чарилириниң қоллинилиши мүмкин екәнлигини тәкитләш лазим (ҚҖ МҺБтКниң 69-маддиси). Улар — қанунни чүшәндүрүш, зиянни төлитиш, бош вақтини чәкләш, тәртивигә алаһидә тәләпләрни бәлгүләш вә б. Өсмүргә бир мәзгилдә бирнәччә тәрбийәвий тәсир чарилири қоллинилиши мүмкин.

				Тәрбийәвий тәсир қилиш чарилирини қоллиниш қәрәли — үч айдин алтә айғичә. 

				Ата-ана яки башқа қануний вәкилләр камаләт йешиға йәтмигән бали-лирини тәрбийиләш, оқутуш бойичә өз вәзипилирини орунлимиғанлиғи үчүн җавапкәрликкә тартилиду. Униң үчүн 10 АҺК миқдарида җәри-ман селиниши мүмкин.

				Әгәр өсмүрләр алкоголь ичимликлирини ичсә, наркотик, психотроплуқ маддиларни вә уларниң аналоглирини қолланса яки сәрганданлиқ яки тиләмчилик қилса яки җинаий яки мәмурий һоқуқ бузуш бәлгүлири бар ғәрәзлик билән қилмиш қилса, уларниң ата-анилириға яки қануний вәкиллиригә 20 АҺК миқдарида җәриман селиниду яки улар он тәвликкичә қәрәлгә мәмурий қамаққа елиниду. Шундақла өсмүрләрниң ата-анилири яки қануний вәкиллири өсмүрләрниң түн вақтида оюн-тамашә, көңүл ечиш орунлирида болушиға йол қойғанлиғи үчүнму җавапкәрликкә тартилиду (ҚҖ МҺБтКниң 132-маддиси).

				Шундақ қилип, җәмийәтлик тәртипни вә әдәп-әхлақ нормилирини бузғанлиқ үчүн мәмурий җавапкәрлик йүз бериду. Мәмурий һоқуқни бузған өсмүргә тәрбийәвий тәсир қилиш чарилирини қоллиниш арқилиқ мәмурий җаза бәлгүлиниши мүмкин.

							Өсмүрниң бош вақтини чәкләш вә униң тәртивигә алаһидә тәләпләрни бәлгүләш — у өсмүрниң мәлум бир җайларға беришини, бош вақтиниң мәлум бир шәкиллирини пай-дилинишини мәнъий қилиш (җүмлидин, транспорт васитисини һайдашни), тәвликниң мәлум бир вақтидин кейин өйидин чиқмаслиқ, сотниң яки мәмурий һоқуқ бузуш ишлирини қарашқа вакаләтлик органниң (лавазимлиқ шәхсниң) рухситисиз башқа яқларға кәтмәслик. Өсмүргә шундақла униң тәртивигә алаһидә тәләпләрни бәлгүләш билән бир қатарда, униңға оқушини тамамлаш яки өсмүрләрниң һоқуқлирини қоғдаш комиссиясиниң ярдими билән ишқа орунлишиш тәләплириму қоюлуши мүмкин.

							Диққәт бөлүңлар!

					1.	Җәмийәтлик тәртипкә вә мәнивийликкә қандақ мәмурий һоқуқ бузушларниң дәхил йәткүзидиғанлиғини ейтип бериңлар. Мәнивийликни қандақ чүшинисиләр?

					2.	Җәмийәтлик тәртипкә вә мәнивийликкә дәхил йәткүзидиған асасий мәмурий һоқуқ бузушларниң җәдвилини түзүңлар. Улар үчүн җавапкәрлик түрлирини көрситиңлар.

					3.	Ушшақ бузақилиқ көрүнүшлириниң асасий түрлирини ениқлаңлар.

					1-дәриҗилик мурәккәп тапшуруқ. Йәккә ишләш

				Ушшақ бузақилиқниң җәмийәтлик орунларда спиртлиқ ичимликләрни ичиштин пәрқи немидин ибарәт екәнлигини схема арқилиқ тәсвирләңлар.

					2-дәриҗилик тапшуруқ. Топлуқ иш. Муназирә.

					1. Җәмийәтлик тәртипкә вә мәнавиятқа тәсир қилидиған мәмурий һоқуқ бузушқа җавапкәрликниң түрлирини синипта тәһлил қилиңлар.

					2. Ақтоғай йезисиниң мәркизий мәйданида турған граждан Қ. бир ботулка пивони ечип ичишкә башлиди. Қ.ниң һәрикитидә Мәмурий һоқуқ бузуш бәлгүлири барму?

					3. И. көп қәвәтлик өйгә кириш орнида тамака чәкти. И.ниң һәрикитидә мәмурий һоқуқ бузуш бәлгүлири барму? Бар болса, Қазақстан Җумһурийити Мәмурий кодексиниң қайси маддиси бойичә?

				7-бап. Йәр һоқуқиниң асаслири

				§ 28. Йәр һоқуқиниң чүшәнчиси, системиси, принциплири вә мәнбәлири

				Йәр һоқуқи — у йәргә аит мунасивәтләрни рәтләйдиған һоқуқ нормилириниң топлими. Бу мунасивәтләр йәргә егә болуш һоқуқидин келип чиқиду, йәр ресурслирини дөләтниң башқуруш саһасини өз даирисигә алиду (йәрни бериш, еливелиш, дөләтлик назарәт, монито-ринг вә б.).

						Бу дәристә: 

						йәр һоқуқиниң немә екәнлигини билимиз, униң системисини, принциплири билән мәнбәлирини ениқлаймиз, йәр һоқуқи мунасивәтлириниң алаһидиликлирини қараштуримиз.

							Җәмийәтлик орунда спиртлиқ ичимликләрни 

							Ушшақ бузақилиқ

							Тирәк сөзләр:

						

					

				

			

			
				
					•	йәр һоқуқи

					•	йәр һоқуқи мунасивәт-лири 

					• йәр һоқуқи принцип-лири

				Төвәндә, 29-схемида, йәр һоқуқи нуқтәий нәзәридин йәрниң һәрхил мәна-маһийити көрситилгән. Йәр — у: 

				29-схема

				Йәр көплигән функцияләрни атқуриду, шунлашқа йәргә аит мунаси-вәтләрни комплекслиқ, уйғун һалда һоқуқ билән рәтләш зөрүр.

					Қазақстан Җумһурийити Евразия материгиниң мәркизидә, икки қитъәниң қийилишқан йеридә орунлашқан вә униң мәйдани 272,5 млн. гектарни тәшкил қилиду. Җумһурийәт территориясиниң бир қисими Европида, асасий қисми Азиядә орунлашқан. Қазақстан йәр мәйдани бойичә дунияниң әң чоң он дөлитиниң қатариға кириду, аһалиниң җан бешиға чеқип һесаплиғанда йәр билән тәминлиниш дәриҗиси бойичә дунияда Австралия вә Канадидин кейин үчинчи орунни егиләйду. Қазақстанниң чегаридаш дөләтләр билән қуруқлуқтики Дөләт чегарисиниң узунлиғи 13383 км-ни тәшкил қилиду (ҚҖниң йәрлириниң әһвали вә пайдилинилиши тоғрилиқ әркин тәһлил һесават).

				Қазақстанниң йәр фонди — у елимизниң территориясидики барлиқ йәрләр. У төвәндә көрситилгән йәттә категориядин ибарәт (30-схема).

				30-схема

								Даирисидә Қазақстан Җумһу-рийитиниң суверенитети орнитилған террито-риялик кәңлик

							

						

						
							
								Умумий ишләп чиқириш васитиси

							

						

						
							
								Һәрқандақ әмгәк 

								җәрияниниң 

								территориялик асаси

							

						

						
							
								Тәбиий ресурс

							Санаәт, алақә, мудапийә йәрлири вә башқа мәхсәтләр үчүн йәрләр – 2,8 млн га

							Алаһидә қоғдилиди-ған тәбиий террито-рияләр – 6,6 млн га

							Қазақстан Җумһурийитиниң йәр фонди (категорияләр бойичә)

							Орман фонди йәр-лири – 22,9 млн га

						

					

					
						
							[image: ]
						

						
							
								Йеза егилиги үчүн йәрләр – 100,8 млн га

							Аһалилиқ пункт-лар йәрлири – 23,8 млн га

								Бош йәрләр – 100,1 млн га

							Су фонди йәрлири – 4,1 млн га

							Глоссарий

						

					

				

			

			
				
					•	Йәр һоқуқиниң мәна- маһийити — йәр һоқуқиниң нормилири билән рәтләнгән йәргә аит мунасивәтләр.

					•	Йәр һоқуқи мунаси-вәтлири — йәр һоқу-қиниң нормилири билән рәтләнгән вә йәрни пайдилинишқа һәм қоғдашқа бағлиқ пәйда болидиған җә-мийәтлик мунасивәтләр.

					•	Йәр һоқуқи методи — йәргә аит мунасивәт-ләргә қатнашқучиларға тәсир қилидиған юри-дик усуллар вә услублар бирикмиси.

				

			

		

		
			
				Йәр һоқуқи мунасивәтлири — бу йәрни елиш, бөлүш, пайдилиниш вә қоғдашқа бағлиқ һакимийәт органлири, тәшкилатлар, айрим шәхсләр оттурисида пәйда болидиған мунасивәтләрдур. Дөләт өзи вә дөләт орган-лири, җисманий һәм юридик шәхсләр йәр һоқуқи мунасивәтлириниң субъектлири болуп һесаплиниду. Йәр өзи йәр һоқуқи мунасивәт-лириниң объекти болуп һесаплиниду. Йәр һоқуқи мунасивәтлириниң мәзмуни униңға қатнашқучиларниң һоқуқлири билән вәзипә-мәҗбурийәтлиридин ибарәт.

				Йәр, уни адәм егилик паалийәт җәриянида пайдилиниши нәтиҗисидә йәргә аит мунаси-вәтләрниң объектиға айлиниду.

				Йәр һоқуқи системисини өз ара бағлинишқан һоқуқ институтлириниң бирикмиси дәп чү-шиниду. Улар йәргә аит мунасивәтләрни рәт-ләштики өзлириниң атқуридиған ролиға бағли-нишлиқ мәлум бир изчиллиқта орунлашқан. Йәр һоқуқи Умумий, Алаһидә вә Мәхсус қисимлардин ибәрәт.

				Йәр һоқуқиниң Умумий қисми, саһаниң пүткүл системиси үчүн умумий әһмийәткә егә болған вә әң муһим қаидиләрдин, ениқлимилар билән принциплардин тәркип тапқан институтлардин ибарәт.

				Алаһидә қисмида йәрниң тегишлик категориялириниң һоқуқий режими бәкитилгән.

				Йәр һоқуқиниң Мәхсус қисми МДҺға қатнашқучи дәләтләрдики, Европа дөләтлиридики, АҚШтики йәргә аит мунасивәтләрни һоқуқ җәһәттин рәтләш алаһидиликлирини; йәрни пайдилиниш вә қоғдаш саһасидики хәлиқара һәмкарлиқни ечип көрситидиған институтлардин ибарәт.

				Йәр һоқуқи методи йәргә аит мунасивәтләргә қатнашқучиларға тәсир қилидиған усуллардин ибарәт. Йәр һоқуқида һоқуқ билән рәтләшниң диспозитивлиқ вә императивлиқ методлирини пайдилиниду.

				Йәр һоқуқиниң принциплири чоң әһмийәткә егә. Улар — йәргә аит мунасивәтләрни һоқуқ билән рәтләшниң негизини тәшкил қилидиған асасий идеялар билән башланмилардин ибарәт. Улар ҚҖ Йәр кодексиниң 4-маддисида бәкитилгән (31-схема).

				Йәр һоқуқиниң мәнбәлири — бу язмичә рәсмий һөҗҗәтләр — бир нәччә қетим қоллинишқа һесапланған актлар.

				Алий юридик күчкә егә вә җумһурийәтниң пүткүл территориясидә уттур қоллинилидиған ҚҖ Конституцияси йәр һоқуқиниң асасий мәнбәси болуп һесаплиниду. Шундақла 2003-ж. 20-июньда ҚҖниң Йәр кодекси қобулланди. У бәш бөлүм, 21 бап вә 171 маддидин ибәрәт.

				Су, Орман, Экология, Җинаий ишлар, Гражданлиқ кодексларни, Мәмурий һоқуқ бузушлар тоғрилиқ кодексни йәр һоқуқи мәнбәлиригә ятқузушқа болиду. Шундақла пәқәт йәргә аит мунасивәтләрни вә йәргә бағлинишлиқ башқа мунасивәтләрни рәтләйдиған мәхсус қанунлар бар. Мәсилән, “Қазақстан Җумһурийитидики мемарчилиқ, шәһәр қурулуши вә башқа қурулуш паалийити тоғрилиқ” қанун шуниң җүмлисидиндур.

				Шәхсий мәналиқ һоқуқ актлири йәр һоқуқиниң мәнбәлири болуп һесапланмайду. Мәсилән, гражданлар билән юридик шәхсләргә ениқ бир йәр участкисини бериш, сетиш тоғрилиқ акт. У пәқәт көрситилгән ениқ бир субъектларниң һоқуқлири билән мәҗбурийәтлирини бәлгүлигән бир қетимлиқ һөҗҗәттур.

				Йәр даваси һәрқачан гражданлиқ талаш-дава мәсилиләрниң мурәккәп категорияси һесапланған вә уларни сотта һәл қилиш әмәлияти һәр 

				
					
						31-схема

						Йәр һоқуқиниң принциплири

										1) Қазақстан Җумһурийити территориясиниң бирту-таш, дәхилсиз вә еливелинмас болуши;

									

								

								
									
										2) Йәрниң тәбиий ресурс, йәни ҚҖ хәлқиниң һаяти вә паалийитиниң асаси сүпитидә сақлиниши;

									

								

								
									
										3) Йәрниң тоғра пайдилинилишини қоғдаш;

									

								

								
									
										4) Экологиялик бехәтәрликни тәминләш;

									

								

								
									
										5) Йәрни мәхсәтчанлиқ билән пайдилиниш;

									

								

								
									
										6) Йеза егилиги үчүн йәрләрниң әң муһимлиғи;

									

								

								
									
										7) Йәр әһвали вә уни пайдилиниш мүмкинчилиги тоғрилиқ әхбарат билән тәминләш;

									

								

								
									
										8) Йәрни пайдилиниш вә қоғдаш чарә-тәдбирлирини дөләтниң қоллап-қувәтлиши;

									

								

								
									
										9) Йәргә зиян йәткүзүшниң алдини елиш яки униң ақивәтлирини йоқитиш;

									

								

								
									
										10) Йәрни қатламлиқ пайдилиниш.

				түрлүк болған. Униң асасий сәвәви, сотқа дәлилләрни тәғдим қилиш бойичә тәрәпләрниң тәң һоқуқлиғи вә сөз мусабиқиси мәсилилирини рәтләйдиған қоллиништики гражданлиқ процессуаллиқ кодексиниң нормилириниң мукәммәл әмәслиги вә улардики камчилиқлардин ибарәт.

				Сотларниң һоқуқни қоллиниш тәҗрибиси, шундақла сот тәҗри-бисини умумлаштуридиған ҚҖ Алий сотиниң тохтамлири йәргә аит мунасивәтләрни рәтләш үчүн чоң әһмийәткә егә.

				Шундақ қилип, йәр һоқуқи йәргә егә болуш һоқуқини вә башқа һоқуқларни әмәлгә ашурушқа бағлиқ пәйда болидиған барлиқ мунасивәтләрни, шундақла надир тәбиий объект сүпитидә йәрдин пайдилиниш бойичә чәклимиләрни, шундақла дөләт органлириниң йәрдин тоғра пайдилинишни вә йәрни қоғдашни тәминләш паалийи-тини рәтләйду. 

					1. Йәр һоқуқи мәна-маһийитини вә методини ениқлаңлар. Бу метод йәргә аит мунасивәтләрни қандақ рәтләйду?

					2. Йәр һоқуқи системисиниң элементлирини атаңлар. ҚҖниң йәр фонди вә униң тәркивий қисимлири һәққидә сөзләп бериңлар.

					3. Йәр һоқуқи мунасивәтлириниң қурулмисини тәрипләңлар. 

					2-дәриҗилик мурәккәп тапшуруқ. Йәккә ишләш 

				2003-ж. 20-июньдики ҚҖниң Йәр кодексини пайдилинип, йәр һоқуқи муна-сивәтлиригә қатнашқучиларниң һоқуқлири билән мәҗбурийәтлири һәққидә ейтип бериңлар (ҚҖ Йәр кодексиниң 64-66-маддилири). Мошу мавзуға презентация тәйярлаңлар.

					3-дәриҗилик мурәккәп тапшуруқ. Йәккә ишләш

				Йәр муаммиси тарихимизда һәр хил урушларға елип кәлгән. Дуния тарихида йәр үчүн қандақ тоқунушлар болған? Мошу мавзуға реферат тәйярлаңлар. 1-вә 2-ду-ниявий урушлар тарихиниң материаллирини пайдилиниңлар. Йәр һоқуқи нуқтәий нәзәридин шу урушларниң сәвәплири билән ақивәтлири һәққидә ейтип бериңлар. Дәристә мошу мәсилиләрни муһакимә қилиңлар.

				§ 29. Йәргә мүлүкдарлиқ һоқуқи

				Йәргә мүлүкдарлиқ түрлири. Қазақстанда 1995-жилғичә йәр пәқәт дәләт мүлки болуп кәл-ди. 1995-ж. 30-августтики ҚҖ Конституцияси йәргә хусусий мүлүкдарлиқни бәкитти. Шундақ-ла дөләтлик вә хусусий мүлүкдарлиқ қатар ети-рап қилинип, баравәр һалда һимайә қилиниду.

						Бу дәристә: 

						ҚҖда йәр егиләшниң қандақ түрлири бар екәнлигини, йәргә ким мүлүкдар болуши мүмкин екәнлигини вә йәр егилириниң һоқуқлири билән мәҗбурийәтлири һәққидә билимиз.

							Тирәк сөзләр:

						

					

				

			

			
				
					•	йәрни егиләш

					•	йәр участкиси

				Йәргә мүлүкдар шәхс өз мүлки үчүн җавап беришқа вәзипилик. Чүнки йәр участкисини пайдиланғанда башқа шәхсләрниң һоқуқлириға дәхил йәткүзмәслик лазим.

				Әгәр шундақ хилаплиқ йүз бәрсә, зиян тартқан шәхс өз һоқуқини һимайә қилип сотқа мураҗиәт қилалайду. 

				Йәр участкисиға дөләтлик мүлүкдарлиқ һоқуқи. Дөләт өзиниң вакаләтлик органлири арқилиқ дөләтниң мүлүкдарлиқ һоқуқиниң субъекти болалайду (32-схема). 

				Дөләтниң мүлүкдарлиқ һоқуқи қандақ әмәлгә ашиду?

				Дөләтниң егидарлиғидики йәр участкилири: 

				•	хусусий мүлүкдарлиққа сетилиши яки һәқсиз берилиши мүмкин;

				•	йәрни турақлиқ яки вақитлиқ пайдилиниши үчүн берилиши мүмкин;

				•	башқа һоқуқ шәкиллиридә вә әһвалларда сетилиши мүмкин (ҚҖ Йәр кодексиниң 27-маддиси).

					Дөләт өзиниң йәр участкисини пәқәт қанунда бәлгүләнгән шәкилләрдә вә әһвал-лардила халиғиничә башқуруп пайдилиниду. Бу, дөләт органлири — Һөкүмәт вә һакимлиқлар пәқәт қанунда рухсәт қилинған әһваллардила йәрни сетиш, хусусий мүлүкдарлиққа бериш һоқуқиға егә дегәнликтур.

							Хошнилар бир-бириниң һоқуқлирини бузмаслиғи лазим. Әгәр хошнисиниң дәрәқлири башқа хошнисиға йәр участкисини пайдилинишиға тосалғулуқ қилса, уларни путаш керәк. 

								дөләт һакимийити органлириға берилгән

							

						

						
							
								дөләт тәшкилатлириға вә мәһкимилиригә берилип, мудапийә вә миллий бехәтәрлик еһтияҗлири үчүн пайдилиниватқан

							

						

						
							
								аһалилиқ пунктлар йәрлиридики умум пайдилиништики

							

						

						
							
								орман вә су фондлириниң

							

						

						
							
								сағламлаштуруш вә тарихий-мәдәний мәхсәттики алаһидә қоғдилидиған тәбиий территорияләрдики

							

						

						
							
								бош йәрләрдики, җүмлидин мәхсус Йәр фондидики

							

						

						
							
								пичәнликләрдики, шундақла сирт отлақлардики вә башқа йәрләрдики участкиларниң егисидур

							

						

					

					
						
							
								32-схема

							

						

						
							
								Дөләт төвәндики йәр участкилириниң егиси болуп һесаплиниду:

							

						

					

				

			

		

	
		
			
				131

			

		

		
			
				ҚҖ Йәр кодексиниң 23-маддиси йәргә хусусий мүлүкдарлиққа беғишланған. Мошу маддиға асаслинип, шундақ хуласә чиқириш мүмкинки, төвәндики әһвалларда Қазақстан Җумһурийитиниң граж-данлири йәр участкилириниң мүлүкдарлири болалайду:

				— йәккә турушлуқ-өй вә дача селиш үчүн;

				— дехан яки фермер егилигини жүргүзүш үчүн;

				— шәхсий ярдәмчи егилик үчүн;

				— орман өстүрүш үчүн;

				— бағвәнчилик үчүн;

				— ишләпчиқириш беналирини вә ишләпчиқиришқа ятмайдиған иншаәтләрни селиш, шу җүмлидин турушлуқ өйләрни, уларниң ком-плекслири билән биллә селиш үчүн берилидиған йәр участкилириниң (шундақла илгири берилгән йәрләрниң) мүлүкдарлири болалайду.

				Қазақстан Җумһурийитиниң дөләтлик әмәс юридик шәхслири, әгәр йәр участкилири төвәндики әһвалларда берилидиған болса, шу участкилириниң егилири болалайду:

				— йеза егилиги ишләпчиқиришини жүргүзүш үчүн;

				— орман өстүрүш үчүн;

				— ишләпчиқириш беналирини вә ишләпчиқиришқа ятмайдиған иншаәт-қурулушларни селиш, шу җүмлидин турушлуқ өйләрни, уларниң комплекслири билән биллә селиш үчүн берилидиған участки-ларниң, шундақла илгири берилгән йәрләрдики йәр участкилириниң мүлүкдарлири болалайду.

				Чәт әлликләр, гражданлиғи йоқ шәхсләр, чәт әллик юридик шәхсләр (дөләтлик әмәс) алаһидә әһваллардила айрим қурулушларни селиш үчүн бәлгүләнгән йәр участкилириға егидарчилиқ қилалайду.

				Қазақстан Җумһурийитиниң гражданлири үчүн, йәр участкилирини һәқсиз беришни көздә тутидиған имтиязлар бар (33-схема).

				Йәр участкилири берилиду:

				33-схема

				Мундақ соал пәйда болиду: Хусусий йәр участкиси егисиниң, әгәр өз участкисида нефть, газ вә башқа пайдилиқ қезилмилар вә башқа тәбиий ресурслар тепилса, улардин пайдилиниш һоқуқи барму?

				
					
						
							3) Бағвәнчилик, шундақла дача селиш үчүн — 0,12 га

						

					

					
						
							2) Йәккә турушлуқ өй селиш үчүн — 0,10 га

						

					

					
						
							1) Шәхсий ярдәмчи егиликни жүр-гүзүш үчүн (өй йенидики вә етиздики өлчүкләрни қошуп) йезида – бенәм йәрдә — 0,25 га, суғирилидиған йәрдә — 0,15 га берилиду.

							Қазақстан Җумһурийитиниң пухралириға йәр участкилири берилиду

				ҚҖ Конституциясигә бенаән, пәқәт йәр хусусий мүлүкдарлиқта бо-лиду. Йәр асти байлиқлири, су, өсүмлүк вә һайванат дунияси, башқа тәбиий ресурслар пәқәт дөләтниң мүлки болуп һесаплиниду. Йәргә егә болуш һоқуқи шу участкиниң чегарисидики үстки топрақ қатлимиға, туюқ су мәнбәси билән дәл-дәрәқләргила мунасивәтлик күчкә егә. Әгәр хусусий егидарчилиқтики участка территориясидә нефть, газ вә башқа пайдилиқ қезилма байлиқ тепилса, уларниң егиси дөләт болиду вә пәқәт дөләт уларни пайдилиниду.

				Йәр участкисиға хусусий мүлүкдарлиқ һоқуқи:

				— мүлүккә егидарчилиқ қилиш һоқуқини бериш;

				— мүлүккә егә болуш һоқуқини башқисиға тапшуруш;

				— мүлүккә егидарчилиқ һоқуқини мирасқа бериш арқилиқ әмәлгә ашиду.

				Шундақла бу һоқуқ:

				— дөләт органлириниң актлири;

				— гражданлиқ-һоқуқий келишимләр аса-сида;

				— ҚҖниң қанунида көздә тутулған башқа асасларда берилиду (ҚҖ Йәр кодексиниң 20—23-маддилири).

				Йәрни пайдилиниш һоқуқи мүлүкдарлиқ һоқуқтин келип чиқиду. Йәрниң хусусий егиси-дин пәриқләнгән һалда, йәрни пайдиланғучиниң йәрни пайдилиниш һоқуқи чәкләнгән.

				Йәрни пайдилиниш һоқуқи дайимлиқ яки вақитлиқ, дөләт еливалидиған яки еливал-майдиған, һәқ төләп алған яки һәқсиз алған болуши мүмкин. Йәрни дайимлиқ пайдилиниш — пәқәт дөләтлик юридик шәхсләргә муддәтсиз берилиду дегән сөз. Мәсилән, дөләт һакимийити органлириға, дөләтлик тәшкилатлар билән мәһкимиләргә берилгән, мудапийә вә миллий бехәтәрлик еһтияҗлири үчүн пайдилинидиған, 

							Шәхсий ярдәмчи егиликни (өй йенидики өлчүк йәр — ЛПХ) жүргүзүш вә йәккә турушлуқ өй селиш үчүн (ИЖС) йәр участкилирини һәқсиз бериш иши шу йәр участкили-ри өзләштүрүлгәндин кейинла жүргүзилиду. Йәр участкилири тәкрар һәқсиз берилмәйду. 

							Әгәр Қазақстан Җумһурийитиниң граждани мәлум бир һаләтләргә бағлиқ елимизниң гражданлиғидин чиқидиған болса, униңға дехан яки фермер егилигини, шәхсий ярдәмчи егиликни жүргүзүш, орман өстүрүш, бағвәнчилик, дача селиш үчүн берилгән өзиниң йәр участкисини үч айлиқ қәрәлдә сетиши, алмаштуруши яки башқа шәхсләргә рәсмийләштүрүши шәрт.

							Диққәт бөлүңлар!

							Глоссарий

						

					

				

			

			
				
					•	Йәр участкисиға хусусий мүлүкдарлиқ һоқуқи — хусусий мүлүкдарниң өзигә тәәллуқ йәр участкиси-ни егиләш, пайдилиниш вә башқуруш һоқуқи.

					•	Шәхсий ярдәмчи егилик — йезиларда вә шәһәр йенидики зонида өз еһтияҗлири үчүн паалийәт жүргүзүш.

					•	Йәр участкисиға һо-қуқни бәлгүләйдиған һөҗҗәт — йәр участ-кисини егиләш һоқу-қини тәстиқләйдиған һөҗҗәт.

				

			

		

	
		
			
				133

			

		

		
			
				сағламлаштуруш вә тарихий-мәдәний мәхсәттики алаһидә қоғдили-диған тәбиий территорияләрдики, орман, су фондлириниң, аһалилиқ пунктларниң йенидики умумпайдилинидиған йәр участкилири дайим-лиқ, муддәтсиз пайдилинишқа берилиду.

				Йәрни вақитлиқ пайдилиниш — у 5 жилдин 49 жилғичә узақ қәрәлгә вә 5 жилғичә қисқа қәрәлгә берилиду дегән сөз.

				Чәт әлликләргә йәрни бирмунчә чәклинишләр билән пайдилинишқа бериду. Мәсилән, чәт әллик шәхсләргә йеза егилиги үчүн йәрләрни хусусий мүлүкдарлиққа бериш мәнъий қилинған. Пәқәт 25 жилға вақитлиқ пайдилиниш рухсәт қилинған (илгири 10 жилғичә берилгән). Чегара йенидики зонидики йәр участкилирини сетиш вә иҗаригә бе-риш мәнъий қилинған.

				Шундақ қилип, йәргә хусусий мүлүкдарлиқ йәр егисигә башқа шәхсләрниң һоқуқлириға дәхил йәткүзмәй йәрни пайдилиниш вәзи-писини жүкләйду. Йәр егиси йәрни егиләш, пайдилиниш, сетиш-сат-маслиқ һоқуқиға егә. Әнди йәрни пайдиланғучиниң (дөләтлик тәш-килат) йәрни сетиш, иҗаригә бериш һоқуқи чәкләнгән. 

					1. ҚҖдики йәргә мүлүкдарлиқ түрлирини атаңлар. “Йәргә дөләтниң егидарчилиғи” аталғусини қандақ чүшинисиләр?

					2. Йәргә хусусий мүлүкдар һоқуқи немини билдүриду?

					3. Йәргә хусусий мүлүкдар һоқуқиға егә субъектлирни атаңлар.

					2-дәриҗилик мурәккәп тапшуруқ. Мәсилини йешиңлар.

				В. өзиниң йәр участкисида хошнисиниң җайидин бир метр арилиқта тоху беқиш үчүн катәк салди. Хошниси уни бузуп ташлашни тәләп қилди. Бирақ В. катәк өзиниң йәр участкисида турғанлиғини, йәр чегариси бузулмиғанлиғини ейтип қаршилиқ билдүрди. Хошниси болса, участкилиқ инспекторға мураҗиәт қилип, өз өйи деризисидин тохухана кәрүнишиниң көңүлсиз екәнлигини ейтип, В. ни уни бузуветишқа мәҗбур қилишини тәләп қилди. Инспектор болса, В.ниң өз йерини өзи пайдилиниватқанлиғини, шуңлашқа полиция һечқандақ чарә қоллиналмайдиғанлиғини ейтқан.

				В.ниң хошнисиниң тәливи тоғриму? Мундақ әһвалда қандақ органларға мураҗиәт қилиш керәк? Йәр участкиси мүлүкдариниң һоқуқини чәкләш мүмкинму? “Мүлүккә егә болуш, униңдин пайдилиниш, униң бир мәзгилдә җәмийәт үчүнму пайда кәлтүриши лазим” дегән ибарини қандақ чүшинисиләр? 

					3-дәриҗилик мурәккәп тапшуруқ.

					Б. наһийә һакимлиғиға йеңи қурулушлар селиниватқан җайдин өзигә 0,15 га йәр участкисини турушлуқ өй селиш үчүн беришни сорап әризә билән мураҗиәт қилди. Йәккә турушлуқ өй селиш үчүн йәр участкисини бериш тәртиви билән процедуриси-ни чүшәндүрүңлар. Йәр бериш мәсилиси билән қандақ дөләт органи шуғуллиниду? Әризини қараш қәрәли қандақ?

				§ 30. Йәрни мувапиқ пайдилинишни вә қоғдашни һоқуқ билән рәтләш

				Йәрни мувапиқ, тоғра пайдилиниш. Қазақстанда йәр товар-егилик айлинимида турмақта. Бу, йәр һәрхил мәхсәтләр үчүн паал пайдилинилмақта дегән сөз. Йәр ресурслириға антропогенлиқ, техногенлиқ салмақ күчәй-мәктә, шуңлашқа мундақ шараитта йәрни қоғдаш — һәрқандақ егилик паалийитиниң йәргә сәлбий тәсир йәткүз-мәслиги лазим, дегәнни билдүриду. Шуни тәкитләш керәкки, йәрни қоғдаш дөләт органлири билән тәшкилатлириниң паалийити болуп һесаплиниду вә бу паалийәт йәрни сақлашқа вә уни мувапиқ, тоғра пайдилинишқа, йәр деградациясиниң, бузулушиниң алдини елишқа қаритилған. Шундақла йәрни қоғдаш деградацияләнгән йәрни яхши-лаш вә әслигә кәлтүрүш паалийитини көздә тутиду вә йәрни мувапиқ пайдилиниш үчүн мәхсус нормативларни қоллинишни билдүриду.

				Йәрни тозуштин сақлаш. Йәрни қоғдаш мәхситидә йәр участкилириниң мүлүк егилири вә йәрни пайдиланғучилар Қазақстан Җумһурийити Йәр кодексиниң 140-маддисиға мувапиқ:

				•	йәрни үнүмсизликтин вә чөллишиштин, йешиқап кетиштин, су вә шамал эрозиясидин, сәлдин, су бесиштин, сазлиништин, қайтидин шортаңлиништин, қурғап кетиштин, бесилип кетиштин (дәссилип, 

				
					
						
							ХХ әсирниң 50-жиллириниң оттури-сида Қазақстанда тиң вә боз йәрләрни өзләштүрүш башланди. Бу СССРда ашлиқ муаммисини һәл қилишқа ярдәм қилди. Лекин тиңни өзләштүрүш Қазақстанниң йеза егилигидә нурғун муаммиларни пәйда қилди. Қоршиған муһитқа зиян кәлтүрүлүп, тиңдики топрақ деградациягә учриди (32-сүрәт). Елимиз территориясиниң 65%-и натоғра пайдилиниш вә булғиниш нәтиҗисидә чөллишишкә башлиди. Чөл-лишиш — у йәр ресурслири деградация-сидур.

								32-сүрәт. Қазақстанда тиң йәрләрни өзләштүрүш

							

						

					

				

				
					
						Бу дәристә: 

						йәрни мувапиқ, тоғра пайдилиниш чарисиниң мәзмуни, йәрни қоғдашқа қоюлидиған тәләпләр, мүлүкдарлар билән йәрни пайдиланғучиларниң йәрни қоғдаш саһасидики ениқ мәҗбурийәт-вәзипилири тоғрилиқ билимиз.

							Тирәк сөзләр:

						

					

				

			

			
				
					•	йәрни қоғдаш

					•	мувапиқ пайдилиниш

					•	консервация

					•	йәр деградацияси

				чиңдилип), ишләпчиқириш вә истимал қалдуқлири билән, химия-лик, биологиялик, радиоактивлиқ вә башқиму зиянлиқ маддилар билән паскинилишиштин, башқиму булғиниш җәриянлиридин қоғдашқа; 

				•	йеза егилиги йерини карантинлиқ зиянкәшләр вә өсүмлүкләр ағриқлирини җуқтуруштин, явайи чөпләр, путақлар вә ушшақ орманларниң бесип кетишидин, йәрниң һалитиниң начарлишиниң башқиму түрлиридин қоғдашқа; 

				•	бузулған йәрни йеңилашқа, униң үнүмдарлиғини вә йәрниң баш-қиму пайдилиқ хусусийәтлирини әслигә кәлтүрүш вә уни егилик айлинимиға өз вақтида тартишқа; 

				•	йәрниң булғунишиға бағлиқ ишлар жүргүзүлгән вақитта топрақниң үнүмлүк қәвитини елиш, сақлаш вә пайдилинишқа қаритилған чарә-тәдбирләр жүргүзүшкә вәзипилик.

				Бузулған йәрләрни әслигә кәлтүрүш рекультивацияләш вә консер-вацияләш арқилиқ әмәлгә ашурулиду:

				• 	бузулған йәрләрни рекультивацияләш (әслигә кәлтүрүш) – бузулған вә паскинлашқан йәрләрниң һосулдарлиғини әслигә кәлтүрүшкә, шундақла әтрап муһит шараитини яхшилашқа қаритилған ишлар комплекси (33-сүрәт);

				• 	тозуған йәрләрни консервацияләш (сақлаш) – йәрниң тозуши-ни болғузмаслиқ, топрақниң үнүмдарлиғини әслигә кәлтүрүш мәхситидә йәрни вә паскинилашқан территорияләрни айлинимдин чиқириветиш. 

				33-сүрәт. Йәрни рекультивацияләш

							Глоссарий

						

					

				

			

			
				
					•	Бузулған йәрләрни рекультивацияләш – бузулған вә паскинилаш-қан йәрләрниң һосул-дарлиғини әслигә кәлтүрүш

					•	Йәрни системилиқ түр-дә назарәт қилиш – йәр мониторинги үчүн әхбарат мәнбәлири сүпитидә һесаплиниду.

					•	Йәр кадастри – Қазақ-стан Җумһурийитиниң йәрлири, йәр участки-лириниң орунлашқан җайи, мәхсәтлик пай-дилиниши, мөлчәри вә чегарилири тоғрилиқ мәлуматлар системисини билдүриду.

					•	Йәрни қоғдаш – йәр ресурслирини утумлуқ пайдилинишқа, эколо-гиялик тәләпләрни сақ-лашқа қаритилған чарә-тәдбирләр системиси.

				

			

		

		
			
				
					
							Қошумчә әхбарат

						Елимиздә 2018-жилниң ахириға қәдәр, булғанған 248,42 миң га йәр болди. Бу йәрләр-ниң көпчилиги санаәт, транспорт, алақә үчүн йәр категориясигә ятиду. Шундақла космос-луқ паалийәт, мудапийә, миллий бехәтәрлик еһтияҗлири үчүн бәлгүләнгән йәрләрдур.

						2018 ж. Җумһурийәт бойичә 1,5 миң га йәр бузулған, униң 0,2 миң га йери қайта ишлинип, 1,9 миң га бузулған йәр қайта әслигә кәлтүрүлди. Бузулған йәрләрниң бесим мәйдани Ақтөбә вилайитидә 1,5 миң га йәр әслигә кәлтүрүлди (2018-ж., беғишланған Әтрап муһитниң һалити тоғрилиқ вә Қазақстан Җумһурийитиниң тәбиий ресурс-лирини пайдилиниш тоғрилиқ миллий баянатидин).

				Дөләт йәрни назарәт қилишни, монито-рингни, йәр кадастирини әмәлгә ашуриду; йеза егилик паалийәт давамида йәрни пайди-линишқа қоюлидиған экологиялик вә башқиму тәләпләрни бәлгүләйду. 

				Йәрни пайдилинишқа дөләтлик назарәтни дөләтлик инспекторлар әмәлгә ашуриду. Уларниң һәрқандақ адәмниң территориясигә тосалғусиз киришкә, һөҗҗәтләрни тәкшү-рүшкә, һоқуқ бузушни ениқлашқа, протокол-лар толтурушқа, дөләт намидин тәләп қоюшқа, көрсәтмә беришкә һоқуқи бар.

				Йәр мониторинги әлдики пүткүл йәр еһтия-тиниң һалитини назарәт қилиш үчүн үзлүксиз жүргүзүлүп туриду. Буниңда пән вә техники-ниң мүмкинчиликлири вә мувәппәқийәтлири, Йәрни каинаттин жирақлиқтин зондлаш мәлуматлири пайдилинилиду. У болуватқан өзгиришләрни дәл вақтида ениқлаш вә әкси җәриянларниң алдини елиш, униң ақиветини йоқитиш бойичә тәклипләр тәйярлаш мәхситидә әмәлгә ашурулиду. Йәрни системилиқ түрдә назарәт қилиш, сүрәткә чүшириш, тәтқиқ қилиш нәтиҗилири, йәрни пайдилиниш вә қоғдашни дөләтлик назарәт қилиш материал-лири, архивлиқ мәлуматлар, йәрниң сапалиқ 

							ҚҖ Конституциясигә бенаән, пәқәт йәр хусусий мүлүкдарлиқта болиду. Йәр асти байлиқлири, су, өсүмлүк вә һайванат дунияси, башқа тәбиий ресурслар пәқәт дөләтниң мүлки болуп һесаплиниду. Йәргә егә болуш һоқуқи шу участкиниң чегарисидики үстки топрақ қатлимиға, туюқ су мәнбәси билән дәл-дәрәқләргила мунасивәтлик күчкә егә. Әгәр хусусий егидарчилиқтики участка территориясидә нефть, газ вә башқа пайдилиқ қезилма байлиқ тепилса, уларниң егиси дөләт болиду вә пәқәт дөләт уларни пайдилиниду.

							Диққәт бөлүңлар!

				һалити тоғрилиқ башқиму мәлуматлар йәр мониторинги үчүн әхбарат мәнбәлири сүпитидә һесаплиниду. Аталған ишлар дөләтлик бюджет һесавиға малийә-мәбләғ билән тәминлиниду.

				Йәр кадастри Қазақстан Җумһурийтиниң йәрлири, йәр участки-лириниң орунлашқан җайи, мәхсәтлик пайдилиниши, мөлчәри вә чега-рилири тоғрилиқ мәлуматлар системисини билдүриду. У йәрни һесапқа елишни әмәлгә ашуруш, уларниң сапаси вә санини ениқлаш үчүн жүргү-зүлиду. Уни жүргүзүш дөләтлик бюджет хираҗити һесавиға малийә билән тәминлиниду. Йәр мониторингини вә йәр кадастрини жүргүзүш давамида елинған әхбарат дөләтлик мүлүк болуп һесаплиниду.

				Шундақ қилип, йәрни қоғдаш – йәр ресурслирини утумлуқ пайдили-нишқа, экологиялик вә егилик паалийәткә қоюлидиған тәләпләрни сақлашқа қаритилған чарә-тәдбирләр системиси. Йәр участкисиниң мүлүк егиси вә уни пайдиланғучи йәрни қоғдашқа қоюлидиған тәләп-ләрни орунлашқа вәзипилик.

					1.	“Йәрни қоғдаш” чүшәнчисини ечип көрситиңлар. Йәрни қоғдаш үчүн қандақ мәхсәтләр қойилиду?

					2.	Йәр егиси билән йәрни пайдиланғучиниң һоқуқлирини вә вәзипә-мәҗбурийәт-лирини тәрипләп бериңлар.

					3.	Йәр консервацияси дегән немә, йәр деградацияси билән қандақ күришиду? 

					1-дәриҗилик мурәккәп тапшуруқ. Йәккә ишләш

				17-июнь — Дуниявий йәрниң чөлгә айлинишиға қарши күришиш күни. Бирләшкән Дөләтләр Тәшкилатиниң йәрниң чөлгә айлинишиға қарши күришиш тоғрилиқ конвенциясини оқуңлар. Мошу мавзуда презентация тәйярлаңлар.

					2-дәриҗилик мурәккәп тапшуруқ. Топларға бөлүнүп ишләш 

				Өзәңларниң турушлуқ җайиңлардики йәрләр һәққидә биләмсиләр? Қандақ йәр түрлири бар? Йәрни пайдилинишқа вә йәр һалитигә бағлинишлиқ қандақ муамм-милар бар екәнлиги тоғрилиқ видео чүшириңлар. Уни дәристә көрситиңлар. Йәрни қоғдаш үчүн қандақ чариләрни көрүш зөрүрлигини муһакимә қилиңлар.

					3-дәриҗилик мурәккәп тапшуруқ. Мәсилини йешиңлар.

				“Трансдорстрой” йепиқ акционерлиқ җәмийити (ЙАҖ) автомобиль йолини салди. Бу ЙАҖгә йол бетини көтириш вә иш жүргүзүш үчүн 10 га йеза егилиги йери вақитлиқ пайдилинишқа берилгән еди. Йәр түзәш ишлири аяқлашқандин кейин ЙАҖниң қаримиғидики Йол ремонтлаш-селиш мәһкимиси вақитлиқ берилгән йәрниң 5 гек-тарида кейин рекультивацияләш үчүн үстки топа қәвитини алмиғанлиғи ениқланди. Униңдин ташқири, селиниватқан йолға йеқин йеза егилиги тәшкилатлириниң участ-килиридики үнүмлүк топа қәвити бузулғанлиғи мәлум болди. Әнди үнүмдарлиғи бузулған йәрни әслигә кәлтүрүш үчүн қара топини башқа яқтин елип келиш, қошумчә оғут чечиш зөрүр болди.

				1. Йеза егилиги тәшкилатлири “Трансдорстрой” ЙАҖдин йәткүзүлгән зиянни ахча һесавида өтәшни тәләп қилаламду?

				2. Шундақла йеза егилиги тәшкилатлири мошу ЙАҖдин йәрниң бузулишиға мунасивәтлик йеза егилиги зираәтлиридин елинмиған һосул үчүн һәқ төләшни тәләп қилаламду?

				3. Йәргә зәхмә кәлтүргәнлик үчүн җавапкәрлик көздә тутулғанму?

				§ 31. Йәр қанунини бузғанлиқ үчүн юридик җавапкәрлик

				Һазирқи вақитта йәр қанунини қоллиниш саһаси хелә кәңийип, йәр участкилириға бағлиқ келишимләрни түзүш көпәйди. Базар мунасивәтлири өзгиришлири йәр һоқуқиға хилаплиқ қилишниң өсүшигә елип кәлди. Йәр һоқуқини (қанунни) бузғанлиқ үчүн җа-вапкәрликни бәлгүләш дөләтниң һоқуқ қоғдаш функцияси болуп һесаплиниду. Униң мәзмуни, вәзипилири, маһийити мурәккәп һәм һәрхилдур. Бир тәрәптин, у — һоқуқни бузғанлиқ үчүн җаза бәлгүләш. Иккинчи тәрәптин, у — һоқуқ бузушқа йол қоймаслиқ, һоқуқ бузушниң алдини елиш. 

				Йәр һоқуқини бузуш дәп, йәр қануниға хилаплиқ қилишқа қари-тилған җәмийәт үчүн ховуплуқ, әйипкарлиқ иш-һәрикәт яки һәрикәт қилмаслиқни етирап қилиду. Йәр һоқуқини бузуш төрт тәркивий элементиниң бирлиги билән пәриқлиниду (34-схема).

				34-схема

				Паалийити қоршиған муһит үчүн хәтәрлиги жуқури болған карха-нилар, мәһкимиләр вә тәшкилатлар зиян йәткүзгән әһвалларда, улар әйивиниң болуш-болмаслиғидин қәтъий нәзәр, җавапкәрликкә тарти-лиду. Әгәр зиян тартқучиниң ғәрәзлик нийити ақиветидә униң өзигә зиян йәткүзүлгән болса, бу җавапкәрликкә елип кәлмәйду.

				Йәр қанунини бузғанлиқ үчүн интизамлиқ, мәмурий, гражданлиқ-һоқуқий вә җинаий җавапкәрликкә тартилиду.

							Объект 

							йәрниң юридик чүшәнчисидики йәр тоғрилиқ җәмийәтлик мунасивәтләр

						

					

					
						
							Субъект 

							айрим шәхсләр (гражданлар вә лава-зимлиқ шәхсләр) вә юридик шәхсләр

							Объектқа қарши тәрипи 

							Йәр қанунини бузған һоқуққа қарши қанунсиз иш-һәрикәт; бу һәрикәттә зиян тәркиви болуши шәрт

						

					

					
						
							Субъектлиқ тәрипи 

							Һоқуқ бузғучиниң әйиви: ғәрәзлик нийәт яки еһтиятсизлиқ шәклидә

							Йәр һоқуқини бузуш элементлири

						

					

				

				
					
						Бу дәристә: 

						йәргә аит һоқуқни бузуш чүшәнчиси тоғрилиқ билимиз, йәр қануниға хилаплиқ қилғанлиғи үчүн юридик җавапкәрлик түрлирини ениқлаймиз.

							Тирәк сөзләр:

						

					

				

			

			
				
					•	йәргә аит һоқуқ бузуш-лар

					•	йәргә аит һоқуқ җавап-кәрлиги

				Гражданлиқ-һоқуқий җавапкәрлик чиқимини толуқ көләмдә өтәш болуп һесаплиниду. Сотниң һоқуқ бузғучиға йәткүзүлгән чиқимни ахча төлими яки мәһсулат билән өтәш мәҗбуриийтини жүкләшкә һоқуқи бар. Мәсилән, топиниң үнүмдарлиқ қәвитини әслигә кәлтүрүш, қанунсиз селинған қурулушларни бузуветиш, йәрни рекультивацияләш яки чиқимни ахча түридә өтәш мәҗбурийитини жүкләйду. Чиқим миқдари һәрбир һаләттә айрим ениқлиниду.

				Шәхс йәр қанунини бузса, мәхсус, йәргә аит һоқуқий җавапкәрликкә тартиш һаләтлири көздә тутулған. Мундақ җавапкәрлик гражданлиқ-һоқуқий вә башқа җавапкәрлик түрлири бәлгүләнгән һоқуқ системисиға бағлинишлиқ әмәс. Бу — йәр участкисини бәлгүләнгән мәхсити бойичә пайдиланмаслиқ яки уни қанунни бузуп пайдилиниш әһваллири йүз бәрсә, йәр участкисини мәҗбурий еливелиш түридики җаза. 

				Әгәр дехан яки фермер егилигини жүргүзүш вә йеза егилиги иш-ләпчиқириши үчүн бәлгүләнгән йәр участкиси, уни пайдилинмай-ватқанлиғи факти дәсләп ениқланған пәйттин башлап, уда икки жил мабайнида бәлгүләнгән мәхсити бойичә пайдилинилмайватқан болса, мундақ йәр участкиси мәҗбурий түрдә еливелиниду.

				 

				
					
							Қошумчә әхбарат

						ҚҖ Җинаий ишлар кодексиниң (ҚҖ ҖИК) 332-маддиси — “Йәрниң бузулуши”. Йәрниң бузулуши — у йәрниң санаәт, мәиший вә б. қалдуқлар билән булғиниши. Бу шундақла йәрниң егилик яки башқа паалийәтниң зиянлиқ мәһсулатлири билән зәһәрлиниши, паскинилишиши яки башқичә бузулушидур. Буниң һәммисиниң сәвәви — оғилиқ хими-катлар, оғутлар, өсүмлүкләрни өстүрүш стимуляторлирини яки башқа ховуплуқ химиялик, радиоактивлиқ яки биологиялик маддиларни сақлиғанда, пайдиланғанда, тошуғанда яки көмгәндә, улар билән ишләш қаидилиригә хилаплиқ қилиштин ибарәт. Бу һәрикәтләр қоршиған муһитқа чоң зәхмә яки адәмниң саламәтлигигә зиян йәткүзиду. Буниңға әйиплик шәхс җинаий яки мәмурий һоқуқ тәртивидә җазалиниду.

							Бәлгүләнгән мәхсити бойичә пайдилинилмайватқан вә техи өзләштүрүлмигән вә мүлүкдарлиқ һоқуқи бойичә житим балиларға, ата-анисиниң ғәмхорлуғисиз қалған балиларға тәәллуқ йәр участкилирини, улар 21 яшқа кирмигичә, мәҗбурий түрдә ели-велишқа йол қоюлмайду.

							Диққәт бөлүңлар!

							Әгәр қурулуш үчүн бәлгүләнгән йәр участкиси үч жил давамида пайдилинилми-са, мундақ йәр участкиси мәҗбурий еливелиниду. Йәккә турушлуқ өйни селишқа йәр участкисини бериш үчүн мәлум бир шәрт-шараитлар көздә тутулған. Әгәр инженерлиқ (коммуналлиқ) инфрақурулмилар (су, электр, йол вә б.) йоқ болса, у чағда участкини өзләштүрүш қәрәли узартилиши мүмкин. Мундақ әһвалларда участкини өзләштүрүш қәрәли тегишлик инфрақурулмилар тәминләнгән пәйттин башлап һесаплиниду.

				Йәр участкисини қанунға хилаплиқ қилип пайдиланған әһвалларда уни мәҗбурий түрдә еливелиш чариси қоллинилиду. Бу, йәр участки-сини бәлгүләнгән мәхсәткә мувапиқ әмәс һалда пайдилиниш охшаш әһваллардур. Мәсилән, участка турушлуқ өй селиш мәхсити үчүн берилгән болсиму, униңда көпчилик үчүн монча салған. Йеза егилиги мәхситидики йәрләрни мувапиқ, тоғра пайдилиниш қаидилири билән бәлгүләнгән тәләпләрни орунлимаслиқ хилап-лиқларға ятиду. Зираәтләрни новәт билән алмаштуруп териш схемисиға әмәл қилиш, мелиорация вә әслигә кәлтүрүш ишлирини жүргүзүш, җүмлидин участкида бар суғириш вә коллекторлуқ-дренажлиқ системиларни тоғра пайдилиниш зөрүр. Экологиялик әһвалниң хелә начарлишиға елип кәлгән йәр участкисини пайдилинишму интайин җиддий хилаплиқ болуп һесаплиниду. Дөләтлик назарәт органлири, пайдилинилмайватқан яки өзләштүрмигән йәр участкилири ениқланса, сотқа тәләп әризә бериду. Лекин сотқа тәләп әризә берилгичә, хилаплиқ қилғучи мәмурий җавапкәрликкә тартилиду. Буниңда асасий җаза түри җәриман болуп һесаплиниду.

				Коррупциялик һоқуқ бузғанлиқ үчүн җазалиғанда, йәр участкиси сот тәртивидә мүлүкдардин яки йәрни пайдиланғучидин һәқсиз ели-велиниши, йәни мусадирә қилиниши мүмкин. Мусадирә қилинған йәр участкилири дөләткә қайтурулиду.

				Шундақ қилип, йәр қанунини бузғанлиқ үчүн юридик җавапкәрликкә, пәқәт һоқуққа хилаплиқ қилишниң барлиқ элементлири бар болғандила, тартиду. Йәр қанунини бузғанлиғи үчүн шәхсниң интизамлиқ, мәмурий, гражданлиқ-һоқуқий вә җинаий җавапкәрликкә тартилиши мүмкин. Гражданлиқ-һоқуқий җавапкәрлик чиқимни толуқ көләмдә төләштин ибарәт. Йәр қанунини бузғанлиқ үчүн шундақла мәхсус, йәр һоқуқи җавапкәрлигигә тартилиду.

					1. Йәр қанунини бузуш чүшәнчисини, тәркивини, түрлирини ениқлаңлар.

					2.	Йәр қанунини бузғанлиқ үчүн юридик җавапкәрлик чүшәнчисини ечип көрси-тиңлар.

					3.	Қачан йәр участкисини мәҗбурий еливелишқа йол қоюлиду? Йәр һоқуқи җавап-кәрлигиниң алаһидиликлирини ениқлаңлар. 

					3-дәриҗилик мурәккәп тапшуруқ. Мәсилиләрни йешиңлар

				1. “Казсельхозтехника” акционерлиқ җәмийитиниң амбирида аммиак сүйини вә суюқ комплекслиқ оғутни ярамсиз қачиларда узақ вә назарәтсиз сақлаш нәтиҗисидә 2,5 тонна мөлчәридә улар дайим йәргә еқип турған. Бу болса, әтраптики йәрләрни булғап, шу аһалилиқ җай турғунлириниң өй йенидики участкилирида өстүргән пүткүл 

							Глоссарий

						

					

				

			

			
				
					•	Йәр қанунини бузуш – җәмийәткә ховуплуқ, һоқуққа қарши, қанун-сиз һәрикәт болуп, у сәлбий ақивәтләргә елип келидиған яки қанун бойичә җазали-нидиған ақивәтниң пәйда болуши ховупи-ни туғдуридиған, йәр қанунини бузидиған қилмиш.

					•	Йәр һоқуқи җавап-кәрлиги – йәр қану-нини бузғанлиқ үчүн җаза чарилири.

					34-сүрәт. ИИО хадиминиң иш җәрияни

				

			

		

		
			
				һосули вә мевилик дәрәқлири һалак болған. Шундақла карханида ишләйдиған үч иш-чиму аммиак билән зәһәрлинип, төмүр йол станциясидики ағриқханиға йәткүзүлгән.

				Мошу һоқуқ бузушқа йол қойған шәхсләргә қандақ юридик җавапкәрлик чари-лири қоллинилиши мүмкин? Бу һоқуқ бузғанлиқ һәрикәт үчүн ким җавап бериду?

				2. Д. йәккә турушлуқ өй селиш үчүн өзигә берилгән йәр участкисини автотурақ үчүн уда икки жил пайдиланған. Дөләтлик инспектор һоқуқ бузғанлиқ тоғрилиқ акт түзгән. У кейин бу материални, қанунға хилаплиқ қилип пайдиланған йәр участкисини мәҗбурий түрдә еливелиш үчүн, сотқа әвәткән.

				Д. ниң иш-һәрикитигә һоқуқ җәһәттин баһа бериңлар. Униң иш-һәрикитидә һоқуқни бузуш бәлгүлири барму? Йәрни мәҗбурий еливелиш үчүн қандақ асас-ларни билисиләр? Қараштурулуватқан әһвалда йәрни еливелиш тәртивини ечип көрситиңлар.

				8-бап. Җинаий һоқуқ бузуш түрлири

				§ 32. Җинаий һоқуқ бузушлар классификацияси

				Җинаий һоқуқ бузуш — у гражданларниң һоқуқлириға вә әркинликлиригә хилаплиқ қилидиған ховуплуқ, қанунсиз һәрикәттур. Уни қилғанлиқ үчүн җинаий җавапкәрлик йүз бериду. Җинаий һоқуқ бузушларға қарши күришидиған дөләт органлири — у ички ишлар органлири (ИИО), прокуратура, сот вә башқа вакаләтлик дөләт органлиридур. Елимизниң һоқуқ қоғдаш органлири җинаий һоқуқ бузушларниң алдини елиш профилактикиси, уларни тәргәв қилиш билән шуғуллиниду (34-сүрәт).

				Ички ишлар органлири җәмийәтлик бехәтәрликни тәминләш мәхситидә төвәндики вәзипиләрни әмәлгә ашуриду: 1) һоқуқ бузуш-ларниң профилактикиси; 2) җә-мийәтлик тәртипни қоғдаш; 3) җинайәтчиликкә қарши күришиш; 4) җинаий җазалашларни орун-лаш; 5) пәвқуладдә вәзийәтләрниң алдини елиш, өрт бехәтәрлигини тәминләш, гражданлиқ мудапийәни уюштуруш.

				Җәмийәткә ховуплиғи вә җазали-ниши бойичә җинаий һоқуқ бузуш-лар җинайәтләр вә җинаий қил-мишлар дәп бөлүниду (35-схема).

				
					
						Бу дәристә: 

						Җинаий һоқуқ бузушларниң классификациясини қараштуримиз.

							Тирәк сөзләр:

						

					

				

			

			
				
					•	җинаий һоқуқ бузуш

					•	җинайәт

					•	җинаий қилмиш

					•	классификация (тәснифләш)

				

			

		

	
		
			
				142

			

		

		
			
				35-схема

							Җинайәт 

							Җинаий қилмиш

						

					

					
						
							
								Җәмийәткә ховуплуқ һәрикәт болуп, хелә чоң зиян кәлтүриду

							

						

						
							
								Җәмийәткә чоң ховуп туғдурмайду, анчә чоң зиян кәлтүрмәйду

							

						

					

					
						
							Җинаий һоқуқ бузуш түрлири

						

					

				

			

		

		
			
				Немә үчүн җинаий һоқуқ бузушлар классификацияси моҗут? Клас-сификацияләш бирхил җинаий һоқуқ бузушларни системилашқа, һоқуқ бузғучиға җазани тоғра бәлгүләшкә мүмкинчилик бериду.

					Хитайда, җинайити үчүн җаза шәклидики, өлүм җазаси, 55 җинайәт түригә қоллинилиду. Наркотикларни тарқитиш вә сақлаш, зорлуқ-зомбилиқлар, селиқ төлимәслик, коррупция, малийә һелигәрликлири вә б. шуниң җүмлисидиндур. Елимиздә өлүм җазасини ада қилишқа мораторий җарий қилинған.

				Җинаий һоқуқ бузуш мисаллирини қараштуримиз (36-схема).

				36-схема

				Биринчи мисалда шәхскә хелә чоң зиян йәткүзүлиду, униң әркинлиги чәклиниду. Шуңлашқа бу һәрикәт җинайәт дәп классификациялиниду. Иккинчи әһвалда шәхскә анчә чоң зиян кәлтүрүлмәйду. Шуңлашқа бу һәрикәт җинаий қилмиш дәп классификациялиниду. Лекин һәр икки мисал шәхскә қарши җинаий һоқуқ бузуш болуп һесаплиниду, шәхскә зиян йәткүзиду, буниңдин кейин адәмләр тәғдиригә сәлбий тәсир қилиши мүмкин, умумән җәмийәткиму сәлбий тәсир йәткүзиду.

				
					[image: ]
				

				
					
						[image: ]
					

					
						
							Җазалаш мәхсити — иҗтимаий адаләтликни әслигә кәлтүрүш, һоқуқ бузғучини түзитиш вә йеңи җинаий һоқуқ бузушларниң алдини елиштур. Қанун шәхскә җисманий азап йәткүзүшни яки инсаний қәдир-қиммитини хорлашни мәнъий қилиду.

							Диққәт бөлүңлар!

							Җинаий һоқуқ бузуш мисаллири

						

					

					
						
							
								Җинайәт

								Адәм оғрилаш (ҚҖ ҖИКниң 125-маддиси)

							

						

						
							
								Җинаий қилмиш

								↓

								Ушшақ оғрилиқ (ҚҖ ҖИКниң 187-маддиси)

				Җинайәтниму, җинаий қилмишниму қилиш — бу һоқуқ, әхлақ, мәнавият нормилириға дәхил йәткүзидиған наһайити җиддий, һоқуққа қарши һәрикәттур. Җинаий қилмиш қилинған әһвалда җиддий, сәлбий ақивәтләрниң йүз бериши мүмкин. Мәсилән, җинаий қилмиш қилған шәхс ҚҖ Баш прокуратурисиниң Һоқуқ статистикиси вә мәхсус һесап комитетиниң базисиға киргүзүлиду. Бу келәчәктә, мәсилән шу шәхсниң кәсип таллавелишиға сәлбий тәсир йәткүзүши мүмкин.

				Җинаий һоқуқ бузуш бәлгүлирини қараштуримиз (37-схема).

				37-схема

				Мошу бәлгүләрни айрим қараштуримиз.

				Җәмийәткә ховуплиғи — у җинаий һоқуқ бузуш шәхскә, җәмийәткә, дөләткә хелә чоң зиян йәткүзиду яки йәткүзиши мүмкин демәктур.

				Һоқуққа қарши болуши — у мошу җинаий һоқуқ бузуш Җинаий ишлар кодексида (ҖИК) уттур мәнъий қилинған, униң үчүн җинаий җаза көздә тутулған демәктур.

				Әйиплик болуш — у җинаий һоқуқ бузған шәхс өз һәрикитиниң қанунсизлиғини чүшинип билди дегән сөз. Әйип — у шәхсниң ғәрәзлик нийәт билән вә еһтиятсизлиқ түрдә қилған һәрикитигә психикилиқ мунасивити. 

				Ғәрәзлик нийәт билән қилған һәрикити үчүн әйип — у шәхсниң қилған һәрикитиниң қанунсизлиғини чүшәнсиму, бирақ һоқуққа қарши нәтиҗигә йетишкә уттур интилишидур.

				Еһтиятсизлиқ билән қилған һәрикити үчүн әйип — шәхс өз һәрикитиниң қанунсизлиғини вә ховуплиқлиғини чүшиниду, билиду; лекину җинаий һоқуқ бузуш һәрикитини диққәт-сизлик, еһтиятсизлиқ яки бепәрвалиқ билән қилиду вә нәтиҗидә сәлбий ақивәтләр йүз бериду.

						[image: ]
					

					
						
							Оғрилиқ — башқа бириниң мүлкини йошурун оғрилаш. Мәсилән, өйгә оғрилиққа чүшүш, телефон оғрилаш вә б. (ҚҖ ҖИКниң 188-маддиси, 1-қисим).

						

					

				

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

					
						
							Җинаий һоқуқ бузуш бәлгүлири

					Глоссарий

				

			

			
				
					•	Җинайәт — ҚҖ Җинаий ишлар кодекси билән мәнъий қилинған, әң ховуплуқ һәрикәт.

					•	Җинаий қилмиш — анчә чоң зиян кәлтүр-мигән, ховуплуқ дәриҗиси чоң әмәс әйиплик һәрикәт.

					•	Классификация — мә-лум бир өлчәмләр бойичә һоқуқ бузуш-ларни системилашту-руш. Бу һоқуқ бузғу-чиға җаза чарисини тоғра бәлгүләшкә мүм-кинчилик бериду.

				Җазалиниши. Һәрбир җинаий һоқуқ бузғанлиқ үчүн җаза көздә тутулған. Бу, әйиплик шәхс үчүн мәлум бир һоқуқидин айрилиш, санк-ция, мәҗбурлаш чарилири түридә сәлбий, җинаий һоқуқий ақивәтләр йүз бериду дегәнликтур. 

				 Ойлиғини үчүн җаза тайинлинамду? Яқ. Қедимий Римда император Юстиниан дәвридә, Рим һоқуқида (қанунда): “Ойлиғини үчүн һечким җазаланмайду” дегән қаидә болған. Лекин шәхсниң ойлиғини һоқуқ бузуш һәрикитигә айланса, у чағда бу һәрикити үчүн җаза бәлгүлиниду.

				Җинаий һоқуқ бузуш һәрикәт қилиштин яки һәрикәтсизликтинму йүз бериши мүмкин. Һәрикәт адәмниң актив җисманий паалийити түридиму йүз бериду. Мәсилән, башқа адәмниң мүлкини ғәрәзлик билән йоқатса яки бузса — һоқуқ бузғучи буни чүшинип, әттәй қилиду. Һәрикәтсизлик (һәрикәт қилмаслиқ) — пассив һәрикәт түри. Буниңда шәхс мәлум бир һәрикәтни қилмайду, лекин у бу һәрикәтни қилиши мүмкин; мәсилән, шәхсниң хизмәт борчини орунлиши яки орунлимаслиғи. 

				Һәрикәт қилмаслиқ мисаллири

				ҚҖ ҖИКниң 254-маддиси: өз вәзипилиригә виждансиз қараш. Хизмитини виждансиз, бепәрва қарап атқурған шәхс җинаий җавап-кәрликкә тартилиду (адәм өлүмигә елип кәлгән һаләтләр).

				ҚҖ ҖИКниң 119-маддиси: Адәмни ховуп-хәтәрдә қалдуруш. Ила-җисиз һаләттә қалған адәмгә һеч ярдәм қилмаслиқ, әттәй еғир әһвалда ташлап кетиш. Мошундақ һәрикити үчүн шәхс җинаий җазалиниду.

				Мисалға, дохтур мәлум бир һаләт, вәзийәткә бағлиқ бемарға меди-цинилиқ ярдәм көрсәтмәйду (ҚҖ ҖИКниң 320-маддиси).

				Шундақ қилип, җинаий һоқуқ бузуш — җәмийәт үчүн ховуплиғиға, қандақ зиян йәткүзүлгәнлигигә вә җазалинишиға бағлинишлиқ җинайәт вә җинаий қилмиш дәп бөлүниду. Мундақ классификацияләш җинайәткә мувапиқ җазани тайинлаш үчүн зөрүр.

							Қатиллиқ, йәни қанунсиз, ғәрәзлик билән башқа бир адәмни өлүм һалитигә елип кәлгәнлиги үчүн шәхскә сәккиз жилдин он бәш жилғичә әркинлигидин айриш җазаси тайинлиниду (ҚҖ ҖИКниң 99-маддиси).

						

					

				

				
					
						[image: ]
					

					
						[image: ]
					

					
						
							Мисал

							Өйниң алдида икки хошна урушуп қалди. А. иштиривәткәнликтин Ғ. қудуққа жиқи-лип, һаятиға ховуп төнди. У қудуқниң чоңқурлиғиға бағлиқ аман қелиш үчүн чарә-тәдбирләр қоллиниш мүмкинчилигидин айрилди. А. буни билип туруп, әттәй ярдәм көрсәтмигән, йәни у Ғ.ни қутулдуруш үчүн һечқандақ чарә-тәдбир қолланмиған. Нәтиҗидә Ғ. қайтиш болди. Бу һаләттә беваситә ғәрәзлик нийәт байқилиду. Гунакар зәрдап чәккүчиниң һаятиға ховуп төнүп турғанлиғини билгән, бирақ уни қутулдуруш үчүн һечқандақ чарә-тәдбир қолланмиған. 

				Җинайәт — Җинаий ишлар кодекси билән җинаий җазалиниш муқәррәр дәп мәнъий қилинған, җәмийәт үчүн әң ховуплуқ һәрикәт.

				Җинаий қилмиш — җәмийәткә чоң ховуп туғдурмайдиған, анчә көп зиян йәткүзмигән әйиплик һәрикәт.

				Җинаий һоқуқ бузуш бәлгүлири — җәмийәт үчүн ховуплуғи, қанунсизлиқ, һоқуққа қарши болуши, әйип, җазалиниш. Адәм җинаий һоқуқ бузса, Қазақстан Җумһурийитиниң Җинаий ишлар кодексиға мувапиқ җавапкәрликкә тартилиду.

					1.	Җинаий һоқуқ бузуш бәлгүлирини көрситиңлар. Җинайәт билән җинаий қил-мишниң пәрқи қандақ?

					2.	Қандақ дөләт органлири җинаий һоқуқ бузушқа қарши күришиду? ҚҖ граж-данлириға һоқуққа бағлиқ тәрбийә вә билим бериш зөрүрлигини дәлилләңлар.

					3. Анчә чоң зиян кәлтүрмәслик җинаий һоқуқ бузуш бәлгүси болуп һесаплинамду? Йәткүзүлгән зиян мөлчәри җинаий һоқуқ бузушларни классификацияләшкә тәсир қиламду? 

					2-дәриҗилик мурәккәп тапшуруқ. Топларға бөлүнүп ишләш

				Адәмниң немә үчүн җинайәт қилишқа баридиғанлиғини муһакимә қилиңлар. 1-топ бу мәсилини, билиминиң йоқлуғидин җинайәт қилиду дәп қараштуриду. 2-топ — ахчисиниң йетишмәслиги буниңға сәвәп дегән мәвқәдин муһакимә қилиду. 3-топ — ата-аниси, педагоглар тәрипидин шәхсниң тәрбийисигә көп диққәт бөлүнмигән дегән мәсилини қараштуриду. Өз пикирлириңларни билдүрүңлар. Аса-сий мәсилә немидә — шәхсниң қанунни бузмаслиғи үчүн муһими — тәрбийиму яки билимму? “Фишбоун” усулини пайдилиниңлар.

				§ 33. Җинаий һоқуқ бузушлар категориясигә бағлинишлиқ җинайәт түрлири. Қәст қилиш объектиға бағлинишлиқ җинайәт түрлири

				Һоқуқ бузушларға қарши күришиш үчүн һоқуқ қоғдаш органлириниң вә гражданлар өзлириниң һәрикәт қилиши зөрүр. Һазирқи вақитта һоқуқ бузушларға тамамән төзмәслик (нулевая терпимость) принципи 

						Бу дәристә: 

						җинаий һоқуқ бузушлар категориясигә бағлинишлиқ җинайәт түрлирини; шундақла қәст қилиш объектиға бағлинишлиқ җинайәт түрлирини қараштуримиз.

				ишлимәктә. Бу гражданларниң һоқуқ бузушқа җавап реакцияси, инкаси вә һәтта ушшақ хилаплиқларға төзүшни халимаслиғидур. Аса-сий идея — җиддий җинайәтләргә айланмаслиғи үчүн һәтта әң ушшақ һоқуқ бузушларға йол қоймаслиқтур. Бу принцип барлиқ граждан-ларни һоқуқ бузушларға бепәрва болмаслиққа дәвәт қилиду.

				Җинаий һоқуқ бузушлар категориясигә бағлинишлиқ җинайәт түр-лири. Җәмийәт үчүн ховуплиғи дәриҗисигә бағлинишлиқ җинайәтләр анчә еғир әмәс, еғирлиғи оттура дәриҗилик, еғир вә алаһидә еғир җинайәтләр дәп бөлүниду (ҚҖ ҖИКниң 11-маддиси). 

				Һәрбир җинайәт түрини айрим қараштуримиз.

				Анчә еғир әмәс җинайәтләр — чоң зиян кәлтүрмәйдиған, ғәрәзлик билән қилинған һәрикәтләр. Бу җинайәт түри үчүн 2 жилғичә әркин-лигидин айриш җазаси көздә тутулған.

				Һелигәрлик һәрикәтни қараштуримиз (ҚҖ ҖИКниң 190-маддиси). Бу һоқуқ бузушниң мисали сүпитидә үчинчи бир шәхскә кредитни рәсмийләштүрүшни кәлтүрүшкә болиду. Һазирқи дунияда әйнә шундақ һелигәрлик, алдамчилиқ җинайәтләр интайин нурғун йүз бәрмәктә. Шуңлашқа гражданларниң һошияр болуши, каззап-һелигәрләрниң қувлуқлириға алдинип қалмаслиғи лазим.

				2. Еғирлиғи оттура дәриҗилик җинайәт — ғәрәзлик нийәт билән қилинған һәрикәт, униң үчүн 5 жилғичә әркинлигидин айриш җазаси көздә тутулған.

				Бу җинайәт түригә оғрилиқ ятиду. ҚҖ ҖИКниң 188-маддисида оғрилиқ, у башқа адәмниң мүлкини йошурун еливелиш екәнлиги чүшәндүрүлгән. Җәмийәтлик орунларда вә адәмләр көп жиғилған йәрләрдә диққәтчан болуш, һошиярлиқ көрситиш, шәхсий нәрсилирини көздин нери қилмаслиқ — мана мошулар гражданларниң оғрилиқниң алдини елиш үчүн өзини тутушиниң асасий қаидилири болуп һесап-линиду.

				3. Еғир җинайәтләр — ғәрәзлик нийәт билән қилинған еғир қилмиш. Униң үчүн 12 жилғичә әркинлигидин айриш җазаси көздә тутулған. Еғир җинайәтләр категорияси алаһидә диққәтни җәлип қилиду, чүнки мундақ җинайәтләр еғир ақивәтләргә елип келиду яки шундақ ховуп туғдуриду, бәзидә болса түзитиш мүмкин әмәс ақивәтләргә елип кели-

							А. өзиниң дости Б.ниң шәхсий гуванамиси бойичә, йошурун һалда, униңға ейтмай, униң намиға 30 миң тәңгә несийә-кредитни рәсмийләштүргән. Буни билгән Б. полициягә мураҗиәт қилиду. Полиция хадими банктин кредит һөҗҗәтни елип, имза қоюш экспер-тизисини жүргүзүп, җинайәтни паш қилған.

						

					

				

			

		

		
			
				
					[image: ]
				

				
					
						[image: ]
					

					
						
							Тирәк сөзләр:

						

					

				

			

			
				
					•	Анчә еғир әмәс җинайәтләр

					•	Еғирлиғи оттура дәри-җилик җинайәтләр

					•	Еғир җинайәтләр

					•	Алаһидә еғир җинайәтләр

				ду. Қарақчилиқ, зорлаш охшаш еғир қилмишлар шундақ җинайәтләр болуп һесаплиниду.

							Қарақчилиқ дәп шәхсниң һаятиға яки саламәтлигигә ховуплуқ зомбилиқ билән униң мүлкини тартивелиш мәхситидә һуҗум қилишни ейтиду. Униң еғир ақивәтлири қурал қоллинишқа бағлинишлиқ, чүнки у һәтта адәм өлүмигә елип келиши мүмкин (ҚҖ ҖИКниң 192-маддиси).

						

					

				

				 Шуни тәкитләймизки, Қазақстанда 1998-ж. 30-декабрьда “Айрим қурал түрлири-ниң айлинимини дөләтлик назарәт қилиш тоғрилиқ” ҚҖ қануни қобулланди. Барлиқ қураллар ички ишлар органлирида ройхәткә елиниши лазим. Шундақла қурал егили-ри қурал билән оқ-дорининиң сақлинишини тәминлиши лазим. Турушлуқ җайидин көчсә, қурални ички ишлар органида һесаптин чиқирип, йеңи турақлиқ җайида 10 күн ичидә тегишлик һесапқа қоюши керәк. Қурални сақлаш, өзи билән биллә елип жүрүшкә рухсити бар шәхсләрниң қуралниң ениқ бир түрини қоллинишқа һоқуқи бар (улар қурални зөрүр болған әһвалларда, өзлирини вә башқиларни қоғдиғанда, җинайәт қилған шәхсни тутқанда қоллинишқа һоқуқлуқ).

				4. Алаһидә еғир җинайәтләр — ғәрәзлик нийәт билән қилинған еғир қилмишлар. Улар үчүн 12 жилдин ошуқ қәрәлгә әркинлигидин айриш, өмүрвайәт әркинлигидин айриш яки өлүм җазаси көздә тутулған. Адәм өлтүрүш яки қатиллиқ алаһидә еғир җинайәт болуп һесаплиниду. ҚҖ ҖИКниң 99-маддисиға мувапиқ қатиллиқ дәп башқа адәмни қанунсиз, ғәрәзлик нийәт билән өлтүрүшни ейтиду.

				Қәст қилиш объектиға бағлинишлиқ җинайәт түрлири. Объект түригә мунасивәтлик җинайәтләргә бағлиқ ҚҖ Җинаий ишлар кодек-синиң Алаһидә қисми бапларға бөлүнгән. Бу, бапларда җинаий һоқуқ бузушлар көрситилгән.

				Мәсилән, шәхсниң мүлкини еһтиятсизлиқ билән йоқатса яки зәх-милисә, униң үчүн җавапкәрликни көздә тутидиған ҚҖ ҖИКниң 

							Қошумчә әхбарат

						Еғир ақивәтләр дәп немини чүшиниду? Бу бир адәмниң өлүми; икки яки униңдин көп адәмниң өлүми; зиян тартқучиниң яки униң йеқини яки йеқинлириниң өзини-өзи өлтүрүши; бир адәмниң саламәтлигигә еғир зәхмә йәткүзүш; икки яки униңдин көп адәмниң саламәтлигигә еғир зәхмә йәткүзүш; адәмләрниң аммивий ағриши, кесәл жуқтуруши, радиациягә учриши, зәһәрлиниши; аһалиниң саламәтлигиниң вә қоршиған муһит һалитиниң начарлишиши; халимиған һамилдарлиқ вә б.

						Һәрхил әлләрдә оғрилиқ үчүн қандақ җазалайду? Оғрилиқ үчүн җаза барлиқ заманда қаттиқ болған. Һазир адәмни савап җазалашни БДТ мәнъий қилған вә бу усул наһайити рәһимсиз дәп һесаплиниду, лекин техи аләмдә бу усулни җаза сүпитидә қоллинидиған Сауд Әрәпстани, Иран, Судан охшаш дөләтләр бар. Әрләрниму, аялларниму, һәтта ба-лиларниму шундақ җазалиши мүмкин. Һәтта әң ушшақ оғрилиқ шундақ җазалаш үчүн сәвәп болиду.

				204-маддиси Мүлүкдарлиққа қарши җинаий һоқуқ бузушлар бабиға орунлаштурулған, (йәни, қәст қилиш объекти — мүлүк).

				Объект түрлири — у бирхил җәмийәтлик мунасивәтләр топи болуп, уларни җинаий қәстликләрдин җинаий ишлар қануни қоғдайду. ҚҖ ҖИКниң Алаһидә қисми объект түрлири бойичә қурулған вә униңдин кейин бөлүмләргә бөлүнгән. Һәрбир бөлүм бирла объект түригә қарши җинайәтләрни бирләштүриду.

				Мәсилән, шәхскә қарши җинаий һоқуқ бузушлар бабида бирла объ-ект түри — адәмгә қарши барлиқ җинайәтләр көрситилгән. 

				Шундақ қилип, җинайәтләр категорияси — җинайәтләрниң җә-мийәткә ховуплиғи характери билән дәриҗисигә бағлиқ бөлүнүшидур.

				Җинайәтләр анчә еғир әмәс, еғирлиғи оттура дәриҗилик, еғир җинайәтләр, алаһидә еғир җинайәтләр дәп бөлүниду.

				Җинайәтләрни қәст қилиш объектиға бағлиқ классификацияләшниң әһмийити пәқәт униң Җинаий ишлар кодексидин пайдилинишни йеникләштүридиғанлиғидила әмәс, бәлки һәрбир ениқ һәрикәтниң маһийитини тоғра ениқлаш, квалификацияләш мүмкинчилигини беридиғанлиғидин ибарәт.

					1. Җинайәтләрни категорияләр бойичә түркүмләш немә үчүн зөрүр?

					2. Еғирлиғи оттура дәриҗилик җинайәтләр тоғрилиқ сөзләп бериңлар.

					3. Җинайәтләр еғирлиқ дәриҗисигә қарап қандақ пәриқлиниду? 

					1-дәриҗилик мурәккәп тапшуруқ. Җәдвәлни толтуруп, тоғра яки натоғра дәп бәлгүләңлар.

				
					Оғрилиқ — у башқисиниң мүлкини йошурун еливелиш

				

				
					Тоғра/натоғра

				

				
					Оғрилиқниң хас бәлгүси — йошурун еливелиш усули

				

				
					Тоғра/натоғра

				

				
					ҚҖда дөләтлик вә хусусий мүлүк етирап қилиниду вә баравәр һимайә қилиниду

				

				
					Тоғра/натоғра

				

				
					Башқисиниң тепивалған мүлки оғрилиқ болуп һесаплиниду

				

				
					Тоғра/натоғра

				

				
					Һелигәрлик — башқисиниң мүлкини беришни тәләп қилиш

				

				
					Тоғра/натоғра

				

				
					Булаңчилиқ — зорлуқ-зомбилиқ билән булаш мәхситидә һуҗум қилиш

				

				
					Тоғра/натоғра

				

				
					Мүлүкни дөләт һимайә қилмайду

				

				
					Тоғра/натоғра

				

				
					Қарақчилиқ — башқисиниң мүлкини оғрилаш

				

				
					Тоғра/натоғра

				

				
					Ушшақ оғрилиқ — һелигәрликниң бир түри

				

				
					Тоғра/натоғра

				

				
					Анар өзиниң дости Селимәмниң шәхсий гуванамисини йошурун елип, униң намиға кредит рәсмийләштүргән. Буни билгән Селимәм полициягә мураҗиәт қилиду. Мошу факт һелигәрлик мисали болуп һесаплиниду.

				

				
					Тоғра/натоғра

				

					2-дәриҗилик мурәккәп тапшуруқ. Топларға бөлүнүп ишләш. 

				Үч топқа бөлүнүп: оғрилиқ, булаңчилиқ, қарақчилиқ охшаш җинайәтләрни еғирлиқ дәриҗиси бойичә селиштуруңлар. Бу җинайәтләрниң объектини, субъек-

				тини, объектлиқ, субъектлиқ тәрәплирини ениқлаңлар. Бу җинайәтләр үчүн қандақ санкцияләр көздә тутулған?

					3-дәриҗилик мурәккәп тапшуруқ.

				Мәктәптики камаләт йешиға йәтмигәнләр ишлири бойичә инспектордин интер-вью елиңлар. Мавзуси — “Полиция хадимлири мүлүкдарлиққа қарши җинайәтләр билән қандақ күришиватиду?”. Кейин очуқ дәристә, интерактив тахтини пайдилинип, синипдашлириңларға материални көрситиңлар. Муһакимә өткүзүңлар.

				§ 34. Шәхскә қарши җинаий һоқуқ бузушлар

				Шәхскә қарши җинаий һоқуқ бузуш чүшән-чиси. ҚҖ Конституцияси һәрбир адәмниң вә гражданниң һаятини қоғдап, шәхсий дәхил-сизлигини капаләтләндүриду.

				Конституциядә тәвәндики һоқуқлар билән әркинликләр бәкитилгән:

				— һәрбир адәмниң һаят кәчүрүш, әркин болуш, шәхсий дәхилсиз болуш һоқуқи бар;

				— һечкимниң уруп-қийнашларға, қәдир-қиммитини берәһим хорлай-диған муамилигә яки җазалинишқа дучар болмаслиғи лазим;

				— барлиқ адәмләр қанун алдида баравәр, қанунниң өзини тәң һимайә қилишиға һоқуқи бар;

				— һәрбир адәмниң дөләт даирисидә әркин жүрүш вә өзигә турушлуқ җай таллавелиш һоқуқи бар;

				— һәр бир адәмниң әмгәк қилиш, билим, дәм елиш, шундақла өзи-ниң, аилисиниң саламәтлигини вә паравәнлигини сақлашқа зөрүр болған турмуш дәриҗисигә егә болуш һоқуқи бар.

				ҚҖ Җинаий ишлар кодексиниң муһим вәзиписи — у адәмни, һоқуқлири билән әркинликлирини, мәнпийәтлирини җинаий қәст қилишлардин қоғдаш. Шундақла Җинаий ишлар кодекси ховуплуқ җинаий һоқуқ бузушларға йол қоймаслиқ вә тегишлик җазани бәлгүләш үчүн зөрүр. Адәмниң һаяти билән саламәтлигигә қәст қилиш әң еғир, ховуплуқ җинаий һоқуқ бузуш болуп һесаплиниду, чүнки у асасий иҗтимаий қәдрийәт — адәм һаятиға түзитип болмас зиян кәлтүриду.

				Шәхскә қарши җинаий һоқуқ бузушлар — бу адәмниң һаятиға, саламәтлигигә, әркинлигигә зиян, шәни вә қәдир-қиммитигә нуқсан йәткүзүшкә қаритилған қанунсиз әйиплик һәрикәтләр.

				Шәхскә қарши җинаий һоқуқ бузуш тәркивиниң элементлири. Адәмниң беваситә һаяти объект болуп һесаплиниду. Объектқа қарши тәрәпниң һәрикитиму, һәрикәтсиз болушиму җинаий һоқуқ бузуш болуп 

				
					
						Бу дәристә: 

						шәхскә қарши җинаий һоқуқ бузуш чүшәнчисини, түрлирини, элементлирини үгинимиз.

							Тирәк сөзләр:

					•	шәхскә қарши җинаий һоқуқ бузушлар

				һесаплиниду. Мундақ һәрикәт пәқәт җисманий тәсир қилиштинла әмәс, бәлки психикилиқ тәсир йәткүзүштин (мәсилән, қорқутуш) ибарәт. 16 яшқа киргән җисманий, әқли-һоши җайида шәхсләр субъект болуп һесаплиниду. Җинаий һоқуқ бузушниң субъектлиқ тәрипи — бу беваситә яки қисмән ғәрәзлик нийәт түридики әйип (һәрикәт) шәклидур. 

				ҚҖ Җинаий ишлар кодексида шәхскә қар-ши җинаий һоқуқ бузушниң һәрхил 33 тәркиви көздә тутулған. “Қатиллиқ”, “Уруп-соқуш”, “Қийнаш”, “Адәм содиси” охшаш җинаий һоқуқ бузушлар вә б. шуларниң җүмлисидиндур.

				Зөрүр қоғдиниш — у шәхсниң җәмийәткә ховуплуқ қәстликтин, қәст қиливатқан кишигә зәхмә кәлтүрүш арқилиқ, өзини қануний һи-майә қилишидур. Барлиқ шәхсләрниң тәң дә-риҗидә зөрүр қоғдинишқа һоқуқи бар. Адәм өзини зөрүр қоғдиниш һалитидә қәст қиливат-қан шәхскә зәхмә, зиян йәткүзсә, бу җинаий һоқуқ бузуш болуп һесапланмайду.

				Йәни, башқа шәхсларни, турушлуқ өйни, мүлүкни, йәр участкисини вә башқа һоқуқ-лирини, җәмийәт яки дөләтниң қанун һимайи-сидики мәнпийәтлирини җәмийәткә ховуплуқ қәстликтин һимайә қилғанда зөрүр қоғдиниш һалитидә қәст қилғучиға зиян йәткүзүшкә һоқуқлуқ. Лекин буниңда зөрүр қоғдиниш че-кидин чиқип кәтмәслик лазим.

				Зөрүр қоғдиниш чекидин чиқип кетиш — бу шәхсниң өзини һимайә қилишиниң, қәст-ликниң җәмийәткә ховуплуқ характериға вә дәриҗисигә очуқтин-очуқ мувапиқ кәлмәслиги. Чүнки қоғдиниш нәтиҗисидә қәст қилғучиға шу вәзийәттә тәләп қилинмиған һәддидин ташқири зиян кәлтүрүлиду.

				Шәхскә қарши җинаий һоқуқ бузушларни төвәндикичә топларға бөлүш мүмкин:

				Шәхсниң һаятиға қарши: қатиллиқ, өзини-өзи өлтүрүш һалитигичә йәткүзүш, еһтиятсизлиқ билән өлтүрүп қоюш; қийнаш; қорқутуш вә б.

							А. өзидин һөҗҗәтләрни тартивалимән дәп попуза қилған Л.ниң бешиға урған. Буниңда А. ниң Л. ниң қуруқ попузисиға шундақ “җавап” қайтуруши — бу зөрүр қоғдиниш чекидин чиқип кәткәнлик. Мундақ қоғдиниш чекидин чиқип кетиш, пәқәт әттәй зиян йәткүзгән һаләтлардила җинаий җавапкәрликкә елип келиду (ҚҖ ҖИКниң 32-маддиси).

							Глоссарий

						

					

				

			

			
				
					•	Саламәтликкә еғир зәхмә йәткүзүш — адәмниң һаяти үчүн ховуплуқ, униң саламәтлигигә зәхмә йәткүзүш яки көрүштин, сөзләштин, аңлаштин яки башқа әзасидин айрилишқа елип кәлгән башқа нуқсан кәлтүрүш.

					•	Саламәтликкә еғир-лиғи оттура дәриҗи-лик зәхмә йәткүзүш — адәмниң һаяти үчүн ховуплуқ әмәс, 21 күн-дин ошуқ саламәтли-гидә нуқсанларни пәйда қилған яки умумий әмгәк қабилийитидин айрилишқа (кам дегәндә үчтин бир қисминиң) елип кәлгән адәм саламәтлигигә зиян кәлтүрүш.

					•	Саламәтликкә йеник зиян йәткүзүш — нәти-җисидә саламәтлигиниң қисқа вақитлиқ бол-маслиғи (21 күндин ошуқ әмәс) яки умумий әмгәк қабилийитиниң болмаслиғи (кам дегән-дә ондин бир қисими).

				Саламәтлигигә қарши: саламәтлигигә зиян кәлтүрүш, җинислиқ (венериялиқ) кесәл жуқтуруш, ВИЧ кесилини жуқтуруш вә б.

				Һаяти билән саламәтлигигә хәтәр туғдуридиған: бемарға ярдәм көрсәтмәслик, ғәмхорлуқ қилиш вәзипилирини орунлимастин сүйис-тимал қилиш, бала беқивелиш мәхпийитини ашкарилап қоюш вә б.

				Шәхсий әркинлигигә қарши: әркинлигидин қанунсиз айриш, адәм оғрилаш, психиатрия ағриқханисиға қанунсиз ятқузуш, гәрүгә елиш.

				Шәхсниң шәни билән қәдир-қиммитигә қарши: ялихорлуқ, тиббий мәхпийәттин ибарәт мәлуматларни ашкарилап қоюш вә б.

					Һечкимниң уруп-қийнашларға, адәмниң қәдир-қиммитини берәһим хорлайдиған муамилигә яки җазалинишқа дучар болмаслиғи лазим.

				Қатиллиқ еғир вә җәмийәткә ховуплуқ җинайәт болуп һесаплиниду (ҚҖ ҖИКниң 99-маддиси). Қатиллиқ қилиш вақтидики һәрикәтләр адәттә адәмниң организмиға җисманий тәсир қилиштин ибарәт вә бу адәм өлүмигә елип келиду (җараһәтләш, боғуш, зәһәрләш). Төвәндә қатиллиқ тәркивиниң элементлири көрситилгән (38-схема).

				38-схема

							Әгәр шәхс өзигә қилинған зорлуқ-зомбилиқ, камситиш яки еғир һақарәт яки башқа қанунсиз яки беәдәп һәрикәтләр нәтиҗисидә туюқсиз пәйда болған күчлүк һаяҗанлиқ һалитидә зиян тартқучини өлтәрсә, у чағда шәхс ҚҖ ҖИКниң 101-маддиси: “Аффект һалитидә қилинған қатиллиқ” маддиси бойичә җинаий җавапкәрликкә тартилиду.

							Диққәт бөлүңлар!

						

					

				

				Шундақ қилип, җинаий ишлар қануниниң асасий вәзиписи шәхсни қоғдаш болуп һесаплиниду. Шәхскә қарши җинаий һоқуқ бузушлар дәп адәмниң һаятиға, саламәтлигигә, әркинлигигә, шәни билән қәдир-қиммитигә қәст қилидиған җәмийәткә ховуплуқ һәрикәтләрни ейтиду. 

							Объект 

							Адәмниң һаяти

						

					

					
						
							Субъект 

							14 яшқа киргән җисманий шәхс

							Объектқа қарши тәрәп

							Қатиллиқ һәрикәт арқилиқму, һәрикәт қилмаслиқ арқилиқму йүз бериши мүмкин. Паал һәрикәт — җараһәтләш, зәһәрләш яки психикилиқ тәсир қилиш.

						

					

					
						
							Субъектлиқ тәрипи 

							Ғәрәзлик нийәттә әйиплик бо-луш билән тәриплиниду. Шәхс, нәтиҗидә башқа адәм өлгән һә-рикәтни қилғанлиғини били-ду, чүшиниду, лекин мошундақ ақивәтниң болуши мүмкин екән-лигини яки муқәррәр болушни билиду яки шуни халайду.

							«Қатиллиқ» җинайитиниң тәркиви (ҚҖ ҖИК. 99-мадда)

				Мундақ җинаий һоқуқ бузушлар еғир җинайәт болуп һесаплиниду, чүнки улар әң қиммәт нәрсә — адәмниң һаятиға вә әркинлигигә қәст қилиду.

				Адәм вә гражданниң һоқуқлири билән әркинликлирини регламент-лайдиған хәлиқара актларға БДТ низамнамиси, униң даирисидә қобулланған Инсан һоқуқлириниң умумий декларацияси (1948-ж.) вә башқа һөҗҗәтләр ятиду.

				Шәхскә қарши җинайәтләр билән җапа чәккүчиләргә җисманий, мәнивий, маддий зиян кәлтүрүлүши мүмкин.

				Адәмниң һаяти билән саламәтлиги һоқуқ қоғдаш органлириниң һимайә қилидиған әң муһим объектлири болуп һесаплиниду. Мошу қәдрийәтләргә қәст қилғанлиқ үчүн қанун чиқарғучи (парламент) әң пәвқуладдә санкцияләрни — узақ қәрәлгә әркинлигидин айриш, өмүрвайәт әркинлигидин айриш вә әң еғир җаза — өлүм җазаси чари-лирини бәлгүлигән. 

					1.	Шәхскә қарши җинаий һоқуқ бузуш түрлирини атаңлар. Шәхскә қарши җинайәт-ләргә йол қоймаслиқ үчүн дөләт, җәмийәт дәриҗисидә қандақ профилактика чарилирини жүргүзүш керәк?

					2.	Шәхсниң әркинлигигә қарши җинаий һоқуқ бузуш түрлирини атап, муһакимә қилиңлар.

					3. Саламәтликкә зиян кәлтүрүш чүшәнчисини қараштуруп, синипта зиян кәлтүрүш түрлирини муһакимә қилиңлар.

					1-дәриҗилик мурәккәп тапшуруқ. Топларға бөлүнүп ишләш.

				Синипта “Адәмни яхши нийәт билән оғрилап кетишкә боламду?” — мавзусида муназирә жүргүзүңлар. Мәсилән, некалишиш үчүн оғрилап кетишкә боламду? — дегән мәсилиниму қараштуруңлар. Синипниң бир қисми әнъәнә вә урп-адәтләрни сақлаш лазимлиғи мәвқәсидә туруп, некалишиш үчүн қиз оғрилашқа иҗабий қарайду. Оқуғучиларниң иккинчи қисми қиз оғрилашни (елип қечишни) җинаий ишлар һоқуқи мәвқәсидин адәм оғрилаш дәп баһалиди. Мошу вәзийәтни муһакимә қилиңлар. ҚҖ Конституция билән Җинаий ишлар кодексиға тайинип, хуласә чиқириңлар.

					3-дәриҗилик мурәккәп тапшуруқ. Җүп болуп ишләш

				17 яшлиқ 11-синип оқуғучиси А. мәктәп командисида футбол ойнап, еһтиятсизлиқ билән башқа оқуғучиға йеник зиян йәткүзиду. А.ниң һәрикитини җәмийәткә ховуплуқ вә қанунсиз дәп баһалашқа боламду? А. җинаий җавапкәрликкә тартиламду? 

				§ 35. Аилигә вә камаләт йешиға йәтмигәнләргә қарши җинаий һоқуқ бузушлар

				Аилигә вә камаләт йешиға йәтмигәнләргә қарши җинаий һоқуқ бузушлар. Җинаий ишлар қануни гражданларниң һоқуқлирини вә 

						Бу дәристә: 

						аилигә вә камаләт йешиға йәтмигәнләргә қарши җинаий һоқуқ бузушларни қараш-туримиз.

					

				

				
					[image: ]
				

				
					[image: ]
				

			

		

	
		
			
				153

			

		

		
			
				
					[image: ]
				

				
					
						[image: ]
					

					
						
							Тирәк сөзләр:

						

					

				

			

			
				
					•	камаләт йешиға йәтми-гәнләр

					•	аилә

					•	бала һоқуқи

				

			

		

		
			
				әркинликлирини уларға ховуплуқ қәст қилиш-лардин қоғдайду.

				Адәмниң һаяти асасий қәдрийәт болуп һе-саплиниду. ҚҖ Конституциясиниң 27-мадди-сида: “Нека вә аилә, анилар, атилар вә балилар дөләт һимайисидә туриду” дәп бәкитилгән. Һимайә қилиш васитилириниң бири җинайәтләрдин һоқуқий қоғдаш болуп һесаплиниду. Дөләт камаләт йешиға йәтмигәнләргә вә аилә мунасивәтлиригә қәст қилидиған җинаий һоқуқ бузушларға қарши қанун васитилири билән күришиду.

				Инсан һоқуқлириниң умумий декларациясидә аилә — у җәмийәтниң асасий уютқиси вә җәмийәт һәм дөләт тәрипидин һимайә қилинишқа һоқуқлуқ дәп җакаланған (16-мадда, 3-қисим). Дөләт алдида аилә мунасивәтлирини мустәһкәмләш вә һимайә қилиш вәзиписи туриду.

				1959-жилқи Бала һоқуқлири декларациясиниң 2-принципида балиға қанун вә башқа васитиләр билән мәхсус һимайә тәминлиниши лазим вә балиға җисманий, әқлий, мәнивий, роһий йетилишкә мүмкинчилик беридиған имканийәтләр билән қолайлиқ шараит яритилиши керәк дәп йезилған. Шундақла әркинлик вә қәдир-қиммити һөрмәтлинидиған шараитта иҗтимаий җәһәттин сағлам өсүп йетилиши лазим дәп тәкитләнгән. Дөлитимиз һәрбир аилини қанун васитилири билән тәминләп қоғдайду.

				Аилигә вә камаләт йешиға йәтмигәнләргә қарши җинайәтләр — аилинниң вә өсмүрләрниң мәнпийәтлиригә қәст қилидиған җәмийәткә ховуплуқ һәрикәтләр. Барлиқ мошу җинаий һоқуқ бузушлар ҚҖ ҖИКниң 2-бабида көрситилгән (“Аилигә вә өсмүрләргә қарши җинайәтләр”).

				Бизгә мәлумки, җинаий һоқуқ бузуш тәркивиниң элементлири объект вә объектқа қарши тәрәп, субъект вә субъектлиқ тәрәп болуп һесаплиниду. 

				Өсмүрни җәмийәткә қарши һәрикәтләргә җәлип қилиш охшаш җинаий һоқуқ бузушни қараштуримиз. 39-схемида мошу һоқуқ бузуш тәркивиниң элементлири көрситилгән.

				Мундақ һоқуқ бузғанлиқ үчүн төрт миң айлиқ һесап көрсәткүчи миқдарида җәриман селиш яки җәмийәтлик ишларда 1000 саат-

				
					
							Қошумчә әхбарат

						Бир мунчә маддиларни көрситимиз.

						ҚҖ ҖИКниң 132-маддиси. Өсмүрни җинаий һоқуқ бузушларға җәлип қилиш.

						ҚҖ ҖИКниң 133-маддиси. Өсмүрни җәмийәткә қарши һәрикәтләргә җәлип қилиш.

						ҚҖ ҖИКниң 140-маддиси. Өсмүрни тәрбийиләш бойичә вәзипилирини орунлимаслиқ.

						ҚҖ ҖИКниң 141-маддиси. Балиларниң һаяти вә саламәтлиги бехәтәрлигини тәминләш бойичә вәзипилирини тегишлик орунлимаслиқ.

				қичә ишләшкә җәлип қилиш яки үч жилғичә әркинлигини чәкләш яки шу қәрәлгә әркин-лигидин айриш түридә җаза қоллинилиду.

				Мошу һәрикәтләр үчүн 160 айлиқ һесап көрсәткүчи миқдарида җәриман селиниду яки түзитиш ишлири билән җазалиниду. Шундақла 160 саатқичә җәмийәтлик ишларға җәлип қилиш яки 40 тәвликкичә қамаққа елиш охшаш җаза түрлири қоллинилиду. Униң үстигә әйиплик шәхс мәлум бир лавазимни егиләш яки мәлум бир паалийәт билән үч жилғичә шуғуллиниш һоқуқидин айрилиши мүмкин.

				39-схема

				Өсмүрни тәрбийиләш бойичә өз вәзиписини орунлимаслиқ охшаш җинаий һоқуқ бузушни қараштуримиз. 40-схемида мошу җинайәт тәркивиниң элементлири көрситилгән.

							«Камаләт йешиға толмиған өсмүрни җәмийәткә ят һәрикәтләр қилишқа тартиш» бойичә җинаий һоқуқ бузушниң тәркиви (ҚҖ ҖК ниң 133-маддиси)

						

					

					
						
							Субъект 

							18 яшқа толған әқил-еси дурус шәхс

						

					

					
						
							Субъектлиқ тәрәп

							яшанған адәмниң иш-һәрикәт-лиридә беваситә ғәрәзлик нийәт болиду. У өз һәрикитиниң җә-мийәткә хәтәрлик характерини чүшиниду вә униң җәмийәткә ховуплуқ ақивәтлирини билиду

						

					

					
						
							Объект 

							камаләт йешиға толмиған бали-ниң сағлам мәнивий вә җисманий тәрәққияти

						

					

					
						
							Объектқа қарши тәрәп

							камаләт йешиға толмиғанларни һәрхил вәдиләр бериш, алдаш, қорқутуш яки башқа усул билән җинаий иш-һәрикәт қилишқа тар-тиш һәрикити. Уларға:

							1. Наркотик билән шуниңға охшаш нәрсиләрни медицинилиқ әмәс мәх-сәттә пайдилиниш.

							2. Алкогольни системилиқ пай-дилиниш.

							3. Хулиганлиқ.

							5. Қәләндәрчилик ятиду.

							Мисал

							10 яшлиқ қиз вокзалда һәр күни өткән-кәчкәндин ахча сорап тиләмчилик қилип жүргән. Полиция хадим-лири шундақ ахча тепиш усулини қизниң аниси ойлап тапқанлиғини ениқлиди вә уни ҚҖ ҖИКниң 133-маддиси бойичә әйиплик дәп тапти.

							Глоссарий

						

					

				

			

			
				
					•	Өсмүрләр — 14 яштин 18 яшқичә шәхсләр.

					•	Аилә — дөләтниң һимайисидики иҗтимаий институт, җәмийәтниң уютқиси

					•	Аилигә вә өсмүрләргә қарши җинайәтләр — аилә вә өсмүрләрниң мәнпийәтлиригә қәст қилидиған җәмийәткә ховуплуқ һәрикәтләр.

				40-схема

							Б. өсмүр балисини тәрбийиләш вәзиписини орунлимиғанлиғи үчүн ҚҖ ҖИКниң 140-маддиси бойичә сотланди (балини ач қалдурған, санитария нормилирға мас әмәс еғир шараитта тутқан).

						

					

				

				Кичик бала, өсмүрләрниң қаңғирип жүрүши, тиләмчилик қилиши бәзи бирлиригә ховуплуқ һадисиләр әмәстәк билиниду. Лекин нәқ балиларни, өсмүрләрни сәлбий һаят тәрзигә җәлип қилиш пат-патла җинайәт қилиш башланмиси болуп һесаплиниду. Уларни җинайәт қилишқа көндүрүш усуллири һәрхил — махташ, алдаш, қорқутуш болуши мүмкин.

				Шәхсниң балилиқ чағдин шәкиллиниши аилиниң сағлам шараит-лириға бағлинишлиқ. Шәхсни қоғдаш мәсилиси аиләвий мунасивәт-ләрни қоғдаш, шу җүмлидин һоқуқ васитилири арқилиқ қоғдаш мәсилиси билән зич бағлинишлиқтур.

							Объект 

							камаләт йешиға толмиғанларниң мәнпийәтлирини қоғдаш үчүн дө-ләт орнатқан җәмийәтлик муна-сивәтләр. Бу өсмүрниң сағлам җис-маний вә психикилиқ тәрбийисигә бағлиқ мәнпийәтләр.

						

					

					
						
							Субъект 

							ата-анилар вә беқивалғучилар яки 16 яшқа толған, әқил-еси орнида башқа адәмләр, җүмлидин муәл-лимләр вә башқиму билим бериш мәһкимисиниң хизмәтчилири.

								Объектқа қарши тәрәп

								ата-аниларниң балини беқиш вә тәрбийиләшкә бағлиқ өз вәзипи-лирини орунлимаслиғи вә өсмүргә берәһим болуши.

							

						

						
							
								Субъектлиқ тәрипи 

								Балиға зулум көрситишкә қари-тилған беваситә ғәрәзлик нийәт. Гунакар камаләткә толмиған балиға мунасивәтлик өз һәрикитиниң зулум екәнлигини билиду, шундақла униңға мошундақ мунасивәттә болушни халайду. 

							

						

					

					
						
							«Камаләт йешиға толмиғанни тәрбийәләш бойичә мәҗбурийәтләрни иҗра қилмаслиқ» җинаий һоқуқ бузуш тәркиви (ҚҖ ҖИКниң 140-маддиси)

							Мәктәп муәллимлири еғир һаят вәзийитигә учриған бала факти ениқланса, бу һәққидә мәктәп рәһбәрлигини дәрру хәвәрләндүриши лазим. Муәллим өсмүрләрниң һоқуқ бу-зушлири тоғрилиқ һоқуқ қоғдаш органлириға вә мәктәп рәһбәрлиригә дәрһал хәвәр қилиши лазим (ҚҖниң «Педагогниң мәртивиси тоғрилиқ» Қануниниң 15-маддиси). 

							Диққәт бөлүңлар!

							24 яшлиқ А. ниң турақлиқ иш орни болмай, дайим ахчиға муһтаҗ еди. У бир күни оғрилиқ қилмақчи болди. Униң үчүн өзиниң хошниси өсмүр Б. ни форточка арқилиқ башқа бириниң өйигә оғрилиққа чүшүшкә көндүрүшкә башлиди. А. оғрилиқ қилғанлиғи вә өсмүрни җинаий һоқуқ бузушқа җәлип қилғини үчүн җинаий җавапкәрликкә тартилди.

							Тирәк сөзләр:

						

					

				

			

			
				
					•	Конституциялик һоқуқ-лар вә әркинликләр.

					•	Турушлуқ өйниң дәхил-сизлиги

					•	Тәң һоқуқлуқ

				

			

		

		
			
				Шундақ қилип, аилигә вә өсмүрләргә қарши җинайәтләр — җә-мийәткә ховуплуқ, аилиниң вә шундақла өсмүрниң мәнпийәтлиригә қәст қилидиған һәрикәтләрдур. Бу җинайәтләр җәмийәт үчүн хәтәрлик, чүнки өсмүрләрниң мәнивий, психикилиқ, җисманий өсүп йетилиши асасини вә аилиниң мәнавият негизини бузиду. Җинаий қәст қилишниң асасий объекти — өсмүр вә аилә. 

					1. Аилигә вә өсмүргә қарши җинайәтләр һәққидә ейтип бериңлар.

					2. “Нека, аилә, анилар, атилар вә балилар дөләт һимайисидә туриду” дегән ибарини қандақ чүшинисиләр? Бала тәрбийиси һәққидә пикирлириңларни ейтиңлар.

					3. Аилигә қарши җинайәтләрни өсмүрләргә қарши җинайәтләр билән селиштуруңлар вә өз ой-пикирлириңларни ейтиңлар.

					1-дәриҗилик мурәккәп тапшуруқ. 

					Дәристә “Ата-ана балисини җазалиши мүмкинму?” — мавзусида муназирә жүргүзүңлар. Һәрбириңлар пикир ейтип, ата-ана вә бала оттурисидики өз ара мунасивәтләрниң моделини түзүңлар. Ата-ана билән бала оттурисидики өз ара мунасивәтләрдә қандақ принципилар асасий болуши лазим? Кластер усулини қол-линишқа болиду.

					3-дәриҗилик мурәккәп тапшуруқ. Топларға бөлүнүп ишләш.

				“Өсмүрләргә қарши җинаий һоқуқ бузушлар билән күришиш усуллири” мавзуси бойичә муһакимә жүргүзүңлар. Һәрбир оқуғучи өз идеялирини ейтип, дәптәргә язиду. Синипта оқуғучилар тәклип қилған идеяләргә баһа бериңлар. 

				§ 36. Адәм вә гражданниң конституциялик вә башқа һоқуқлири билән әркинликлиригә қарши җинаий һоқуқ бузушлар

				Адәмниң (гражданниң) конституциялик һоқуқлири вә әркинликлири. ҚҖ Конститу-цияси адәм үчүнму, шундақла умумән җә-мийәт үчүнму интайин муһим вә әһмийәтлик һоқуқлар билән әркинликләрни бәкиткән. Аса-сий һоқуқлар билән әркинликләрни дөләт пәқәт етирап қилипла қалмай, бәлки дөлитимизниң моҗут болушиниң зөрүр шәрти сүпитидә һимайә қилиду. Конституция-лик һоқуқлар вә әркинликләр шәхсниң һоқуқий мәртивисиниң асаси болуп һесаплиниду. Улар һәммә үчүн тәң вә бирпүтүндур.

				Адәмниң һоқуқлири вә әркинликлири — өз еһтияҗлири билән мәнпийәтлирини қанаәтләндүрүш үчүн у яки башқа иш-һәрикәтни қилиш, мәлум бир һоқуқларни пайдилиниш имканийитидур.

						Бу дәристә: 

						адәм вә гражданниң конституциялик вә башқа һоқуқлири билән әркинликлиригә қарши җинаий һоқуқ бузушларни қараштуримиз.

							Глоссарий

						

					

				

			

			
				
					•	Адәмниң конституция-лик һоқуқ вә әркин-ликлири — бу Консти-туциядә бәкитилгән иш-һәрикәт қилиш имка-нийити.

					•	Турушлуқ өйниң дәхилсизлиги — өйдә яшайдиған шәхсләрниң әркигә қарши һечкимниң униңға ки-риш һоқуқи йоқлуғини көрситидиған принцип.

					•	Тәң һоқуқлуқ — у шун-дақ принципки, униңға бенаән һәммә қанун вә сот алдида баравәр вә һәрбир адәм тәң имканийәтләргә егә вә мәжбурийәтлирини орунлиши лазим.

				

			

		

		
			
				Конституциялик һоқуқлар билән әркинликләр адәм (граждан) вә дөләт оттурисида пәйда бо-луп, һәрбир айрим адәмниң (гражданниң) аса-сий вә башқа һоқуқлирини, әркинликлирини дөләтниң һимайә қилип қоғдиши лазим вә-зиписи, мәҗбурийити екәнлигини намайән қилиду. Адәмниң вә гражданниң конституция-лик вә башқа һоқуқлири билән әркинликлиригә хилаплиқ қилинса яки уларға қарши җинаий һоқуқ бузушлар йүз бәрсә, ҚҖ Җинаий ишлар кодексида көздә тутулған җавапкәрлик чари-лири қоллинилиду. Тәң һоқуқлуқ — у барлиқ адәмләр миллити, җиниси, дини вә турушлуқ җайидин, мүлкидин, билимидин вә башқа пәриқлиридин қәтъий нәзәр, бирдәк муамилигә мунасип вә қәдир-қиммитини һөрмәтләшкә сазавәр дегән сөз.

				ҚҖ ҖИКниң үчинчи бабида адәмниң кон-ституциялик һоқуқлири билән әркинликлиригә қарши җинаий һоқуқ бузуш түрлири көрситил-гән. Улар ҚҖ Конституциясидә җакаланған гражданларниң һоқуқлири билән әркинликлиригә қәст қилидиған җәмийәткә ховуплуқ һәрикәтләрдур.

				“Иш ташлашқа қатнишишқа яки иш ташлашқа қатнашмаслиққа мәҗбурлаш” тоғрилиқ ҚҖ ҖИКниң 157-маддисини қараштуримиз. ҚҖ Конституциясиниң 24-маддисида адәмниң қанунда бәлгүләнгән рухсәт қилишни пайдилинип шәхсий вә коллективлиқ әмгәк давасини қилиш һоқуқи, җүмлидин иш ташлаш һоқуқи етирап қилиниду. Бу, һәрбир адәм иш ташлашқа қатнишиш яки қатнашмаслиқ тоғрилиқ қарарни өзи қобуллайду дегән сөз.

				Шәхсниң Конституциялик капаләтләндүрүлгән мошу һоқуқини бу-зуш — җәмийәткә ховуплуқ җинаий һоқуқ бузуш болуп һесаплиниду. 

				
					
							Қошумчә әхбарат

						Бәзибир маддиларни атап көрситимиз:

						145-мадда. Адәм вә гражданниң тәң һоқуқлиғиға хилаплиқ қилиш.

						146-мадда. Уруп-қийнашлар.

						147-мадда. Шәхсий һаят дәхилсизлигигә вә Қазақстан Җумһурийитиниң шәхсий мәлуматлар вә уларниң һимайиси тоғрилиқ қануниға хилаплиқ қилиш.

						148-мадда. Хәт-чәк, телефонда сөзлишиш, почта, телеграф яки башқа хәвәрләр мәхпийитигә қанунсиз хилаплиқ қилиш.

						149-мадда. Турушлуқ өй дәхилсизлигини бузуш.

						157-мадда. Иш ташлашқа қатнишишқа яки иш ташлашқа қатнашмаслиққа мәҗбурлаш.

				Субъект, йәни һоқуқ бузғучи башқа адәмни иш ташлашқа қатнишишқа яки қануний иш ташлашқа қатнашмаслиққа мәҗбурлайду. Буниңда субъект өзиниң хизмитини пайдилиниду яки җисманий, психология-лик қисим көрситиду яки күч қоллинип қорқутиду. Бу һоқуқ бузуш үчүн 3000 айлиқ һесап көрсәткүчи миқдариғичә җәриман селиниду яки түзитиш ишлири бәлгүлиниду. Шундақла үч жилғичә қәрәлгә әркинлигини чәкләш яки үч жилғичә әркинлигидин айриш җазаси қоллинилиду. Мошу хил җинаий һоқуқ бузуш тәркивиниң элемент-лирини қараштуримиз (41-схема). 

				41-схема

				“Турушлуқ өй дәхилсизлигини бузуш” тоғрилиқ 149-маддини қараш-туримиз. ҚҖ Җинаий ишлар-процессуаллиқ кодексиниң (ҚҖ ҖИПК) нормилириға мувапиқ, турушлуқ өй дәп, бир яки бир нәччә шәхс вақитлиқ яки турақлиқ туруш үчүн бәлгүләнгән өйни яки қурулушни ейтиду. Шу җүмлидин, өзиниң яки иҗаригә алған пәтирләрни, өйләрни, бағ өйини, меһманхана бөлмисини, каютини; уларға улап селинған 

							Объект 

							Адәмниң шәхсий вә коллективлиқ әмгәк давалирини қилиш һоқуқи. Буниңда қанунда рухсәт қилинған усулларни, шу җүмлидин иш таш-лаш һоқуқини пайдилиниду.

						

					

					
						
							Субъект 

							Лавазимлиқ шәхс һәм 16 яшқа киргән, әқли-һоши җайида җис-маний шәхс

						

					

					
						
							Объектқа қарши тәрәп 

							Өзиниң хизмитидин пайдилинип яки күч қоллиниш, яки қорқутуш арқилиқ иш ташлашқа қатнишиш-қа яки қануний иш ташлашқа қатнашмаслиққа мәҗбурлаш һә-рикәтлири

						

					

					
						
							Субъектлиқ тәрипи 

							Уттур ғәрәзлик нийәт түридики әйип. Шәхс җәбир көргүчиниң әрк-ирадисини бастурватқанлиғини, шу арқилиқ униң һоқуқини бузуват-қанлиғини, сәлбий ақивәтләрниң болушини чүшиниду вә шуни ха-лайду. 

						

					

					
						
							«Иш ташлашқа қатнишишқа яки иш ташлашқа қатнашмаслиққа мәҗбурлаш» җинаий һоқуқ бузуш тәркиви ( ҚҖ ҖК ниң 157-маддиси)

				35-сүрәт. Турушлуқ өй түрлири

				веранда, терраса, галерея, балконларни; өй асти вә үстидики һоҗра (көп пәтирлик өйләрдин башқа), шундақла дәрия яки деңиз кемисини турушлуқ җай дәп һесаплайду (35-сүрәт).

				Мошу җинаий һоқуқ бузушниң тәркивини қараштуримиз (42-схема).

				42-схема

				Һеч кимниң өйдә яшаватқанларниң рухситисиз өйгә киришкә һоқуқи йоқ. Өйгә пәқәт қанунда бәлгүләнгән тәртиптә, пәқәт компетентлиқ дәләт органлириниң хадимлирила мәхсус рухсәт билән кирәләйду. Башқа һәрқандақ әһвалда өйдә яшайдиғанлар башқиларниң турушлуқ өйгә қанунсиз киришигә тосалғулуқ қилалайду. Полиция хадимли-ри өй егилириниң разилиғи билән яки тәргәв судьясиниң санкцияси билән өйни қарап чиқалайду. Әгәр өйдә турғучилар өсмүрләр вә улар бемар болуп, өйни қарап чиқишқа қарши болса, у чағда полиция ха-дими мәҗбурий қарап чиқиш тоғрилиқ тохтам чиқириду вә уни судья санкциялиши лазим.

				Шуниң билән бир вақитта ҚҖниң күчкә егә қанунида гражданларниң өйигә, уларниң әркидин қәтъий нәзәр, қануний кириш имканийити көздә тутулған. Бу күтүлмигән пәвқуладдә һаләтләрдә: өрт, газ-су билән тәминләш системисидики вә электр, канализация тармақлиридики авария вақтида мүмкиндур.

				Шундақ қилип, адәм вә гражданниң конституциялик һоқуқлири билән әркинликлиригә қарши җинаий һоқуқ бузушлар, ҚҖ Консти-туциясидә җакаланған гражданларниң һоқуқлири билән әркинликлиригә қәст қилидиған җинаий ишлар қанунида көздә тутулған җәмийәткә ховуплуқ һәрикәтләрдин ибарәт. Адәм вә гражданниң конституция-

							Б. пәтир егиси Е.ниң әркигә қарши, уни иштирип, уримән дәп попуза қилип, өйгә кирип кәткән. Өй егиси кочиға жүгрәп чиқип, полиция хадимлирини чақириду. Улар Б. ни тутти. Мошу мисал турушлуқ өйниң дәхилсизлигиниң бузулушини әкис әттүриду.

								«Турушлуқ өйниң дәхилсизлигини бузуш» тоғрилиқ җинаий һоқуқ бузушниң тәркиви (ҚҖ ҖИК ниң 149-маддиси)

							

						

					

					
						
							Объект 

							Турушлуқ өйниң дәхилсизлиги бойичә конституциялик һоқуқи

						

					

					
						
							Субъект 

							16 яшқа киргән әқли-һоши җайида шәхс

						

					

					
						
							Объектқа қарши тәрәп 

							Турушлуқ өйдә яшайдиған шәхс-ниң әркигә қарши өйгә қанунсиз кириш.

						

					

					
						
							Субъектлиқ тәрипи 

							Уттур ғәрәзлик нийәт түридики әйип билән тәриплиниду. Йәни, башқисиниң өйигә қанунсиз бесип кириштин ибарәт

				лик һоқуқлири билән әркинликлиригә хилаплиқ қилинса, Қазақстан Җумһурийитиниң Җинай ишлар кодексида көздә тутулған җавапкәрлик йүз бериду. Адәмниң һоқуқлири билән әркинликлири — заманивий дуния цивилизациясиниң асасий қәдрийәтлириниң биридур. Улар адәмдә туғулушидин тартип пәқәт һаят кәчүрүшниң мәзмут шәрт-шараитлири сүпитидила әмәс, бәлки өмүр сүрүш васитиси вә мәхсити сүпитидиму пәйда болиду. Дөләтниң асасий вәзиписиниң алий прин-ципи — адәмгә ғәмхорлуқ қилиш, униң конституциялик һоқуқлири билән әркинликлирини қоғдаштур.

					1. Адәм вә гражданниң конституциялик һоқуқлири билән әркинликлири тоғрилиқ сөзләп бериңлар. Адәмниң һоқуқлири қандақ һимайә қилинидиғанлиғини есиңларға чүшириңлар. 

					2. Қандақ органларниң мәҗбурлаш чарилирини қоллинишқа һоқуқи бар?

					3. Турушлуқ өй дәп немини чүшиниду? Қандақ әһвалларда қанунда гражданларниң ихтиярисиз уларниң өйигә кириш мүмкинчилиги көздә тутулған?

					1-дәриҗилик мурәккәп тапшуруқ. Йәккә ишләш

				Мону вәзийәтни муһакимә қилиңлар. А. чәт әлдә жүрүп һөҗҗәтлирини йоқи-тивалди. Униңда қандақ туйғу-һиссият бесим болди? Мошу вәзийәттә немә қилиш керәк?

					2-дәриҗилик мурәккәп тапшуруқ. Венн диаграммиси

				ҚҖ Конституциясиниң иккинчи бөлүмигә қараңлар. Адәм вә гражданниң һоқуқлири билән әркинликлири бәкитилгән қаидиләрни тепиңлар. Адәм вә граждан чүшәнчисиниң мәнаси немә екәнлигини дәптәргә йезиңлар. Икки қатарға уларниң пәрқи билән охшашлиқлирини йезиңлар. Гражданниң қандақ һоқуқлири билән вәзипилири бар? Адәмниңчу?

					3-дәриҗилик мурәккәп тапшуруқ.

				Қиз вә оғуллар бөләк икки топқа бөлүнүп, қизлар мәктәп мудириниң оқуш иш-лири бойичә орунбасаридин интервью алсун. Оғуллар болса, мәктәптики өсмүрләр ишлири бойичә инспектордин интервью алсун. Интервьюниң мавзуси: “Билим бериш мәһкимилиридә оқуғучиларниң һоқуқлириға қандақ әмәл қилиниду? Оқуғучилар қандақ вәзипиләрни орунлиши керәк?”.

				Дәристә интерактив тахтини пайдилинип, өзәңлар тәйярлиған видеоматериални көрситиңлар. Дәристә мошу мавзуни муһакимә қилиңлар. Мәктәптә қандақ һоқуқ бузушлар болуп туриду? Өсмүрләр арисидики һоқуқ бузушларға ким әйиплик? Һоқуқ бузушлардин қандақ қоғдиниш керәк?

				§ 37. Дөләтниң конституциялик түзүм асаслириға вә бехәтәрлигигә қарши җинаий һоқуқ бузушлар

				Дөләтниң конституциялик түзүм асаслириға вә бехәтәрлигигә қарши җинаий һоқуқ бузуш-лар Қазақстан Җумһурийити Җинаий ишлар кодексиниң бәшинчи бабида көрситилгән. Қазақстан Җумһурийитиниң конституция-лик түзүми — у дөләт һимайә қилидиған җәмийәтлик мунасивәтләр, қәдрийәтләр систе-миси. Бу мунасивәтләрниң мәркизидә адәм, униң һаяти, һоқуқлири, әркинликлири туриду. Шундақла Қазақстан Җумһурийити территориясиниң суверенлиғи вә пүтүнлиги, җәмийәт билән дөләтниң бехәтәрлиги шундақ қәдрийәт болуп һесаплиниду. Бехәтәрлик дәп шәхс, җәмийәт вә дөләт мәпийәтлириниң ички вә ташқи ховуплардин һимайә қилиниши һалитини ейтиду.

				Асасий бехәтәрлик объектлири: дөләтниң конституциялик түзүми, суверенлиғи, мудапийә қабилийити вә территория пүтүнлиги вә адәм-ниң һоқуқлири, әркинликлири.

				Әлниң бехәтәрлигини тәминләшниң әң муһим йөнилишлириниң бири дөләтниң конституциялик түзүмигә вә бехәтәрлигигә қарши җинаий һоқуқ бузушларға қарши күришиш болуп һесаплиниду. 

				Бу җинаий һоқуқ бузушларниң объектқа қарши тәрипи паал һәри-кәтләр шәклидә ипадилиниду. Субъектлиқ тәрәп — ғәрәзлик нийәт шәкли-дики әйип. Субъектлар — 16 яшқа киргән җисманий шәхсләр. Қазақ-стан Җумһурийитиниң Тунҗа Президенти — Әлбешиниң һаятиға вә Қазақстан Җумһурийити Президентиниң һаятиға қәстлик қилса, 14 яшқа киргән субъектларму җавапкәрликкә тартилиши мүмкин. 

				Дөләткә хаинлиқ қилиш — Қазақстан Җумһурийити гражданиниң һоқуққа қарши ғәрәзлик нийәттики һәрикити. Бу җинайәтниң тәр-кивини қараштуримиз (43-схема).

				
					
							Қошумчә әхбарат

						Шундақ характердики бир мунчә җинаий һоқуқ бузушларни атап көрситимиз:

						Дөләткә хаинлиқ қилиш (ҚҖ ҖИКниң 175-маддиси);

						Шпионаж (ҚҖ ҖИКниң 176-маддиси);

						Қазақстан Җумһурийитиниң Тунҗа Президенти — Әлбешиниң һаятиға қәстлик қилиш (ҚҖ ҖИКниң 177-маддиси);

						Экстремистик топни қуруш, башқуруш яки униң паалийитигә қатнишиш (ҚҖ ҖИКниң 182-маддиси);

						Аммивий әхбарат васитилиридә экстремистик материалларни елан қилиш (ҚҖ ҖИКниң 183-маддиси).

						Бу дәристә: 

						дөләтниң конституциялик түзүмигә вә бехәтәрлигигә қарши җинаий һоқуқ бузуш алаһидиликлирини қараштуримиз. 

							Тирәк сөзләр:

						

					

				

			

			
				
					•	дөләткә хаинлиқ қилиш

					•	шпионаж

					•	сепаратизм

					• диверсия

					• экстремизм

				43-схема

							Мисал

							Наһийәләр ара сот икки геологни Вәтәнгә хаинлиқ қилғанлиғида әйипләп, узақ муддәткә әркинлигидин айриш һөкүмини чиқарди. Сот геологларни чәт әл гражданлириға мәхпий һөҗҗәтләрни бәргән дәп әйиплиди. Бу һөҗҗәтләрдә әлниң ихтисадий бехәтәрлигигә дәхил йәткүзидиған әхбарат болған.

						

					

				

				Сепаратлиқ паалийәт — Қазақстан Җумһурийитиниң унитарлиғини вә пүтүнлигини һәм униң территориясиниң дәхилсизлигини, бөлүнмәс-лигини яки дөләтниң интеграциясини бузушни тәрғип қилиш яки шундақ һәрикәт қилишқа чақириш, шундақла мошундақ мәзмундики материалларни тарқитиш мәхситидә тәйярлаш, сақлаш яки тарқитиш (ҚҖ ҖИКниң 180-маддиси) (44-схема).

				44-схема

							Объект 

							ҚҖниң ташқи бехәтәрлиги вә су-веренитети

						

					

					
						
							Субъект 

							Қазақстан Җумһурийитиниң 16 яш-қа киргән граждани

						

					

					
						
							Объектқа қарши тәрәп

							Қураллиқ тоқунуш вақтида дүшмән тәрәпкә өтүп кетиш; шпионаж; чәт дөләткә, хәлиқара яки чәт әл тәш-килатиға дөләтниң мәхпийитини бериш.

						

					

					
						
							Субъектлиқ тәрипи

							Ғәрәзлик нийәттә болуши билән тәриплиниду, йәни шәхс қанунсиз һәрикәт қилиду, ҚҖниң мил-лий мәнпийәтлиригә зиян кәлтү-риватқанлиғини билиду вә мошун-дақ зиянниң болушини халайду.

							«Дөләткә хаинлиқ қилиш» җинайитиниң тәркиви (ҚҖ ҖИК ниң 175-маддиси)

						

					

				

				
					
						[image: ]
					

					
						[image: ]
					

					
						
							Объект 

							Қазақстан Җумһурийитиниң Конс-титуциялик түзүми, униң террито-риясиниң унитарлиғи вә пүтүнлиги һәм дәхилсизлиги, бөлүнмәслиги

						

					

					
						
							Cубъект 

							Қазақстан Җумһурийитиниң 16 яшқа киргән граждани

							Объектқа қарши тәрәп

							1. Қазақстан Җумһурийити терри-ториясиниң унитарлиғини вә пүтүн-лигини бузушни тәрғип қилиш яки шундақ һәрикәт қилишқа чақириш.

							2. Қазақстан Җумһурийтиниң тер-риториясини күч билән бузушқа чақириш.

							3. Мошу мазмундики материалларни тәйярлаш, сақлаш.

							4. Мошу мәзмундики материалларни тарқитиш.

						

					

					
						
							Субъектлиқ тәрипи

							Ғәрәзлик нийәттә болуши билән тәриплиниду, йәни шәхс қанунсиз һәрикәт қилиду, ҚҖниң мил-лий мәнпийәтлиригә зиян кәлтү-риватқанлиғини билиду вә мошун-дақ зиянниң болушини халайду.

							«Сепаратлиқ паалийәт» җинайитиниң тәркиви (ҚҖ ҖИК ниң 180-маддиси)

				Шпионаж — дөләт мәхпийитини тәшкил қилидиған мәлуматларни чәт дөләткә бериш, шундақла чәт дөләткә бериш мәхситидә шундақ мәлуматларни жиғиш, оғрилаш яки сақлаш. Бу җинайәтниң җәмийәткә ховуплуғи шуниңдин ибарәтки, дөлитимизниң егидарчилиғидин муһим дөләт мәхпийәтлири сиртқа кетиши мүмкин.

				Дөләткә хаинлиқ қилишниң шпионаждин пәрқи субъекттин ибарәт. Дөләткә хаинлиқ қилиш субъекти ҚҖ граждани болуп һесаплиниду, шпионаж субъекти болса — чәт әл граждани яки гражданлиғи йоқ шәхс (45-схема).

				Экстремизм — у әшәддий көзқарашларни вә чариләрни яқлаш, һакимийәт орунлириға беқинмаслиққа чақириш, тәртипсизликләрни иғва қилиш, гражданлиқ беқинмаслиқ, тер-рорлуқ һәрикәтләр, партизанлиқ уруш усул-лиридур. Экстремизм диний һәрикәт сүпи-тидиму квалификациялиниши мүмкин (әгәр бу һәрикәтләр мәлум бир диний етиқатқа бағлинишлиқ болса). Экстремизм — бу дөләт 

							Мисал

						

					

					
						[image: ]
					

					
						
							2015-жили С. “А. шәһиридә аваз бериш өткүзүлгән болса дәп тәсәввур қилайли” сәрләвһилик пикир сорашни иҗтимаий “А.А.А.” тармиғида елан қилди. Бу материал-ни оқуғучиларға Қазақстанниң бир вилайитиниң хошна мәмликәтниң тәркивигә киришини яқлап яки қарши болуп аваз бериши тәклип қилинған. Мошу һәрикити үчүн С. наһийәлик сотниң һөкүми билән 5 жилға әркинлигидин айрилишқа сотланди.

						

					

				

			

		

		
			
				45-схема

							Объект 

							ҚҖниң миллий мәнпийәтлири, ташқи бехәтәрлиги вә суверенлиғи

						

					

					
						
							Cубъект 

							16 яшқа киргән чәт әл граждани яки гражданлиғи йоқ шәхс

							Объектқа қарши тәрәп

							Дөләт мәхпийитини тәшкил қилидиған мәлуматларни чәт дөләткә, хәлиқара яки чәт әл тәшкилатиға бериш мәхситидә жиғишқа, оғрилашқа яки сақлашқа бағлинишлиқ чәт дөләтниң мәхсус хизмәт орунлириниң тапшуруғи бойичә, шундақла шәхсий тәшәб-буси бойичә қилинған һәрикәтләр.

						

					

					
						
							Субъектлиқ тәрипи

							Уттур ғәрәзлик нийәт вә мәхсәтниң болуши, йәни дөләт мәхпийитини тәшкил қилидиған мәлуматларни чәт дөләткә, чәт әл тәшкилатиға яки уларниң вәкиллиригә бериш

						

					

					
						
							«Шпионаж» җинайитиниң тәркиви (ҚҖ ҖИК ниң 176-маддиси)

							Глоссарий

						

					

				

			

			
				
					•	Конституциялик тү-зүм — дөләт һимайә қилидиған иҗтимаий, ихтисадий, сәясий-һоқуқий мунасивәтләр системиси.

					•	Шпионаж — чәт дөләткә, хәлиқ ара яки чәт әл тәшкилатиға яки уларниң вәкиллиригә дөләт мәхпийитини тәшкил қилидиған мәлуматларни бериш.

					•	Экстремизм — әшәд-дий көзқарашларни вә тәсир қилиш усуллири-ни яқлаш.

					•	Терроризм — адәм-ләргә қарши күч яки берәһим һәрикәтләрни қоллиниш

				түзүмини күч билән өзгәртишкә яки һакимийәтни бесивелишқа қари-тилған һәрқандақ паалийәттур.

				Шундақла экстремистик топни қуруш, башқуруш яки униң паалийи-тигә қатнишиш охшаш җинаий һоқуқ бузушни қараштуримиз (ҚҖ ҖИКниң 182-маддиси) (46-схема).

				46-схема

				Экстремистик һәрикәтләр терроризмға чәмбәрчас бағлинишлиқтур. Террорлуқ һәрикәт һәр қандақ дөләт ичидила әмәс, бәлки пүткүл хәлиқара бирләшмидә сәлбий инкас пәйда қилмақта. Террорлуқ һәри-кәтләрни һәрхил усуллар билән әмәлгә ашуриду.

				Терроризм — у күч қоллиниш, зорлуқ-зомбилиқ идеологияси; күч қоллиниш вә башқа җинаий һәрикәтләрни қилиш яки шундақ һәри-кәтләрни қилиш попузиси арқилиқ дөләт органлири қобуллиған қарар-ларға тәсир қилиш әмәлиятидур. Терроризмниң мәхсити — аһали ари-сида қорқунуч пәйда қилиш; шәхс, җәмийәт вә дөләткә зиян йәткүзүш; һакимийәткә яки мәлум бир сәясий лидерларға, улар жүргүзүватқан сәясәтни өзгәртиш мәхситидә, қисим көрситиш. Терроризмниң шәкил-лири: сәясий, милләтчилик вә диний.

				Мошу җинайәтниң тәркивини қараштуримиз (47-схема, 165-б).

				Шундақ қилип, дөләтниң конституциялик түзүмигә вә бехәтәрлигигә қарши җинаий һоқуқ бузушлар җәмийәтниң турақлиғини бузиду, дөләтниң теч тәрәққиятиға ховуп туғдуриду.

				Жуқурида көрситилгән җинайәтләр топини айрим бапқа бөлүп киргүзүшкә мошу җинайәтләр тәркиви объектиниң бирхил болуши асас болди. У дөләтниң конституциялик түзүминиң негизи билән дөләтниң бехәтәрлигини өз ичигә алиду.

				Конституциялик түзүмниң асаслири — у дөләтниң һимайисидики принциплар системиси вә у конституция һәм һоқуқ нормилири билән рәтлинидиған объект болуп һесаплиниду. Қазақстан Җумһурийитиниң конституциялик түзүминиң асаслири ҚҖ Конституциясидә бәлгүләнгән. Улар адәмни, униң һоқуқлири билән әркинликлирини алий қәдрийәт дәп етирап қилиду, ҚҖниң суверенлиғиниң даирисини бәлгүләйду, дөләт вә хусусий мүлүкни етирап қилип, тәң дәриҗидә һимайә қилиду.

				Дөләтниң конституциялик түзүминиң асаслириға вә дөләтниң бехәтәрлигигә қарши җинайәтләр — җәмийәткә ховуплуқ алаһидә 

							Объект 

							Дөләтниң конституциялик түзүми билән бехәтәрлигиниң асаслири.

						

					

					
						
							Субъект 

							ҚҖниң 16 яшқа толған граждани, җисманий шәхс.

							Объектқа қарши тәрәп

							Экстремистик топни қуруштин, уни башқуруштин, паалийитигә қатнишиштин ибарәт.

						

					

					
						
							Субъектлиқ тәрипи 

							уттур ғәрәзлик нийәт түридики җинаий әйиви билән тәриплиниду.

							«Экстремизм» җинайитиниң тәркиви (ҚҖ ҖИКниң 182-маддиси)

				еғир қилмишлардин ибарәт. Улар конституциялик түзүмниң сәясий асаслириға, ташқи бехәтәрлигигә, территория пүтүнлигигә, ихтисадий бехәтәрлигигә вә мудапийә қабилийитигә зиян йәткүзүшкә қаритилған.

					1. Конституциялик түзүмгә қарши қандақ җинаий һоқуқ бузуш түрлирини билдиңлар?

					2. Дөләткә хаинлиқ қилиш билән шпионажниң пәрқи немидин ибарәт?

					3. Сепаратизм вә униң дөләт үчүн ховупи тоғрилиқ өз ой-пикирлириңларни ейтиңлар

					1-дәриҗилик мурәккәп тапшуруқ. Кластерни толтуруңлар.

				“Менталлиқ карта” кластерини пайдилиниңлар. Тахтиниң (ватманниң) оттурисида “Дөләтниң бехәтәрлиги” сөз бирикмиси берилгән. Мошу чүшәнчигә бағлинишлиқ сөзләрни, ассоциацияләрни вә җүмлиләрни йезиңлар. Мәсилән, ким бехәтәрликни тәминләйду, қандақ тәминләйду, бехәтәрлик дегән немә, немидин қоғдиниш зөрүр?

					2-дәриҗилик мурәккәп тапшуруқ. Муназирә

				Синипта “Иҗтимаий тармақта қандақ әхбаратни тарқитишқа болмайду” мавзу-сида муназирә жүргүзүңлар. Өз ой-пикирлириңларни ейтиңлар.

							Ички вә ташқи хо-вуплардин қоғдаш

							Дөләтниң бехәтәрлиги

				47-схема

							Объект 

							Җәмийәтлик бехәтәрлик. Қошумчә объект гражданларниң һаяти вә са-ламәтлиги, мүлүк, қоллиништики башқуруш тәртиви болуши мүмкин. Шуңлашқа терроризмни көп объектлиқ җинайәт категориясигә ятқузуш керәк.

						

					

					
						
							Субъект 

							14 яшқа киргән әқли-һоши

							җайида җисманий шәхс

								Объектқа қарши тәрәп

								Адәмләрниң һалак болуши хәтәр-лигини пәйда қилидиған партлаш, өрт вә башқа һәрикәтләрни уюшту-руш; шундақ һәрикәтләрни қилиш попузиси; хелә чоң мүлкий зиян кәлтүрүш яки башқа җәмийәткә ховуплуқ ақивәтләрниң йүз бери-ши.

							

						

						
							
								Субъектлиқ тәрипи

								Бу шәхс өзи қиливатқан һәрикәт-ләрниң җәмийәткә ховуплиғини билиду, чүшиниду вә шу һәрикәт-ләрниң ақивәтлириниң муқәррәр болушиға ишиниду вә шундақ болушини халайду; җәмийәт бе-хәтәрлигини бузуш, аһалини қор-қутуш, һакимийәт органлириниң қарар қобуллишиға тәсир қилиш.

							«Терроризм» җинайитиниң тәркиви (ҚҖ ҖИКниң 255-маддиси)

				 	3-дәриҗилик мурәккәп тапшуруқ

				“Қизил дәриҗә” сериалини (Қазақстан, 2018-ж.) көрүңлар. Киносюжетиниң мәркизидә — мәхсус хизмәт орунлириниң вә Нур-Султанда теракт тәйярлаватқан диний экстремистик топниң бир-биригә қарши туруши. Баш қәһриманларниң һәрикәтлирини муһакимә қилиңлар. Адәм үчүн қандақ қәдрийәтләр әң муһим? Өз сепигә яшларни тартиш үчүн террорчилар қандақ усулларни қоллиниду? Экстремизмға, терроризмға қандақ қарши туруш һәққидә ойлиниңлар. 

				§ 38. Мүлүккә қарши җинаий һоқуқ бузушлар

				Мүлүккә қарши җинаий һоқуқ бузушлар. ҚҖ Конституциясиниң 6-маддисида дөлитимиздә хусусий вә дөләт мүлки етирап қилиниду вә тәң дәриҗидә һимайә қилиниду дәп бәкитилгән. Мүлүк һоқуқи шәхсниң әң муһим иҗтимаий һоқуқиниң бири болуп һесаплиниду. ҚҖ Җинаий ишлар кодексиниң 6-бабида мүлүккә қарши җинаий һоқуқ бузуш түрлири көрситилгән.

				Ушшақ оғрилиқ, булаңчилиқ, оғрилиқ, қарақчилиқ, һелигәрлик охшаш җинаий һоқуқ бузушлар әң көп учришиду. Әнди уларни қараштуримиз.

				Ушшақ оғрилиқ — у анчә көп әмәс миқдарда башқа бириниң мүлкини оғрилаш, еливелиш яки талан-тараҗ қилиш. Тәшкилатниң нәрқи он айлиқ һесап көрсәткүчидин ашмайдиған мүлки яки җисманий шәхсниң нәрқи икки айлиқ һесап көрсәткүчидин ашмайдиған мүлки анчә көп әмәс миқдар болуп һесаплиниду.

				
					
							Қошумчә әхбарат

						Мүлүккә қарши җинаий һоқуқ бузушларниң бәзибир түрлирини атап көрситимиз:

						ҚҖ ҖИКниң 187-маддиси — Ушшақ оғрилиқ

						ҚҖ ҖИКниң 188-маддиси — Оғрилиқ

						ҚҖ ҖИКниң 190-маддиси — Һелигәрлик

						ҚҖ ҖИКниң 191-маддиси — Булаңчилиқ

						ҚҖ ҖИКниң 192-маддиси — Қарақчилиқ

						ҚҖ ҖИКниң 194-маддиси — Қорқутуп, попуза қилип елиш

						ҚҖ ҖИКниң 196-маддиси — Җинаий йол арқилиқ тепилған мүлүкни сетивелиш яки сетиш

						ҚҖ ҖИКниң 200-маддиси — Автомобильни яки башқа транспорт васитисини оғрилап кетиш мәхситисиз қанунсиз егиләш.

						ҚҖ ҖИКниң 202-маддиси — Башқа бириниң мүлкини ғәрәзлик нийәт билән йоқитиш яки бузуш.

						Бу дәристә: 

						мүлүккә қарши җинаий һоқуқ бузушлар алаһидиликлирини қараштуримиз.

							Тирәк сөзләр:

						

					

				

			

			
				
					•	оғрилиқ

					•	булаңчилиқ

					•	қарақчилиқ

					•	һелигәрлик

				Оғрилиққа хас бәлгү — йошурун түрдә мүлүкни еливелиш усули. Мүлүкни йошурун еливелишни квалификацияләш үчүн, мүлүкни бай-қатмай елиш йүз бериши зөрүр.

				Бу муһим! Башқа бириниң йоқалған мүлкини тепивелип өзигә алса яки тәсадипи өзидә пәйда болса, бу оғрилиқ дәп қаралмайду (2003-ж. 11-июльдики ҚҖ Алий сотиниң “Оғрилиқлар тоғрилиқ ишлар бойичә сот әмәлияти һәққидә” нормативлиқ тохтами). 

				Булаңчилиқ қилғанда мүлүкни тартивелиш җәрияни баштин аяқ очуқ, ашкарә йүз бериду. Бирәвниң мүлкини ашкарә тартивелиш үчүн булаңчи җисманий күч қоллиниду (иштириветиду, уруветиду, жулқуп тартивалиду).

				Алдамчилиқ яки һелигәрлик – бирәвниң мүлкини еливелиш үчүн алдаш яки ишәнчисигә кириш йоли билән ят мүлүк һоқуқини егиләш. Ейтиш керәкки, һелигәрлик қилғанда алдаш усули мүлүкни субъектқа беришниң асасий сәвәви болуп һесаплиниду. Мүлүк җәбирләнгүчиниң әркидин ташқири елинса, бу мүлүкни җинайәтчигә «өз әрки билән бериш» дәп тәриплиниду.

				Қорқутуп тартивелиш – күч қоллиниш, башқиниң мүлкини йоқитиш яки бузуш ховупини төндүрүп, беришини тәләп қилиш.

				Қорқутуп тартивелиш вақтида җәбирләнгүчи яки униң йеқин-лирини яман көрситидиған мәлуматларниң ейтилиши вә уларниң мәнпийитигә зиян кәлтүрүши мүмкин башқиму мәлуматларни таритиш ховупини пәйда қилип мүлкини тартивелиш орун алиду.

							К. алдамчилиқ йол билән йеник ахча тепишни ойлайду. У Интернетта айрим сайт ечип, адәмләрни қол йетимлик баһада чәт әлгә дәм елишқа чақиришқа башлайду. Адәмләр бу мәлуматниң һәқиқий екәнлигигә көз йәткүзмәй, өз ахчисини бериду. К. гражданларниң ахчисини елип башқа шәһәргә кәтти. Алданған гражданлар полициягә әризә қилди. По-лиция хизмәтчилири К.ни тутти. Бу иш алдамчилиқ сүпитидә баһаланди.

							Наһийәлик сот П-ға мунасивәтлик Җинаий ишлар кодексниң 191-маддисиниң 2-тармиғи бойичә (җәбирләнгүчиниң һаятиға яки саламәтлигигә ховуплуқ әмәс күч қоллинип яки мошундақ күч қоллиниш ховупини төндүрүп булаш йәни башқиниң мүлкини очуқ ели-велиш) җинаий иш қозғиди.

							Сотта ениқланғандәк ичимлик ичкән, мәс болған П. 2017-ж. 10-июльда саат 15.00 да җәбирләнгүчиниң бирнәччә нәрсисини очуқ түрдә егиләвалған, шуниң билән биллә зорлуқ-зомбилиқ қилимән дәп қорқутқан. Шуниңдин кейин у еливалған нәрсиләрни елип, җинайәт орнидин йошурунған. Өзиниң мошу иши билән җәбирләнгүчигә 30 000 тәңгә көләмидә маддий чиқим кәлтүргән.

							Сот һөкүми билән П. җинаий ишлар кодексиниң 191-маддисиниң 2-тармиғи бойичә гунакар дәп тонулуп, униңға үч жил әркинлигидин айриш җазаси тайинланди. Җазасини җинаий атқуруш системисиниң оттура бехәтәр мәһкимисидә өтәш бәлгүләнди.

				Муәллиплик ва саһадаш һоқуқларға хилап-лиқ қилиш — бу муәллиплик вә саһадаш һо-қуқлар объектлирини қанунсиз пайдилиниш, шундақла сетиш яки қош муәллип болушқа мәҗбурлаш мәхситидә муәллиплик яки саһа-даш һоқуқ объектиниң (әсәр, китап, илмий әмгәк) контрафактлиқ нусхилирини сетивелиш, сақлаш яки тәйярлаштур.

				Қарақчилиқ — булап-талаш, зорлуқ-зомби-лиқ билән уруп қийнап, мүлүкни тартивелиш мәхситидә һуҗум қилиш. Қарақчилиқниң хо-вупи пәқәт мүлүкни булапла қоймай, һуҗумға дучар болған шәхсниң һаятиға, саламәтлигигә хәтәрлик зорлуқ-зомбилиқ, күч қоллиништин ибарәт.

				Шундақ қилип, мүлүк дөләт қоғдайдиған қәдрийәт яки байлиқ болуп һесаплиниду. Шәхсниң мүлкигә қарши җинаий һоқуқ бузуш-лар җәмийәткә ховуплуқ қилмиштин ибарәт. ҚҖ Конституциясидә елимиздә дөләтлик вә хусусий мүлүкдарлиқ етирап қилинған вә тәң һаләттә һимайә қилиниду дәп тәстиқләнгән. Мүлүкдарлиқ һоқуқи шәхсниң әң муһим иҗтимаий байлиғи болуп һесаплиниду. ҚҖниң Җинаий ишлар кодексида мүлүкдарлиққа қарши җинаий һоқуқ бузуш түрлири вә улар үчүн җаза чарилири атап көрситилгән.

					1.	Мүлүккә қарши қандақ җинаий һоқуқ бузушларни билисиләр? Ушшақ оғрилиқ дегән немә? 

					2. Қорқутуп мүлүкни тартивелиш һәққидә немә билисиләр? Һелигәрниң мәхсити қан-дақ? Һелигәрниң алдамчилиғиға дучар болмаслиқ үчүн немә қилиш керәк?

					3. Муназирә жүргүзүңлар. Һелигәрлик һәққидә өз ой-пикирлириңлар билән бөлүшүңлар.

					1-дәриҗилик мурәккәп тәпшуруқ. Йәккә ишләш. Җәдвәлни толтуруңлар. Һәрбир пункт астиға мүлүккә қарши җинайәтләрниң өзгичиликлирини көрситиңлар.

				
					Җинаий һоқуқ бузуш 

				

				
					Алаһидиликлири

				

				
					Оғрилиқ

				

				
					Булаңчилиқ

				

				
					Қарақчилиқ

				

				
					Һелигәрлик

				

					2-дәриҗилик мурәккәп тапшуруқ. Вәзийәтни муһакимә қилиңлар. 

					И.автобуста келиветип туюқсиз бир янфронни тепивалди. И.бу телефонни өзидә қалдурмақчи болди. И.ниң бу һәрикитидә қандақту бир җинайәт тәркиви барму?

					К.йеза егилиги йәрмәңкисидә арилап жүрүп, Т.ниң қолидики қара барсеткини көрүп, Т.ни иштириветип барсеткини униң қолидин жулувелип қечип кәтти. Мошу факт бойичә, ҚҖ ҖИКниң 188-маддиси бойичә (“Оғрилиқ”) соттин авалқи тәргәв иши башланди. Әйипкарниң һәрикити тоғра квалификацияләндиму? 

							Глоссарий

						

					

				

			

			
				
					• Қорқутуп тартивелиш вақтида җәбирләнгүчи яки униң йеқинлирини яман көрситидиған мәлуматларниң ей-тилиши вә уларниң мәнпийитигә зиян кәлтүрүши мүмкин башқиму мәлуматларни таритиш ховупини пәйда қилип, мүлкини тартивелиш орун алиду.

					•	Қарақчилиқ – пәқәт мүлүккә әмәс шәхсниң һаятиғиму ховуплуқ.

				§ 39. Ихтисадий паалийәт саһасидики җинаий һоқуқ бузушлар

				Ихтисаттики җинайәт миллий миқиястики муаммиға айланди. У җәмийәтниң һәм еги-лик, һәм иҗтимаий саһалирида йүз беридиған җәриянларға сәлбий тәсир йәткүзмәктә.

				Мошу җинаий һоқуқ бузушниң җәмийәткә ховуплиғи шуниңдин ибарәтки, у истимал-чиларниң, тиҗарәтчиләрниң қануний мәнпийәтлиригә қәст қилиду, дөләтниң ихтисадий паалийәтни рәтләш саһасидики мәнпийәтлиригә дәхил йәткүзилу. 

				Объектқа қарши тәрәп қилмиш қилиш билән тәриплиниду. Их-тисадий паалийәт саһасидики бир қатар җинайәтләрниң мукәррәр бәлгүси — у җәмийәткә ховуплуқ ақивәтләрдур. Ихтисадий паалийәт саһасидики җинайәтләрниң субъектлиқ тәрипи ғәрәзлик нийәттики һәрикәт үчүн әйиплиниш билән тәриплиниду. Субъектлиқ тәрәпниң муқәррәр бәлгүси — мотив вә мәхсәттур. ҚҖ Җинаий ишлар кодек-сида сәккизинчи бап ихтисадий паалийәт саһасидики җинаий һоқуқ бузушларға беғишланған. Улар — ихтисат саһасида қилинидиған һоқуққа қарши қилмишлардур. 

				Қануний тиҗарәтчилик паалийәтниң муқәррәр бәлгүси тиҗарәтчилик паалийәт субъектини дөләтлик ройхәткә елиш болуп һесаплиниду. Зөрүр болған әһвалларда бу паалийәт түри билән шуғуллинишқа мәхсус рух-сәтнаминиң (лицензияниң) болуши вә қанунға риайә қилиш йетәрликтур.

				Ихтисадий паалийәт саһасидики җинаий һоқуқ бузушлар — бу ихтисадий мәнпийәтләргә қәст қилишлар болуп, улар ихтисадий паалийәтни жүргүзүшниң бир қелиптики тәртивини лавазимлиқ яки башқа шәхсләрниң ғәрәзлик нийәттә бузушидин ибарәт.

				
					
							Қошумчә әхбарат

						Ихтисадий паалийәт саһасидики җинаий һоқуқ бузушларниң бәзибир түрлирини атап көрситимиз.

						ҚҖ ҖИКниң 231-маддиси: сахта ахчини яки қиммәт баһалиқ қәғәзләрни тәйярлаш, сақлаш яки сетиш.

						ҚҖ ҖИКниң 232-маддиси: сахта төләм карточкилирини вә башқа һесап һөҗҗәт-лирини тәйярлаш яки сетиш.

						ҚҖ ҖИКниң 234-маддиси: Ихтисадий контрабанда.

						ҚҖ ҖИКниң 244-маддиси: Гражданниң селиқ вә башқа бюджетқа төләйдиған мәҗбурий төләмләрни төләштин баш тартиши.

						ҚҖ ҖИКниң 247-маддиси: Қанунсиз мукапат пул елиш.

						Бу дәристә: 

						ихтисат саһасидики җинаий һоқуқ бузушларни қараштуримиз.

						Тирәк сөзләр:

					

				

			

			
				
					•	ихтисадий җинайәтләр

					•	ихтисаттики җинайәт

				Ихтисаттики җинайәтниң бәлгүлири:

				1. Тамагәрлик характери — пайда тепиш.

				2. Җинайәт кәспий паалийәт җәриянида қилиниду.

				3. Хелә чоң зиян йәткүзиду.

				4. Узақ, созулма характерға егә.

				Ихтисадий йөнилиштики җинайәтләр көпчилигиниң умумий бир бәлгүси бар: улар һәрқачан планлиниду, һәрқачан ғәрәзлик нийәттә қилиниду.

				Ихтисадий җинайәтләр қанунға қарши дәп етирап қилинған, улар гражданларға, карханиларға, дөләткә малийәвий зиян кәлтүриду. Бу җинаий һоқуқ бузушлар көпинчә херидарларни алдаштин вә қанунсиз тиҗарәтчилик паалийәт жүргүзүштин ибарәт.

					Ихтисат (грекчә — оikonimike) — егиликни жүргүзүш сәнъити, һүнири. Оқуш китаплирида бу аталғу “егилик” сөзиниң синоними сүпитидә пайдилинилиду. Сабиқ СССРниң җинаий ишлар қанунида узақ вақит униң баплириниң бири “Егилик җинайәтлири” дәп атилип кәлгән.

				ҚҖ Конституциясиниң 26-маддисиға мувапиқ һәрбир гражданниң тиҗарәтчилик паалийәтни әркин жүргүзүшкә һоқуқи бар. Қазақстан Җумһурийитиниң Конституцияси ихтисадий паалийәт әркинлигини капаләтләндүриду.

				Ихтисадий паалийәт саһасидики җинайәтләрниң җәмийәт үчүн ховуплиғи шуниңдин ибарәтки, шундақ қәст қилишлар нәтиҗисидә дөләт ихтисадиға яки ихтисадий паалийәт жүргүзүватқан субъектларға хелә чоң зиян йәткүзүлиши мүмкин.

				Ихтисадий паалийәт саһасидики һәрқандақ җинаий һоқуқ бузуш — қануний тиҗарәтчилик паалийәткә тосалғулуқ қилиш, сахта ахча яки қиммәт баһалиқ қәғәзләрни (акцияләрни) тәйярлаш яки сетиш, контра-банда яки селиқ төлимәслик вә б. дөләтниң ихтисадий мәнпийәтлиригә вә башқа ихтисадий паалийәт билән шуғуллиниватқан субъектларниң мәнпийәтлиригә қәст қилиштин ибарәттур.

				Ихтисадий һоқуқ бузушлар үчүн җинаий җавапкәрликни сот җинайәт-ниң еғир-йеник дәриҗисигә асаслинип бәлгүләйду. 

							А.техникини яхши билидиғанлиқтин, өз маһарити түпәйли тез бейип кетишни қарар қилди. Чүнки униң турақлиқ иши болмай, тапавити йәткүлүксиз еди. А.өзиниң принтерини пайдилинип, сахта банкнотиларни — тәңгиләрни тәйярлашқа башлиди. Шундақ қилип, А.өзиниң өйидә 10 миңлиқ, 20 миңлиқ купюриларда 1 млн. тәңгә тәйярлиди. Шуниңдин кейин ойлиған нийитини әмәлгә ашуруп болуп, әнди ахчини пайдилинип қанунсиз пайда тепиш үчүн дуканға барди. Дукан сетиқчиси А.бәргән купюрини тәкшүрәп көрди. Ахчини тәкшүрәш аппарати купюриниң сахта екәнлигини көрсәтти. Сетиқчи полициягә хәвәр қилип, А.тутқунға елинди. Мошундақ һәрикәт үчүн ҚҖ ҖИКниң 231-маддисида мүлкини мусадирә қилиш билән мусадирә қилмай, бәш жилғичә әркинлигидин айриш түридә җаза көздә тутулған.

				Әнди қанунсиз мукапат (пул, мүлүк вә б.) елиш түридики җинаий һоқуқ бузушниң тәр-кивини қараштуримиз. Буниңда дөләт органи-ниң хадимлири яки дөләтлик башқуруш функциялирини иҗра қилмайдиған дөләтлик тәшкилатниң хадимлириму субъект болуши мүмкин. Шундақла башқуруш функциялири-ни орунлимайдиған дөләтлик вә дөләтлик әмәс мәһкимилириниң хизмәтчилириму субъект-тур. Чүнки улар өз вәзиписи үчүн дөләттин мааш алсиму, бәзидә қанунсиз һәқ алиду. Мәси-лән, дохтурлар, муәллимләр, алий оқуш орунли-риниң оқутқучилири. Аһалиға хизмәт көрситиш саһасида пәйда болидиған җәмийәтлик мунасивәтләр; шундақла билим бериш, сода, мәиший, коммуналлиқ, медицинилиқ вә транспорт һәм аһалиға башқа хизмәт қилиш саһалиридики хизмәт көрситишкә бағлиқ җәмийәттә орниған тәртип объект болуп һесаплиниду.

				Җинайәтниң шу тәркивиниң объектқа қарши тәрипи аһалиға хизмәт қилиш саһаси хадимлириниң өзлириниң хизмәт вәзипилири даирисигә киридиған иш яки хизмәтни орунлап бәргәнлиги үчүн гражданлардин қанунсиз мукапат елишидин ибарәт. Қанунсиз мукапат дәп мүлүк характеридики (ахча, һәрхил товарлар, маддий қиммәт буюмлар вә б.) қанунсиз пайда тепишни ейтиду. Буниңда қанунсиз мукапатниң қачан елинғанлиғи — граждан үчүн у халиған иш-һәрикәт орунланғичиму яки орунланғандин кейинму әһмийәтлик әмәс. Шундақла қорқутуп, попуза қилип қанунсиз мукапат алғанлиқму җинаий җазалиниду (36-сүрәт).

				Қорқутуп, попуза қилип мукапат елиш — иш-һәрикәт үчүн һәқ төләшни уттур тәләп қилиштур. Буниңда гражданни әттәй шундақ әһвалға чүширидуки, у өзиниң қануний мәнпийәтлири үчүн зиянлиқ ақивәтләрниң алдини елиш үчүн мукапат төләшкә мәҗбур болиду.

				Мәсилән, әгәр бемар ахча бәрмисә, дохтур уни давалаштин баш тартиду. Бу әһвалда гәп әмәлий һәқсиз медицинилиқ ярдәм һәққидә болуватиду. 

				Шундақ қилип, ихтисадий паалийәт саһа-сидики җинаий һоқуқ бузушлар ихтисадий мәнпийәтләргә қәст қилишлардин ибарәт вә улар үчүн җинаий җаза бәлгүләнгән. Бу җинайәтләр лавазимлиқ яки башқа шәхс-ләрниң ихтисадий паалийәтни жүргүзүш тәртивигә ғәрәзлик нийәт билән хилаплиқ қилишидин ибарәт. Базар ихтисади әнди риваҗлиниш басқучида турған шараитта 

							Глоссарий

						

					

				

			

			
				
					•	Ихтисадий паалийәт саһасидики җинаий һоқуқ бузушлар — ихтисадий мәнипийәт-ләргә қәст қилиш

					• Ихтисаттики җинайәт — у карханиларниң вә гражданларниң ихти-садий мәнпийәтлиригә зиян кәлтүридиған, җәмийәткә ховуплуқ вә һоқуққа қарши һәрикәт

				

			

		

		
			
				
					36-сүрәт. Қанунсиз мукапат — пара алғини үчүн җазалиниш

				турақлиқниң муһим фактори — у ихтисадий системиниң барлиқ гражданларниң мунасип турмуш сүпитини тәминләп, уларниң өз қабилийитини әмәлгә ашуруш имканийитини бериш болуп һесаплиниду.

				Ихтисаттики җинайәт умумән дөләтниң тәрәққиятини астилитиду, барлиқ моҗут ихтисадий муаммиларни кәскинләштүриду, елимизниң ихтисадий бехәтәрлигигә ховуп туғдуриду.

					1. Ихтисадий һоқуқ бузушларға ениқлима берип, асасий бәлгүлирини атаңлар.

					2. Қандақ ихтисадий һоқуқ бузуш түрлири моҗут?

					3. Зиян, тиҗарәтчилик, җәриман чүшәнчилирини ечип көрситиңлар. 

					1-дәриҗилик мурәккәп тапшуруқ. Топларға бөлүнүп ишләш

				А. шәһәрдә икки бөлмилик пәтирини студентларға иҗаригә бәрди. А. студент-лардин һәр айда җәми 100 миң тәңгә һәқ елип турди. Лекин А. йәккә тиҗарәтчи сүпитидә ройхәткә турмиди вә әлвәттә, бюджетқа селиқ төлимиди. Бу вәзийәтни муһакимә қилиңлар. Буниңда җинаий һоқуқ бузуш бәлгүлири барму?

					2-дәриҗилик мурәккәп тапшуруқ. 

				Төвәндә кәлтүрүлгән сөз бирикмилиригә тоғра җавап тепиңлар (җәдвәлгә қараңлар).

				1. Ихтисадий һоқуқ бузушлар. 

				2. Ихтисаттики җинайәт. 

				3. Тиҗарәтчини ройхәткә елиш. 

				4. Ихтисадий контрабанда. 

				5. Қанунсиз мукапат елиш.

				
					Соал

				

				
					Җавап

				

				
					1. Қануний тиҗарәтчилик паалийитиниң бәлгүси

				

				
					2. Ихтисадий мәнпийәтләргә қәст қилиш

				

				
					3. Кархана вә гражданларниң ихтисадий мәнпийәтлиригә зиян кәл-түридиған қилмишлар

				

				
					4. Қанунсиз маддий мукапат елиш

				

				
					5. Евразиялик ихтисадий иттипақниң чегарисидин товарларни қанунсиз өткүзүш, баҗ селиғини төлимәслик

				

				§ 40. Җәмийәтлик бехәтәрликкә вә җәмийәтлик тәртипкә қарши җинаий һоқуқ бузушлар

				Җәмийәтлик бехәтәрлик вә җәмийәтлик тәртип. Бу чүшәнчиләр өз ара бағлинишлиқ. Җәмийәтлик тәртип — бу һәр хил җайларда хатирҗәмлик вәзийитини, гражданларниң лайиқ тәртип-һәрикитини тәминләйдиған җәмийәтлик мунасивәтләрниң бирикмисидур. 

				
					[image: ]
				

				
					[image: ]
				

				
					
						Бу дәристә: 

						җәмийәтлик бехәтәрликкә вә җәмийәтлик тәртипкә қарши җинаий һоқуқ бузушларни қараштуримиз.

				ҚҖ Җинаий ишлар кодексиниң 10-бабида җәмийәтлик бехәтәрликкә вә җәмийәтлик тәр-типкә қарши җинайәтләр үчүн җинаий җавап-кәрлик көздә тутулған. Мошу бапта 41 җинаий һоқуқ бузуш түри көрситилгән (ҚҖ ҖИК ниң 255–295-маддилири). Бу җинаий һоқуқ бузушлар ениқ бир адәмгә әмәс, бәлки умумән җәмийәтниң бехәтәрлигигә зиян кәлтүриду. 

				ҚҖ ҖИКниң 261-маддисини: «Гөрүгә елиш» маддисини қараш-туримиз.

				Гөрүгә елиш — бир яки бир нәччә шәхсниң әркинлигини қанунсиз вә күч қоллинип чәкләш. Бу қилмиш дөләтни, тәшкилатни яки граждан-ни қандақту бир һәрикәт қилишқа мәҗбурлаш мәхситидә қилиниду. Буниңда беваситә объект — адәмләр һаятиниң вә саламәтлигиниң бехәтәрлигидур. Объектқа қарши тәрәп — адәмни гөрүгә елиш вә уни тутуп туруштин ибарәт. Бу җинайәтниң субъектлиқ тәрипи уттур ғәрәзлик нийәт түридики әттәй қилинған һәрикәткә әйиплик болуш-тин ибарәт. 14 яшқа киргән шәхс җинайәт субъекти болуп һесап-линиду.

				Җинайәтчиләр терактларни уюштуруп, теч аһалини қорқутиду. Улар шундақ һәрикәтлири билән әлниң дөләтлик сәяситигә тәсир қилишқа уруниду. Терроризмға қарши күришиш дунияниң барлиқ әллири үчүн умумий зөрүрийәт болуп һесаплиниду, у бирлишип күч чиқиришни тәләп қилиду.

				
					
							Қошумчә әхбарат

						Җәмийәтлик бехәтәрликкә вә җәмийәтлик тәртипкә қарши җинайәтләрниң бәзи бир-лирини атап көрситимиз:

						ҚҖ ҖИКниң 255-маддиси: Терроризм акти 

						ҚҖ ҖИКниң 261-маддиси: Гөрүгә елиш

						ҚҖ ҖИКниң 268-маддиси: Бандитизм

						ҚҖ ҖИКниң 273-маддиси: Терроризм акти һәққидә ялған хәвәр бериш

						ҚҖ ҖИКниң 293-маддики: Хулиганлиқ (бузақилиқ)

						ҚҖ ҖИКниң 294-маддиси: Вандализм.

							Заманивий техника васитилири әлниң һәрқандақ җайидин, һәрқандақ телефон но-меридин хәвәрләшкәнни, һәтта “йошурун” номердин яки таксофондин хәвәрләшкәнни оңайла ениқлайду. Һошияр болушни, вә терроризм һәрикити һәққидә ялған хәвәр тарқатқанлар, пәвқуладдә һәм һоқуқ қоғдаш хизмәт орунлирини, уларниң өз ишидин диққитини чәткә бөлүп, һәқиқәтән тез ярдәм керәк болуватқанларға дәхил кәлтүрүп, бу хизмәт орунлириниң вақтини бошқа еливатқанлиқни унтумаслиқ керәк.

							Диққәт бөлүңлар!

						Тирәк сөзләр:

					

				

			

			
				
					• җәмийәтлик бехә-тәрлик

					• җәмийәтлик тәртип

				ҚҖ ҖИКниң 294-маддиси — “Вандализм” маддисини қараштуримиз.

				Көплигән жиллар давамида адәмләр мәдәнийәт ядикарлиқлирини әвлаттин-әвлатқа тапшуруп кәлмәктә. Бирақ, әпсуски, бу қәдрийәтләрни адәмләр ғәрәзлик билән бузиду яки йоқитиду. 

					Вандализм — адәмниң бузғунчилиқ иш-һәрикитиниң бир шәкли. “Вандализм” сөзи 455-жили Римни булап-талап, антик вә христиан мәдәнийитиниң нурғун ядикарлиқлирини вәйран қилған қедимий герман қәбилиси — вандалларниң на-мидин келип чиққан. Вандаллар алаһидә рәһимсизлиги билән пәриқләнгән. Улар муқәддәс җайларни вә ибадәтханиларни пәқәт вәйран қилипла қалмай, буни алаһидә хорлуқ билән қилишқа тиришқан.

				Вандализм — бу беналарни, башқа ин-шаәтләрни, тарих вә мәдәнийәт ядикарлиқ-лирини, дөләт қоғдайдиған тәбиий объектлар-ни һәрқандақ йезиқларни йезип, сүрәтләрни сизип булғаш яки җәмийәт мәнавиятини һақарәтләйдиған башқа һәрикәтләрни қи-лиш, шундақла транспорттики яки башқа җәмийәтлик орунлардики мүлүкни ғәрәзлик билән бузуш.

				Булғаш — мошу объектларға җәмийәт мәнавиятиниң асаслириға зит, мәзмуни вә мәнаси беәдәп йезиқларни йезиш (ибарә, сөз, шеир, мәтинләр вә б.) һәм сүрәтләрни селиш. Мошу җинаий һоқуқ бузуш тәркивини қараш-туримиз (48-схема).

							2001-ж. 11-сентябрьда террорчилар Дуниявий сода мәркизини толуқ вәйран қилди. Улар икки учақни оғрилап кетип, Дуниявий сода мәркизиниң бенасиға урул-ди. Рәсмий хәвәрләргә бенаән, 8900 адәм җараһәтлинип, 2993 адәм шу һуҗумдин һалак болди. Бу яхши планланған һәрикәт болуп, Америка хәлқини қорқутуш үчүн ойлаштурулған еди (37-сүрәт).

							2016-ж. Қазақстанда, Ақтөбә вә Алмута шәһәрлиридә икки ай ичидә террорлуқ һәрикәтләр йүз бәрди. Ақтөбидә бир топ җинайәтчиләр қурал сетиш дуканлириға вә һәрбий қисимға һуҗум қилди. Алму-тида қураллиқ җинайәтчи полиция хадимлириға һуҗум қилип, адәмләр һалак болди. Җинайәтчиләр тегишлиқ җазаланди. 

								37-сүрәт. АҚШтики Дуниявий сода мәркизиниң вәйран болуши

							Глоссарий

						

					

				

			

			
				
					• Җәмийәтлик бехәтәр-лик — шәхсниң, җәмийәтниң вә дөләтниң умумховуплуқ характердики ички хәтәрликләрдин һимайә қилиниш дәриҗиси

					• Җәмийәтлик тәртип — нормиларға риайә қи-лиш нәтиҗисидә қелип-лишидиған җәмийәтлик мунасивәтләр системи-си.

				48-схема

				Вандализм чоң маддий зиян кәлтүриду, сәлбий иҗтимаий, мәдәний вә мәнивий ақивәтләргә елип келиду. Миллий вә мәдәний мирасқа, тарихий қәдрийәтләргә һөрмәт билән мунасивәт қилишни, қанунға бой-сунуш тәртивини тәрбийиләш, вәтәнпәрвәрлик туйғусини йетилдүрүш җәмийәтлик тәртипкә әмәл қилишқа ярдәмлишиду.

				ҚҖ ҖИКниң 293-маддисини: “Бузақилиқ” маддисини қараштуримиз.

				Бузақилиқ (хулиганлиқ) — җәмийәтлик тәртипни алаһидә әшәддий һалда бузуш. У җәмийәтни очуқтин-очуқ һөрмәтлимәслик болуп, граж-данларға күч қоллиниш яки попуза қилиш, шундақла башқисиниң мүлкини йоқитиш яки бузуш, интайин қопал болуши билән пәриқ-линидиған беәдәп қилиқ көрситиш һәрикәтлири арқилиқ көрүниду. Мәсилән, җәмийәтлик тәртипни бузуш, башқа өткүзүлидиған аммивий чарә-тәдбирләргә дәхил йәткүзүш; кархана, мәһкимә, тәшкилат яки транспорт ишиға нуқсан кәлтүрүш. Мошу җинаий һоқуқ бузушниң тәркивини қараштуримиз (49-схема).

				49-схема

				Шундақ қилип, җәмийәтлик бехәтәрликкә вә җәмийәтлик тәр-типкә қарши җинаий һоқуқ бузушлар — бу шәхсниң, җәмийәтниң вә 

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

					
						
							Объект 

							җәмийәтлик тәртип, йәни җә-мийәттә қелиплашқан адәмләр оттурисидики өз ара мунасивәтләр системиси

						

					

					
						
							Субъект 

							16 яшқа киргән әқли-һоши җайида җисманий шәхс

							Объектқа қарши тәрәп

							җәмийәткә ховуплуқ, җәмийәтлик тәртипни бузуш, җәмийәтни һөрмәт-лимәслик һәрикәтләр

						

					

					
						
							Субъектлиқ тәрипи

							уттур ғәрәзлик нийәт билән қи-линған һәрикәт түри. Гунакар җәмийәтлик тәртипни бузиди-ғанлиғини чүшиниду вә уни ха-лайду. 

						

					

					
						[image: ]
					

					
						[image: ]
					

					
						
							«Бузақилиқ» җинайитиниң тәркиви (ҚҖ ҖИК ниң 293-маддиси)

							Объект 

							җәмийәтлик тәртип вә мәнавият нормилирини рәтләйдиған җә-мийәтлик мунасивәтләр

						

					

					
						
							Субъект 

							16 яшқа киргән җисманий шәхс

							Объектқа қарши тәрәп

							беналарни, башқа иншаәтләрни булғаш, җәмийәтлик транспортта, башқа җайларда мүлүкни бузуш.

						

					

					
						
							Субъектлик тәрипи

							уттур ғәрәзлик нийәт шәклидики әйип. Әйипкар тәртип бузуватқан-лиғини чүшиниду, шуни халайду.

							«Вандализм» җинайитиниң тәркиви (ҚҖ ҖИК ниң 294-маддиси)

				дөләтниң әң муһим мәнпийәтлириниң һимайә қилиниши шараитлириға чоң дәхил йәткүзидиған җәмийәт үчүн ховуплуқ қилмишлардур. ҚҖ Җинаий ишлар Кодексиниң 10-бабиға киргүзүлгән җинайәтләр қандақту бир ениқ адәмгә әмәс, бәлки умумән Қазақстан җәмийитиниң иҗтимаий мәнпийәтлиригә — униң һаят-паалийитиниң бехәтәрлигигә зиян кәлтүриду. 

					1. Җәмийәтлик бехәтәрликкә вә җәмийәтлик тәртипкә қарши җинайәт түрлирини көрситиңлар.

					2. “Вандализм” җинайитигә һоқуқий баһа бериңлар.

					3. Бузақилиқ дегән немә екәнлиги вә униң җәмийәт үчүн ховуплиғиниң қандақ екәнлиги һәққидә өз пикирлириңларни билдүрүңлар. ҚҖ ҖИКдин бузақилиқ үчүн җаза түрлирини тепиңлар.

					1-дәриҗилик мурәккәп тапшуруқ. Йәккә ишләш

				ҚҖ ҖИКниң 268-маддиси: “Бандитизм” бойичә җинаий һоқуқ бузуш һәрикитини қараштуруңлар. Мошу җинайәткә қарши күришиш ениқлимисини, бәлгүлирини вә усуллирини ечип көрситиңлар.

					2-дәриҗилик мурәккәп тапшуруқ. Муназирә

				Терроризмни қандақ сәвәпләр пәйда қилишини муһакимә қилиңлар. Терроризмға қарши қандақ күришиш керәк? Пикирлириңларни билдүрүңлар.

					3-дәриҗилик мурәккәп тапшуруқ. Мәсилини йешиңлар.

				Йеза мәктивиниң оқуғучиси 14 яшлиқ Әсқәр синипдашлири үстидин һәзил қилмақчи болди. У полициягә телефондин мәктәптә бомба қоюлған дәп хәвәрлиди. 100дин көп оқуғучи билән муәллим эвакуация қилинди. Полиция хадимлири ким-ниң бомба тоғрилиқ хәвәр қилғанлиғини дәрру ениқлиди.

				Әсқәргә қандақ җаза қоллинилиду? ҚҖ ҖИКға мураҗиәт қилиңлар. Мошундақ қилмиш үчүн әйипкарни қанчә яштин җавапкәрликкә тартиш мүмкин?

				§ 41. Аһалиниң саламәтлигигә вә мәнавиятқа қарши җинаий һоқуқ бузушлар

				Аһалиниң саламәтлигигә вә мәнавиятқа қарши җинаий һоқуқ бузушлар — бу аһалиниң саламәтлигигә вә җәмийәтниң мәнавиятиға қәст қилидиған ховуплуқ, әйип тақилидиған қилмишлардур. Аһалиниң саламәтлиги вә мәнавият — бу өз ара бағлинишлиқ чүшәнчиләр, шуңлашқа уларға қарши җинайәтләр Җинаий ишлар кодексиниң бөләк бабиға орунлаштурулған.

				Бу җинаий һоқуқ бузушлар ҚҖ ҖИКниң 11-бабида көрситилгән (296–316-маддилар).

						Бу дәристә: 

						аһалиниң саламәтлигигә вә манавиятқа қарши җинаий һоқуқ бузушларни қараштуримиз.

						Тирәк сөзләр:

					

				

			

			
				
					•	мәнавият

					•	аһалиниң саламәтлиги

					•	прекурсорлар

					•	наркотик маддилар

				ҚҖ Конституциясиниң 29-маддисида гражданларниң саламәтлигини сақлаш һоқуқи капаләтләндүрүлгән. Қазақстан Җумһурийитиниң гражданларниң саламәтлигини сақлаш тоғрилиқ Кодексида граждан-ларниң саламәтлигини сақлашниң һоқуқий, ихтисадий вә иҗтимаий асаслири бәлгүләнгән. Кодекста җәмийәтлик саламәтлик дегән чүшәнчә бар. Җәмийәтлик саламәтлик — у аһалиниң психикилиқ, җисманий вә иҗтимаий аман-есәнлиги ениқлимиси. У җәмийәтниң гражданларниң сағлам һаят тәрзигә әмәл қилиши бойичә күч чиқи-ришини әкис әттүриду. Бу тоғра тамақлиниш, ағриқ вә мәйип болуш профилактикиси, шундақла қоршиған муһитниң қолайсиз фактор-лириниң алдини елиш чарилиридин ибарәт.

				Гражданларниң саламәтлиги җәмийәтниң моҗут болуп тәрәққий қилишиниң вә униң системилириниң бир қелипта ишлишиниң кепи-лидур. Аһалиниң саламәтлигигә вә мәнавиятқа қарши җинайәтләрниң ховуплуғи — улар адәмләргә зиян кәлтүриду, җәмийәтниң мәнивий асаслириға вә умумән дөләткә дәхил йәткүзиду.

				Наркотик маддиларни өсмүрләргә сатидиған, йәни уларни җинаий паалийәткә җәлип қиливатқан (наркотикларни сетивалиду) чоң яштики шәхсләр қош җинайити бойичә җавапкәрликкә тартилиду.

				Адәм вә гражданниң һоқуқлири билән әркинликлири, пәқәт қанун билән, аһалиниң саламәтлигини вә мәнавиятни һимайә қилиш мәхситидә зөрүр болған дәриҗидила чәклиниши мүмкин (ҚҖ Конституциясиниң 39-маддиси).

				Мәнавият умуминсаний қәдрийәт, мәдәнийәт шәкли болуп һесап-линиду. Мәнавият — адәм вә башқа барлиқ җанлиқ нәрсиләргә (мәхлуқ-ларға) инсанийлиқ, ғәмхорлуқ билән қараш тәливи, адәмниң һоқуқлири билән әркинликлирини һөрмәтләштур. Мәнавиятқа хилаплиқ қилиш — җамаәтчилик пикрини көзгә илмаслиқ, адәмләрниң изгү-туйғулирини ашкарә һақарәтләш, һайванларни рәһимсиз қийнаш (38-сүрәт).

				Һайванларни рәһимсиз уруп-қийнаш охшаш җинаий һоқуқ бузуш-ни қараштуримиз (ҚҖ ҖИКниң 316-маддиси). У һайванни уруп-со-қуштин, узақ вақит ач қалдуруштин, һайван азаплинидиған илмий әмәс 

				
					
							Қошумчә әхбарат

						Наркотикларни қоллинишқа мунасивәтлик җинаий һоқуқ бузуш түрлирини көрситимиз:

						ҚҖ ҖИКниң 296-маддиси: Наркотик маддиларни, психотроплуқ маддиларни, уларниң аналоглирини, прекурсорларни сетиш мәхситисиз қанунсиз айлинимға селиш.

						ҚҖ ҖИКниң 299-маддиси: Наркотик, психотроплуқ маддиларни, уларниң аналог-лирини истимал қилишқа көндүрүш.

						ҚҖ ҖИКниң 302-маддиси: Наркотик, психотроплуқ маддиларни, уларниң аналог-лирини истимал қилиш үчүн мәхсус өй-җайларни уюштуруш яки уларни күтүп тутуш вә шундақ мәхсәтләр үчүн ханиларни бериш.

				тәҗрибиләр үчүн пайдилиништин ибарәт. Бу җинайәтниң җәмийәткә ховуплиғи шуниңдин ибарәтки, һайванларға рәһимсизлик көрситиш гражданларда җанлиқ мәхлуқларниң азаплинишиға бепәрва қарашниң шәкиллинишигә сәвәп болиду. Бу болса сәлбий ақивәтләргә елип ке-лиду.

				Мошу җинаий һоқуқ бузуш тәркивини қараштуримиз (50-схема).

				50-схема

				Әнди ҚҖ ҖИКниң 313-маддисини: “Рәһимсизлик вә зорлуқ-зомби-лиққа сиғинишни тәрғип қилидиған әсәрләрни қанунсиз тарқитиш” маддисини қараштуримиз. Гәп рәһимсизлик вә зорлуқ-зомбилиққа сиғинишни кино һәм видеоматериаллири, шундақла аммивий характер-

							Объект 

							җәмийәт мәнавияти

						

					

					
						
							Субъект 

							16 яшқа киргән әқли-һоши җайида җисманий шәхс

							Объектқа қарши тәрәп

							Һайванатларға яманлиқ қилиш, рәһимсизлик нийәттә, ғәрәзлик усулни пайдилинип яки камаләткә толмиғанларниң көзичә уларниң өлүмигә яки җараһәтлинишигә әкәлгән һәрикәтләр. 

						

					

					
						
							Субъектлиқ тәрипи

							уттур ғәрәзлик нийәт.

							«һайванларни рәһимсиз уруп-қийнаш» җинайитиниң тәркиви (ҚҖ ҖИКниң 316-маддиси)

							Т. бир ишт һавшуватқанда, бузақилиқ нийәттә йеқинлап келип, иштқа таш етип уруп қийниған. Сот бузақиға мәмурий вақитлиқ қамақ җазасини тайинлиған.

					38-сүрәт. Иштни уруп-соқуш

				дики башқа әсәрләр арқилиқ тәрғип қилиш һәққидә болуватиду. Бо-лупму Интернет арқилиқ тәрғип қилиш хәтәрлик болуп һесаплиниду. Мошундақ тәрғибаттин көпирәк балилар психикиси зәрдап чекиду.

				Төвәндики схемида мошу җинаий һоқуқ бузуш тәркивиниң элемент-лири көрситилгән (51-схема). 

				51-схема

				Шундақ қилип, аһалиниң саламәтлигигә вә мәнавиятқа қарши җинаий һоқуқ бузушлар көплигән адәмләрниң саламәтлигигә, җәмийәт-ниң мәнивий асаслириға вә умумән дөләткә зиян кәлтүриду яки зиян йәткүзүш ховупини пәйда қилиду. Гражданларниң саламәтлиги җә-мийәтниң моҗут болуп тәрәққий қилишиниң вә униң системилириниң бир қелипта ишлишиниң кепилидур.

				Болупму наркотик маддиларни қанунсиз пайдилинишқа, сақ-лашқа, тошушқа вә сетивелиш-сетишқа бағлиқ җинайәтләр алаһидә ховуплуқтур. Наркотикларни пайдилиниш адәмниң саламәтлигини хәтәрлик дәриҗидә бузиду.

				Аһалиниң саламәтлиги дөләтниң бир қелипта ишләп риваҗли-нишиниң муһим шәрт-шараитиниң бири болуп һесаплиниду. Адәмләрниң саламәтлиги билән мәнавият җәмийәт һаятиниң зөрүр элементлири болуп, уларға дөләтниң һимайиси тәләп қилиниду. Шуниңға бағлиқ дөләт аһалиниң саламәтлигини вә мәнавиятни һоқуқий васитиләр һәм усуллар билән қоғдашни өзиниң вәзиписи дәп билиду. ҚҖниң Тунҗа Президенти — Әлбеши Н.Ә.Назарбаевниң Мәктүбидә (“Қазақстан–2050”) наркотикларниң җәмийәткә ховуплиғи түпәйли уларни елип ке-лип тарқатқанлиқ үчүн җинаий җавапкәрликни күчәйтиш зөрүрлиғи атап көрситилгән.

							Объект 

							җәмийәт мәнавияти

						

					

					
						
							Субъект 

							16 яшқа киргән шәхс

							Объектқа қарши тәрәп

							рәһимсизлик вә зорлуқ-зомби-лиққа сиғинишни тәрғип қили-диған кино вә видеоматериал-лирини вә башқа әсәрләрни қанун-сиз тәйярлаш, тарқитиш, реклама қилиш, көрситип намайиш қилиш түридики паал һәрикәтләр.

						

					

					
						
							Субъектлиқ тәрипи

							уттур ғәрәзлик нийәт. Шәхс бу һә-рикитиниң җинайәт екәнлигини билиду вә әмәлгә ашурушни халайду

							«Рәһимсизлик вә зорлуқ-зомбилиққа сиғинишни тәрғип қилидиған әсәрләрни қанунсиз тарқитиш» җинайитиниң тәркиви (ҚҖ ҖИК ниң 313-маддиси)

							Глоссарий

						

					

				

			

			
				
					•	Наркотиклар — психо-троплуқ яки наркотик маддилири сүпитидә классификацияләнгән өсүмлүкләр, маддилар яки препаратлар. Улар аһалиниң саламәтлиги үчүн наһайити ховуп-луқтур.

					1.	Аһалиниң саламәтлигигә вә мәнавиятқа қарши җинайәт түрлирини атап көрси-тиңлар. Улар қандақ зиян кәлтүриду?

					2. Мәнавият, әхлақ чүшәнчилирини изаһлаңлар. Улар һоқуқ үчүн қандақ әһмийәткә егә?

					3. ҚҖ Конституциясиниң 29-маддисини оқуп, гражданларниң саламәтлигини сақлаш һоқуқини ким капаләтләндүриду? — дегән соалға җавап бериңлар.

					2-дәриҗилик мурәккәп тапшуруқ. Топларға бөлүнүп ишләш. Наркотикларниң зийини тоғрилиқ көрсәтмини оқуп, адәмниң немә үчүн наркотик васитилирини қоллинидиғанлиғини муһакимә қилиңлар. Адәмни мошу һалакәтлик қәдәмгә немә дәвәт қилиду? Яшларниң наркотикларни қолланмаслиғи үчүн қандақ чариләрни тәклип қилисиләр. Өз пикирлириңларни билдүрүңлар. 

					

				9-бап. Коррупциялик һоқуқ бузушлар үчүн җавапкәрлик

				§ 42. Коррупциялик һоқуқ бузушлар чүшәнчиси вә бәлгүлири

				Коррупция вә униң түрлири. Коррупция — сәясәт яки дөләт башқуруши саһасидики җә-мийәткә ховуплуқ һадисә. Коррупция — у һа-кимийәт вәкиллириниң өз хизмәт мәртивисини ғәрәзлик нийәттә пайдилинип мүлүкни вә мүлүккә бағлиқ әмәс башқа байлиқни, һәр-қандақ шәкилләрдики үстүнлүкләрни, әвзәл-ликләрни қанунсиз елиши, шундақла башқиларниң һакимийәт вәкиллиригә пара берип пайдилинишидур.

				Башқичә ейтқанда, коррупция — у дөләт функциялирини шәхсий мәнпийәттә пайдилиниш. Коррупциялик һоқуқ бузуш — у беваситә 

						Бу дәристә: 

						коррупция вә коррупциялик һәрикәт чүшәнчилирини, коррупциялик һоқуқ бузуш алаһидиликлирини қараштуримиз.

					

				

				
					
						
								

						

					

					
						
							Наркотиклар қандақ зиян кәлтүриду?

							Барлиқ наркотиклар өз тәбиити бойичә оға болуп һесаплиниду. Улар әзаларниң вә тоқулмиларниң пүткүл системисини, мәркизий әсәб системисини, мейини, җинислиқ системини, беғир вә бөрәкни зәхмиләйду.

							Һәтта саламәтлиги яхши, мустәһкәм адәмләр наркотиклар-ни дайим қолланса, он жилдин ошуқ яшимайду. 

						

					

					
						
							Наркотикниң зийини тоғрилиқ көрсәтмә

						Тирәк сөзләр:

					

				

			

			
				
					•	коррупция

					•	һакимийәт вәкили

					•	коррупция көрүнүшлири

					•	коррупциялишиш

				коррупциягә бағлинишлиқ яки коррупциягә шараит яритидиған һәрикәт яки һәрикәт қилмаслиқ болуп, у қанунда бәлгүләнгән мәмурий, җинаий җавапкәрликкә елип келиду.

					Коррупция дөләт билән биллә пәйда болған. Коррупция һәрқачан шәхсий мәнпийәткә йетиш үчүн һакимийәт өзини вә униң усуллирини қоллиниш мүмкинчилиги билән бағлинишлиқтур. Һазирқи вақитта гәп, коррупция дәриҗисини төвәнлитиш, коррупциялик һоқуқ бузушлар санини азайтиш һәққидә болмақта.

				Төвәндики схемида коррупция түрлири көрситилгән (52-схема).

				52-схема

					Коррупциялик һәрикәт — лавазимлиқ вакаләтлирини атқурушқа бағлиқ һоқуққа қарши һәрикәт. Коррупциялик һәрикәтниң асасий рәғбити — һакимийәттики вакаләтлирини пайдилинип, ихтисадий пайда елиш мүмкинчилиги. Уни тохтитип турғучи асасий фактор — паш болуш вә җазалиниш хәтәрлигидур.

				Коррупциялик һәрикәт шәкиллири. Тәтқиқатчилар коррупциялик һәрикәтниң мону шәкиллирини бөлүп көрситиду: парихорлуқ, непо-тизм (туққанчилиқ), қорқутуп-попуза қилип тартивелиш, фаворитизм, протекционизм, лоббизм, имтиязлиқ кредитларни, буйрутмиларни бе-риш, җәмийәтлик ресурсларға қол йәткүзүш үчүн шәхсий алақилирини пайдилиниш вә б.

				Фаворитизм (favor — рәһимдиллиқ) — хизмәттә ишқа дәхил йәткүзүп яхши көридиған адимигә башқилар үчүн адаләтсиз, йеқин ғәмхор болуш.

				Непотизм (йеқин туққанчилиқ) (nepotis — нәврә, җийән) — кәспий сүпәтлиридин қәтъий нәзәр, уруқ-туққанлириға яки достлириға им-тияз, артуқчилиқларни беридиған фаворитизмниң бир түри (мәсилән, ишқа, хизмәткә алғанда). 

				Протекционизм — (protectio — пана болуш) — непотизмға қариғанда хелә кәң чүшәнчә. Буниңда мәлум бир лавазимда ишләшкә лайиқму, әмәсму — униңға қаримай, йеқинлири вә достлириға яхшилиқ қилиш.

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

					
						
							Коррупция түрлири

						

					

					
						
							Аддий гражданлар вә әмәлдарларниң өз ара һәрикити арқилиқ пәйда болиду. Бу — лавазимлиқ шәхскә вә униң аилә әзалириға гражданларниң һәрхил соғиларни бериши вә хизмәтләрни қилиши

						

					

					
						
							Һакимийәт вә бизнес вәкиллири-ниң өз ара һәрикити нәтиҗисидә пәйда болиду. Мәсилән, дөләт буй-рутмисини тәхсим қилиш, тен-дерлар өткүзүш. Буниңда бюджет ахчисини аффиллашқан (һа-кимийәттикиләрниң йеқинлири башқуридиған) ширкәтләргә бөлүп бериш йүз бериду

						

					

					
						
							Алий һаки-мийәт системи-сида моҗут вә һакимийәт бешида турған топларға бағлиқ-тур

				Лоббизм (lobby — яндаш дәлиз) — хусусий вә җәмийәтлик тәшкилатлар — сәясий партияләр, кәспий иттипақлар, корпорацияләр, тиҗарәт-чиләр иттипақлириниң (қисим көрситиш топ-лири дәп аталмишлар) парламентниң қарар қобуллаш җәрияниға тәсир қилиш механизми.

				Коррупцияни төвәндики асаслар бойичә классификацияләш мүмкин:

				Көрүнүш саһалири бойичә: ихтисадий — сода, ихтисат даирисидә; сәясий — дөләт баш-қуруши саһасида, умумән сәясәт саһасида; экология саһасида;

				Субъектларниң мәртивиси бойичә (ким кор-рупциялик һәрикәт қилиду): дөләтлик (бюро-кратик) коррупция (дөләт әмәлдарлири, һәрхил дәриҗидики дөләт хизмәтчилири); коммерция-лик (фирмилар менеджерлири, тиҗарәтчиләр); сәясий әрбаплар коррупцияси;

				Коррупциялик мунасивәтләрниң мәркәз-лишиш дәриҗиси бойичә — мәркәзләшмигән (һәрбир пара бәргүчи өз тәшәббуси билән һәрикәт-линиду); мәркәзләшкән — “төвәндин җуқури — коррупция (пара бериш-елиш; товән турған әмәлдардар дайим жиғиду вә бөлүшиду, жуқури турғанларға жиғип бериду); мәркәзләшкән — “жуқуридин төвәнгә — коррупция” (жуқури дәриҗилик әмәлдарлар дайим елип жиғидиған пара пул қисмән қаримиғидикиләргиму берилиду);

				Коррупциялик алақиларниң болуп туруши дәриҗиси бойичә: вақти-вақтида (эпизодлуқ), системилиқ (институтлиқ) вә клептократия — һакимийәттики мунасивәтләрниң аҗралмас компоненти — тәркивий қисми сүпитидики коррупция;

				Коррупциялик алақилириниң түри бойичә: тикидин (вертикаллиқ) (башлиқ — униңға беқинишлиқ шәхс), тоғрисидин (горизонталлиқ) — бир дәриҗидики шәхсләр билән қурулмилар оттурисида;

				Қилмиш, һәрикәт түри бойичә — пара бериш-елиш, бир-биригә хизмәт қилиш, шундақла башлиқлириниң ғәмхорлуғи, өз ара достлуқ вә туққанчилиқ.

				Коррупцияниң сәвәплири: аһалиниң турмуш дәриҗисиниң төвән болуши, дөләт хизмәтчилириниң маашиниң азлиғи, гражданларниң әхлақ сәвийәсиниң төвәнлиги, җазаланмаслиқ, җәмийәтниң парихорлуқ фактлириға юмшақ көзқарашта болуши.

				Коррупциялик һоқуқ бузушларниң бәлгүлири: 

					•	Коррупция — һаки-мийәт вәкиллириниң шәхсий мәнпийәтлири үчүн, шәхсий пайда вә әвзәлликләр елиш үчүн дөләтлик функциялири-ни қанунсиз пайдили-ниши.

					•	Коррупциялик һоқуқ бузушлар — корруп-циягә бағлиқ қанунсиз һәрикәтләр.

					•	Һакимийәт вәкили — қанунда бәлгүләнгән тәртиптә башқуруш вакаләтлиригә егә дөләт хизмәтчиси.

					•	Коррупциялишиш — һакимийәт әһвалиниң тәриплимиси. Буниңда барлиқ һакимийәт тармақлири өз ара бағлинишқан вә хиз-митини пайдилинип, шәхсий пайда елишқа интилиду. 

				Объектлар — дөләт хизмитиниң вә дөләтлик башқурушниң мән-пийәтлири, қанун қоғдайдиған җәмийәтлик мунасивәтләр.

				Һоқуқ бузуш субъектлири — дөләт функциялирини орунлашқа вакаләтлик шәхсләр билән уларға тәңләштүрүлгән шәхсләр.

				Улар — дөләт вә йәрлик өзини-өзи башқуруш органлириниң, ҚҖ Қураллиқ күчлириниң вә башқа һәрбий қисимлар билән әскәрләрниң лавазимлиқ шәхслири, шундақла җавапкәрлик дөләт хизмитидики шәхсләр. Улар шундақла парламент, мәслиһәтләрниң депутатлири, судьялар, барлиқ дөләт хизмәтчилири, шундақла дөләт функциялирини орунлашқа вакаләтлик шәхсләр. 

				Алаһидә тәкитләш лазимки, лавазимлиқ шәхсләргә вә башқа дөләт хизмитини орунлашқа вакаләтлик шәхсләргә яки уларға тәңләш-түрүлгән шәхсләргә пара берип, қанунсиз рәвиштә һәрхил имтиязлар-ни һәм башқа мүлкий әвзәлликләрни алидиған җисманий вә юридик шәхсләр коррупциялик һоқуқ бузуш субъектлири болуши мүмкин.

				Объектқа қарши тәрәп — һәрикәт яки һәрикәт қилмаслиқ. Бу җәмийәткә ховуплуқ болуп, чоң зиян кәлтүриду, шундақла һәм сәясий, һәм маддий дәхил йәткүзиду, җәмийәтниң иҗтимаий қәдрийәтлиригә, асаслириға нуқсан кәлтүриду.

					Пара елиш, пара бериш, лавазимлиқ вакаләтлирини сүйистимал қилиш корруп-циялик һоқуқ бузушларниң әң көп тарқалған түрлири болуп һесаплиниду.

				Субъектқа бағлиқ тәрәп. Мәхсити — қанунсиз мукапат яки башқа пай-да елиш. Әйип — уттур ғәрәзлик нийәт. Әйипкар шәхс өзи қиливатқан һәрикәтниң яки һәрикәт қилмаслиқниң җәмийәткә хәтәрлигини вә қанунсизлиғини чүшиниду, бирақ униң шундақ болушини халайду.

				Коррупциялик һоқуқ бузуш субъектлири интизамлиқ, мәмурий, җинаий җавапкәрликкә тартилиду. Бу ҚҖ ҖИКда, ҚҖ МҺБтКта, ҚҖниң “Дөләт хизмити тоғрилиқ” қанунда көздә тутулған. Әгәр 16 яшқа киргән җисманий шәхс пара бәрсә, уму пара бәргүчи субъект болуп һесаплиниду. 

					Дөләт хизмәтчилири һечбир әһвалда коррупциялик һәрикәтләргә йол қоймаслиғи лазим вә униңға қарши барлиқ мүмкин болған усуллар билән күришишкә вәзипилик. Дөләт хизмәтчилири өзлири ишләватқан органниң рәһбәрлиригә өзлиригә мәлум болған коррупциялик һоқуқ бузуш әһваллири һәққидә дәрру хәвәр қилиши лазим (ҚҖниң “Дөләт хизмити тоғрилиқ” қануниниң 10-маддиси).

				Дөләт хизмәтчисиниң өзиниң хизмәт вәзипилирини орунлиған вақиттики ташқи көрүниши дөләт аппаратиниң абройиниң мустәһкәм-линишигә ярдәмлишиши, рәсмийәт, вәзминлик, сәрәмҗанлиқ хусу-сийәтлири билән пәриқлинидиған, умум қобулланған иш услубиға мувапиқ болуши лазим.

				Шундақ қилип, коррупция һәрқачан һакимийәт билән, шундақла һакимийәткә тәсир қилиш мүмкинчилиги билән бағлинишлиқтур. 

				Қанунда дөләт хизмәтчилиригә жуқури тәләпләр қоюлған. Бу тәләпләр 2015-ж. 18-ноябрьдики ҚҖниң “Коррупциягә қарши күришиш тоғрилиқ” қанунида, ҚҖниң 2015-ж 23-ноябрьдики “Дөләт хизмити тоғрилиқ” қанунида әкис әттүрүлгән.

					1. Коррупцияниң қандақ түрлирини билисиләр?

					2. Коррупциялик һоқуқ бузуш чүшәнчисини вә униң бәлгүлирини ечип көрситиңлар.

					1-дәриҗилик мурәккәп тапшуруқ. Йәккә ишләш. “Коррупцияниң сәлбий ақивәт-лири” мавзусида презентация тәйярлаңлар. Төвәндики схемини дәптәрдә давам-лаштуруп толтуруңлар.

								Коррупцияниң сәлбий ақивәтлириниң асасий топлири

					2-дәриҗилик мурәккәп тапшуруқ. Топларға бөлүнүп ишләш.

				АӘВниң материаллирини үгиниш асасида коррупциягә қарши күришиш бойичә ихтисадий, һоқуқий, сәясий характердики чариләрни әмәлгә ашуруш қандақ жүргүзүлүватқанлиғи һәққидә ейтип бериңлар.

				Бу чариләр:

				• Дөләт хизмәтчилириниң маддий паравәнлигини көтириш;

				• Гражданларниң коррупциягә мунасивәтлик мәнивий мәвқәсини шәкилләндүрүш;

				• Һоқуқ қоғдаш органлири хадимлириниң кәспийлигини ашуруш;

				• Дөләт хизмәтчилириниң әхлақий турақлиғини көтириш;

				• Дөләт хизмәтчилириниң киримини вә қанунийлиғини реал назарәт қилиш.

				§ 43. Коррупциялик һоқуқ бузуш түрлири

				Коррупциялик һоқуқ бузушлар, уларниң түрлири. Қазақстан Җумһурийитиниң Җинаий ишлар кодексида коррупциялик һоқуқ бузуш-лар түрлири көрситилгән вә җинайәтләрниң 11 тәркиви бөлүп алаһидә тәкитләнгән. Әмәлиятта барлиқ коррупциялик җинаий һоқуқ бузушлар 

						Бу дәристә: 

						коррупциялик һоқуқ бузушларниң әң көп учришидиған түрлири һәққидә билимиз.

					•	коррупция

					•	пара

					•	хизмәт бабини сүйис-тимал қилиш

				җинайәт дәп тонулған, йәни улар җәмийәт үчүн ховуплуқ; дөләткә, җәмийәткә, шәхскә еғир зиян кәлтүриду дәп етирап қилинған. Шуниңға мувапиқ җәриман, түзитиш ишлири, әркинлигини чәкләш, әркинлигинидин айриш, мүлкини мусадирә қилиш охшаш җаза түрлири қоллинилиши мүмкин.

				Коррупциялик һоқуқ бузушлар шундақла ҚҖниң Мәмурий һоқуқ бузуш тоғрилиқ кодексидиму көрситилгән вә алтә җинайәт тәркиви бөлүп, айрим тәкитләнгән. 

				Шундақ қилип, коррупция һәр қачан һакимийәт билән яки һакимийәткә тәсир қилиш мүмкинчилиги билән бағлинишлиқ, шуңлашқа қанунда дөләт хизмәтчилиригә җуқури тәләпләр қоюлған. Бу тәләпләр 2015-ж. 18-ноябрьдики ҚҖниң “Коррупциягә қарши күришиш тоғрилиқ” қанунида, ҚҖниң 2015-ж. 23-ноябрьдики Дөләт хизмити тоғрилиқ” қанунида, 2011-ж. 6-ноябрьдики ҚҖниң “Һоқуқ қоғдаш хизмити тоғрилиқ” қанунида көрситилгән. 

				Әң көп учришидиған бу җинайәтләрниң тәркивини қараштуримиз. У — пара елиш вә бериш, лавазимлиқ вакаләтлирини сүйистимал қилиш.

				Пара — адәм әмәлдарға бирәр хизмитини қилип бәргәнлиги үчүн беридиған ахча яки қиммәт нәрсә.

				Пара елиш — әң ховуплуқ лавазимлиқ җинайәтләрниң бири. Пара елишниң маһийити шуниңдин ибарәтки, лавазимлиқ шәхс өзиниң хиз-митини пайдилинип яки лавазимиға бағлинишлиқ башқа шәхсләрдин қанунсиз маддий мукапат (соға) алиду.

				Пара бериш — лавазимлиқ шәхсниң қануний яки қанунсиз һәрикәт қилиши (қилмаслиғи) үчүн адәм шәхсән өзи яки васитичи арқилиқ униңға пара бериши яки шундақла қандақту бир әвәзллик елиш, шу җүмлидин хизмитидә өзигә умумән ғәмхорлуқ қилиши, кәң көңүл болуши үчүн маддий соға, ахча бериши.

					Пара түрлири:

					•	Нәрсә яки ахча, шу җүмлидин чәт әл валютиси, башқа қиммәт баһалиқ буюмлар, акцияләр, озуқ-түлүк, санаәт товарлири, қозғалмас мүлүк вә б.

					•	Пара алғучиға мүлкий характеридики хизмәтләрни көрситиш (һәқсиз), шундақла очуқтин-очуқ әң төвән баһада товар сетиш. Мәсилән, санаториягә, туристлиқ йоллан-миларни һәқсиз бериш, лавазимлиқ шәхсниң оюн-тамашә чиқимлирини көтириш, җөндәш, қурулуш ишлирини қилиш вә б.

					•	Париниң йошурун шәкли — бу пара алғучиға мүлкий характердики башқа пай-да кәлтүрүш. Мәсилән, қәризини кәчүриветиш, униң башқисиға қәрзини төләш, соттин мүлкий характердики тәләп-әризини қайтурувелиш, бирәр нәрсини пай-дилинип турушқа һәқсиз (бекарға) бериш, кредитни имтиязлиқ шәртләрдә елип бериш, иҗарә һәққини төвәнлитиш, банк қәризи үчүн пайиз мөлчәрини азайтиш, хусусийлаштуруватқан вә башқа мүлүкниң нәрқини төвәнлитиш вә б.

				Пәқәт дөләт хизмәтчилири, лавазимлиқ шәхсләр яки уларға тәң-ләштүрүлгән шәхсләр пара елиш субъекти болуши мүмкин. 16 яшқа киргән шәхс пара бәргүчи субъект болуп һесаплиниду. 

							Глоссарий

						

					

				

			

			
				
					•	Коррупциялик һоқуқ бузуш — коррупциягә бағлиқ яки униң үчүн шараит яритидиған һоқуққа қарши һәри-кәтләр.

					•	Пара — адәм әмәл-дарға хизмити үчүн беридиған пул яки мүлүк.

					•	Лавазимлиқ вакаләт-лирини сүйистимал қилиш — шәхсниң өзиниң хизмитини пай-да вә әвзәлликләрни елиш үчүн пайдилини-ши.

				

			

		

		
			
				Бәзибир әһвалларда қиммәт буюмларни, мүлүккә һоқуқларни, башқа имтиязларни елиш мәхсус келишилмигән болсиму, бирақ җинайәткә қатнашқучилар пара бәргүчиниң мәнпийәтлирини қанаәтләндүрүш мәхситидә бериливатқанлиғини билип туруп алған әһвал-лардиму бу пара елиш яки бериш дәп тепилип, әйипкарлар җазалиниду. Лавазимлиқ шәхсниң, қаримиғидики адәмләрдин яки өзиниң хизмәт вакаләтлиригә қисмән беқинидиған башқа шәхсләрдин уларға ғәмхорлуқ қилғини үчүн, ишта кәң пеил болғини үчүн, өзиниң сала-һийитидики мәсилиләрни тегишлик һәл қилип бәргәнлиги үчүн ахча яки башқа қиммәт буюм-ларни елишиму пара болуп һесаплиниду.

				Хизмәттә қаримиғидики шәхскә ғәмхорлуқ қилиш — җүмлидин бәлгүләнгән тәртипкә хилаплиқ қилип уни асассиз жуқури лавазимға тайинлаш, рәғбәт-ләндүрүш үчүн мукапатларни, төләмләрни елиш тизимиға киргүзүш әһваллиридиму өз әксини тапиду.

				Хизмәттә кәңчилик қилиш — назарәт қилғучи яки тәкшүргүчи органниң лавазимлиқ вәкилиниң пара бәргүчиниң хизмәттики хилап-лиқлириға җавапкәрлик чарилирини қолланмаслиққа келишип, пара елип көз жумушидур.

				Парихорлуқ һәрикитидә васитичилиқни пара бериш вә елиш-тин бөлүп қараш керәк. Пара алғучиға вә пара бәргүчигә, уларниң парихорлуқ келишимгә келишигә ярдәмлишидиған шәхс васитичи болуп һесаплиниду.

				Шундақ әһваларму болидуки, шәхс — васитичи пара бәргүчидин ахча яки башқа қиммәт буюмларни гоя лавазимлиқ шәхскә пара сүпитидә бериш үчүн елип, бирақ уларни әмәлийәттә бәрмәй өзигә еливалиду. Мундақ һаләттә васитичиниң бу һәрикити һелигәрлик сүпитидә клас-сификациялиниду.

				Әгәр пара елишқа икки яки униңдин көп субъект қатнашса (бу җинайәтни бирлишип әмәлгә ашурушқа алдин-ала келишкән болса), па-рини бир топ шәхсләр алдин-ала тил бириктүрүп алди дәп һесаплиниду.

				Лавазимлиқ вакаләтлирини сүйистимал қилиш — бу өзигә яки башқа шәхсләр үчүн яки тәшкилатлар үчүн пайда, әвзәлликләрни елиш мәхситидә яки башқа шәхсләргә, тәшкилатларға зиян йәткүзүш мәхситидә лавазимлиқ шәхсниң өз хизмәт вакалитини, хизмәт мән-пийәтлиригә хилаплиқ қилип, пайдилиништур.

				Бу җинайәтниң объекти — дөләт һакимийитиниң барлиқ тармақ-лириниң — қанун чиқириш, сот, иҗраий тармақлири дөләтлик 

				хизмәт органлириниң, шундақла йәрлик өзини-өзи башқуруш орган-лириниң башқуруш тәртивигә, бир қелипта ишлишигә, дөләт хизмити мәнпийәтлиригә қәст қилиш болуп һесаплиниду.

				Бу әһвалда җинайәтниң мотиви өзигә яки башқа шәхсләр билән тәшкилатларға пайда вә әвзәлликләрни елиштин ибарәт. Лавазимлиқ вакаләтлирини сүйистимал қилиш һәрикәт қилиш яки һәрикәт қил-маслиқ түридиму йүз бериши мүмкин. Униң үстигә шуни тәкитләш зөрүрки, шәхс бу һәрикәтни пәқәт өзиниң хизмәт орни түпәйли әмәлгә ашуруши мүмкин. Һәрикәт қилмаслиқ дәп лавазимлиқ шәхсниң өз хизмәт вәзипилирини орунлимаслиғини ейтиду.

				Юридик шәхскә йәткүзүлгән зиян ишниң, мәһсулатни ишләп-чиқиришниң тохтап қелиши, тәшкилатниң бир қелипта ишлишигә тосалғулуқ қилиш нәтиҗисидә мошу юридик шәхс паалийитиниң тамамән тохтишидин ибарәт.

				Коррупциялик һоқуқ бузушни қанунсиз мукапат (соға) елиш охшаш җинаий һоқуқ бузуштин пәриқ қилиш керәк.

				ҚҖ ҖИКниң 247-маддисини: “Қанунсиз мукапат елиш” маддисини қараштуримиз. Мошу маддиға бенаән, хизмәт яки иш қилғанлиғи үчүн (мошуларни қилиш өз вәзиписи болсиму) субъектниң маддий мукапат, соға, имтияз, мүлкий характердики әвзәлликләрни елиши қанунсиз болуп һесаплиниду. Бу субъектлар:

				Дөләт органлириниң яки дөләт тәшкилатиниң хадимлири (дөләт функциялирини орунлашқа вакаләтлик әмәс шәхсләр);

				Дөләтлик әмәс тәшкилатниң башқуруш функциялирини атқурмай-диған хадимлири.

				Педагоглар, дохтурлар, оқутқучилар пара алғучи субъект болуп һе-сапланмайду. Бирақ улар ҚҖ ҖИКниң 247-маддиси: “Қанунсиз мука-пат елиш” маддиси бойичә җинаий җавапкәрликкә тартилиши мүмкин.

				Шундақ қилип, коррупциялик һоқуқ бузушлар җәмийәткә, умумән адәмләргә зиян йәткүзиду, сәясий, маддий вә башқа зиян кәлтүриду, шундақла җәмийәтниң асаслириға вә иҗтимаий қәдрийәтлиригә дәхил йәткүзиду.

					1. Коррупциялик һоқуқ бузуш чүшәнчисини вә бәлгүлирини ечип көрситиңлар.

					2. Коррупциялик һоқуқ бузушлар субъектлирини ениқлаңлар.

					3. Әң көп тарқалған коррупциялик һоқуқ бузуш түрлирини ениқлаңлар.

							Мүлүккә бағлиқ маддий чиқим яки зиян җинайәт қилинған пәйттики әң аз һесап көрсәткүчиниң һәссиләнгән миқдаридики ахча билән бәлгүлиниду.

							Лавазимлиқ шәхсләрниң сүйистимал қилиши нәтиҗисидә башқа адәмгә кәлтүрүлгән зиян (зәрдәп чәккүчиниң саламәтлигигә йеник, оттура дәриҗилик зәхмә кәлтүрүлгәндә) үчүн улар җинаий җавапкәрликкә тартилиду.

							Диққәт бөлүңлар!

					2-дәриҗилик мурәккәп тапшуруқ. Қандақ вәзийәттә коррупциялик һоқуқ бузуш — пара елиш барму? — дегән соалға җавап бериңлар.

				
					№

				

				
					Һәрхил вәзийәтләр

				

				
					Коррупциялик һоқуқ бузуш барму?

				

				
					1

				

				
					Балилар бағчисиниң тәрбийичисигә ата-анилар униң туғулған күнигә қиммәт соға қилди. 

				

				
					2

				

				
					Банк хадими тонушиға мукапат үчүн кредит елишқа ярдимини беришни тәклип қилди.

				

				
					3

				

				
					Йол-патруль полициясиниң хадими мәлум һәқ елип йол қатнаш қаидисини бузған шәхсни қоювәтти.

				

				
					4

				

				
					Коллекторлуқ ширкәтниң хадими қәриздарға мукапат үчүн кредитни төләшкә ярдимини тәклип қилди.

				

				
					5

				

				
					Медицинилиқ комиссия хадими мәлум һәқ үчүн накалиқ дәриҗисини бәлгүлиди.

				

				
					Озуқ-түлүк дукининиң сетиқчиси озуқ-түлүк сатқанда өз киримини ашуруш үчүн баһани өстүргән.

				

				§44. Коррупциялик һоқуқ бузушлар үчүн юридик җавапкәрлик (җинаий, мәмурий, интизамлиқ)

				Юридик җавапкәрлик түрлири. Коррупция-лик һоқуқ бузушлар, уларни қилғанлиғи үчүн җавапкәрлиги бойичә интизамлиқ қилмиш һәрикәтлири, мәмурий һоқуқ бузушлар, җинайәтләр болуп бөлүниду. 

				Җинаий җавапкәрликни қараштуримиз. Һазир коррупциялик җинайәт қилған шәхс-ләрниң җинаий җавапкәрлиги күчәйтилди, шу җүмлидин бир қатар мәнъий қилишларни вә чәклимләрни қоллиниш арқилиқ күчәйтилди. Мәсилән, өмүрвайәтлик қошумчә җаза — мәлум бир лавазимни егиләш яки мәлум бир паалийәт жүргүзүш һоқуқидин айриш җазаси қоллинилиду.

				Коррупциялик җинайәт қилған шәхсләргә шәртлик сотлиниш чари-си қоллинилмайду, шундақла уларға қарши тәрәп билән келишимгә келишкә, кепиллик беришқа, қилған җинайитиниң бәлгүләнгән 

				
					
						Бу дәристә: 

						коррупциялик һоқуқ бузушлар үчүн юридик җавапкәрлик түрлири тоғрилиқ билисиләр.

						Тирәк сөзләр:

					

				

			

			
				
					•	җинаий җавапкәрлик

					•	мәмурий җавапкәрлик

					•	интизамлиқ җавап-кәрлик

				қәрәлиниң өтүп кетишигә бағлиқ җинаий җавапкәрликтин азат қилиш тоғрилиқ қаидә қоллинилмайду. Коррупциялик җинайәтләрниң барлиқ тәркиви, түри бойичә қанун маддилириниң санкциялиридә һоқуқ бузғучиниң мүлкини мусадирә қилиш көздә тутулған. 

				Коррупциялик җинайәтлири үчүн сотланғанлар дөләт мукапатли-ридин айрилиду. Тәкитләш керәкки, җинаий топ болуп пара елиш-бериш һазир еғир җинайәт болуп һесаплиниду. Бу қилмиш үчүн шундақла васитичилиқ үчүн пара билән селиштурғанда һәссиләнгән җәриман көздә тутулған. Тәңдаш җаза сүпитидә һәссиләнгән җәриман парихорлуқ үчүн барлиқ санкцияләрдә қоллинилиду (39-сүрәт).

				Пара бәргүчи шәхс, әгәр уни қорқутуп пара беришкә мәҗбур қилған болса, җинаий җавапкәрликтин азат қилиниду. Қорқутуп елиш — бу пара бәргүчиниң яки униңға вакаләтлик қилидиған шәхсләрниң қануний мәнпийәтлиригә зиян йәткүзүши мүмкин һәрикәтләрни қилиш попузиси билән қанунсиз мукапатни, соғиларни, башқа маддий буюм-ларни вә имтиязларни пара алғучиниң тәләп қилишидур. Шундақла пара бәргүчи шәхс, әгәр һоқуқ қоғдаш яки мәхсус дөләт органиға пара тәләп қиливатқанлиғи һәққидә өз әрки билән хәвәр қилса, у җинаий җавапкәрликтин азат қилиниду.

				Әнди мәмурий җавапкәрликни қараш-туримиз. ҚҖниң Мәмурий һоқуқ бузушлар тоғрилиқ кодексида коррупциялик һоқуқ бузушлар көрситилгән алтә мадда бар.

				МҺБтКниң 676-маддиси: дөләт хизмәт-чилири, лавазимлиқ шәхсләр қанунсиз маддий мукапатларни, соғиларни, имтиязларни җисманий шәхсләрдин алса — 200 АҺК миқдарида җәриман төләйду;

							Нәрқи икки айлиқ һесап көрсәткүчидин ашмайдиған соғини елиш җинайәт болуп һесапланмайду.

							Диққәт бөлүңлар!

							Коррупционерларға мону хизмәтләрдә ишләшкә өмүрвайәт мәнъий қилинған: дөләт хизмитидә; сот системисида (судья болуп); йәрлик өзини-өзи башқуруш органлирида; ҚҖ Миллий банкида вә униң идарилиридә; низамнамилиқ капиталида дөләтниң үлүши 50%-тин ошуқ тәшкилатларда; акционери дөләт болуп һесаплинидиған миллий холдин-гларда, миллий ширкәтләрдә, миллий тәрәққият институтлирида, уларниң шөбилиридә; мошу ширкәтләр шөбилириниң юридик тәшкилатлирида.

							Диққәт бөлүңлар!

						

					

				

			

		

		
			
				
					39-сүрәт. Пара беришму, елишму җинайәт

				МҺБтКниң 667 маддиси: дөләт хизмәтчилири, лавазимлиқ шәхсләр шәхсән өзлири яки васитичи арқилиқ һәрикәт қилиши яки һәрикәт қилмаслиғи үчүн шуниңға мәнпийәтдар шәхсләрдин қанунсиз маддий мукапат алса, — 600 АҺК миқдарида җәриман төләйду;

				МҺБтКниң 678-маддиси: дөләт хизмәтчилири, лавазимлиқ шәхсләр қанунсиз маддий мукапатларни юридик шәхсләрдин алса, — мад-диниң 1-қисми бойичә 750 АҺК; 2-қисми бойичә 1500 АҺК миқ-дарида җәриман төләйду;

				МҺБтКниң 679-маддиси: дөләт хизмәтчилири, лавазимлиқ шәхсләр қанунсиз тиҗарәтчилик паалийәт билән шуғулланса, — 600 АҺК миқдарида җәриман төләйду;

				МҺБтКниң 680-маддиси: коррупциягә қарши күришиш бойичә дөләт органлириниң рәһбәрлири тегишлик чариләр қолланмиса, уларға 100 АҺК миқдарида җәриман селиниду;

				МҺБтКниң 681-маддиси: илгири коррупциялик җинайәт қилған шәхсләрни ишқа қобуллиса — 100 АҺК миқдарида җәриман се-линиду.

				Әнди интизамлиқ җавапкәрликни қараштуримиз. ҚҖниң “Дөләт хизмити тоғрилиқ” қануниға бенаән, дөләт хизмәтчиси интизамлиқ тәртиптә җазалинидиған коррупциялик һоқуқни бузғанлиғи үчүн интизамлиқ җазаға тартилиду.

				Дөләт хизмәтчилири үчүн интизамлиқ җаза түрлири:

				— әскәртиш;

				— сөкүш;

				— қаттиқ сөкүш;

				— хизмәткә толуқ лайиқ әмәслигини агаһландуруш;

				— тегишлик вакаләтләрни бәрмәслик;

				— лавазимини тәвәнлитиш;

				— лавазимидин бошитиш.

				Шуни тәкитләш керәкки, хизмәтчини интизамлиқ җавапкәрликкә тартиш, җаза беришкә вакаләтлик шәхсниң вәзиписи әмәс, бәлки һоқуқи болуп һесаплиниду. Шуниңға бағлиқ рәһбәр хизмәтчигә интизамға қәтъий әмәл қилиш зөрүрлигини агаһландуруш биләнла чәклиниши мүмкин. Интизамлиқ җаза қоллиниш мүмкин дөләт хизмәтчилириниң һәрикәтлири анчә әһмийәтлик әмәс, җиддий болуп бөлүниду. Җиддий хилаплиққа йол қойса, уни иштин чиқириш көздә тутулған.

				Коррупциягә қарши күришиш субъектлири түрлирини қараштуримиз. Улар — коррупциягә қарши күришиш хизмити, дөләт органлири, квазидөләтлик секторниң суъбектлири, җәмийәтлик тәшкилатлар, җисманий вә юридик шәхсләр. Коррупциягә қарши хизмәт коррупциялик җинайәтләрниң алдини елишқа, ениқлашқа, йоқитишқа, паш қилишқа, тәргәв қилишқа қаритилған паалийәтни әмәлгә ашуриду. Барлиқ дөләт 

				органлири, тәшкилатлар, лавазимлиқ шәхсләр өзлириниң һоқуқ салаһийити даирисидә коррупциягә қарши һәрикәт қилиши лазим.

				ҚҖниң прокуратура, миллий бехәтәрлик, ички ишлар, һәрбий полиция органлири, коррупциягә қарши хизмәт, ихтисадий тәргәв хизмити, чегара хизмити комитети корруп-циялик һоқуқ бузушларни ениқлаш, йоқитиш, паш қилиш, тәргәв қилиш, алдини елиш вә өзлириниң һоқуқ салаһийити даирисидә әйипкар шәхсләрни җавапкәрликкә тартиш паалийитини әмәлгә ашуриду.

				Коррупциялик һоқуқ бузуш фактини ениқ-лиса, гражданлар дөләт органлириға хәвәр қилалайду. Бу тоғрилиқ хәвәр қилған яки коррупциягә қарши күрәшкә ярдәмләшкән шәхс дөләт һимайисидә болиду.

				Шундақ қилип, коррупция — у дөләт функ-циялирини шәхсий мәнпийәтлиридә пайдили-ниш. Бу һәрикәтләр җәмийәт мәнпийәтлиригә, дөләтниң миллий бехәтәрлик мәнпийәтлиригә зит, қариму-қарши келиду. Коррупциялик һоқуқ бузғучиларниң асасий мәхсити — тапа-вәт, пайда, қанунсиз мукапат елиш. Коррупциягә қарши туруш үчүн антикоррупциялик мәдәнийәтни шәкилләндүрүш зөрүр. Коррупция-лик һоқуқ бузушлар үчүн җинаий, мәмурий яки интизамлиқ җавап-кәрликкә тартилиду.

					1.	Коррупциялик һоқуқ бузушлар үчүн җинаий җавапкәрлик алаһидиликлирини ечип көрситиңлар.	

					2. Коррупциялик һоқуқ бузушлар үчүн мәмурий җавапкәрлик алаһидиликлирини атаңлар.

					3.	Коррупциялик һоқуқ бузушлар үчүн интизамлиқ җавапкәрлик түрлирини ениқлаңлар.

					2-дәриҗилик мурәккәп тапшуруқ. Төвәндики вәзийәтләргә баһа бериңлар. Уларда коррупция элементлири барму?

				
					Һәрхил вәзийәтләр

					Яш аилә пәтирни иҗаригә алмақчи болуп, риелторға мураҗиәт қилди. У болса ахча сориди.

					Муәллим өзиниң җийәнигә әла баһаларни қойиду. 

					•	Коррупциялик һоқуқ бузушлар — коррупциягә бағлиқ яки коррупция үчүн шараит яритидиған ғәрәзлик нийәттики қанунсиз һәрикәтләр.

					•	Коррупциягә бағлиқ һоқуқ бузуш субъект-лири — дөләт функ-циялирини орунлашқа вакаләтлик шәхсләр вә уларға тәңләштүрүлгән шәхсләр.

					•	Юридик җавапкәрлик түрлири. Коррупция-лик һоқуқ бузушлар, улар үчүн җавапкәрлик бойичә интизамға хилаплиқ, мәмурий һоқуқ бузуш вә җинайәтләр болуп бөлүниду.

					А. мәс һалда йол қатнаш қаидисини бузғанлиғи үчүн полиция-патрулиниң хадими протокол толтуруш орниға униңдин ахча елип қоювәткән.

					Бемарларға дора-дәрмәкни һәқсиз тәхсим қилиш үчүн җавапкәр дөләт хизмәтчиси Д. дора-дәрмәкниң бир бөлигини, кейин жуқури баһада сетиш үчүн хусусий дориханиларға әвәтип турған.

					Наһийәниң йеңи һакими өзиниң аилә әзалирини, туққанлирини вә достлирини һәрхил лавазимларға тайинлиған.

					Участкилиқ дохтур һәқ елип студентқа медицинилиқ ениқлима йезип бәргән

					Хусусий банкта әр-аял ишләйду. Ери башлиқ, аяли — униң орун-басари. 

					Министрликниң бөлүм башлиғи өз аилисини өзи назарәт қили-диған қурулуш ширкитиниң һесавиға дәм елишқа әвәтти.

					А. башқа бириниң гуванамисини тепивелип, имзани охшитип қоюп, кредит алди.

				

					3-дәриҗилик мурәккәп тапшуруқ. Бир мавзуни таллавелип, реферат тәйярлаңлар.

				1. “Җинаий һоқуқ бузуш түрлири”.

				2. “Елимиз гражданлириниң һоқуқ бузушларниң алдини елиши (профилактикиси”.

				3. “Адәм һоқуқлири”.

				4. “Вандализм дегән немә?”

				Өзәңни тәкшүрәп көр!

				1-бапқа йәкүн тестлар

				Қануннамә, һоқуқ мәдәнийити, җәмийәтниң сәясий системисидики дөләт

				1.	Нормативлиқ һоқуқ актлириниң (НҺА) иерархияси — у:

				А) төвәнки актларниң жуқарқи актларға беқиниш тәртиви;

				В) әл қанунлирини һөрмәтләш вә билиш тәливи;

				С) қанунларни қобуллаш җәрияни;

				D) қанунларни изаһлаш паалийити;

				E) НҺАни тәйярлаш җәрияни.

				2.	Һоқуқ актлириниң түрлири:

				А) алий органларниң вә йәрлик һакимийәт органлириниң актлири;

				В) вақитлиқ вә турақлиқ;

				С) НҺАлири вә нормативлиқ әмәс һоқуқ актлири;

				D) Конституция вә кодекслар;

				E) қанунлар вә уларға қошумчә актлар.

				3.	Һоқуқ иҗат қилиш — у:

				А) компетентлиқ органларниң һоқуқ актлирини түзүш җәрияни;

				В) һоқуқ нормилирини изаһлаш җәрияни;

				С) һоқуқ бузуш түридики паалийәт;

				D) һоқуқ актлирини түзүш усуллири;

				E) қанунларни елан қилиш җәрияни.

				4.	Қанунийлиқ —у:

				А) әхлақ, мәнавият нормилирини бузмаслиқ тәливи;

				В) барлиқ субъектларға қанунларни орунлашқа қоюлған тәләп;

				С) қанун тәләплирини орунлаш әһвали;

				D) қанунларни қобуллаш җәрияни; 

				E) җинаий һоқуқ бузуш үчүн җаза түри.

				5.	Һоқуқ нормилирини изаһлаш — у:

				А) қанун мәтини билән тонушуш;

				В) қанун мәтинини амивий әхбарат васитилиридә елан қилиш;

				С) қанун мәнасини вә мәзмунини чүшиниш;

				D) һакимийәт органлириниң алаһидә паалийити;

				E) сот органлириниң һөкүмләрни вә қарарларни қобуллаш вә чиқириш бойичә паалийәт шәкли.

				6.	Адәмләрниң қоллиништики һоқуққа вә улар халайдиған һоқуққа тәсәв-вурлириниң, туйғулириниң, көзқарашлириниң, һиссиятлириниң, баһали-риниң вә мәвқәлириниң бирикмиси — у:

				А) сәясий аң-сәвийә;	D) һоқуқ нигилизми;

				В) һоқуқ аң-сәвийәси;	E) һоқуққа аит һәрикәт-тәртип.

				С) һоқуқ мәдәнийити;

				7.	Деликт қабилийәтлик шәхсниң юридик җавапкәрликкә елип келидиған җәмийәт үчүн ховуплуқ, зиянлиқ вә һоқуққа қарши һәрикити — у:

					А) һоқуққа мунасивити йоқ һәрикәт;	D) қануний һәрикәт;

					В) һоқуқни бузуш;	E) әхлақсиз һәрикәт.

					С) һоқуқни әмәлгә ашуруш һәрикити;

				8.	Инсан-адәм һоқуқлири — у:

					А) адәм әмәл қилип яшайдиған қанунлар;

					В) дөләт қоғдап тәминләйдиған һәрикәт қилишниң тәбиий мүмкинчилиги;

					С) адәм өзи үчүн ойлап тапқан нормилар;

					D) халиған барлиқ нәрсини қилиш имканийити;

					E) паалийәттә, һәрикәттә қандақту бир чәклимиләрниң йоқлуғи.

				9.	Һоқуқ нигилизми — у:

					А)	һоқуқ имканийәтлиригә ишәнмәслик, һоқуқни бузуш, һоқуқниң иҗти-маий вә шәхсий қәдрийитини инкар қилиш;

					В) җәмийәтниң һоқуққа аит һаятиниң сүпәт һалити; 

					С) җәмийәтлик-сәясий тәпәккүр йөнилиши;

					D) дөләтниң келип чиқиш нәзәрийәси;

					E) һоқуққа иҗабий мунасивәт, көзқараш.

				10. Сәясий система — у:

				А) мәлум сәясий функцияләрни әмәлгә ашуридиған дөләтлик вә дөләтлик әмәс иҗтимаий институтлар бирикмиси;

				В) җәмийәтни башқуридиған дөләт органлириниң системиси;

				С) НҺАниң топлими;

				D) дөләт вә граждан оттурисидики өз ара алақә;

				E) адәмләр оттурисидики өз ара мунасивәтләр системиси.

				2-бапқа йәкүн тестлар

				Қазақстан Җумһурийитидә һоқуқий дөләтниң вә гражданлиқ җәмийәтниң тәрәққий қилиши

				1.	Һоқуқий дөләт — у:

				А) ихтисадий һөкүмран синипниң мәнпийәтлирини тәминләйду;

				В) хәлиқара һөкүмәтлик әмәс тәшкилатларға беқиниду;

				С) диний һоқуқ нормилирини әмәлгә ашуриду;

				D) биринчи орунға шәхсниң әмәс, бәлки дөләтниң мәнпийәтлири қоюлиду;

				E) һоқуқ дөләт һакимийитини чәкләйду.

				2.	Һоқуқий дөләтниң бәлгүлири — у:

				А) тәрәққий қилған гражданлиқ җәмийәтниң болуши;

				В) бирла сәясий партияниң һөкүмранлиқ қилиши;

				С) ташқи сәясәттә агрессив болуши;

				D) бирла мүлүк шәклиниң һөкүмран болуши;

				E) бирла рәсмий дөләт идеологиясиниң болуши.

				3.	Хата пикирни тепиңлар:

				А) һоқуқий дөләт — у пүткүл җәмийәт һаятини толуқ назарәт қилидиған дөләт;

				В) һоқуқий дөләт — у қанун биринчи орунда туридиған дөләт;

				С) һоқуқий дөләт — у сөз әркинлиги вә әркин жүрүш һоқуқи тәминли-нидиған дөләт;

				D) һоқуқий дөләт — у биринчи орунға адәмниң һоқуқлирини вә әркинлик-лирини қойидиған дөләт;

				E) һоқуқий дөләт — у һакимийәтни тармақларға бөлүш принципи әмәлгә ашидиған дөләт.

				4.	Һоқуқ нәзәрийәси (униң маһийити шуниңдин ибарәтки, адәмниң һоқуқ-лирини вә әркинликлирини һакимийәт бәрмәйду, бәлки улар адәмгә туғулушидин тәәллуқтур):

				А) нормативлиқ һоқуқ нәзәрийә;	D) социологиялик һоқуқ нәзәрийәси;

				В) психологиялик нәзәрийә;	E) идеологиялик һоқуқ нәзәрийәси.

				С) тәбиий һоқуқ нәзәрийәси;

				5.	Гражданлиқ җәмийәттә сәясий һакимийәтни уюштурушниң алаһидә шәкли (униңда адәмниң тәбиий һоқуқлири етирап қилинип капаләтлән-дүрүлгән) — у:

				А) диний дөләт; D) унитарлиқ дөләт;

				В) һоқуқий дөләт;	E) президентлиқ җумһурийәт.

				С) зайирлиқ дөләт;

				6.	Тәң һоқуқларни вә имканийәтләрни, һәрқандақ камситишқа йол қоюлмай-диғанлиғини бәкитидиған һоқуқ принципи — у:

				А) иш-һәрикәт әркинлиги;	D) демократизм;

				В) қанун вә сот алдидики баравәрлик;	E) гуманизм.

				С) һоқуқ субъектлиғи;

				3-бапқа йәкүн тестлар

				Қазақстан Җумһурийитидә адәм һоқуқлириниң һимайә қилиниши

				1.	Лавазимлиқ шәхс гражданниң мураҗиитини қарап, униңға қанчә күндә ениқ язмичә җавап бериши лазим:

				А) 15 календарлиқ күндә;	D) 40 календарлиқ күндә;

				В) 20 календарлиқ күндә;	E) 3 күндә.

				С) 25 календарлиқ күндә;

				2.	Ювеналлиқ юстицияниң мәхсити:

				А) өсмүрләрниң һоқуқлирини һимайә қилиш;

				В) накаларниң һоқуқлирини һимайә қилиш;

				С) сотланғанларниң һоқуқлирини һимайә қилиш;

				D) аялларниң һоқуқлирини һимайә қилиш;

				E) чәт әлликләрниң һоқуқлирини һимайә қилиш.

				3.	Граждан саламәтлиги начарлап, организминиң функциялиригә зәхмә йәткүзүлсә, накалиқ һоқуқини елиш үчүн мураҗиәт қилиду:

				А) накалиғини бәлгүләйдиған вакаләтлик органға;

				В) сотқа;

				С) арбитражға;

				D) һөкүмәткә;

				E) һоқуқ қоғдаш органлириға.

				4.	Дөләт капаләтләндүргән юридик ярдәм — у:

				А) субъектларға һәқсиз көрситилидиған ярдәм;

				В) һәқ төләп шәртнамә асасида көрситилидиған ярдәм;

				С) иҗтимаий хизмәтләрниң ярдими;

				D) тез медицинилиқ ярдәм;

				E) вакаләтлик органларниң ярдими.

				5.	Дөләт капаләтләндүргән һәқсиз юридик ярдәм көрситидиған субъектлар:

				А) юстиция органлири;	D) Президент;

				В) адвокат, нотариус;	E) медиатор.

				С) парламент;

				6.	Һоқуққа аит тоқунушларни һәл қилишниң әң нәтиҗилик усуллири:

				А) уруқ-туққанларға мураҗиәт қилиш;

				В) һоқуқ қоғдаш органлириға мураҗиәт қилиш;

				С) прокурорға мураҗиәт қилиш;

				D) Президентқа мураҗиәт қилиш;

				E) музакириләр, арбитраж, медиация.

				4-бапқа йәкүн тестлар

				Қазақстан Җумһурийитиниң сот системиси

				1.	ҚҖниң сот системисини тәшкил қилиду:

				А) Алий сот, вилайәтлик, наһийәлик, ихтисаслашқан сотлар;

				В) Алий сот, ҚҖниң Конституциялик соти;

				С) Алий сот, Алий арбитражлиқ сот;

				D) Алий сот, йәрлик сотлар;

				E) арбитражлиқ сотлар, хәлиқ сотлири.

				2.	ҚҖда ихтисаслашқан сотлар:

				А) ихтисадий сот, мәмурий сот, ювеналлиқ сот;

				В) җинаий ишлар соти, гражданлиқ сот;

				С) селиқ соти, әмгәк давалири соти;

				D) ақсақаллар соти, хәлиқ соти, бийләр соти;

				E) Алий сот, пәвқуладдә сотлар.

				3.	Қазақстанниң сот системисиға Хәлиқ ара малийә мәркизиниң “Астана” соти кирәмду:

				А) кириду;	D) қисмән кириду;

				В) кирмәйду;	E) қанунда көрситилсә, кириду.

				С) бәзи әһвалларда кириду;

				4.	Судьялар үчүн чәклимиләрни көрситиңлар:

				А) депутат болалмайду;

				В) мүлүккә егә әмәс;

				С) банкта һесап-чотқа егә болалмайду;

				D) чәт әлгә баралмайду;

				E) иҗадийәт билән шуғуллиналмайду.

				5.	ҚҖда судья қандақ қәрәлгә тайинлиниду?

				А) 5 жилға; В) 20 жилға; С) 30 жилға; D) 10 жилға; E) өмүрвайәт.

				6.	Судьяға қанунда бәлгүләнгән компетенция, шундақла сот ишини жүргүз-гәндики мустәқиллигиниң капалити:

				А) судьяниң мустәқиллигиниң капалити; D) судьяниң вәзипилири;

				В) судьяниң һоқуқ мәртивиси;	E) судьяниң иммунитети.

				С) судьяниң һоқуқлири;

				7.	Судъяниң иммунитети — у:

				А) судьяниң мустәқиллигиниң капалити; D) судья лавазимиға чәклимиләр;

				В) судьяниң һоқуқлири вә вәзипилири; E) судьяниң вакалити.

				С) судьяниң һоқуқ мәртивиси;

				8.	Судъяниң мустәқилигиниң капалити — уни ҚҖ Президентиниң рази-лиғисиз қамаққа алмайду, җинаий җавапкәрликкә тартмайду. Бу қандақ капаләт:

				А) судьяниң дәхилсизлиги (иммунитети);

				В) судьяниң алмаштурулмаслиғи;

				С) судьяниң мустәқиллиги;

				D) сотларниң малийәвий тәминлиниши;

				E) судьяни, аилә әзалирини дөләтниң һимайә қилиши.

				5-бапқа йәкүн тестлар

				Қазақстан Җумһурийитидики гражданлиқ вә сайлам

				1.	Бипатридлар — у:

				А) ҚҖ гражданлири;	D) турақлиқ җайи йоқ шәхсләр;

				В) гражданлиғи йоқ шәхсләр;	E) ишсизлар.

				С) қош гражданлиғи бар шәхсләр;

				2.	Гражданлиқ — у:

				А) адәмниң дөләт билән турақлиқ иҗтимаий-ихтисадий бағлиниши, өз ара һоқуқ, мәҗбурийәтлирини билдүриду;

				В) дөләт билән адәмниң турақлиқ мәнивий бағлиниши, өз ара мунасивәт-лирини бирикмиси;

				С) адәмниң дөләт билән турақлиқ сәясий-һоқуқий бағлиниши, өз ара һоқуқ, вәзипилириниң бирлиги;

				D) адәмниң җәмийәт билән турақлиқ мәнивий-һоқуқий бағлиниши;

				E) адәмниң дөләт билән турақлиқ ихтисадий бағлиниши.

				3.	Филиация — у:

				А) әризиси бойичә гражданлиққа қобуллаш;

				В) гражданлиқни туғулупла елиш;

				С) гражданлиғини әслигә кәлтүрүш;

				D) гражданлиғидин айрилиш;

				E) гражданлиғини йөткәш.

				4.	ҚҖ гражданлиғидин сот қарари бойичә айрилиду:

				А) адәм өлтәргәнлиги үчүн;	D) җинаий топ қурғанлиғи үчүн;

				В) чоң көләмдики һелигәрлиги үчүн;	E) булаңчилиқ, қарақчилиқ үчүн.

				С) террорлуқ җинайәтлири үчүн;

				5.	Натураллишиш — у:

				А) әризиси бойичә гражданлиққа қобуллаш;

				В) гражданлиғини йоқитиш;

				С) дөләт мүлкини қайтуруп бериш;

				D) туғулупла гражданлиқни елиш;

				E) гражданлиққа қобуллаш җәрияни.

				6.	ҚҖ Парламенти Сенатиниң депутатлири сайлиниду:

				А) очуқ аваз бериш билән қисмән сайлаш һоқуқи асасида;

				В) уттур сайлаш һоқуқи асасида;

				С) йошурун аваз бериш билән қисмән сайлаш һоқуқи асасида;

				D) йошурун аваз бериш билән уттур сайлаш һоқуқи асасида;

				E) референдум арқилиқ.

				7.	ҚҖ Президенти, Парламент Мәҗлиси, мәслиһәтләр депутатлири, йәрлик өзини-өзи башқурушниң башқа органлириниң әзалири сайлиниду:

				А)	йошурун аваз бериш билән умумий, тәң вә қисмән сайлаш һоқуқи аса-сида;

				В) очуқ аваз бериш билән умумий, тәң вә қисмән сайлаш һоқуқи асасида;

				С) йошурун аваз бериш билән умумий, тәң вә уттур сайлаш һоқуқи асасида;

				D) йошурун аваз бериш билән тәң, уттур сайлаш һоқуқи асасида;

				E) умумий, қисмән сайлаш һоқуқи асасида.

				8.	Қайсиси сайлам системилириниң асасий типи әмәс:

				А) Мажоритарлиқ;	D) Арилаш сайлам системиси;

				В) Пропорционаллиқ;	E) Мурәккәп сайлам системиси.

				С) Аддий сайлам системиси;

				9.	Мажоритарлиқ сайлам системисида қайси намзат сайланди дәп һесаплиниду:

				А) сайлиғучиларниң тәң авазини алған;

				В) сайлиғучиларниң нурғун авазини алған;

				С) партиявий тизим бойичә өткән;

				D) сайлиғучилар авазиниң 50%-ни алған;

				E) сайлиғучиларниң кам дегәндә 45%-ни алған.

				10. Сайламда аваз беришкә һоқуқ нәччә яштин башлиниду:

				А) 17 яштин; В) 18 яштин; С) 16 яштин; D) 21 яштин; E) 14 яштин.

				6-бапқа йәкүн тестлар

				Мәмурий һоқуқ бузуш түрлири

				1.	Мәмурий мәҗбурлаш чарилири — у:

				А) мәмурий агаһландуруш;	В) мәмурий тиңшаш; 

				С) мәмурий җаза қоллиниш;	E) мәмурий муһакимә қилиш.

				D) мәмурий алқишлаш;

				2.	Мәмурий һоқуқ бузғанлиғи үчүн қоллинилмайду:

				А) агаһландуруш җазаси;

				В) мәмурий җәриман;

				С) мәмурий қамаққа елиш;

				D) чәт әлликни яки гражданлиғи йоқ шәхсни ҚҖ даирисидин чиқириш;

				E) әркинлигидин айриш.

				3.	Мәмурий җавапкәрликкә нәччә яштин тартиду:

				А) 16 яштин; В) 14 яштин; С) 15 яштин; D) 18 яштин; E) 17 яштин.

				4.	Мәмурий җавапкәрликкә тартилмайду:

				А) һәрбий хизмәтчиләр;	D) әқли-һоши кам шәхсләр;

				В) җисманий шәхсләр;	E) лавазимлиқ шәхсләр.

				С) юридик шәхсләр;

				5.	Мәмурий җавапкәрлик вәзиписи әмәс:

				А) һоқуқ-тәртипни һимайә қилиш;

				В) гражданларни қанунни һөрмәтләш роһида тәрбийиләш;

				С) йеңи һоқуқ бузушниң алдини елиш;

				D) иҗтимаий адаләтликни әслигә кәлтүрүш;

				E) гражданларни тәртипкә чақириш.

				6.	Мәмурий һоқуқ бузуш әмәс:

				А) җәмийәтлик транспортта билетсиз жүрүш;

				В) бәлгүләнмигән йәрдин йолдин өтүш;

				С) җәмийәтлик орунда һарақ ичиш;

				D) җәмийәтлик орунда тамака чекиш;

				E) оғрилиқ қилиш.

				7.	Әгәр қанунда бәлгүләнгән яшқа кирмигән шәхс мәмурий һоқуқ бузса ким җавап бериду:	D) тәрбийичи;

				А) ата-аниси;	E) мәктәп күзәтчиси.

				В) мәктәп мудири;	

				С) муәллим;

				8.	Җәмийәтлик орунға әхләт ташлиса җавапкәрлик көздә тутулғанму:

				А) һә-ә, мәмурий җавапкәрлик;	D) һә-ә, гражданлиқ җавапкәрлик;

				В) һә-ә, җинаий җавапкәрлик;	E) һә-ә, интизамлиқ җавапкәрлик.

				С) яқ, мәнивий җавапкәрлик;

				9.	Ушшақ бузақилиқ әмәс:

				А) җәмийәтлик орунға тамака қалдуғини ташлаш;

				В) җәмийәтлик орунға ботулка ташлаш;

				С) җәмийәтлик орунға әхләт ташлаш;

				D) һақарәтлик, беәдәп сөзләрни ейтиш;

				E) җәмийәтлик орунда мәс болуп жүрүш.

				7-бапқа йәкүн тестлар

				Йәр һоқуқиниң асаслири

				1.	Йәргә аит һоқуқ мунасивәтлири дегән немә:

				А) йәрни пайдилинишқа вә қоғдашқа бағлиқ пәйда болидиған, йәргә аит һоқуқ нормилири рәтлигән җәмийәтлик мунасивәтләр;

				В) тағ массивлирини өзләштүрүшкә бағлиқ җәмийәтлик мунасивәтләр;

				С) йеза егилигидә йәрни пайдилинишқа вә зираәт өстүрүшкә бағлиқ җәмийәтлик мунасивәтләр;

				D) чегара йенидики йәрләрни пайдилинишқа бағлиқ мунасивәтләр;

				E) пайдилиқ қезилма байлиқларни чиқириш саһасидики җәмийәтлик мунасивәтләр.

				2.	Йәргә аит һоқуқта қандақ усуллар қоллинилиду:

				А) диспозициялик вә императивлиқ;	D) императивлиқ усул;

				В) рәғбәтләндүрүш усули;	E) тәвсийә усули.

				С) диспозициялик усул;

				3.	ҚҖ гражданлириға хусусий егидарчилиққа йәр участкилири берилиду:

				А) шәхсий өй селишқа, дехан, фермер вә шәхсий ярдәмчи егиликни жүр-гүзүшкә;

				В) хусусий тәбиәт ядикарлиқлирини вә қоруқларни бәрпа қилишқа;

				С) хусусий паркларни бәрпа қилишқа;

				D) хусусий бизнес жүргүзүшкә;

				E) пәқәт өй селишқа.

				4.	Шәхсий ярдәмчи егилик — у:

				А) йезида вә шәһәр йенидики йәр участкисида өз еһтияҗалирини қанаәт-ләндүрүш үчүн паалийәт түри;

				В) ушшақ йеза егилиги товарлиқ ишләпчиқириши;

				С) фермер егилиги;

				D) дехан егилиги;

				E) йеза егилигини йәккә жүргүзүш.

				5.	Йәр участкисиға егә болуш һоқуқни орнитидиған һөҗҗәт — у;

				А) сотниң йәр участкисиға хусусий егидарчилиқ һоқуқини етирап қилиш тоғрилиқ қарари, йәргә дөләт акти, сетивелиш-сетиш шәртнамиси;

				В) Техникилиқ инвентаризацияләш бюросиниң ениқлимиси;

				С) бағвәнләр шерикдашлиғиниң низамнамиси;

				D) туғулуши тоғрилиқ гуванамә;

				E) йеза егилиги кооперативиниң низамнамиси.

				6.	Йәр участкисиға хусусий егә болуш һоқуқи берилиду;

				А) универсаллиқ һоқуқ варислиғи арқилиқ;

				В) әризә бериш арқилиқ;

				С) юридик шәхс сүпитидә ройхәткә туруш арқилиқ;

				D) гражданлиқ елиш арқилиқ;

				E) шәхсийләрдин йәр елиш арқилиқ.

				7.	Йәрни қоғдаш — у;

				А) йәрни тоғра пайдилиниш, экология тәләплиригә әмәл қилиш чарилири системиси;

				В) зиян йәткүзгини үчүн җавапкәрликкә тартиш чарилири;

				С) алаһидә һимайидики йәрләрни әслигә кәлтүрүш чарилири;

				D) йәр деградациясидин зиян тартқанларға ярдәм бериш;

				E) тәбиий апәтләрдин зиян тартқанларға дөләт ярдими.

				8.	ҚҖ қанунида йәргә аит һоқуқни бузғанлиқ үчүн қандақ юридик җавап-кәрлик түрлири бәлгүләнгән;

				А)	интизамлиқ, мәмурий, җинаий, гражданлиқ-һоқуқий вә йәргә аит һоқуқий;

				В) комплекслиқ; С) ихтисаслиқ; D) инклюзивлиқ; E) пәқәт мәхсус.

				8-бапқа йәкүн тестлар

				Җинаий һоқуқ бузуш түрлири

				1.	Җәмийәткә чоң ховуплуқ әмәс, анчә көп зиян кәлтүрмигән қилмиш — у;

				А) җинаий қилмиш;	С) җинайәт; E) һәрикәт қилмаслиқ.

				В) бузақилиқ;	D) оғрилиқ;

				2.	Шәхсниң ғәрәзлик нийәт вә еһтиятсизлиқ түридики қилмишқа психикилиқ мунасивити;

				А) җавапкәрлик;	С) җинайәт;	E) мотив.

				В) әйип;	D) қилмиш;

				3.	Зорлуқ-зомбилиқ қилип, һаятиға яки саламәтлигигә ховуп туғудуруп, башқисисниң мүлкини еливелиш мәхситидә һуҗум қилиш;

				А) оғрилиқ;	С) қатиллиқ;	E) һелигәрлик.

				В) булаңчилиқ;	D) қарақчилиқ;

				4.	Саламәтлигиниң қисқа вақитлиқ начарлап кетиши (21 күнгичә);

				А) қилмиш нәтиҗиси;	D) саламәтлигигә йеник зиян;

				В) қарғу болуп қелиш;	E) саламәтлигигигә еғир зәхмә.

				С) зиян йәткүзүш;

				5.	Дөләтниң бир бөлигини бөлүвелиш вә йеңи дөләт қуруш яки мухтарийәт қуруш үчүн һәрикәт — у;

				А) терроризм; В) сепаратизм; С) қарақчилик; D) һелгәрлик; E) ховуп.

				6.	Оғрилиқ, һелигәрлик, башқисиниң мүлкини еливелиш яки талан-тараҗ қилиш (анчә көп мөлчәрдә әмәс) — у;

				А) һелигәрлик;	С) булаңчилиқ; E) дөләткә хаинлиқ қилиш.

				В) ушшақ оғрилиқ;	D) сепаратизм;

				7.	Ихтисадий җинайәт бәлгүлири;

				А) анчә чоң әмәс зиян;

				В) ғәрәзлик җинайәт;

				С) әһмийәтсиз дәхил;

				D) ғәрәзлик нийәттә узақ вақит хелә чоң зиян кәлтүрүш;

				E) еһтиятсизлиқ җинайәт.

				8.	Җәмийәтниң бехәтәрлиги — у;

				А)	шәхсниң бехәтәрлигини, җәмийәтниң хатирҗәмлигини қанунсиз һәрикәтләрдин қоғдаш үчүн һоқуқ нормилири рәтләйдиған җәмийәтлик мунасивәтләр;

				В) ихтисат тәрәққиятиға бағлиқ җәмийәтлик мунасивәтләр;

				С) ҚҖ гражданлириниң чәт әлгә ярдими;

				D) ихтисадий җинайәт;

				E) дөләтниң пүтүнлигигә ховуп.

				9.	Аһалиниң психикилиқ, җисманий вә иҗтимаий аман-есәнлигиниң ениқ-лимиси — у;

				А) бәхәтәрлик;	С) саламәтлик;	E) җәмийәт паравәнлиги.

				В) тәртип;	D) җәмийәт бехәтәрлиги;

				10.	Аһалиниң саламәтлигигә вә җәмийәтлик мәнавиятқа қәст қилидиған һәрикәтләр:

				А) шәхскә қарши җинайәтләр;

				В) вандализм;

				С) Конституциялик түзүмгә қарши җинаий һоқуқ бузушлар;

				D) аһалиниң саламәтлигигә, җәмийәтлик мәнавиятқа қарши җинаий һоқуқ бузушлар;

				E) терроризм.

				9-бапқа йәкүн тестлар

				Коррупциялик һоқуқ бузушлар үчүн җавапкәрлик

				1.	Коррупциялик һоқуқ бузуштики әйип шәкли:

				А) уттур ғәрәзлик нийәт;	D) көңүл бөлмәслик;

				В) қисмән ғәрәзлик нийәт;	E) бепәрвалиқ.

				С) еһтиятсизлиқ;

				2.	Дөләт функциялирини орунлашқа вакаләтлик шәхсләр:

				А) лавазимлиқ шәхсләр;

				В) чәт әлликләр;

				С) ҚҖ гражданлири;

				D) өсмүрләр;

				E) оқутқучилар.

				3.	Дөләт функциялирини орунлайдиған лавазимлиқ шәхсләргә тәңләштүрүлгән шәхсләр:

				А) йәрлик өзини-өзи башқуруш органлириға сайланған шәхсләр;

				В) чәтәлликләр;

				С) лавазимлиқ шәхсләр;

				D) өсмүрләр;

				E) ҚҖ гражданлири.

				4.	Пара алғучи субъект:

				А) пәқәт дөләт хизмәтчилири, лавазимлиқ шәхсләр вә уларға тәңләштүрүлгән шәхсләр;

				В) оқутқучилар;

				С) дөләт мәһкимисидә ишләйдиған һәрқандақ шәхс;

				D) ҚҖниң һәрқандақ граждани;

				E) чәтәлликләр.

				5.	Пара бәргүчи субъект:

				А) 16 яшқа киргән шәхс; D) ҚҖда яшайдиған һәрқандақ шәхс;

				В) 14 яшлиқ шәхс;	E) пәқәт дөләт хизмәтчиси.

				С) 18 яшқа киргән шәхс;

				6.	ҚҖниң антикоррупциялик стратегиясиниң мәхсити:

				А) пүткүл җәмийәтни коррупциягә төзмәсликкә тәрбийиләп, униң һәр қандақ көрүнүшлиригә қарши һәрикәткә җәлип қилиш;

				В) ихтисадий җинайәткә қарши күришиш;

				С) ҚҖ гражданлириниң паравәнлигини ашуруш;

				D) наркотикларниң тарқилишиға қарши туруш;

				E) террорлуқ һәрикәтләрниң алдини елиш.

				7.	ҚҖниң дөләт хизмәтчилири:

				А) җисманий вә юридик шәхсләрниң һоқуқлириға вә мәнпийәтлиригә бағлиқ қарарларни қобуллаш ашкарилиғини тәминлиши лазим;

				В) иш вақтида вә иштин бош вақтида дресс-кодқа әмәл қилиши лазим;

				С) җәмийәтлик орунларда тамака чәкмәслиги лазим;

				D) шәхсий автомобили болмаслиғи лазим;

				E) бәш чәт тилни билиши лазим.

				8.	Ли Куан Ю антикоррупциялик ислаһатларни жүргүзди:

				А) Сингапурда; В) Хитайда; С) Тайландта; D) Филиппинда; E) Япониядә.

				9.	Антикоррупциялик мәдәнийәт — у:

				А) адәмниң қанунни һөрмәтлиши, бойсунуши, коррупциягә қарши һоқуқий паалийәтчан болуши;

				В) һоқуқ бузушқа майиллиқ;

				С) җазадин қорқуп һәрикәт қилиш;

				D) қанунни һөрмәтлимәслик;

				E) адәмниң һәрқандақ һәрикити.

				10. Шәхсниң антикоррупциялик мәдәнийити немидин ибарәт;

				А) гражданлиқ активлиқ;	D) маддий мукапатни халаш;

				В) җазадин қорқуш;	E) шәхсий еһтияҗи.

				С) мукапат елишни халаш;

